
Neste traballo estiveron implicadas moitas persoas. O listado é necesariamente limitado e aínda que agora se incorpora a
unha publicación, deberá estar activo e incrementarse ó longo da vida do Banco de Datos da Actividade Empresarial no Rural
Galego, que hoxe abre as súas portas para albergar nel a tódolos traballadores e traballadoras, empresarias e empresarios,
que fan que o eido rural poña en valor as súas potencialidades.

Mención especial debemos aos xerentes, presidentes, coordinadores e demais membros dos Grupos de Acción Local, que, co
seu coñecemento do territorio puideron aportar os primeiros datos para inicia-la recompilación de información.

Selección de iniciativas
Crecente Maseda, Rafael . Laboratorio do Territorio, Departamento de Enxeñerí a Agroforestal, Escola Politécnica Superior, USC.
Curiel Cepeda, José-Miguel . AGADER
Fernández Gómez, Serafín A . AGADER

Fotografía
Vázquez Caruncho, José

Maquetación e deseño
Domínguez Martínez, María . Marujas Creativas
Pereiró Sánchez, María . Marujas Creativas

Entrevistas e textos
Crecente Maseda, Rafael . Laboratorio do Territorio, Departamento de Enxeñerí a Agroforestal, Escola Politécnica Superior, USC.
Ónega López, Quico .Laboratorio do Territorio, Departamento de Enxeñería Agroforestal, Escola Politécnica Superior, USC.

Revisión de textos
Duro García, Teresa . AGADER

Laboratorio fotográfico
Galicia Color

Impresión e encadernación
Sampar

Coordinación xeral
Calvo de la Uz, Isaías . AGADER
Crecente Maseda, Rafael . Laboratorio do Territorio, Departamento de Enxeñer ía Agroforestal, Escola Politécnica Superior, USC
Hernández Lafuente, Belén . AGADER
López García, Carlos .AGADER



3Innovando o rural ... e ti que fas?

axencia galega de desenvolvemento rural

Innovando o rural

...e ti que fas?





A ruralidade constitúe un dos nosos sinais de iden-
tidade, un elemento imprescindible para achegarse
á historia, á natureza, á cultura, á lingua, á realida-
de das xentes desta terra. Boa proba disto é que as
áreas rurais acollen a máis do 50% da poboación da
nosa Comunidade Autónoma e supoñen máis do
70% do noso territorio, aproximadamente.

Calquera proxecto que teña como fin a cohesión
económica, social e territorial de Galicia require
pois, inexcusablemente, dun rural atractivo, vivo e
dinámico, dun rural, en definitiva, con capacidade
vertebradoira. Somos conscientes de que estamos a
vivir un momento crucial na procura de novas res-
postas para os retos que a Galicia rural afronta
neste comezo de século.

O noso rural é patrimonio de tódolos galegos e, no
seu futuro, estamos a xogarnos unha parte de nós
mesmos.

Diversificación económica, dinamismo investidor,
creación de microempresas e PEMEs, novas formas
de valorización do patrimonio rural, integración dos
desfavorecidos a través do traballo, aproveitamento
innovador de materiais tradicionais, turismo no
medio rural, servizos á terceira idade e á infancia,
nova sensibilidade ambiental, milleiros de postos de
traballo no medio rural e grazas ó medio rural, etcé-
tera...: a publicación que tes entre as túas mans
trata de amosar reflexos dun dos cambios máis
notables que se están a levar a cabo no medio rural
galego, co esforzo solidario e emprendedor dos seus
habitantes.

A viabilidade económica e o crecemento en compe-
titividade do entramado empresarial son indispen-
sables para o aumento da calidade de vida de tódo-
los habitantes do rural. Ás veces, os fríos números
non permiten ver a realidade e a loita diaria das
xentes por sacar adiante as súas familias, os seus
postos de traballo, os seus proxectos e as súas ilu-
sións dunha vida. As páxinas que seguen tratan de
pór de manifesto as dificultades, as inquedanzas, as
pequenas derrotas e as pequenas victorias do día a
día no traballo empresarial no rural galego: baséan-
se na realidade e, dende o meu punto de vista,
constitúen unha invitación ó optimismo, a afastar
vellos mitos sobre o noso rural que hoxe non son
reais.

Temos que asegurar o relevo xeracional no rural
galego, amosar ás claras que nel hai sitio para
todos, para que o noso rural sexa, e siga sendo no
futuro, un campo aberto de posibilidades. O esforzo
e a constancia dos protagonistas destes proxectos
constitúen unha pequena, aínda que importantísi-
ma, parte da resposta das nosas comunidades
rurais ante as novas demandas que lle plantexa a
sociedade galega do século XXI.

Por iso é importante resaltar que son as propias
comunidades rurais as que están a protagonizar a
transformación sen precedentes que o campo gale-
go vive na actualidade. Nese empeño diario e de
longo percorrido, as nosas comunidades rurais
deben saber que contan co apoio de tódolos gale-
gos: dispor dun rural vivo, dinámico, sostible,
emprendedor e con futuro non é tarefa exclusiva
das nosas comunidades rurais; é a tarefa de todos
nós.

Xogámonos todos moito no rural. Que o acercamen-
to a esta realidade nos leve a seguir traballando con
máis entusiasmo, se cabe, para facer del un espazo
con máis futuro.

Manuel Fraga Iribarne
Presidente da Xunta de Galicia

Esta publicación trata de pór de manifesto que o
rural galego é un medio vivo, orixinal, innovador e
dinámico dende o punto de vista empresarial.
Busca mesmo mostra exemplos concretos de expe-
riencias empresariais que xurdiron e se desenvolve-
ron plenamente no noso medio rural, aproveitando
os seus múltiples recursos e valores, e xerando
emprego, riqueza e calidade de vida no seu seo.

Pretende tamén constituír un revulsivo e un apoio
para os futuros emprendedores do rural, así como
un alicerce para a autoestima do conxunto da súa
poboación e unha invitación ó redescubrimento
empresarial das súas potencialidades.

Consideramos que quen ten feito posible, co seu
esforzo e empeño, cada unha das 150 iniciativas
recollidas, debe se-lo protagonista da publicación.
Debe ser cada un deles e delas quen transmita a
mensaxe positiva ás comunidades rurais nas que
teñen traballado para facer realidade o seu proxec-
to. Intentamos que a publicación fora o máis próxi-
ma e atractiva posible ós lectores do medio rural, ás
súas inquedanzas e ideas, que puideran contrasta-
las coa realidade das preocupacións, esperanzas e
esforzos cotiás dos nosos emprendedores do rural.

Para a súa elaboración, AGADER creou, tras un tra-
ballo laborioso de detección de empresas situadas
no medio rural, unha base de datos que inclúe máis
de 500 iniciativas empresariais, que por unhas ou
outras razóns, son susceptibles de demostra-la
vitalidade e a nova realidade do tecido empresarial
do rural galego. Desta base de datos, seleccioná-
ronse 150 accións; e foron visitados, entrevistados
e fotografados os seus responsables no seu medio
de traballo habitual, onde desenvolven as súas acti-
vidades. Os proxectos atinxen a todo o territorio de
Galicia, coa intención de mostraren, da maneira
máis ampla posible, a diversidade de actuacións no
rural da nosa Comunidade Autónoma e as súas
múltiples facetas e posibilidades.

O Banco de Datos que recolle as iniciativas será
posto a disposición do público a través da páxina
web de AGADER (http://agader.xunta.es) e, co
espírito de continuidade, poderá ir alimentándose
de novas experiencias e iniciativas que sigan a ins-
talarse no medio rural.

Os protagonistas da publicación, o equipo de perso-
as que a teñen feito posible, e tódolos emprende-
dores e emprendedoras que paso a paso están a
desenvolver a súa actividade no medio rural, sentí-
monos orgullosos de formar parte da maquinaria
que activa o medio rural.

Santiago de Compostela, novembro de 2004



Esteirana de Carpintería S.L.

Parroquia: Esteiro (Santa Mariña)
Concello: Muros
Provincia: A Coruña
Descrición: Fábrica de portas de madeira
calificada como centro especial de emprego.

"to
do o que nós facemos

aquí sae competindo; á

xente non lle inflúe

para nada que o tra
ba-

llo 
sexa 

feito 
por

minusválidos 

ou

non..."
.

1 Abrindo portas... e facéndoas



De Esteiro, de Freixo, de Carnota... de toda esta zona son
as persoas que traballan na fábrica. Unha carpintería no
medio de moita madeira, porque de árbores se rodea. 

Agora mesmo adícanse á fabricación de portas e a súa
actividade significa abrir algunhas ó colectivo de persoas
discapacitadas desta comarca. Porque son un centro
especial de emprego no que actualmente desenvolven o
seu labor dezasete persoas, a maioría delas  dese grupo
social.

Todo comezou hai uns oito anos cando nesta comarca de
Muros se impartiron unha serie de cursos relacionados co
sector do moble. Tratábase de dar alternativas económi-
cas á situación deficitaria de emprego presente neste
ámbito xeográfico, que sofre unha regresión do sector pri-
mario, tradicionalmente principal. Este feito é aínda máis
problemático para as persoas con algún tipo de minusva-
lía aquí no rural. 

Así, moitas das persoas que antes aquí traballaron noutro
emprego tiveron que abandonar por complicacións nas
súas afeccións. É por iso polo que a Asociación de
Discapacitados da Bisbarra de Muros realiza un curso de
carpintería xeral a través do plan FIP no que participaron
trece persoas. Sete das mesmas serán a plantilla inicial
desta carpintería que se funda no 1999 nunha nave-taller
de setecentos metros cadrados, no lugar de Río Maior, na
parroquia mariñeira de Esteiro.

A progresión non debe envexar a ningunha outra empre-
sa e hoxe en día, como se dixo, son máis do dobre os
empregados. E iso que os comezos non foron doados. A
adaptación inicial ó mercado significou aparcar momenta-
neamente o obxectivo de produción primixenio e comezar
a facer traballos coa madeira moito máis xerais, co que a
formación recibida xa non abarcaba tódolos campos de
procesado. As ganas e a rápida aprendizaxe así como a
mellora nos medios de produción fixeron que os atrancos
se foran superando. Cando hai uns dous anos puideron
especializarse definitivamente na fabricación de portas as
melloras para os traballadores foron notorias, con maior
comodidade, poucos cambios e facilidade para a incorpo-
ración. 

Actualmente a integración non é só social. Tamén a nivel
empresarial, no que tratan de traballar colaborando con
outras entidades do grupo empresarial de COGAMI
(Confederación Galega de Minusválidos) relacionadas co
mundo da carpintería e situadas noutros puntos da xeo-
grafía galega. A finalidade é a especialización cada vez
maior nalgunha das partes do proceso produtivo. Ou no
produto final obtido. Están finalizando as probas de dese-
ño e execución dun novo tipo de porta non presente aínda
no mercado e que agardan teñan boa aceptación. Por
algo, tal e como din Fran e Nino "todo o que nós facemos
aquí sae competindo; á xente non lle inflúe para nada que
o traballo sexa feito por minusválidos ou non...". 

Protomeca

Parroquia: Crendes (San Pedro)
Concello: Abegondo
Provincia: A Coruña
Descrición: Fabricación de elementos de precisión e micromecánica

2 Sendo precisos, no rural

"Cando investigas sempre

estás por diante".



É preciso romper algúns tópicos. Aqueles que levan a pen-
sar que a implantación de procesos tecnoloxicamente
avanzados está limitada a determinadas rexións e vence-
llada a ambientes urbanos. Os exemplos non están lonxe.
Coma este de Abegondo. 

"Canto máis complicado sexa, mellor" di José. Evidencia
clara de que a estratexia de diferenciación fundaméntase
nos traballos exclusivos e de maiores requirimentos técni-
cos.

Marchou de mozo para Suíza onde recibiría a súa forma-
ción e traballaría durante varios anos no sector da robóti-
ca e da nanotecnoloxía. Sempre en contacto con empre-
sas pioneiras e en ámbitos con continua ebulición de
ideas. Foi xa alí onde iniciou, xunto con outro socio, a
andadura desta empresa, compaxinándoo inicialmente co
seu traballo habitual. Precisamente o seu afán polos resul-
tados fiables e a busca da exactitude, xunto coa experien-
cia acumulada, foron os responsables deste paso.
Tratábase de facer ben aquilo que advertira que outras
empresas facían mal. 

Porque neste sector a expresión "ó milímetro" é inútil.
Debería substituírse por "ó micrómetro" que ven sendo a
milésima parte dun milímetro. Estas son as precisións de
fabricación esixidas en elementos dirixidos a gremios tan
dispares coma a xoiería, automoción, reloxería, etc. Xa
hai que ter boa vista... O único que relaciona unhas cou-
sas coas outras é o seu pequeno, pequenísimo tamaño.
Esa é a premisa. Seguramente onde mellor se poden dife-
renciar é na fabricación de prototipos, mesmo participan-
do no deseño dos mesmos.

Hai uns anos decidiu xunto coa súa muller, de aquí, volver
a Galicia, no momento no que a adaptación dos fillos ó
cambio aínda podía ser doado. E virse non significou, para
nada, abandonar esta actividade. Ó contrario. O xeito de
traballar non cambiou tampouco. Chegaron a converterse
en referencia mundial nalgún ámbito. Podería dicirse que
na maioría dos tallados das pedras preciosas que se fan
no mundo eles tiveron algo que ver, ou moito. Incluso
superando algunhas deficiencias a nivel de subministra-
ción de materia prima, sen a suficiente profesionalización
na zona. A istos niveis esíxese fiar moi fino.

Dispuxeron o taller ó carón da nova vivenda, alí na parro-
quia de Crendes, perfectamente integrada no seu entor-
no. No mesmo alóxase tecnoloxía exclusiva. Coma a talla-
dora CNC, única en toda España e da que só existen, con
ese nivel de equipamento, dúas en todo o mundo. E
dende aí producen case exclusivamente cara a exporta-
ción, nun noventa por cento. Viaxes continuas a centros
de desenvolvemento do sector, a feiras internacionais
tanto para darse a coñecer como para non perder de vista
as innovacións nas técnicas e nos materiais son aspectos
fundamentais. "Cando investigas sempre estás por dian-
te".

E para unha empresa que realiza un traballo tan exclusi-
vo a cuestión e darse a coñecer, estar no momento opor-
tuno no lugar idóneo. Dende Abegondo, dende unha
parroquia rural, isto tamén se pode facer, tal  vez o segre-
do resida en que, como di José, "O que é importantísimo
é que che guste o que fagas. A min traballando, dende
que empecei, nunca me cundiron as horas". Esa é de
seguro a idea que lles intenta transmitir ós rapaces do
colexio a través da APA na que se integra cando organiza
visitas a empresa da zona.

De Paz 2002 S.L.

Parroquia: Cerceda 
Concello: Cerceda
Provincia: A Coruña
Descrición: Centro de reciclaxe de vehículos fóra de uso.

Nun futuro inmediato queren

trip
licar 

as instalacións

actuais, duns mil 
metro

s

cadrados.

3 Un final non definitivo

Con coñecemento de causa. José e o seu socio non cr earon
esta empresa por casualidade. Ter unha asesoría axu da a
coñece-lo mundo empresarial e a identifica-las opor tunida-
des. Identificación dos potenciais mercados e da ev olución
das normativas condicionantes. Por iso decidiron cr ear este
centro de reciclaxe de vehículos fóra de uso. E no seu plantel
contan con coñecidos que aportan o “saber facer” na s entra-
ñas de cada "paciente". Que para isto hai que saber  de mecá-
nica e eles xa tiñan buscado quen podía asumir esa tarefa.

Están autorizados para expedi-lo certificado de des trución do
automóbil, o que significa simultaneamente que se c ompro-
meten a realiza-la descontaminación do mesmo. Un to tal de
quince residuos diferentes terán que ser extraídos e recollidos
convenientemente para posteriormente ser xestionado s por
unha empresa autorizada. 

Sorprendente a cantidade de materias presentes nun coche
que poden resultar nocivas para o medio ambiente, m áis pen-
sando no cada vez máis numeroso parque de vehículos .
Reciclar e reutilizar son vías necesaria, e as nova s normativas
xa van marcando o camiño. Onde é o de menos. A cues tión
é que se faga. Se pode ser no rural, mellor que mel lor.

Eles son de Cerceda e cando comezaron a pensar en p osibles
emprazamentos viron que había algúns factores que f acían
interesante a opción deste concello. Coma a maior a ccesibili-
dade a solo industrial ou algunha vía de financiame nto; tal
vez influíron tamén os intentos do concello pola sú a atracción.
Sempre debe interesar a creación de postos de traba llo.

Agora, dando unha volta polas inmediacións das súas  instala-
cións, pódese advertir a configuración dun auténtic o núcleo
industrial da reciclaxe. De todo tipo de elementos e materiais.
Dende esta empresa ás que lle queren prolonga-la vi da ó car-
tón, ou ó vidro... incluso a produtos químicos tan coñecidos
coma os farmacéuticos. 

En breve disporán dunha ferramenta informática que mello-
rará a loxística do centro, que aínda que só leva u ns meses
aberto xa quere medrar. Nun futuro inmediato queren  tripli-
car as instalacións actuais, duns mil metros cadrad os.
Precisan o espazo para darlle cabida o milleiro de vehículos
que nun futuro atoparán o seu fin aquí. Un auténtic o labirin-
to de diversas pezas, que separadas das súas antiga s compa-
ñeiras, constituirán novos puzzles.



O robot "Curro" está comezando a

súa andadura, pero con paso

firm
e, e xa o poderemos atopar en

breve instalado por todo o norte

peninsular.

FalconTwin S.L.

Parroquia: Muimenta (Santa Mariña)
Concello: Cospeito
Provincia: Lugo
Descrición: Deseño, construción e
comercialización de compoñentes
electrónicos e equipos automatiza-
dos para instalacións gandeiras en
explotacións de vacún.

4 Tecnoloxía ó servizo dos gandeiros



I + D no rural. Antonio e Álvaro poden dar unha lección
completa sobre o tema. É unha historia de cinco anos que
polo de agora rematou nun aparello chamado Curro.
Dende logo merece a pena explicala máis polo miúdo.

Istos dous mozos comezaron no 1999 vencellados ó
mundo da informática, dado que nas dependencias que
implantaron en Muimenta, no concello de Cospeito, insta-
laron un "ciber", unha tenda de equipos e mesmo come-
zaron a impartir cursos formativos de diversa índole para
mellora-lo dominio do software máis habitual.

O seu contacto co mundo gandeiro no que están inmer-
sos, e a busca de cómo aportar algo positivo a esa reali-
dade, fixo que deran o seguinte paso apostando pola
innovación e a tecnoloxía no mundo agropecuario.
Contactando con gandeiros e técnicos comezaron a de-
senvolver o seu Software de Aplicación Gandeira (SAG).
Isto requiriu ano e medio de traballo incluída a correspon-
dente testaxe en explotacións reais antes da súa saída ó
mercado. Para esta tarefa contaron tamén coa colabora-
ción de Juan, un informático de Crecente, parroquia do
concello veciño da Pastoriza. 

O resultado foi o primeiro programa informático galego
para explotacións de vacún de leite. Ó estar feito aquí, en
contacto directo cos usuarios, adáptase perfectamente ás
nosas granxas.

Despois de crear o seu software, pódese dicir que inven-
taron tamén o seu hardware, aínda que algo especial. Non
estamos a falar de ningún elemento informático, senón de
Curro, o seu robot de limpeza para explotacións de vacún.
E sendo precisos, tamén nesta ocasión é un traballo de
colaboración. Por unha banda Álvaro e Antonio e por outra
os irmáns José Luis e Higinio, de Pastoriza, adicados á ins-
talación e mantemento de equipos de muxidura en toda
esa zona da Terra Chá. Creouse unha nova empresa con
istos catro socios na que se conxugan os coñecementos
en electrónica e programación dos primeiros coa expe-
riencia en instalacións gandeiras dos segundos. 

O obxectivo: reducir as necesidades de traballo nas explo-
tacións no tocante ás tarefas de limpeza, repercutindo
directamente na calidade das labores do gandeiro. O
resultado, fai apenas uns meses: a creación dun robot de
limpeza pioneiro en toda España, competitivo en prezo,
seguro no funcionamento e con novas funcións. 

De novo, os primeiros en I + D. De novo, dende o rural e
para o rural.

Todo un exemplo de como aproveitar as capacidades e
formación propias para desenvolver produtos e servizos
novos, que xerando autoemprego, contribúen ó desenvol-
vemento dun sector clave coma o gandeiro na zona.

O robot "Curro" está comezando a súa andadura, pero con
paso firme, e xa o poderemos atopar en breve instalado
por todo o norte peninsular.

Ahhh... mandan un desexo. Que se mellore o apoio ó
investimento en novas tecnoloxías nas explotacións gan-
deiras, máis aínda se foron desenvoltas en Galicia.

Agroamb S.L.

Parroquia: Outeiro (Santa María)
Concello: Castro de Rei
Provincia: Lugo
Descrición: Xestión e valorización agraria de
biorresiduos. Recollida de residuos proceden-
tes de depuradoras, tanto de núcleos urba-
nos coma de industrias agroalimentarias,
para o seu tratamento e valorización agraria
mediante a configuración de mesturas ade-
cuadas para o seu emprego como adubos
agrícolas para todo tipo de cultivos agrícolas
e forestais.

5 Dende a reciclaxe á reutilización

Isto é posible grazas a un equi-

po técnico novo, cunha media de

30 anos, dinámico e pluridisci-

plinar, con enxeñeiros e biólogos

traballando en conxunto.



O vínculo e profundo coñecemento do sector agropecua-
rio, moi importante na zona, así como a advertencia da
crecente dificultade para a xestión de moitos residuos
sólidos (urbanos e non urbanos) estimulou nos promoto-
res o desenvolvemento da idea de reciclaxe. A reutiliza-
ción das materias, residuos nuns procesos produtivos,
para convertelas en iniciadoras doutros procesos ben dife-
rentes.

O incremento do cultivo do millo por parte de xente que
carecía de adubos propios fixo que a demanda de fertili-
zantes adecuados e a baixo custo se incrementara. Foi no
intento de dar resposta a esa demanda como no ano 2000
se pon a andar esta iniciativa pioneira en Galicia e, en
certa medida, en toda España. 

A evolución foi trepidante: comezando polo coñecemento
de primeira man doutras iniciativas similares no estran-
xeiro, establecendo colaboracións en proxectos de inves-
tigación coa universidade (hai catro vixentes), nunha con-
tinua adaptación á dinámica e cambiante normativa
medioambiental.

Así, foise ampliando a gama de residuos utilizados: dende
lodos de depuradoras de vilas e cidades; de industrias lác-
teas, conserveiras, hortofrutícolas.... A utilización de cales
adecuados e de cinzas (procedentes da transformación da
madeira), nunhas mesturas minuciosamente calculadas e
cun proceso térmico prolongado, permiten obter un pro-
duto adaptado ás necesidades de cada parcela agrícola á
que se destinan. 

Ata toda a enerxía eléctrica que utilizan nas súas instala-
cións procede dun aeroxerador propio.

Isto é posible grazas a un equipo técnico novo, cunha
media de 30 anos, dinámico e pluridisciplinar, con enxe-
ñeiros e biólogos traballando en conxunto. A procedencia
rural da maioría deles asegura un adecuado coñecemento
desta realidade.

Mercedes, a súa xerente e veciña do mesmo concello,
quédase co dinamismo da empresa, froito da propia iner-
cia recibida do sector agrario e medioambiental, "...sem-
pre é necesario poñerse ó día" comenta. Pero iso recibe
rapidamente boa contrapartida na satisfacción de facer
fronte á demanda dos seus clientes en canto a asesora-
mento e novos servizos. 

Advirte como o rural é un terreo "moi virxe", que permite
o desenvolvemento de moitas actividades, con amplas
posibilidades de facer cousas coma a que eles están
facendo, e con moitos recursos por aproveitar. O segredo,
continúa, está en analizar, como eles fixeron, os sectores
e recursos existentes, e ver de innovar a partir dos mes-
mos. A receptividade da xente é moi grande. Só hai que
estimulala con novas ideas e servizos.

De feito, nesa liña pretende evolucionar a empresa. Por
unha banda a incorporación de residuos propiamente
agrarios, coma os xurros, no proceso de xestión. Por
outra, o desenvolvemento dun novo produto, un "solo
artificial", dirixido a cultivos de invernadoiro e maceta.

Dende a Ponte de Outeiro, esta iniciativa novidosa proxéc-
tase a toda Galicia, superando as expectativas iniciais e
mirando con optimismo o futuro.

17Dende a reciclaxe á reutilización



Agroliber S.L.

Parroquia: Santa Comba 
Concello: Santa Comba
Provincia: A Coruña
Descrición: Creación da primeira
franquicia de librarías en España
orientada ás pequenas vilas por parte
dunha pequena libraría familiar.

"Pretendemos levar a nosa experiencia destes

vinte anos a outras pequenas e medianas vilas".

6 Ler

Cando alguén decide poñer de acordo ás palabras para
que se deiten, sen durmilas, nun papel e que así poidan
chegar a nós coa súa mensaxe, ben sabe que precisará
algo máis para que a súa intención non sexa estéril. E
alguén máis. Ademais do libro precisará da libraría, do
libreiro. E no rural, nas pequenas e medianas vilas e
pobos, o lector non sempre ten ó seu alcance tódolos tex-
tos que desexaría... por iso Isabel comezou a escribi-las
liñas dunha incipiente historia.

Moi nova abriu a súa librería aquí en Santa Comba,
enfronte do colexio, no 1988. Rodeouse así da súa paixón,
os libros. Ós trinta metros cadrados iniciais sumáronse os
de sucesivas ampliacións ata os douscentos actuais, froi-
to dunha remodelación completa no ano 2000. Foi un
devir non exento de dificultades, pero apoiado no bo ser-
vizo, na atención directa co cliente e na continua innova-
ción na promoción dun ben cultural tan importante. Un
"capítulo" con moita importancia para o desenlace da súa
idea transcorreu hai uns dez anos, cando Isabel asistiu,
durante dous anos, a unhas escolas de librarías onde reci-
biu formación en materias coma bibliografía, inglés
comercial, informática... e, decisorio para ela, márketing.
Foi alí onde por primeira vez, a través do seu mestre
Antonio Mas, coñeceu un incipiente xeito de achegar ás
pequenas poboacións o servizo dispoñible nunha gran
cidade. E con outras sensibilidades.

Durante dez anos madurouse a idea no seu maxín ata que
decidiu crear este sistema de franquías. O primeiro en
España. "Pretendemos levar a nosa experiencia destes
vinte anos a outras pequenas e medianas vilas". Que
aínda que unha libraría non teña moito espazo físico, que
si ofreza os servizos, grazas ás sinerxías entre varias. E
cales son esa experiencia e eses desexos? Facer o posible
para que a xente lectora non perda a súa afición e para a
creación de novos hábitos nestes pequenos lugares. A
libraría ten que ser servizal, cun pequeno fondo variado,
acolledora, con habilidade para proporcionarlle ó cliente
sempre algo de interese e que vaia máis aló para conver-
tirse nun centro de interese cultural onde se dean charlas,

contacontos ou se presenten libros. Esta é, de feito, a
librería de Isabel. "Dáme pena que o libreiro de verdade
desapareza e que se fixese da librería un comercio de
libros", un perigo que non é precisamente do estante de
ciencia ficción. Ela fai tamén colaboracións con adminis-
tracións, asociacións culturais, radio... en xeral intentan-
do actuar coma polo de dinamización cultural. "Aquí hai
máis hábito lector do que se cre, pero a xente ten que ter
liberdade de movementos para ver e follear os libros".

Dende que se presentou a franquicia en outubro de 2003
en Valencia, os interesados foron moitos, máis dos que
poden atender polo de agora. Ofrecen os coñecementos e
as liñas directrices básicas da súa filosofía para estas
librerías, formando nese espírito aos futuros libreiros.
Ademais de mellora-la eficiencia de custos e oferta grazas
ó funcionamento como cadea. A implicación da persoa é
básica. "É moi importante que a xente que está detrás do
mostrador lea; dá confianza, e o cliente nótao".

Quixeron comezar en Galicia e neste breve período de
tempo xa abriron as súas portas unha librería en Ponte do
Porto en Camariñas e outra na Garda. En breve farano
outras en Monforte, en Rianxo, en Bouzas... Ata unha vir-
tual.

O rural e a cultura teñen unha nova ponte de unión, tres
letras máis de acordo. Ler.

Ler 



Nerade Network Solutions S.L.L

Parroquia: Bueu 
Concello: Bueu
Provincia: Pontevedra
Descrición: Establecemento de empre-
sa de servizos NTIC (novas tecnoloxías
de información e comunicación)

7 Solucións reais no rural virtual

"Traballar aquí é unha mara-

billa. Nunha cidade sempre podes

acabar transmitindo a tensión do

seu ritmo de vida ó que fas"

Nun inicio pensaran en irse para algunha cidade, pero
despois de sopesalo quedarse converteuse dalgún xeito
nun estímulo. É inusual atopar esta empresa neste ámbi-
to e para eles representa un reto. Tres foron os motivos
principais. A súa localización, Bueu, está inmersa nunha
comarca con tendencia ó crecemento empresarial con
boas oportunidades asociadas ó incremento das infraes-
truturas. Ademais todos, exceptuando un dos socios tra-
balladores, son de aquí. E por outra banda, non menos
importante, son conscientes de que o ambiente de tran-
quilidade que se respira é importante para a actividade.
"Traballar aquí é unha marabilla. Nunha cidade sempre
podes acabar transmitindo a tensión do seu ritmo de vida
ó que fas" pensa Miguel. Algo que non sería bo para moi-
tas das tarefas que desenvolven. Máis sabendo que moi-
tos dos seus traballos fanse aquí, pero "cólganse" para
todo o mundo, tampouco debe sorprender tanto.

Esta é unha empresa NTIC que se fundamenta na multi-
disciplinariedade. Deseño e programación web, forma-
ción, márketing, asesoramento técnico, redes, mante-
mento... Grazas á complementariedade formativa entre a
xente que a integra. Miguel, Pablo, Rafa, Manu e José
Alfonso levan un ano constituídos coma sociedade limita-
da laboral. A forma xurídica que consideraron idónea para
que a involucración na empresa fose máxima e para que
os obxectivos da mesma non se apartasen dos seus pro-
pios. Esta identidade aplícana tamén nos seus traballos,
que procuran personalizar moito. "Un cliente novo é un
proxecto novo".

Establecen diferentes liñas de negocio para facerse oco no
mercado e para ir financiando o que realmente lles inte-
resa a longo prazo: as aplicacións web. Entran na empre-
sa intentando mellorala en tódolos ámbitos e, en certa
medida, levan a cabo un labor "apostólico". Aínda custa
introducir algúns temas nesta zona, pero eles defenden e
fan ver as oportunidades de internet coma ferramenta
empresarial por unha banda e ofrecen formación continua
por outra. E como garantías dos seus argumentos: serie-
dade, dispoñibilidade e transparencia. Máxima do día a día
no contacto co cliente. Xunto con doses masivas de impli-
cación e diferenciación do traballo. 

Se asumimos que a implantación das novas tecnoloxías e
a utilización de internet en tódalas súas potencialidades
serán factores de eficiencia e competitividade empresa-
rial, queda claro que a disposición das infraestruturas
necesarias para isto é un aspecto clave. No rural máis
aínda, porque coas mesmas, os outros posibles factores
de discriminación negativa deste tipo de zonas quedarían
moi atenuados. E nese caso: que mellor que unha empre-
sa do rural, no rural, para se-la punta de lanza no seu
desenvolvemento?. Polo de pronto eles estano a ser, pero
sen limitacións. Dende aquí satisfán, como non, a deman-
da procedente das cidades.



Milhulloa S.C.G.

Parroquia: Fontecuberta (Santa Mariña) 
Concello: Palas de Rei.
Provincia: Lugo
Descrición: Produción de prantas mediciñais
e produtos derivados.

8 Plantas curativas ó pé do Camiño de Santiago

"Haberase visto, � plantar herbas!" -

dicían algúns veciños - "pero, si xa

nacen solas, e medicinais? que non, que

hoxe todo o mundo vai ó médico"



A idea xurdiu, en realidade, por obrigación: primeiro por-
que eran tres titulados universitarios en paro, e segundo,
porque se apuntaron a un curso para muller emprendedo-
ra (elas dúas, Chusa e Carmela) onde tiñan que presen-
tar un pequeno anteproxecto de empresa, no que Xaquín
tamén colaborou. Loxicamente, houbo que pensar en
algo; a ver..., ¿que poderían facer unha titulada en
Bioloxía, outra en Farmacia e un en Ciencias Empresariais,
que non teñen un gran capital, pero que poden dispor dal-
gunhas terras? Dándolle voltas ó asunto, deron co tema
das plantas medicinais, e logo viron que non era tan mala
idea. De feito, o estudo para o anteproxecto do curso non
daba malos resultados.  Así que,... ¿facémolo? E alí foron
os tres titulados universitarios retornados ó rural a reco-
ller pedras para prepara-las leiras. Ó principio o pai de
Chusa axudoulles de forma especial, pediu o cese antici-
pado da actividade agraria para deixárlle-las leiras para
cultivar. Chusa volveu así á súa casa traendo a Carmela e
Xaquín, a primeira de cerca, de Melide, e o segundo da
costa, de Malpica de Bergantiños. 

Os primeiros meses, como en todo, foron de moito traba-
llo sen recompensa: sacar pedras das leiras, abonar, estu-
da-las plantas e forma de cultivalas, ¡preparar todo o
papelorio!,… E todo iso loitando ademais coas opinións de
quen non cría que a idea puidera funcionar. "Haberase
visto, ¡plantar herbas!" - dicían algúns veciños - "pero, si
xa nacen solas, ¿e medicinais? que non, que hoxe todo o
mundo vai ó médico". Pero nin caso: Chusa, Carmela e
Xaquín querían seguir adiante. 

Coa axuda da familia, amigos e algunhas subvencións,
puxéronse a funcionar. Ó principio contaban con vende-la
produción ás grandes distribuidoras, pero estas pedíanlles
unha elevada cantidade, inabordable para eles tres. Pero
isto, en vez de prexudicalos, favoreceunos, xa que tiveron
que adianta-la idea que tiñan para o futuro de comercia-
lizar eles as plantas, despois dunha certa elaboración.
Dende entón non paran de buscar ideas, investigar e ela-
borar produtos novos. Comezaron a preparar saquiños de
infusións, e, despois seguíronlle diversos produtos de cos-
mética e saúde para a pel. Os peregrinos do Camiño
Francés a Santiago, que pasa ó pé da casa, son un punto
clave do negocio en Milhulloa. Alí poden mercar produtos
específicos para eles: para as chagas dos pés, as queima-
duras do sol,…, e, no bar-cafetería, un "refresco revitali-
zante" a base de zume de limón, menta e milfollas.

Agora investigan no seu laboratorio novas ideas, xa que
queren darlle uso ó secadoiro en inverno, porque as plan-
tas medicinais só se secan no verán. As setas, tomates,
verzas, espinacas,… son varias posibilidades que están
manexando.

Milhulloa é un exemplo de como aínda quedan por explo-
tar numerosas posibilidades no rural. A pesar de ter moi
pouco tempo de existencia, parece que lle agarda un
longo e proveitoso futuro. 

Pazo de Vilane S.A.

Parroquia: Antas de Ulla 
Concello: Antas de Ulla.
Provincia: Lugo 
Descrición: Produción de ovos campeiros,
espárragos e framboesas.

9 Currais de 7.000 galiñas 

35.000 galiñas en semiliberdade,

producindo case 30.000 ovos campeiros

ó día, en 5 granxas.



35.000 galiñas en semiliberdade, producindo case 30.000
ovos campeiros ó día, en 5 granxas, é a ficha técnica de
Pazo de Vilane, unha empresa familiar afincada no muni-
cipio lugués de Antas de Ulla.

Cando o avó de Nuria faleceu, deixoulles ós sete fillos un
pazo e unhas terras. Istos non as querían partir porque
perderían valor, así que decidiron, en contra do común en
Galicia, non partir e formar unha sociedade para producir,
nos seus inicios, leite. No caso de que un a quixera dei-
xar, só tería que vende-la súa parte, sen perderen as
terras o seu valor. 

O leite non resultou rendible, así que decidiron cambia-la
produción. Buscaron algo de máis valor no mercado e que
se adaptara ás instalacións que xa tiñan. Optaron entón
por producir ovos campeiros. 

Nuria, que marchara ós seis anos a Madrid, volveu, cunha
licenciatura feita en Ciencias Económicas, a dirixi-la
empresa familiar. Non viña con moita idea de como pro-
ducir ovos, pero unha boa información, a contratación de
xente coñecedora, e a experiencia vanlle dando eses
coñecementos necesarios. 

Nuria é unha muller nova, dinámica e emprendedora, que
xestiona a empresa  familiar con vistas de futuro. Gústalle
ser empresaria e aplicar de forma eficiente os coñece-
mentos adquiridos na súa formación universitaria e nos
continuos másters, cursos, congresos, ós que asiste por
toda España. Introduciu moitas modernizacións na
empresa; por exemplo, un deseño novo para as oveiras,
moi orixinal, que, segundo ela, lles facilitou a entrada en
mercados de alimentación de gama alta. Era nese tipo de
mercado onde tiña que abrirse porque, loxicamente,
nunha zona como e a das comarcas centrais de Galicia,
non llelos ían mercar, xa que moita xente ten galiñas para
producir ovos na casa. Conseguiu por ela mesma, xunto
coa imaxe da marca, a entrada neses mercados selectos,
distribuíndo hoxe por Galicia e fóra.

Introduciu tamén un organigrama vertical de responsabi-
lidades para os once traballadores ó seu cargo, e mantén
de forma regular reunións con eles para falar das inciden-
cias habidas ou dos posibles problemas. Outros cambios
foron as plantacións de espárragos e de framboesas,
fomentadas por unha comercializadora da comarca para
aproveitar unhas terras non utilizadas.

José Mª Vilaboy Vellas

Parroquia: Pontes de García Rodríguez, As 
Concello: Pontes de García Rodríguez, As
Provincia: A Coruña
Descrición: Explotación de cría de ratos albinos e cobaias

10 Unha granxa moi peculiar

"Non nos sorprendeu tanto porque

xa sabiamos que tiña este tipo de

animais dende antes"



Tratouse de identificar unha demanda e intentar aprovei-
tala para crear un negocio, para autoempregarse. José
Vilaboy expono dun xeito pragmático, aínda que a inicia-
tiva poida parecer máis exótica. Resulta que no aloxa-
mento que construíu cría ratos e cobaias. Non é precisa-
mente a explotación tipo da zona, pero dende logo pre-
tende explorar un mercado totalmente novedoso e des-
abastecido, algo ó que non están acostumadas as xa exis-
tentes.

Xa hai tempo que, debido á súa afección polos animais,
criaba diferentes tipos de mascotas, pero sempre en
pequena cantidade. O contacto con este mundo fíxolle ver
posibilidades na cría dun xeito profesional neste tipo de
roedores. As cobaias como mascota, e os ratos como...
carne de mascota. Exacto, este é o alimento que as per-
soas que teñen unha serpe como animal de "compaña"
utilizan habitualmente para satisface-lo seu apetito. E hai,
en toda España, un bo número delas. Polo que, aínda que
rara, é unha iniciativa que a José lle pareceu viable. Así,
cando se viu en situación de desemprego, decidiu crear a
primeira granxa deste tipo en toda España. "Intentarei
gañar coma nunha empresa traballando nalgo que me
gusta" e iso tamén hai que valoralo. Significará un posto
de traballo máis.

Certo é que os veciños das Pontes andan "coa mosca
detrás da orella", por moito que José lles diga que non
deben temer polas súas patacas. Os animais que el vai a
criar non están adaptados ó medio e dende logo non ten
pensado deixarlles fuxir. Niso lle vai a empresa. As mil cin-
cocentas reprodutoras e a súa prole estarán ben controla-
das na nave que dous enxeñeiros da vila lle deseñaron.
Despois de facerse á idea que José lles propoñía, claro.
"Non nos sorprendeu tanto porque xa sabiamos que tiña
este tipo de animais dende antes". Para eles os puntos crí-
ticos van estar nos aspectos sanitarios e en manter unha
comercialización adecuada e constante. Algo que trata de
garantir, e xa anda en negociacións cun maiorista ó que
lle interesaría toda a produción anual; case cen mil ratos.

Polo de agora intenta combati-lo escepticismo e a incre-
dulidade, comezando pola propia administración, que non
acaba de saber onde encasillar esta iniciativa. Como non
hai moitos antecedentes...

Tecor de Portas

Parroquia: Briallos (San Cristovo)
Concello: Portas
Provincia: Pontevedra 
Descrición: Criadeiro en semiliberdade de
coello autóctono xeneticamente puro

"o ideal 
sería

 crear

vario
s núcleos de xeración

de coello autóctono nou-

tro
s 

lugares 
de

Galicia..."
.

11 Que hai de novo vello!?

Non é doado velos. En canto senten un vehículo aproxi-
marse refúxianse rapidamente nas tobeiras. Iso é bo
sinal. Para algo é un criadeiro de coello en semiliberdade,
único xeito de que o coello autóctono se manteña e crie
en catividade. Este é o proxecto máis ambicioso da
Sociedade de Cazadores de Portas, cofinanciado pola ini-
ciativa comunitaria para o medio rural Leader +,  e que se
puxo a andar en outubro do 2003. Ten coma finalidade
obter animais adaptados ó medio co obxectivo de xestio-
nar e mante-la poboación de coellos do Tecor (Terreo
cinexeticamente ordenado) que abrangue este concello.
Algo máis de dúas mil duascentas hectáreas.

Todo comeza a xestarse hai uns tres anos. Despois de
moitos anos facendo soltas de coello híbrido advertiron,
grazas ó seguimento a través de identificacións e o con-
trol de pezas cobradas,  que a porcentaxe de capturas
realizadas dese conxunto era moi baixa, o que indicaba a
mala evolución desa poboación. Foi entón cando decidiron
que o mellor xeito de mantela era producindo eles mes-
mos os animais adecuados a este entorno. O pleno fun-
cionamento das instalacións chegaría practicamente coas
vodas de prata, ó cumprir no 2004 os 25 anos dende a
fundación da sociedade.

Para chegar ata aí un longo proceso. "As cousas hai que
querer facelas, poñerlle gañas e se non tes idea pregun-
tar. Nós tamén tivemos que andar investigando e inda-
gando por aquí e por alí". Manuel Martínez é o presidente
da sociedade e ten claro que o dinamismo das directivas
é clave para que as cousas funcionen. Que lle van dicir a
el.

A procura do lugar apropiado e dispoñible foi a primeira e
fundamental tarefa. Con constancia e unhas cantas visitas
obtiveron unha concesión por un período de vinte anos
dunha hectárea de terreo no monte veciñal da comunida-
de de Briallos. Na mesma, e coa dedicación dun grupiño
de socios que investiron moitas horas das súas fins de
semana, construíron unhas instalacións que ocupan uns
seis mil cincocentos metros cadrados. Nas mesmas tratan
de reproducir uns biótopos nos que os coellos críen con

normalidade. A meta é manter unhas sesenta femias e,
no caso de que todo vaia ben, proporcionar animais non
só para o seu Tecor, tamén para facer soltas noutros, que
así tamén se xeraría un certo valor. Para Manuel "o ideal
sería crear varios núcleos de xeración de coello autóctono
noutros lugares de Galicia...".

É unha iniciativa para mellorar. Unha filosofía levada á
práctica e que se plasma tamén na implicación na organi-
zación recente da primeira xornada sobre "Xestión cinexé-
tica e medio ambiente nos vales do Ulla e Umia" na que
se pretendía "promover actuacións encamiñadas a con-
servar e xestionar os recursos cinexéticos dentro dos
recursos naturais". As sesións tiveron un exemplo prácti-
co ben a man.

Xestión medioambiental con valor social. Porque "créase
un ambiente de compañeirismo moi bo entre os que fixe-
mos isto...". Derivado  de traballar cóbado con cóbado
para conseguir un obxectivo común.

Que hai de novo vello!?



Porto Muíños - Antonio Muíños e Rosa Mirás

Parroquia: Vigo (Santa María)
Concello: Cambre
Provincia: A Coruña
Descrición: Cultivo e elaboración de conservas de
cogomelos e algas mariñas.

12 Rico, rico... con sabor a mar

"O segredo é facelos produtos en fresco.

Nós recollemos hoxe e procesamos hoxe". 



Antonio, fillo, non se leva moi ben coas ortigas de mar. Ou
talvez ó contrario, porque é o rapaz quen busca estas
anémonas, e non ó revés, cando vai mergullarse co pai.
"As novas xeracións, que veñen pisando forte" di Antonio,
pai. Unha afección con moita razón de ser; unhas cousas
levan ás outras, e nesta empresa dun xeito especial.

Dende os inicios apostaron pola innovación, algo que
mantiveron durante toda a súa inmersión en novos mun-
dos produtivos. Foi ó buscar alternativas para a utilización
dunhas antigas instalacións gandeiras cando, despois de
facer varios estudos de posibilidades, se decantaron polo
cultivo do champiñón. E puxéronse a isto. Despois de for-
marse, claro. Por exemplo, estiveron traballando en luga-
res coma Navarra, Logroño ou Cuenca sen contrapresta-
ción económica durante varios meses. Cada ano realizan
viaxes ó estranxeiro para coñecer os avances doutros
lugares. Continua reciclaxe, como a do papel de tódolos
seus envases, materiais publicitarios... O mercado evolu-
cionou desfavorablemente e volveron a renovarse,
mudando as especies de cogomelos. Outra vez apostaron
por dúas descoñecidas como eran "pleorotus" e o "shita-
ke". A estacionalidade produtiva levounos a establece-la
conserveira, alá polo ano 1998, para aproveita-los fungos
que non comercializaban en fresco. Pero resultou que a
súa divulgación e empeño por dar a coñecer este alimen-
to fixo que o consumo en "verde" se incrementase. Ata tal
punto que chegou un momento no que a planta de con-
servas ficou con pouca actividade. De novo, Rosa e
Antonio mergulláronse noutras opcións complementarias
para a conserveira e atoparon... algas. Si, consideraron
unha aposta de futuro introducirse no seu aproveitamen-
to, encomezando polos fins alimentarios. Ó fin e ó cabo,
parece que levan no sangue sacar adiante novidades. 

En palabras de Antonio, é unha conserveira pequena, pero
versátil, o que proporciona vantaxes con relación á flexi-
bilidade. "O segredo é facelos produtos en fresco. Nós
recollemos hoxe e procesamos hoxe", e é así como con-
seguen un produto tan mimado, garantía de calidade.
"Despois chámannos para felicitarnos e dinnos que é
especial". Pola súa procura na mellora do proceso e dos
factores que afectan ó resultado final, dado que traballan
con materias primas aínda descoñecidas e partían de cero
en tódolos ámbitos. As especies, os momentos adecuados 
de recollida, as mellores elaboracións... e tamén dalos a
coñecer, as súas potencialidades, beneficios, formas de
preparación... unha misión case de apostolado. 

E pasou outro tanto coma cos cogomelos. Unha vez come-
zaron a introducirse nos mercados, a demanda evolucio-
nou rápido e viron como os custos de recolección das
algas comezaban a incrementarse. Nese momento decidi-
ron establecer o seu cultivo o que supuxo un auténtico
esforzo en I+D. Punta de lanza desta actividade en toda
España integraron no seu proxecto a colaboración da
Universidade da Coruña e do Instituto Oceanográfico, e
botaron as cordas ó mar. Porque así se cultivan as algas.
Eles concretamente dúas: "wakame" e "kombu de azu-
cre". Levan xa catro anos e neste período "descubrimos
cousas que incluso nos libros non estaban recollidas.
Vanse sacando conclusións a base de facer ensaios, pro-
bas e análise de resultados".

Uns resultados que xa a outros niveis están a da-los seus
froitos e cada ano se duplican as vendas. Non moi tarde
mudarán as súas instalacións cara unhas máis funcionais. 

Mentres tanto, como non, mandan a experimentar; co
secado das algas e con novas utilizacións con fins non ali-
mentarios, como no puxante campo da hidroterapia ou da
estética. E animan a todo o mundo a segui-lo seu exem-
plo: innovar. Polo menos na cociña, para que así as algas
sexan un produto coñecido a nivel nacional. Eles están
dispostos a propoñernos as receitas. Quen se anima?

Hortalisa

Parroquia: Ribadumia 
Concello:  Ribadumia
Provincia: Pontevedra
Descrición: Establecemento dunha lonxa de produtos hortícolas con servizo de apoio
técnico e formativo ós agricultores.

13 Quen dá máis... na horta?

“Tomates, pementos de Padrón ou xudías

atoparon destino nas súas poxas, supe-

rando actualmente con amplitu
de as mil

toneladas de produtos aporta
dos polos

agricultores no ano”



É un proxecto empresarial que xorde a partir da análise
da realidade da comarca. Unha observación que levou a
identificar a necesidade de crear novas canles de comer-
cialización para os produtores hortícolas desta zona do
Salnés. E despois, claro está, dos detalles que envolven ós
seus promotores. Ramón, un dos tres socios da empresa
e enxeñeiro técnico agrícola, tiña coñecemento doutros
sistemas implantados en lugares coma Almería, zona de
produción moi desenvolvida nese ámbito. Tratou de orien-
tar nesa dirección a iniciativa que os seus dous socios ían
iniciar no mundo da horta.

E así foi, vendo que era interesante para a zona. Crearon
a primeira lonxa de produtos agrícolas de Galicia, estable-
cendo un sistema de poxa que traía transparencia, segu-
ridade e información clara para ó agricultor. Un novo esce-
nario no que definir as relacións entre os compradores e
os vendedores.

Significou comezar de cero, con algo totalmente novo e
descoñecido, alá polo 99, sabendo que o receo inicial ía
existir. Dende o primeiro momento a relación cos produ-
tores foi totalmente libre, buscando incentivos para que
esta se fixera estable. "Tiñamos que dar argumentos do
interesante que era isto para eles". E pouco a pouco moi-
tos  foron destinando maior cantidade das súas hortalizas
á comercialización a través da lonxa. "Día a día tratamos
de darlles elementos para valorar máis esa relación", di
Ramón. 

Como unha asistencia técnica que realiza un control e pla-
nificación da produción, mesmo estimulando a creación
dunha asociación de produtores ou inculcando os criterios
da produción integrada dentro dos cultivos, como aposta
estratéxica clara de cara ó futuro. Ou ben realizando un
labor directo de investigación, con seguimentos propios
de novas variedades e cultivos de interese para a comar-
ca. E algo fundamental: as tarefas de formación dos pro-
dutores e de divulgación, buscando as sinerxías e apoio
dos servizos da oficina agraria comarcal, recollendo o
espírito da antiga extensión agraria.

O segundo dos pés, a comercialización. Ramón ten claro
que se esta é rendible o agricultor permanecerá na activi-
dade. O sistema de comisión co que traballan vencella os
obxectivos de ambos: cos prezos elevados, lonxa e agri-
cultor saen gañando. Os dous están na mesma cesta.

Poder aglutinar a través deles maiores cantidades permi-
te chegar a distribuidores de maior tamaño, obtendo
melloras en relación cos mercados locais. Pero o compro-
miso cos que deciden facer deste o seu mercado vai máis
aló, co establecemento dunha compensación económica
inmediata. Independentemente de cal sexa a política de
pagos do comprador final, a lonxa efectuará o mesmo con
cadencia quincenal, polo que a espera media é de tan só
unhas tres semanas.

Istos factores teñen feito dunha relación comercial un
espazo habitado pola confianza, no que levan intervido
centos de agricultores e dos que douscentos utilizan esta
canle de comercialización dun xeito estable. Tomates,
pementos de Padrón ou xudías atoparon destino nas súas
poxas, superando actualmente con amplitude as mil tone-
ladas de produtos aportados polos agricultores no ano.

E aínda que os resultados están sendo bos, traballan para
consolida-la situación. Empezando por mellora-las explo-
tacións, en relación co seu tamaño, tanto en invernadoiro
coma en aire libre, e a profesionalización. Representa o
mesmo espírito de cooperación cos produtores, e da con-
secución dun obxectivo común. Nas súas instalacións
seguir a mellorar os procesos, a normalización, a trazabi-
lidade... Significa seguir co que xa foron facendo: liñas de
calibrado, sistemas de envasado, etc. 

Así como explorar novas vías comerciais, ámbito no que
Ramón considera fundamental a concentración da produ-
ción, algo que non se está a facer. A importancia que ten
para moitas familias produtoras e o volume de negocio xa
existente deben ser elementos suficientes para que se cre
unha conciencia de sector capaz de acadar posicións
negociadoras de forza.

As Lombas S.C.L.

Parroquia: Lariño (San Martiño)
Concello: Carnota
Provincia: A Coruña
Descrición: Cooperativa de fabricación de
bolsas, sacos e láminas industriais de
polietileno. Centro especial de emprego.

14 Unha integración para encher de cousas

“Durante vinte e catro horas ó día, en

tres quendas, e case trescentos sesenta e

cinco días ó ano, transforman pequenas

esferas de polietile
no en todo tipo de bol-

sas e sacos plásticos”. 

"A nivel produtividade estamos afianzados", destaca
Manuela, a xefa de administración da cooperativa. E iso é
moi importante nunha industria na que os rendementos
unitarios son tan reducidos. Unha variación de menos dun
céntimo por unidade producida pode significar ter ganan-
cias ou perdas. E logo que producen? Pois bolsas, bolsas
de plástico. Coma as da panadería, a farmacia ou o super-
mercado. 

Pero a eficiencia produtiva é aínda máis significativa con-
siderando que esta cooperativa de Lariño é un centro
especial de emprego, onde a maioría dos cincuenta e tres
empregados do cadro de persoal ten algún tipo de minus-
valía física. Iso non representa un problema cando a pro-
cura da competitividade é unha máxima e o traballo e
esforzo constante, o costume. 

En realidade poderíamos dicir que ningunha outra empre-
sa chega a tantos fogares cos seus produtos; é máis, per-
mite que os produtos doutras poidan do mesmo xeito ser
transportados. É moi posible que cando saímos dunha
tenda levemos con nós un cachiño deste proxecto integra-
dor. Que ademais de ser rendible empresarialmente ten
unha indiscutible compoñente social, sendo unha vía de
inserción laboral de moitas persoas con dificultades habi-
tuais para acceder ó mercado de traballo.

Todo comezou a partir da asociación de minusválidos da
comarca de Muros, que coa finalidade de buscar saídas
profesionais para os seus asociados fixo un estudo na pro-
cura de alternativas. A súa filosofía é a creación de auto-
emprego, non sendo esta a única iniciativa, na propia
zona. Todo un exemplo de desenvolvemento endóxeno e
creativo que comezou hai xa case vinte anos e que reci-
biu un pulo importante coa axuda do LEADER II Neria.
Pero non só dende un punto de vista económico. Unha das
primixenias razóns de ser deste grupo foi traballar para
supera-los complexos sociais, que de sempre foron máis
profundos no rural. Con propostas coma estas dan sobra-
dos motivos para vencelos.

A súa ubicación, nesta parroquia de Carnota, medio ago-
chada nun arboredo, non fai sospeitar que no interior das

instalacións exista tanta actividade, e tan tecnificada.
Durante vinte e catro horas ó día, en tres quendas, e case
trescentos sesenta e cinco días ó ano, transforman peque-
nas esferas de polietileno en todo tipo de bolsas e sacos
plásticos.

E canto pode pesar unha bolsa? Porque aquí a produción
mídese en quilogramos, non en unidades. Máis de cinco
toneladas procesadas diariamente da unha idea da canti-
dade de bolsas que hai que facer. E dende aquí cara toda
Galicia e outras partes do norte peninsular e de Portugal,
nun sector no que son coñecidos e valorados.

As oportunidades están así máis preto da casa, na propia
terra. Para quedarse e seguir loitando pola eliminación de
barreiras que, aínda presentes, están sendo tenazmente
combatidas por este grupo.

A nivel empresarial xa pensan en mellora-la maquinaria,
amplia-las instalacións e, como non, xerar máis emprego.



Gainier S.L.

Parroquia: Lamela  (Santa María)
Concello: Pereiro de Aguiar
Provincia: Pontevedra
Descrición: Fábrica de elementos por
inxección plástica, fundamentalmente
orientada a pezas de descanso

"Foi curioso, todo xurdiu nunha

cea de Nadal..."

15 Pequenas cousas de grandes ideas

Da madeira ó plástico, é aparentemente un cambio de
materiais. Aínda que para Alberto foi algo máis que iso.
"Foi curioso, todo xurdiu nunha cea de Nadal..." lembra
Ana. Pero dende esa idea ata o inicio da actividade destes
tres socios transcorriron máis de dous anos de definición
do proceso, estudo de mercado, planificación da empresa
e, como non, do ineludible "papeleo". 

Pero vaiamos á idea. Alberto, o home de Ana, traballaba
como comercial do moble. No día a día advertiu a deman-
da de determinados elementos plásticos que compoñen os
soportes de calquera armario ou cama que poidamos ter
na nosa casa. Resultou que a maioría eran importados do
exterior. A seguinte pregunta foi: ¿por que non se poderí-
an facer aquí?¿e como?. Segunda parte. O irmán de Ana,
Roberto, estaba a estudar enxeñería industrial e quen
mellor que el para ocuparse da parte produtiva da inicia-
tiva. Empezar cunha pequena demanda buscada xa para
cubrir supuxo un bo impulso.

Esa é a explicación máis sinxela da empresa de inxección
plástica que istos tres rapaces crearon en Pereiro de
Aguiar. E o lugar ten gran significación pensando que eles
naceron na Alemaña. Fillos de emigrantes, dende sempre
medraron no seo de fortes intencións de retorno, de vol-
ver a Taboadela. E cando Ana di "as voltas que da a vida"
fala con experiencia propia. Pero unha cousa non cam-
biou; o espírito emprendedor. Só que neste caso decidiron
crea-lo seu propio futuro aquí. I nvértense os termos.

Agora están especializados en descanso, sobre todo no
dos demais, porque o crecemento da empresa está a ser
tan rápido que para eles está algo restrinxido. Fabrican
fundamentalmente compoñentes plásticas para somieres,
colchóns... facendo millóns de pezas de caucho e termo-
plásticos. A cousa non para aí e pouco a pouco introducí-
ronse en novas liñas chegando a patentar os seus propios
deseños. Será por iso que en menos de cinco anos pasa-
ron de ir cubrindo o mercado rexional, logo o nacional e
agora xa están exportando a Inglaterra, Grecia ou mesmo
Venezuela. Todo tan rápido que a primeira máquina que
adquiriron nunca chegou a utilizarse, quedóuselles peque-
na!. Agora producen varias ducias de referencias diferen-

tes e en breve acometerán a ampliación das súas instala-
cións ata darlles o dobre da superficie actual. Tamén se
expanden os mercados ós que se dirixen ou máis ben os
clientes que os solicitan, porque é unha cuestión de inter-
acción. "Coas ideas nosas e dos clientes en conxunto saen
cousas novas". Como é o caso da industria do accesorio
para o automóbil. E as posibilidades de futuro non teñen
limitación.

Aínda que moitas veces resulta dificultosa a procura de
man de obra e as súas xornadas de traballo se dilatan
bastante, a satisfacción pode facelo propio. A empresa
medra, e tamén a familia. Ana agarda o terceiro e Pereiro
de Aguiar daralle a benvida.



Sidrería Galega S.L.

Parroquia: Chantada
Concello: Chantada
Provincia: Lugo
Descrición: Fábrica de elaboración de
sidra totalmente natural cunha importante
porcentaxe da produción en ecolóxico

"Cando temos ó produtor

tan cerca, a calidade xa é

maior"

16 Hai que tirala dende ben arriba

Pode que falar de sidra leve a nosa mente a terras veci-
ñas, pero deberíamos saber que moito deste zume de
mazá que habitualmente gozamos ten as súas raíces aquí.
Tanto como que é de mazás galegas en grande parte. Esa
foi unha das razóns que levou a Juan a implantar esta
sidrería en Chantada. Se se ten a materia prima, por que
non se vai poder elabora-lo produto; e aínda que agora
resulte unha iniciativa única nesta terra, de antigo a tra-
dición sidreira estaba ben arraigada, tanto coma os poma-
res que lle daban vida. En Chantada xa estaban fartos de
que toda a mazá marchase para fóra.

As cousas cambiaron algo e xa van cinco anos nos que
aquí queda moita desta froita e do resto da comarca.
Dende Chantada, Lemos, Saviñao, Sarria... multitude de
agricultores se achegan para traer en persoa o seu produ-
to, directamente dende a árbore. Aí está un dos segredos
da súa calidade: o contacto directo cos produtores.
"Cando temos ó produtor tan cerca, a calidade xa é
maior" comenta Eladio, o director técnico. A outra vanta-
xe é que ó reduci-lo número de intermediarios o prezo
percibido é superior. 

Aínda que levan só un lustro, as nove persoas que traba-
llan aquí xa lle sacan proveito a unhas dúas mil toneladas
de mazás cada ano, e non só para facer sidra totalmente
natural, tamén vinagre ou mosto. Dentro desa cantidade
unha cuestión máis que salientable é a súa aposta pola
produción ecolóxica. Actualmente o 40% da mesma segue
tal destino, aproveitando as producións tradicionais que
non precisaron practicamente cambios nas pautas de
manexo, e claro está amparados polo Consello Regulador.
E as expectativas son incrementar a proporción ata que
represente a maior parte. Ó ser unha zona típica de pro-
dución de mazás a adaptación é moi boa. Cando un agri-
cultor pide consello este sempre vai encamiñado a "reco-
mendar plantas que xa están aquí, autóctonas, e que por
riba van moi ben para sidra". Obtense un produto ecoló-
xico de pouca gradación, diurético e de gran calidade. Con
este aval realmente o futuro debería ser bo.

A implantación desta elaboradora e a súa aposta polos
cultivos autóctonos na zona de macieira, a través do ase-
soramento, o estímulo por medio de bos prezos e a reco-
llida das producións aínda que estas sexan moi pequenas
fomentará de seguro un desenvolvemento e recuperación
desta cultura sidreira. O feito de que se fagan novas plan-
tacións é un posible indicio. En moitos casos pode signifi-
car un atractivo complemento de renda para os agriculto-
res da zona, ou non agricultores...

Ata a polpa de mazá, que eles non utilizan, é moi deman-
dada polos gandeiros dos arredores. Parece ser que ás

vacas encántalles!.



Aviporto S.L.

Parroquia: Gonzar (Santa María)
Concello: Portomarín
Provincia: Lugo
Descrición: Planta de fabricación de
fertilizantes a partir de galiñaza con
coxeneración enerxética vinculada
a explotación avícola.

“Non se trata de atopa-la galiña dos

ovos de ouro; se non de ter iniciativa e

capacidade para solucionar un pro-

blema e ser o suficientemente creati-

vo para convertelo nunha oportuni-

dade”.

17 O valor da innovación

Non se trata de atopa-la galiña dos ovos de ouro; s enón de
ter iniciativa e capacidade para solucionar un prob lema e ser
o suficientemente creativo para convertelo nunha op ortunida-
de. Ben, neste caso as galiñas tamén andan polo med io, ou
mellor dito, os pitiños. 

A explotación avícola de Juan Carlos López ten case  corenta
anos, dende que comezara seu pai, aínda que el se i ncorpo-
rou hai uns quince, e neste período demostraron dun  xeito
indiscutible o anteriormente dito. A súa chegada á granxa
supuxo dende o inicio a aposta pola modernización e  a tecni-
ficación no proceso produtivo, coa implantación de instala-
cións de última xeración. Paulatinamente foron aume ntando
o número de aves criadas e hoxe en día superan o mi llón cada
ano, o que case representa o consumo dunha cidade c oma
Lugo nese mesmo período. 

Dun xeito paralelo incrementouse tamén a xeración d e resi-
duos gandeiros formados pola mestura da cama dos an imais
e das súas dexeccións. A súa eliminación convertías e en
determinadas épocas do ano nun importante problema,  con
implicacións medioambientais claras debido á gran c antidade
e á reducida dispoñibilidade de terras agrarias par a a súa dis-
tribución.

Foi entón cando este gandeiro de Portomarín inicia un proxec-
to novedoso que o levaría a soluciona-la súa xestió n a través da
valorización como fertilizante. Asumindo a realidad e do desco-
ñecemento existente aquí sobre este tipo de tecnolo xías viaxou
a Holanda para coñecelas de primeira man sendo fina lmente
o froito das súas pescudas a planta construída ó pé  da explo-
tación. Do mesmo xeito, dende o inicio do seu funci onamen-
to, estableceron continuas liñas de colaboración co a
Universidade de Santiago de Compostela a través de proxec-
tos de I+D encamiñados á caracterización e valoraci ón do fer-
tilizante obtido, así como á optimización da fabric ación.
Recentemente ampliaron este tipo de accións a coope rativas
agrarias de toda a provincia de Lugo. 

Aínda non existindo precedentes en España neste tip o de téc-
nicas, a capacidade innovadora desta pequena empres a de
Portomarín conseguiu transformar, mediante deshidra tación e
granulación, un esterco de utilización complicada n un abono
de gran estabilidade e riqueza, que cumpre coa norm ativa
vixente sobre fertilizantes e que está a superar tó dalas expec-
tativas de demanda dos seus promotores. Actualmente  trans-
forman máis das dúas mil toneladas xeradas na súa e xplota-
ción, adquirindo noutras do mesmo tipo, dado que o consu-
mo do fertilizante orgánico obtido crece a un impor tante
ritmo. A día de hoxe compiten no mercado nacional c on pro-
dutos chegados dende Israel ou Holanda. Con éxito.

Para Juan o "maior patrimonio é a experiencia adqui rida e a
xente que está aquí traballando" porque de feito, " agora está
traballando máis xente na xestión e valorización do  que antes
era un residuo que na propia granxa". De residuo a recurso
económico conseguindo ademais a redución do impacto
ambiental deste tipo de actividades gandeiras e a a pertura de
novas vías para a xeración de emprego e aumento de rendi-
bilidade das explotacións. Un cambio debido ó esfor zo empre-
sarial, persoal e financeiro. Un cambio xestado nes ta parro-
quia de Gonzar, pioneiro en toda España, e que debe ría,
segundo o seu promotor, ser exemplo e semente dunha  nova
estratexia na definición da xestión deste tipo de r esiduos gan-
deiros por parte da Administración. Para el debera ser feita
deste xeito polos gandeiros e para os gandeiros e n esa liña
deberían deseñarse os apoios necesarios.



O Pelouro Axeito

Parroquia: Caldelas de Tui (San Martiño)
Concello: Tui
Provincia: Pontevedra
Descrición: Complexo formado por un centro singular
experimental de innovación psicopedagóxica e integración,
aloxamento de turismo rural e instalacións-programas de

formación ocupacional profesional.

18 Un espacio para os nenos; que eles lle dean cor.

"Isto non é unha residencia, é unha

casa onde che gustaría vivir", 



Un nó na gorxa. De emoción. Coma a que sentiron aque-
les que estaban na praza de San Marcos ó ver ós rapaces
do Pelouro, impulsados por Laura, nunha danza de senti-
mento, creatividade, valor e tesón. En Venecia. Cidade de
auga, dese mar cálido que queda do outro lado da penín-
sula. Pero máis quentes son as augas desta parroquia ter-
mal do Baixo Miño, Caldelas de Tui. E moito máis aínda o
espírito de Teresa e Juan.

Emoción ó descubrir o complexo do Pelouro Axeito. Un
centro psicopedagóxico vivencial, no que se plasma a
innovación dende a educación, e para ela. Hai trinta anos
que decidiron crear un espazo para a infancia, levando
adiante o que consideran debe se-la educación e a peda-
goxía. A cognición é algo que lle pertence ó neno, onde o
importante é o proceso, as rutas de aprendizaxe. É o neno
o que busca o coñecemento, non lle ven imposto.

Dende que tropezaran en Salamanca longo foi o camiño
percorrido. No ano setenta e tres fúndase o centro educa-
tivo no que levarían e levan a cabo unha idea de escola
distinta á habitual; idea que por outra banda foi sendo
amparada polo marco legal, que non pode ser alleo a esta
búsqueda continua e libre do desenvolvemento do poten-
cial do neno, con rigor científico e concebindo a vida dun
xeito diferente. "Sempre dende o desexo do neno, dende
o seu propio proxecto". Mesmo a estrutura arquitectónica
dos espazos vai detrás da mente dos pequenos, pensada
para eles. Dende logo, que dous dos edificios sexan anti-
gos hoteis balneario, respectados no posible, configura
estancias dun atractivo singular.

Sen esconderse da diversidade, ó contrario, promovendo
a integración para coñecela. "Dende o primeiro día non lle
aforramos ós nenos coñece-la diversidade de toda cultu-
ra, de toda etnia...". Da súa realidade. 

Respectan profundamente a etnografía, facendo auténtica
escola galega, mantendo o noso espazo cultural, tan vivo
no rural. No que, ademais, o contacto coa Natureza pode
ser pleno, fundamental na evolución dos cativos. De aí a
frescura do entorno do Pelouro, espazo natural onde se
foron integrando con harmonía os diferentes elementos, e
as actividades. O ciclo da pataca, do pan... a permacultu-
ra....

Agora, no Pelouro, hai nove unidades pedagóxicas, nas
que interaccionan e medran nenos de educación infantil,
rapaces de primaria, secundaria, formación laboral, con
necesidades educativas especiais... Todos aprenden con e
de todos. Expertos de todo o mundo quedan abraiados ó
ver a socialización de nenos autistas no Pelouro Axeito.
Juan e Teresa, non. Pero moito máis trascende ó mundo;
son un referente en educación innovadora, reflexiva. Na
actualidade contan cuns noventa alumnos, dos cales vinte
e cinco están en réxime de residencia. Perdón! "Isto non
é unha residencia, é unha casa onde che gustaría vivir",
di Teresa. Imposible estar en desacordo.

O proxecto continuouse, co esforzo das súas mans, na
Abadía do Pelouro, rescatada do século XVIII para o seu
acondicionamento como hospedería de turismo rural e un
novo espazo para o desenvolvemento sociocultural. Dúas
habitacións dobres e tres apartamentos, nos que para
Juan o principal tesouro é...    o silencio .

Ou a Factoría do Pelouro, un obradoiro de formación e
produción artesanal no que destacan os teares.

Todo constitúe o complexo do Pelouro Axeito, artellado e
coordinado, como órganos dun mesmo corpo que viven
compartindo enerxía. 

43Un espacio para os nenos; que eles lle dean cor



Aspadex

Parroquia: Cee 
Concello: Cee
Provincia: A Coruña
Descrición: Establecemento dunha viven-
da tutelada para minusválidos e dunha
tenda de  produtos elaborados por eles
mesmos nos propios talleres.

19 A quen lle toca pasa-lo ferro?

A alegría e complicidade síntese

dende os prim
eiros momentos;

entre os rapaces, monitores e

tamén as visitas.

Entrando na cociña á esquerda, alí pendurado da parede
atópase o almanaque cos labores programados. Mellor
organiza-lo traballo, reparti-las tarefas da casa entre
todos. Porque nesta vivenda tutelada para minusválidos
psíquicos, do mesmo xeito que nas nosas, o máis difícil é
chegar a unha convivencia agradable, adecuada. Para
Aspadex, a asociación responsable, e segundo contan
Concepción e Socorro, o obxectivo é "...que os rapaces se
sintan contentos co servizo que están recibindo.." e para
iso simplemente pensan "..como nos gustaría a nós". E ó
final vese que os problemiñas son os dun fogar normal.
Ou é que a alguén lle parece raro discutir pola programa-
ción da televisión que se vai ver nun momento dado. Está
claro, coma na nosa casa.

A alegría e complicidade síntensen dende os primeiros
momentos; entre os rapaces, monitores e tamén as visi-
tas!. Porque a lección de hospitalidade que dan cando un
chega alí é de libro. O dinamismo de Javi, Miguel,
Verónica ou Jose Angel transmítese dende o primeiro
momento. 

Pero é que na planta baixa do mesmo edificio teñen o seu
propio negocio. Unha acolledora tenda onde se comercia-
lizan todo tipo de elementos artesanais, buscando sempre
como elemento diferenciador a calidade. O feito de que
tódolos produtos fosen elaborados por minusválidos,
incluídos eles mesmos por suposto, pasa a un segundo
plano porque non queren que iso sexa o relevante.
Pretenden demostrar que aportan á sociedade un traballo
autónomo e recoñecible por si mesmo. Dende logo queda
patente no mesmo intre en que un contempla o escapa-
rate. Non fai falla nin entrar dentro, aínda que iso será xa
irresistible.

¿Cómo xorde a idea? Aspadex xa contaba en Cee cun cen-
tro de día con talleres ocupacionais. Desenvolvíanse no
mesmo actividades de xardinería, encadernación, enmar-
cación... pensadas para ofrecer algo inexistente na zona
ata daquela. Tanto é así que foi o éxito colectado por esta
última a que deixou a primeira semente. A afluencia cons-
tante de veciños de Cee a demandar este servizo de
enmarcación deu un impulso á idea de abrir un establece-
mento propio de atención ó público. Por dúas razóns; dun
lado que se vía a suficiente demanda, e doutro, para evi-
tar a interrupción da normal actividade do centro de día. 
Simultaneamente decidiuse darlle forma á outra arela da
asociación. Crear unha vivenda no propio núcleo.
Novedosa na concepción e, dende logo, no emprazamen-
to. No rural este tipo de servizos son, polo de agora,
menos accesibles que no urbano. De aí o pioneiro da ini-
ciativa. Mais non menos innovadora é a fórmula elixida. É
unha vivenda para as vinte e catro horas do día e os tres-
centos sesenta e cinco días do ano. Ademais no sentido
estrito, coma as nosas, diferenciándose dos fogares que
seguen un modelo de residencia. Aquí acádanse unhas
cotas de autonomía case total, e claro, tamén de respon-
sabilidade. E hai máis; tamén se ofertan prazas para perí-
odos vacacionais, incluso para facer intercambios, ou ben
as chamadas de respiro, para persoas en situacións per-
soais de puntual necesidade. En conxunto pódese dicir
que está á vangarda. Por certo, todo o mobiliario da casa
está feito por unha empresa de minusválidos físicos da
zona.

Agora contan con doce prazas, e quédaselles pequeno
dada a estupenda acollida. Por iso agardan poder acondi-
cionar en breve unha segunda planta. Só precisan o finan-
ciamento adecuado, comentan, por se alguén pregunta.
Xa contaran cunha subvención do LEADER II de Neria,
mais é necesario continuar.

Superan tódalas expectativas iniciais, non só en canto a
demanda de prazas na vivenda. Ver que elaboran produ-
tos competitivos de gran calidade é toda unha satisfac-
ción, que sexan valorados por si mesmos.

E por suposto existen outros proxectos de futuro, como
non podía ser menos vendo o emprendedor desta xente.
Instalar un quiosco, mellor dito, o segundo. Xa teñen un
no hospital comarcal, e vailles bastante ben. Será polo
“saber facer” de Miguel, o seu responsable.



Asociación Morea

Parroquia: A Peroxa 
Concello: A Peroxa
Provincia: Ourense
Descrición: Vivenda tutelada para persoas
con enfermidades mentais.

Moitas persoas con enfermida-

des mentais da provincia de

Ourense teñen unha "morea" de

apoios nesta asociación, que

este nome leva

20 Novos veciños na casa do lado



47Novos veciños na casa do lado

"Estaría ben que a Administración fixese unha OPA sobre
nós" comenta con ironía Angeles, pero o fondo da mensa-
xe é firme e serio. Mentres tanto moitas persoas con
enfermidades mentais da provincia de Ourense teñen
unha "morea" de apoios nesta asociación, que este nome
leva. E coma esta outras espalladas polo resto do país.

Son tan só uns dez anos de historia, escrita con esforzo e
vontade. A idea desta casa fogar xorde no 2001. Aparece
para intentar dar resposta ás necesidades de aquelas per-
soas que, padecendo algunha doenza mental, teñen difi-
cultades familiares ou ben carecen da mesma, sendo a
súa autonomía moi limitada.

Foi a primeira residencia que se construíu en Galicia para
este colectivo. Agora viven nesta casa dezasete pers oas e
xunto cos monitores intentan que o sentimento predomi-
nante sexa o dun fogar normal. A actividade diaria, as saí-
das e a colaboración nas diversas tarefas...

No momento de buscar o lugar apropiado para emprazar
este fogar estudaron diversos sitios. Un dos socios era
deste concello e o apoio das autoridades locais foi inme-
diato cando se plantexou esta posibilidade. Foi así como
chegaron aquí, á Peroxa. "Outra cousa que nos agradou ó
chegar ó medio rural foi a acollida tan boa por parte de
tódolos veciños. A integración resulta máis fácil que na
cidade". Ata un dos rapaces se incorporou ó equipo de fút-
bol, pero este só é un dos exemplos de involucración no
novo entorno. Tanto duns coma doutros.

Construíron a casa nun entorno agradable, en contacto
directo coa natureza. E esa amplitude exterior está tamén
dentro. Procuraron que o espazo e a luz dominasen tóda-
las estancias, para favorece-lo benestar das persoas que
alí viven. Este ambiente luminoso e tranquilo resulta
beneficioso para todos.

Aínda que os inicios estaban cargados de incerteza, agora
a satisfacción ten o camiño máis aberto. "Cos apoios debi-
dos, con gran seguimento, conséguense moitos máis
logros.."

Ademais desta nova vivenda os servizos e actividades que
presta a asociación son máis. Coma escolas de familia ou
grupos de autoaxuda, terapias ocupacionais, programas
de pensións, etc. No futuro queren aborda-lo tema do
emprego.De feito a posta en funcionamento dun centro
ocupacional é inminente e o centro especial de emprego
xa está nos seus maxíns.

Coma noutras asociacións deste tipo tódalas persoas que
nela traballan son un exemplo de vontade. E vontade se
lle pide tamén ás Administracións para que dean unha
cobertura máis directa a este tipo de iniciativas.



Amep - María Vázquez

Parroquia: Vimianzo 
Concello: Vimianzo
Provincia: A Coruña
Descrición: Laboratorio audiovisual de
idiomas inglés e francés, con profesorado
nativo.

21 Con moito acento; galego?

"Se a montaña non ven a

Mahoma...".
 Pois os que se

desprazan son os dous labora-

torios portátiles.

Hai un neno nunha tenda pedindo uns "cakes"; no noso
galego, galletas. Fala en inglés, igual que quen o atende.
Podería ser unha escena dun pequeno pobo irlandés. Pero
tamén pode ocorrer nalgunha vila do rural galego! Non é
broma. Cousas coma esta poden acontecer en Baio, no
concello de Vimianzo. E como pode ser, sería a seguinte
pregunta. Pois grazas á academia de María. Antes de
demostralo, un pouco de historia.

Despois de varios anos ofrecendo diversa formación nas
súas aulas, María Vázquez decidiu amplia-la oferta ás
necesarias linguas estranxeiras. Ela viña sendo profesora
de lingua española, polo que o de ensinar idiomas non era
alleo. Pero a súa academia tamén é especialista en novas
tecnoloxías, formando parte da Asociación Española de
Centros de Ensinanza Informática. Formación e novas tec-
noloxías, un binomio que no rural debe ir estreitamente
unido, en tódolos sentidos.

Para ela, simplemente por comunicarse dun xeito fluído
cos visitantes que tódolos anos chegan de fóra da penín-
sula ata a Costa da Morte, xa merece a pena. Deuse conta
das carencias que nese aspecto aínda hai, incluso nos
rapaces máis novos, e das maiores dificultades existentes
no rural para resolvelas. Ela, por exemplo, desprazábase
ata a escola de idiomas da Coruña.

Pero tal e como di, hai que adaptarse ás características do
medio. E xa se sabe que "se a montaña non vén a
Mahoma...". Pois os que se desprazan son os dous labo-
ratorios portátiles. E non estamos falando de química,
senón de idiomas. Trátase de unidades informáticas trans-
portables coma unha maleta, incluso con esa forma, que
poden dar servizo ata a seis estudiantes simultaneamen-
te. O usuario utiliza uns auriculares e un micrófono e ini-
cia unha conversa coa máquina ou cos compañeiros e pro-
fesor. Segundo contan, a vergoña pérdese antes se un dos
que nos "escoita" é un programa de ordenador que, por
certo, tamén nos corrixe. Analiza a pronunciación e dinos
se é correcta!

Pois con istos trebellos falan persoas de tódalas idades,
oficios e obxectivos. E non só nas aulas de Baio, tamén en

moitos outros lugares da zona: estanse organizando cur-
sos adaptados en Laxe, Fisterra, Malpica... Ata podería-
mos aprender deitados nunha praia. Así adáptase á dis-
persión e distribución da poboación na zona con imaxina-
ción e creatividade. Hostalería, farmacia, banca, turismo
e máis: dirixidos a todos istos sectores se deseñan cursos
adaptados, e a demanda vai en aumento.

Susana e Magui, as dúas profesoras nativas, marcan o
ritmo e a autenticidade. María alégrase de que botaran alí
raíces, é o que ten namorarse de dous galegos...

Con só catro anos comezan os cativos na súa academia a
falar inglés ou francés. Aprenden xogando todo o tempo,
sen que en ningún momento apareza o aburrimento. E fan
saídas pola vila ou excursións a outros lugares, durante as
cales sempre falan no idioma que están practicando, e por
iso non deberá estrañar a escena que describimos ó prin-
cipio.

Un proxecto de futuro: a organización de campamentos
rurais para rapaces en diferentes idiomas, aproveitando
os incomparables marcos naturais dos que gozamos. De
novo adaptación e valorización.



Industrial Recense S.L.

Parroquia: Pontenova, A 
Concello:  Pontenova, A
Provincia: Lugo 
Descrición: Fabricación de pezas metálicas
para sectores de ferraxería, construción e
industria.

22 Adaptación en ferro

"O vir 
para aquí fixémonos

maiores no sentido de ter un

laboratorio, ter I+D. Agora

sentím
onos coas instalacións,

cos medios necesarios."



O traslado á nova fábrica representou unha mellora xeral
na loxística, ademais de supoñer a automatización dal-
gúns dos procesos ou a incursión en novos sectores, rela-
cionados coa electrónica e as telecomunicacións. Pero non
se moveron moito de sitio, apenas uns quilómetros, dende
as iniciais instalacións de Rececende, lugar de orixe desta
empresa que vén de cumprir os cincuenta anos de exis-
tencia, ata o novo parque empresarial da Pontenova.
Bastante máis lonxe se desprazan asentando relacións
comerciais. É necesario o mapamundi que ten José no
despacho para recoller os destinos das súas viaxes, que
van dende o occidente norteamericano ata o oriente,
representado polo xigante chino, país que pretenden mar-
car de cerca. Ou cando fóra a Israel, en plena guerra do
Golfo, na procura dunha máquina que aínda hoxe é exclu-
siva. "O mundo quédase pequeno, tamén para Recense",
e está na Pontenova.

Pero todo comezou alá no 53, cando o seu pai iniciou a
fabricación de fouces. Fouces que acabarían colleitando
abondo cereal na veciña Castela. Para dar maior aprovei-
tamento ós fornos pasaron a facer tamén gonzos, e outro
material que os propios clientes de ferraxerías ían deman-
dando. Pódese ver coma a diversificación foi cousa de
sempre. Dous saltos se deron nesa evolución antes do
traslado. No 1972, cando pasaron dende unha casa de
pedra ata unhas instalacións de tres mil  metros ca drados
e no 80, no que se produciu un cambio tecnolóxico.
Ámbalas dúas cousas aconteceron na recente mudanza,
co que a produtividade mellorou moito. "Fixemos unha
nave deseñada con corenta e pico anos de experiencia" e
iso nótase. Actualmente dirixen os seus produtos ó sector
da ferraxería, da construción e da industria, esta última
con importante proxección. 

"O vir para aquí fixémonos maiores no sentido de ter un
laboratorio, ter I+D. Agora sentímonos coas instalacións,
cos medios necesarios." Poden afrontar proxectos de máis
envergadura. A nova planta de produción ten un potencial
de crecemento elevado, ó utilizar maquinaria de última
xeración e unha superficie de seis mil metros cadrados.
Falta lles fan, porque aquí xestionan máis de dúas mil
referencias de produto, para o cal é fundamental o control
informático do que dispoñen, que permite unha adecuada
planificación da actividade da planta. 

"Sempre tivemos a preocupación de estar por enriba",
comenta, e por iso as políticas de calidade e de formación
foron unha constante. Nese ámbito o factor humano é moi
importante, sendo as algo máis de trinta persoas que aquí
traballan responsables en certa medida de que as sucesi-
vas expansións se seguisen a producir nesta vila. "Hai un
vivir na empresa no que todo o mundo se empeña nela",
e aínda que pode resultar complicado contratar xente
doutros lugares para aqueles postos para os que aquí non
hai candidatos, como di José, "ás veces pode máis quen
quere que quen sabe".

Ter esta situación significa, para esta industria, ser autó-
nomos en tódalas índoles, pero esa obriga convértese nun
elemento diferenciador que tratan de explotar. Capacítaos
para ofrecer ó cliente un servizo integral. 

CPM Studio S.L.

Parroquia: Santa Comba 
Concello: Santa Comba
Provincia: A Coruña
Descrición: Estudo de arquitectura e
enxeñería que ofrece un servizo integral a
gran diversidade de proxectos.

"O bonito é que empezamos

dous e agora somos nove. É

unha satisfacción fomentar

postos de traballo"

23 Liñas mestras

"De todo". Resumo ó unísono de Mario e Jesús. No seu
estudo de enxeñería e arquitectura fan de todo.
Relacionado con iso, se entende. E non é habitual atopar
unha empresa de servizos deste tipo nunha vila pequena
coma Santa Comba, que proporcione unha xestión global
nunha variada tipoloxía de proxectos e clientes. E tanto;
aloxamentos para gando vacún, a rehabilitación dunha
igrexa,  edificios de vivendas ou as instalacións dunha pis-
cina son xa expedientes da súa corta pero intensa traxec-
toria, entre outros moitos que sería difícil relatar nestas
liñas sen esquecer ningún.

Despois de remata-los seus estudos de arquitectura e
enxeñería decidiron que querían traballar por libre. Mario,
aínda que de Camariñas, levaba moito tempo alí e Jesús
é do veciño Coristanco."Temos a nosa vida aquí". Así que
empezaron coa actividade no 95, aínda que sería un ano
despois cando se consolidan como sociedade, na zona da
que proceden. "Tes que estar onde te coñecen, a vantaxe
é o traballo".

E pouco a pouco foron aumentando o seu campo de
acción e adquirindo maiores capacidades. Case un millei-
ro de proxectos avalan xa o seu facer, que agora se
expandiu en dous ámbitos. No xeográfico teñen dúas
novas sedes en Sigüeiro e Arteixo, dado que tamén os
seus clientes veñen cada vez máis, de máis lonxe e de
máis lugares. Pero tamén no aspecto humano. "O bonito
é que empezamos dous e agora somos nove. É unha
satisfacción fomentar postos de traballo". De feito un dos
problemas é que teñen que recoller xente doutros lugares
para determinadas tarefas dado o pluridisciplinar do seu
equipo: arquitectos, arquitectos técnicos, enxeñeiros téc-
nicos industriais,  agrícolas, ou de telecomunicacións, téc-
nicos delineantes, entre outros. Ademais de numerosas
colaboracións con outros profesionais ou entidades, para
mellora-la eficiencia e o produto ofrecido.

Pódese dicir que como consultora teñen un posto privile-
xiado para detecta-lo pulso da comarca. Cren que a zona
é unha potencia agraria no sector gandeiro, aguantando
bastante ben a problemática dos momentos actuais, para
o cal xogou un papel clave, segundo eles, a existencia de
concentración parcelaria. Máis a situación xeográfi ca
estratéxica tamén lle dá moita potencialidade industrial,
que para desenvolverse ten, coma noutros aspectos, un
condicionante segundo eles claro. "A clave son os medios
de comunicación; vese noutros países". Tanto os físicos,
como as novas "estradas" da información, imprescindibles
para a súa actividade diaria. E nese aspecto consideran
que queda moito por facer aquí en Santa Comba. Claro,
eles teñen todo en conta á hora de defini-las estratexias
de futuro: "temos que estar do lado da agricultura e da
gandería, do turismo rural, das vivendas e da industria,

en función da evolución das infraestruturas".



Enovit

Parroquia: Salvaterra (San Lourenzo) 
Concello:  Salvaterra de Miño
Provincia: Pontevedra
Descrición: Implantación dun laboratorio
de análise de viños con asesoramento
integral no proceso de elaboración

24 Antes e tamén despois da vendima

"Hai moito que demostrar antes de

que a xente confíe en ti, sobre todo

coma mulleres, algo que é moi

complicado, e ademais xúntase que

es  nova"



"Amañando o viño". Non vaiamos pensar que vai feito
dende a cepa. Aínda que non se poida discutir que a cul-
tura vitivinícola ten fondas raíces en numerosas zonas do
país, non por iso as técnicas adecuadas a empregar na
súa elaboración están totalmente asimiladas. Sobre todo
nas adegas de menor tamaño.

Esther e Natalia estudaron enoloxía e viticultura en
Ponteareas. Viron como, aínda hoxe, as portas non se
abren doadamente para as mulleres nas bodegas. Unha
saída interesante para o seu futuro profesional podía ser
darlle xeito a unha iniciativa propia. E tomando un café,
non un viño, propuxéronse crear un laboratorio de análi-
se destes caldos no que ofrecer ademais un asesoramen-
to integral durante o proceso de elaboración. 

O obxectivo son os pequenos e medianos  produtores,
para os que o feito de dispor dunha infraestrutura e ser-
vizo propios desa índole significaría un custo demasiado
elevado. Advertiron que na zona das comarcas da
Paradanta e Montes non existía oferta deste tipo, aínda
habendo unha demanda potencial significativa. Unha de
Ponteareas e outra do Rosal, acordaron finalmente
implantarse no concello de Salvaterra, creando o seu pro-
pio posto de traballo e unha nova axuda para que o c ami-
ño entre a uva e o seu zume fermentado se atope correc-
tamente sinalizado. O interese está, coma tantas outras
veces, nas dúas beiras. Por certo, na beira do Miño ató-
panse elas, e Portugal do outro lado, que en cuestións de
mercado as fronteiras son outras.

Iniciaron a actividade co novo milenio, pero facendo fron-
te a prácticas, en moitos casos, demasiado ancoradas no
tempo. "Hai moito que demostrar antes de que a xente
confíe en ti, sobre todo coma mulleres, algo que é moi
complicado, e ademais xúntase que es  nova". Mais Esther
sabe que sempre se vai de menos a máis, e cre que hai
posibilidades de facelo. Polo de agora así está sendo; dúas
mulleres novas encarándose ós tópicos no rural. 

A confianza gáñase ano a ano, a través dos resultados.
Buscando os erros cometidos, propoñendo os cambios
para mellorar e evitalos. Hai moito de divulgativo e forma-
tivo no seu día a día, porque moito do seu esforzo vai diri-
xido a concienciar da adopción dos usos correctos. Dende
a determinación en uva do momento óptimo para a ven-
dima, ata o control das condicións de temperatura, humi-
dade, etc. xa "entre cubas". Nalgúns casos levan as ade-
gas directamente, con todo o control e responsabilidade
sobre o proceso. De feito, incrementar este tipo de clien-
tes sería o seu obxectivo. Polo de agora, no ámbito que as
rodea, hai máis posibilidades de que a vendima pasada
chegase a bo fin. Por sorte para todos.

Musical J.R.

Parroquia: Carballo 
Concello: Carballo
Provincia: A Coruña 
Descrición: Elaboración de instrumentos
artesanais galegos de vento e percusión.

25 Madeira dura, oído fino

"Preparábase unha gaita e probábaa

Luís e outros gaiteiros que facían

crítica, e logo íase mellorando"



Corre o aire polo ronco de granadillo. Antes era máis aire
de buxo, pero esa madeira africana dálle maior calidade
ás gaitas. Ata os instrumentos tradicionais tamén chega á
evolución e este obradoiro de Carballo non foi alleo, nin
moito menos, a ela. Esta madeira galega vai deixando
paso a outras que veñen dende máis lonxe, como de Áfri-
ca. Pero a música de aquí non por iso esmorece, senón
que mellora e segundo Luís e José ultimamente vai a
máis.

Hai uns trinta anos que José comezou a facer palletas
nunha bufarda no seu tempo libre, logo de saír do taller
onde manexaba un torno. Co tempo foi perfeccionando a
técnica. Anos despois, cando o seu fillo Luís comezou a
tocar nun grupo de gaitas e posteriormente impartir cla-
ses, iniciou a elaboración de gaitas completas para ese
grupo. Mesmo José foi construíndo as máquinas que
agora utilizan no proceso de fabricación, totalmente arte-
sanal e individualizado peza a peza. Di Luís que "a sorte é
ir facendo aquí as máquinas adaptadas ós nosos instru-
mentos". E fai uns sete anos cando abren a súa tenda,
vencellada ó obradoiro, vendo que se podían dedicar "en
serio" a isto. Empezaron a facer máis instrumentos che-
gando á actual completa gama de instrumentos tradicio-
nais galegos. "Preparábase unha gaita e probábaa Luís e
outros gaiteiros que facían crítica, e logo íase melloran-
do". Unha historia que xa xunta trinta anos de bagaxe.

Pouco a pouco o pai foille, e continúa hoxe en día, ensi-
nando todo o sabido ó fillo. "Un oficio non se aprende en
oito días, nin en dous anos". Hai detrás moitas, moitas
horas de traballo e probas. Cada gaita é un mundo, e sim-
plemente elaborar unha pode levar por diante ata máis de
oito días completos de traballo. Buscando que o son do ar
chegue como ten que chegar. Así foi coa canción de Luar
na Lubre que leva ese mesmo título; un grupo que ten
aquí ademais do berce das súas gaitas uns bos amigos. 

Son os artesáns dos instrumentos ó servizo dos artesáns
da música tradicional galega; de aquí, pero que vive nou-
tros moitos lugares. Neste obradoiro teñen recibido encar-
gos dende Chile, México, Alemaña, os Estados Unidos... A
páxina web creada fai uns cinco anos notouse nese aspec-
to. "Mandas unha gaita para Italia e logo alí a xente ve a
calidade e empeza a corre-la voz de JR en Carballo". O
boca a boca é o responsable da transmisión da sona de
calidade. Ó fin e ó cabo vai polo aire, como o son da gaita.

57Madeira dura, oído fino



Porcelanas VP - José Ovidio Montecelo

Parroquia: Lamela, (Sta. María)
Concello: Pereiro de Aguiar
Provincia: Ourense
Descrición: Empresa dedicada á decoración de
porcelana en branco

"Sempre buscas sacar cousas novas" 

26 Non é da China, é de Pereiro de Aguiar

"Sempre buscas sacar cousas novas" Porque, ademais de
ser unha das características atractivas da actividade,
tamén é necesario. Por adaptación ás tendencias e porque
este tipo de mercado non pasa polo mellor momento
actualmente. Novos produtos e novas liñas  de deseño
para novos tempos.

Nesta empresa familiar de Pereiro de Aguiar, que estreou
instalacións hai uns cinco anos no dinámico polígono
industrial deste concello ourensán, andan con especial
coidado. É que o material que manexan é de certa fraxili-
dade. Dedícanse a decorar porcelana, algo non apto para
pulsos inestables. 

Os comezos veñen de máis aló, pasa xa de vinte anos. O
pai de Verónica, de Nogueira, comezou esta actividade
despois de contactar co mundo da cerámica a través da
súa comercialización. O paso para "vestila" xa foi outra
historia. Pero emprendeu unha aventura pioneira na
comarca e incluso na provincia. Inicialmente eran moi
poucas persoas, só con un decorador que aínda permane-
ce. E agora ela tamén adica os seus esforzos e tempo a
este labirinto de porcelana. 

Cada liña de produtos pode ter máis de dous centos de
pezas, e en total traballan uns tres milleiros de elemen-
tos. O proceso é totalmente manual, de paciencia e pre-
cisión... e maña. Prato a prato, cunca a cunca vanse enga-
dindo os motivos, dende clásicos a máis vangardistas.
Moitos compoñentes para case unha ducia de mans que
traballan alí. Dende estas mans ata toda a península. Os
gustos son diferentes, mentres no sur son máis "clásicos",
na parte nororiental apostan por novas composicións. E
para darse a coñecer e presentar as súas coleccións a visi-
ta a feiras é fundamental. A sede está aquí, pero a empre-
sa ten que estar en moitos outros lugares, tamén en cer-
tames internacionais.

A preparación dunha nova gama é unha cuestión de equi-
po. Contar coas formas en branco dispoñibles, realiza-los
debuxos que lles darán personalidade propia e face-las
calcas que finalmente se xuntarán coa porcelana. Unha
unión selada pola calor dos fornos. Ata existe colaboración
cun estudo de arquitectura, que propón novos trazos para
cada un dos elementos. Non é porcelana chinesa, nin
inglesa... é porcelana galega. Tan boa e de aquí, do rural
galego.



Casperle - María Luisa Mosquera e Jordi Alia

Parroquia: Coruxou (San Salvador)
Concello:  Irixoa
Provincia: A Coruña
Descrición: Taller de deseño e fabricación de bonecos de
la e algodón, seguindo un proxecto educativo global.

27 Hoxe o boneco está ledo... no rural

"É unha filosofía de vida, aliñada

en tódalas súas facetas"



Este proxecto é unha manifestación máis dun xeito de
entende-la vida. "Es una filosofía de vida, alineada en
todas sus facetas" di María Luisa. Dende sempre vencella-
da ó mundo artístico, chegou un momento que decidiron,
ela e máis Jordi, unir esa traxectoria a unha nova expe-
riencia; a un proxecto educativo, que é realmente o que
se agocha detrás desta iniciativa empresarial. 

Logo de traballar nunha empresa de animación en
Santiago mercaron unha casa en Coruxou, esta parroquia
de Irixoa, na que deron vida a unha nova familia moi
especial. Para sorte de Samuel e Sarae, os máis novos
desta familia ben real, que terán agora maiores estímulos
aínda para a súa creatividade. E é que igual que antes,
María Luisa seguiu a facer personaxes, pero pensando en
máis dos nosos sentidos. De la, algodón e madeira. Son
os bonecos que imaxinan, deseñan e crean; apostando
por outro xeito de xogar, máis cómplice, máis sensible.
Enfróntanse á evolución que istos compañeiros dos nenos
experimentaron co paso dos anos. Propoñen non influír ó
neno con tanto estímulo para deixar que explore el
mesmo. Por iso as facianas de algodón non teñen expre-
sión. Será a imaxinación do neno a que fará que os sen-
timentos se sucedan, a ledicia ou a tristura.

Vivir alí, na natureza, no rural, forma parte desas inten-
cións, das conviccións vitais. "Esto no podría ser lo mismo
en un polígono". E realmente non ten nada que ver. Istos
bonecos respiran aire puro.

Aínda que comezaron hai moi pouco tempo, no 2003, o
produto está tendo moi boa acollida. Pero pouco despois
dun ano é aínda, cando albiscan o que poderá ser e de
que xeito. Vaise pouco a pouco. "Tenemos que buscar
nuestro nicho de mercado", que polo de agora foi apare-
cendo en diversos ámbitos. Dende tendas de puericultura
ata de decoración. A finalidade é darlle valor engadido,
tendendo a selecciona-lo cliente. Buscar aquel que enten-
da os bonecos coma actores principais dunha mensaxe de
maior globalidade, algo que axudará tamén á súa diferen-
ciación.
Do mesmo xeito que os bonecos transmiten un xeito de
entende-lo xogo, na súa elaboración unha idea importan-
te é a relación coa xente coa que se traballa, máis equili-
brada, familiar e persoal. Jordi e María Luisa fan os des-

eños e determinadas partes dos bonecos. Outras, coma os
vestidos calcetados, fanos colaboradoras veciñas nas súas
casas. Nos inicios organizaron cursos dirixidos precisa-
mente á formación nesas facetas, con resultados moi
positivos. "Se pretende que no se trabaje sólo por el dine-
ro". Así é, unha das señoras recoñece que esa actividade
lle serve coma auténtica terapia ocupacional. 

Agora queren seguir aumentando a variedade de bonecos
e tamén doutros accesorios, centrándose para a súa pro-
moción nas feiras especializadas, cantas máis mellor, do
mesmo xeito que o produto que ofrecen tamén é especial.
Teñen que facerse un oco no mercado, de aquí, pero
tamén do estranxeiro, porque estas bonecas non enten-
den de idiomas nin de fronteiras. A fala do xogo é univer-
sal.

Oscar Rodríguez Joyeros S.L.

Parroquia: Viveiro 
Concello:  Viveiro
Provincia: Lugo
Descrición: Rehabilitación de dúas antigas
vivendas para aloxamento dun obradoiro de
xoiería.

28 Máis luz para novos brillos

Dende logo non é habitual

que un taller de proxección

nacional e mesmo internacional

se sitúe nunha pequena vila



"Un pobo pequeno tamén ten dereito a que se fagan nel
cousas", e iso é o que fai Óscar en Viveiro. Unhas "cou-
sas" moi valiosas e únicas. Xoias. No seu caso xuntáron-
se o aspecto técnico co artístico. Dende cativo sempre tivo
afección polo debuxo, "apuntábame a concursos de todo
tipo, fose pintar no chan ou noutro sitio". Máis adiante
cursou estudos de arquitectura técnica, o que lle deu
maior autoridade sobre liñas e vértices, pero non sería
ese o camiño finalmente seguido. Ben, en parte si. Porque
esa formación posibilitou unha boa base para acadar
maior progresión no que finalmente acabou facendo.

En contacto co mundo da xoiería a través do seu pai, ini-
ciouse no mundo do deseño destas pezas de metais pre-
ciosos e brillos caprichosos, mesmo estudando xemoloxía
en Madrid. Despois de traballar noutros obradoiros empe-
zou xunto cun aprendiz na vila de orixe, alá polo 1986. A
día de hoxe visualízanse na súa mente as novas instala-
cións, nunhas antigas vivendas do casco antigo, que serán
rehabilitadas integramente para aloxar unhas modernas
dependencias. Aquelas pensadas para darlle unha nova
dimensión e senta-las bases do futuro da empresa. 

Preténdese facer medrar nas conciencias do público en
xeral unha marca que xa o está no maxín dos profesionais
do sector, vencellada a calidade e exclusividade. Nese
lugar haberá un lugar reservado para o produto propio;
toda unha planta con acceso libre ás persoas na que des-
cubrir os deseños da firma. E non menos importante,
maiores e mellores dependencias para aloxa-lo taller, no
que a día de hoxe traballan arredor dunha ducia de per-
soas, porque así foi a progresión destes anos de activida-
de. "Vas medrando, e chega un momento no que precisas
maior espazo, comodidade". Máis que precisarán. Co paso
deste tempo foise aglutinando un bo equipo de xente
especializada, comezando sempre dende aquí, partindo
de cero, "feita toda na casa". As capacidades formativas
increméntanse, polo tanto, a expansión na produción
pode ir na actualidade máis rápido. Así pensan en poten-
ciar que a xente xa formada actúe coma mestres posibili-
tando a entrada de nova xente, algo que é inminente.
Máis xoieiros para Viveiro. Do mesmo xeito que máis raio-
las de sol entrarán na zona de traballo. Unha importante
teima, a de dispoñer de luz natural, que ata o de agora
non era posible e que será solucionado no novo destino.

Dende logo non é habitual que un taller de proxección
nacional e mesmo internacional se sitúe nunha pequena
vila, tal e como afirma Óscar, incluso coas dificultades de
márketing que aínda hoxe leva aparelladas, "pero o equi-
po humano é de aquí e o apego é moito". Compénsase
coa promoción dun xénero que destaca en canto a deseño
e elaboración, como advirten nas exposicións que reali-
zan, que lle permite chegar ás xoierías de nivel medio-alto
de toda a España e de países veciños coma Francia. A
aposta diríxese cara a consolidación, dende aquí, aínda
que se podería dicir que tamén dende outros lugares.
Porque as enerxías do futuro relevo se están a forxar bas-
tante lonxe, en Nova York, cidade na que a filla de Oscar,
"unha artista" nas súas palabras, aumenta a súa prepara-
ción neste ámbito. O pai di que, polo menos, sabe o que
aquí xa ten. Seguro que si.

Lugar das Devas - Jaime Soeiro

Parroquia: Godóns (Santa María)
Concello: O Covelo
Provincia: Pontevedra
Descrición: Recuperación dunha antiga
aldea campesiña, A Cernadela, e dedicación
a actividades turísticas de lecer no medio
natural.

"O normal era pensar que

tamén outra xente podía valo-

ra-la riqueza, o privilexio de

estar no medio da tranquilida-

de, da natureza..."

29 Sentimento na aldea

"Este é un proxecto de gran ilusión e atrevemento" confesa
Jaime. Máis de seguro que moitas voltas leva dadas no seu
maxín. Xa dende que de cativo viña pasa-las vacació ns á casa
dos seus avós a esta pequena aldea do Covelo. Co pa so do
tempo este enclave campesiño ficou deshabitado no s eo dun
incomparable entorno natural. O medio non foi estát ico e inte-
grou este lugar nas súas formas verdes e onduladas,  cun
manto de vexetación e frescor.  Ata que un día hai uns dez
anos Jaime decide facer realidade aquel soño. Parti ndo da
casa dos seus avós foi adquirindo e recuperando cad a unha
das sete casas que compoñen este pequeno pobo. Un g rande
esforzo mantido grazas á ilusión deste lisboeta e a  súa fami-
lia. Esforzo no que sempre creu, aínda con tódalas dificulta-
des. "Isto é posible facelo, é cousa dunha persoa q ue loita,
que loita, que loita...".

Un cambio da cidade polo rural que significou cruza r cara a
outra beira do río Miño.  

O gusto pola natureza e a vida en proximidade coa x ente esti-
mulouno a buscar un futuro nun emprazamento coma es te.
"Na cidade non tiña tempo nin para os amigos". O ri tmo da
vida é aquí diferente, a compás coa sabia das árbor es que o
envolven. Todo un paradoxo: máis xente non signific a máis
compañía.

Por isto que o seu proxecto vai máis aló dunha ofer ta de turis-
mo rural. Preténdese aporta-la posibilidade de que outras
persoas gocen tamén deste lugar extraordinario ó ig ual que
Jaime e a súa familia o fan. "O normal era pensar q ue tamén
outra xente podía valora-la riqueza, o privilexio d e estar no
medio da tranquilidade, da natureza...". De que poi damos
incluír unha paréntese no discorrer do día a día.

En coherencia cos seus desexos houbo dende o princi pio un
coidado especial en non rompe-la harmonía existente . En
todo o proceso de rehabilitación seguíronse as paut as marca-
das pola arquitectura biolóxica. De ter un tesouro así, inten-
tar non estragalo. Respecto polas formas da zona, e mprego
de materiais nobres, autóctonos e respetuosos co me dio
ambiente foron constantes. 

Actualmente xa conta con cincuenta prazas habilitad as, con
restaurante, terraza e unha leira de dez hectáreas para goce
dos sentidos. Salón social, biblioteca e tódalas co modidades
supostamente urbanas. Comodidades que se ven trivia is ó
botar unha ollada pola fiestra. Satisfaccións desco ñecidas do
asfalto atraen ó visitante cara ó exterior.  Encher se dun aire
puro que transporta os sons do río para alegría do espírito.
Pero no aire non están outros servizos do futuro in mediato:
picadeiro, piscina, sala de spa con hidromasaxe, xi mnasio,
fisioterapia...  coa posibilidade de programas de a ctividades
adaptados ás necesidades de cada persoa ou grupo. A prender
a vivir saudablemente é aquí máis doado. Para iso J aime inte-
grará os seus coñecementos en mantemento físico coa  mellor
mestra: a natureza.

E coma noutra aldea galega, busca as sinerxías entr e veciños.
Persegue apoialos de xeito que poidan inserirse no proxecto
para o aproveitamento doutros recursos. Coma alimen tos
para fornece-las potas do restaurante. Un bo pito d e curral,
un bote de mel...

Aínda sabendo que a mellor publicidade é un cliente  satisfei-
to, o reto principal agora é darse a coñecer. Tódol os apoios
serán necesarios.

Despois de dez anos de preparación, esta iniciativa  está
dando os primeiros pasos. A Cernadela recupera a vi da.
Mellor dito, vidas. A familia de Jaime é numerosa, e tódolos
fillos teñen claro que queren o seu futuro aquí.



Parroquia: San Bartolomeu (Sede)
Concello: Pontevedra
Provincia:Pontevedra
Descrición:  Escola de voo en ultralixeiro, con
oferta de rutas aéreas pola zona.

En Galicia, aínda que con dificultades orográficas

e climatolóxicas para o desenvolvemento deste tipo 

de

actividades, a riqueza paisaxística é importante.

30 Escola de altura

Outro punto de vista. Talvez nin mellor nin peor, pero
dende logo de maior nivel... de altura. Ese que se ten
voando con Pablo nalgún dos ultralixeiros que dispón na
súa escola. Se fermosas son as rías baixas dende terra e
mar, como serán dende o aire?. Un lugar privilexiado para
descubrir os segredos da súa caprichosa liña, en continua
discusión co océano. 

Pero ademais de poder ter vista de paxaro sobre os luga-
res máis significativos daquela xeografía, nese centro
ofrécese a posibilidade de aprender a pilotar un destes
aparellos coa preparación precisa para a obtención da
licenza necesaria da Dirección Xeral de Aviación Civil
Española, así como a xestión de tódolos trámites asocia-
dos. Un mínimo de vinte clases de media hora de duración
ós mandos do timón é a mellor docenza práctica. Os
catrocentos cincuenta quilos que poden acadar coma
máximo istos vehículos das alturas dan moito de si. Unha
paixón que se converteu, como noutros ámbitos, nun
xeito de vida que non por estar no "aire" vai ser máis
inestable.

Moito choveu dende que no 80 viu a primeira propaganda
duns cursos deste tipo cruzando os ceos de Pontevedra.
De inmediato decidiu localizar ó promotor e comezar coas
primeiras clases. Despois seguiu coa formación ata acada-
lo título de instrutor e mesmo a licenza de piloto comer-
cial.  Neste aeródromo do Cerval comezou fai pouco máis
de dez anos, pero non sería ata fai catro cando este bió-
logo profesor de física decide dedicarse plenamente á
escola e virse para Galicia dende o centro peninsular. Mais
habería que puntualizar, porque aínda que case tódolos
alumnos e usuarios son galegos, a base de operacións
está ó sur do río Miño, xa no pais veciño. E non por gusto
de Pablo, realmente. No momento de toma-la decisión de
virse intentou pórse en contacto con outras pistas en
Galicia, pero non atopou interese por este tipo de activi-
dade. Foi así como "aterrou" neste aeródromo de Vila
Meâ. Máis nos seus proxectos de futuro segue estando
ese obxectivo. "Sería ideal montar un campo que puidese
ofrecer dende Galicia todo". "Talvez sexa o que máis me
gustaría, porque é unha pena que a xente deixe o diñeiro
aquí neste pobo podendo deixalo alí. É un atractivo máis

para o lugar no que se sitúe".  Porque á ráiz da escola xa
hai un club con máis de sesenta socios e os novos hanga-
res van ocupando o seu espazo para albergar novos apa-
ratos.

Mentres tanto seguirá promovendo e intentando amplia-la
súa escola. Parece que a afección polo voo en ultralixeiro
vai en aumento. En Galicia, aínda que con dificultades
orográficas e climatolóxicas para o desenvolvemento
deste tipo de actividades, a riqueza paisaxística é impor-
tante.



Turnauga S.L.

Parroquia: Varias
Concello: Varios
Provincia: Varias
Descrición: Empresa de
turismo activo pioneira en
actividades de cursos
acuáticos en Galicia

31 Polo río abaixo

Canoa, 
raftin

g, 
puenting,

barranquismo, 
equitación,

kayak, parapente, tiro
 con arco,

sendeirismo...



"Xa levabamos moitos anos polo río abaixo...". Cheché
cambiou o traballo nunha notaría polo desenvolvemento
dunha iniciativa baseada nas súas afeccións, sendo xunto
co seu socio pioneira en Galicia na implantación do rafting
nesta terra. A empresa xurde alá a primeiros dos noven-
ta, nun ámbito virxe, nuns ríos con personalidade propia
e sen estudar a ese nivel. Moito tempo empregaron para
atopa-lo escenario ideal porque son moitos os factores
que os configuran. Foron "construíndo" os UllaI, UllaII,
etc, lugares adecuados en caudais, accesos, situación e
outras características que os converteron en enclaves de
aventura e diversión. Uns poucos dentro da nosa ampla e
diversa hidrografía. Pois esta foi a primeira etapa dun
camiño por andar. Logo viñeron os trámites administrati-
vos, a posta en valor comercial estudando as preferencias
da xente e, finalmente, darse a coñecer a un e ó que ofre-
ce. É o que ten comezar con algo que "era moi novo".
"Todo o márketing xira entorno ó tempo libre".

E con pouco máis que unha balsa e un arco empezaron a
ofrece-las súas actividades, chegando con esforzo e dedi-
cación, moita dedicación, ós días de hoxe cunha oferta
máis que diversificada. Canoa, rafting, puenting, barran-
quismo, equitación, kayak, parapente, tiro con arco, sen-
deirismo... por separado ou xuntos, en forma de paque-
tes multiaventura. Non só medraron nese aspecto, tamén
na súa capacidade organizativa, podendo "mover" grupos
de máis dun cento de persoas. Todo cun cadro de persoal
cualificado que leva traballando con eles varios anos e co
que a boa sintonía é fundamental. "Somos case coma
unha empresa familiar; cos monitores debemos ter moi
bo rollo". A reciclaxe continua é unha das súas premisas
xunto co coñecemento perfecto das zonas de traballo. "Eu
teño que aprender no meu río", e quen o coñece mellor
son eles, para algo se podería dicir que parte das súas
vidas se atopa neles. Polo que respecta á adquisición de
novas técnicas e mellora das coñecidas, preocúpanse de
busca-la colaboración dos profesionais con maior depura-
ción. Mesmo proporcionan formación, a través do plan
FIP. E non só iso, "sempre hai alguén que che pode dar
unha idea, sempre estamos cos ollos abertos", porque
nunca se sabe onde se pode atopar algo de proveito, do
mesmo xeito que nunca se sabe que recuncho nos queda
por descubrir. Cheché di que "Galicia ten tantos recantos
que cada vez teño menos ganas de saír fóra". Que diga
isto alguén que xa foi de expedición a Groenlandia, por
exemplo, invita a reformularse tódalas viaxes futuras.
Que mellor que aforrar en quilómetros e gañar en emo-
cións e satisfacción? 

De feito colaboran cos que, dende fóra, veñen coñecer
mellor esta terra, coma a recoñecida National Geographic
ou a BBC de Londres, para a realización de documentais
no ámbito galego. Atractivos únicos hainos, como son
para Cheché as rías e é que segundo ela Galicia ten moi-
tísimas potencialidades. Máis é conveniente saber apro-
veitalas. Por exemplo, a "estacionalidade só se rompe con
promoción". Saben por experiencia propia que os elemen-
tos de comunicación inflúen moito nas tendencias de con-
sumo das persoas. "Nós ocupamos as casas de turismo
rural"; fala dos milleiros de persoas que cada ano viven
con eles unha nova aventura. A maioría deles galegos,
aproveitando un turismo endóxeno ó que se lle ensina
para garantir un turismo sostible que eduque tamén ó
foráneo. Máis alá dun negocio hai unha forte paixón polo
medio no que se desenvolve. "Eu quero que o meu fillo lle
poida ensinar ós meus netos as torrentes de Palas",
comenta pensando nos proxectos hidráulicos que poden
afectar a este enclave.

A sostibilidade é responsabilidade de todos: de empresas,
da Administración e de usuarios. Determinar e respectar
a capacidade de carga, fomenta-la coordinación entre os
entes implicados, promove-la utilización conxunta de
equipamentos no rural, establecer un diálogo sectorial
permanente e fluído, evita-la competencia desleal....
alguén dúbida de que intencións e ideas para mellorar non
faltan?.

69Polo río abaixo



Golpe Pitch&Putt - Area de Ocio S.C.

Parroquia: Vilela (San Miguel)
Concello: Carballo
Provincia: A Coruña
Descrición: Campo de golf do tipo Pitch&Putt

32 A tres golpes... e algún limón máis

"o cliente potencial no que pensa-

bamos era o desta comarca, o que

está funcionando ben é o da

Coruña, onde está máis desenvolta

a cultura de ocio"



Con tres golpes debería chegar, para cada buraco. Pero
hai que coidarse de non tropezar cos limóns. E nesta
modalidade de golf, que disto se está a falar, serían sufi-
cientes dous tipos de paus dado que é o Pitch&Putt, cam-
pos con distancias entre corenta e cento vinte metros. 

E que pintan os cítricos, se podería dicir?. Pois que ade-
mais de ser un dos poucos desta modalidade en Galicia,
este campo de golf ten algo que "lle dá a graza": os limo-
eiros, que xunto coa vistosidade dálle ó xogo en cada
buraco maior intimidade respecto ós demais. 

Marta e José Manuel querían sacarlle partido a esta leira
de limoeiros, ademais dos limóns se entende, pensando
nalgunha actividade relacionada co ámbito turístico .
Ningún dos dous tiñan contacto algún con ese deporte,
pero foron xuntando unhas cousas con outras ata chegar
á idea final. Consistía en dar unha alternativa de ocio á
próxima vila de Carballo ofrecendo algo totalmente novo
na comarca de Bergantiños, nun lugar cunhas condicións
microclimáticas que o diferencian significativamente da
vila, aínda estando non moi lonxe. 

A formulación de partida foise pulindo moito, en colabora-
ción cun deseñador e despois de viaxes a outros lugares
para mellora-lo coñecemento sobre a materia. Todo ata
chegar a istos seis buracos con catrocentos cincuenta
metros de percorrido. Este tipo de campos teñen a vanta-
xe de que se xogan en menos tempo, mellorando conti-
nuamente o xogo en corto. Esas son as bazas que defen-
den na súa promoción.

A maioría dos abonados que agora teñen non xogaban con
anterioridade, polo que o campo está estendendo esta
afección. "Somos case como unha canteira para os cam-
pos máis grandes" comenta José Manuel.

E aínda que "o cliente potencial no que pensabamos era o
desta comarca, o que está funcionando ben é o da
Coruña, onde está máis desenvolta a cultura de ocio".
Sabendo isto e como á xente que practica o golf lle gusta
probar cousas novas, para o cal non dubida en desprazar-
se, están pensando en aumenta-las súas instalacións en
catro buracos máis, un deles diferente ó que se poida ato-
par en Galicia. "Se o golf atrae á xente, temos que mirar
como facelo", xa sexa en colaboración cos outros campos
ou con outros entes implicados no sector do turismo. Por
exemplo, é de recente creación a asociación de
Pitch&Putt, da que forman parte, e que xa organiza cam-
pionatos a nivel galego.

Productos Valdomiño S.L.

Parroquia: Goián (San Cristovo)
Concello: Tomiño
Provincia: Pontevedra
Descrición: Adega de produción de augardentes e
licores; conserveira de grelos e miravel.

Terra
 e tradición, innovación

e investigación, son ingre-

dientes que configuran un bo

prato... 
ou neste caso un bo

viño.

33 Conservar, elaborar, plantar... desenvolver

Algo se move en Goián. Coma mínimo as ideas, e as men-
tes inquedas. A adega que dirixe Miguel leva mesturando
azucre, froita e augardente durante oito anos. De limón,
anís, mel, fresas, framboesas ou cilantro, por exemplo.
Este licor de herbas, con principios das sementes de cilan-
tro, é unha receita única desta parroquia transmitida de
xeracións en xeracións a través do boca a boca. Eles reco-
lleron esa tradición e decidiron "envasala" para dala a
coñecer ó mundo. Agora é o seu produto identificador e
ten un futuro prometedor.

Comezaron nunha antiga casa que rehabilitaron para
extrae-lo "zume de bagazo" e agora múdanse a unhas
novas e modernas instalacións onde seguir destilando a
súa augardente. Significará duplica-la cantidade elabora-
da, ou algo máis. 

Hai máis. Un ano despois de comezar emprenderon outro
proxecto: a preparación de conservas de grelos en fresco
e mirabeles, procesando na actualidade 30 e 15 toneladas
anuais respectivamente. Pero é unha acción aínda inaca-
bada e dado que "é un proxecto que iniciamos, e que
sempre che gusta rematar" están a pensar en redimensio-
nar a empresa. De feito nese camiño van as seis hectá-
reas de plantacións de mirabel que implantaron e esperan
pronto proporcionen unha boa produción. Pensan comer-
cializar en fresco e facer conservas. Para algo esta zona "é
coma o caribe de Galicia", onde estas froitas se dan con
moita facilidade. E por qué non introducir na cadea outras
diferentes...

As iniciativas continúan; accións para un lugar fértil. Hai
uns cinco anos parte dos promotores decidiron seguir tra-
ballando coa terra, e para a terra. Un viveiro que non
parou de medrar e que xa busca aumenta-las súas sete
hectáreas, nun proceso de adaptación continua pero man-
tendo no básico o tipo de planta xerada. Un traballo dun-
has vinte persoas que acaba, en máis da metade, na
exportación. As liñas do futuro, segundo José, o seu
xerente, pasan por reduci-las variedades producidas,
incrementa-las cantidades, investir nas últimas tecnoloxí-
as e innovar. 

Máis exemplos? Máis produtos da terra e innovación.
Trátase dunha nova adega, neste caso de viño e non dun
viño calquera. Comeza no 1998, cando aparece a primei-
ra semente, aquela que quere recuperar os tintos do val
do Rosal. Un tinto diferente da actual produción galega.
No camiño un coidadoso proceso de I+D en materia vití-
cola, tanto na implantación dos viñedos dun xeito acorde
co medio, aproveitando e adaptándose o mellor posible ás
súas propias características coma na selección e estudo
das castas autóctonas. Incluída a Castañal, única no
mundo, tal e como puxeron de manifesto os estudos que
para tal fin fixo a Misión Biolóxica de Pontevedra. Terra e
tradición, innovación e investigación, son ingredientes que
configuran un bo prato... ou neste caso un bo viño.



Arrepións C.B.

Parroquia: Varias
Concello: Varios
Provincia: Pontevedra, A Coruña
Descrición: Empresa de organi-
zación de Actividades no Medio
Natural, fundamentalmente en
cursos acuáticos.

"Hai 
que vender 

Galicia

coma un produto natural.

Estudar, 
valorar e investir

en promoción".

34 Augas abaixo

Non se pode mesturar a velocidade co touciño. Máis ás veces
ten moito que ver. Que relación pode haber entre a electrici-
dade e un remo?. Pois algunha si, polo menos no cas o desta
empresa de Tui. Comezando polo remo, é unha ferrame nta
básica nas actividades que organizan. Todas elas no  medio
natural, para o seu coñecemento e goce. Sobre todo en cur-
sos acuáticos, para vivi-lo río dende dentro. Rafti ng, canoa ou
kayak son algunhas das experiencias que ofrecen a t ódolos
que queiran gozar de fortes emocións, sempre refres cadas
polas bravas augas dos ríos Ulla e Miño, nos tramos  de maior
valor e atractivo. 

Lugares que coñecen ben Manuel e Ricardo, non só po la súa
traxectoria ó temón desta empresa durante máis de c atorce
anos. Xa con anterioridade eran piragüistas profesi onais.
Coñecían do desenvolvemento deste tipo de accións n outros
lugares e pensaban que en Galicia había escenarios apropia-
dos para facelo.  Implantaron a súa base en Tui e c omezaron
a traballar, nos primeiros pasos creando o mercado.  Aquí non
había unha demanda clara polas características da p oboación.
Aínda así, polas súas embarcacións pasan unhas cinc o mil
persoas cada ano, de Galicia e do resto da penínsul a; con pro-
dutos orixinais que seguen a ter aceptación hoxe en  día. A
natureza non pasa de moda.

Por iso cre que "hai que vender Galicia coma un pro duto natu-
ral. Estudar, valorar e investir en promoción". E f ixarnos nos
novos: a mocidade que hoxe ven a un albergue, nun f uturo
volven a unha casa de turismo rural. A influencia e conómica
real na zona na que se desenvolven estas actividade s é maior
do que se poida pensar. Son un auténtico reclamo pa ra unha
parte dos visitantes da terra.

O futuro non está exento de perigos. E aí está a ou tra parte
da pregunta. A electricidade. Os encoros das centra is hidroe-
léctricas que salpican os cursos destes ríos contro lan o fluxo
de auga. Houbo tempos nos que incluso podía existir  acordo
para a súa apertura. Hoxe iso xa non acontece e nov os pro-
xectos de presas poden interrompe-los seus descenso s irre-
versiblemente. ¿Non habería xeito de que electricid ade e
remo puidesen ser compatibles?



Cantinas do Eume - Cantina Pepe

Parroquia: Varias
Concello: Comarca do Eume
Provincia: A Coruña
Descrición: Creación dunha marca de calidade
para establecementos de restauración na
comarca do Eume

"As fragas é o que engloba todo. Ofrecemos

turismo verde e, á parte, gastronomía."

35 Comer na fraga

É a marca dun río. Así coma do manto verde que lle quita
o frío en inverno e lle dá frescura no verán. "As fragas é
o que engloba todo. Ofrecemos turismo verde e, á parte,
gastronomía." Esta é a filosofía destas cantinas do Eume
en palabras do dono dunha delas, José Díaz. Todo come-
zou hai agora uns seis anos, cando nunha serie de xun-
tanzas no marco dun PRODER a través da asociación
Euroeume, se formulou a idea de crear unha marca de
calidade para establecementos hostaleiros da comarca.
Consistiría en transmiti-los valores da zona a través dun
sentido caprichoso: o gusto, e claro está, o bo servizo.
Unha iniciativa que vai máis alá da restauración. Un com-
plemento turístico, pero tamén reclamo, representativo
da comarca e que marca un xeito de buscar sinerxías no
territorio baseándose nos recursos do mesmo.

Estableceuse un plan de calidade, dirixido polo centro
superior de hostalería de Galicia, que abordaba aspectos
coma cociña, materias primas, atención, ambientación e
decoración dos establecementos. A acollida foi boa e a
aceptación moi rápida; os empresarios sabían que era
preciso apostar forte.  Hoxe en día son seis os locais con
este aspecto, nos que intentan que o Eume sexa algo
identificativo. 

Pero posiblemente en breve haxa algún máis en algún
deses concellos. De feito, dous dos actuais establecéron-
se no momento de comezar esta iniciativa e pola contra
outros levaban xa abondo tempo apostando, nese
momento, por unha renovación, coma o caso de José.
Levaba máis de vinte anos ó fronte dun restaurante con
bastantes máis de historia, pero aínda así o cambio foi
grande. Pasou dun comedor para vinte persoas a un de
setenta, de dous empregados fixos a catro, de traballar só
co menú do día a ofrecer unha variada carta. E aínda que
o boca a boca segue a ser unha das formas claves de
darse a coñecer, a presentación en feiras, a colaboración
nunha estratexia conxunta, ou a elaboración dunha páxi-
na web... son algunhas das accións que melloraron o
aspecto promocional. Iso e a súa profesionalidade fixeron
que o número de comensais se incrementase dun xeito
vertixinoso; arredor dun trinta por cento anual, que se di
rápido. Para que nun ano coma este as potas cociñen para
máis de oito mil persoas. Agora non está de máis reser-
var mesa no caso de querernos achegar ata alí unha fin
de semana.

A integración no entorno no que se atopan, con nexos de
unión; a práctica da cociña tradicional utilizando no posi-
ble produtos do lugar coma o requeixo da Capela, a carne
do Forgoselo, os grelos... son algúns exemplos que pode-
mos "probar" en Casa Pepe. 

Seguindo cos fundamentos que lle deron vida a esta ini-
ciativa agora inténtase estender a outros ámbitos, coma o
caso das casas de turismo rural, e levar adiante unha
acción común con tódolos entes involucrados no turismo

da comarca.



Mieles Anta S.L.

Parroquia: Renche (Santiago)
Concello:  Samos
Provincia: Lugo
Descrición: Ampliacións e melloras na produción, envasado e comercialización de mel.

36 Un percorrido polas flores de montaña

"Cando durmían a sesta

eu estaba pendente de

recolle-los enxames"



É difícil, por non dicir imposible, atopar unha empresa con
semellante número de traballadores. Pasa do millón, e
moito. Dito así alguén pode decidir non seguir lendo. Non
é un embuste, porque se sabemos que nunha colmea se
pode pasar das cincuenta mil abellas e que esta empresa
de Toca recolle o mel de preto de seis mil, as contas saen
disparadas. Que mellor obreiro que istos pequenos insec-
tos, exemplo de organización e constancia. Unha nube
ruidosa rodea co seu zoar as instalacións de extracción,
coas pretensións de recuperar parte do manxar que lles
foi "roubado". Ben que se agradece, porque non hai
mellor xeito de limpa-las alzas que foron retiradas das
colmeas que deixar que as súas antigas moradoras o
fagan.

A David venlle a afección do pai. "Cando durmían a sesta
eu estaba pendente de recolle-los enxames". E aínda que
posteriormente emigraría á Coruña a traballar en hostale-
ría, acabaría volvendo ata Samos para retomar o camiño
da apicultura. Foi no ano 80 cando implantaron a primei-
ra alvariza, desprazándose a diversos lugares da penínsu-
la para coñecer máis deste universo de obreiras, ab ázca-
ros, raíñas, cera e... mel. Algúns libros e "as abellas ensi-
nan moito, cada vez que abres unha colmea aprendes
algo novo". Observou como a mel se comercializaba moi
ben e decidiu dedicarse plenamente a esta actividade
comezando unha nova etapa.

Pouco a pouco foise incrementando a produción ó dispo-
ñer máis trobos, sendo dous puntos de inflexión o ano 91
e o 97, momentos no que construirían as novas instala-
cións coa introdución de novos equipos. Representou
unha aposta decidida cara ó futuro. "O produto véndese
ben, ten demanda, e hai que darlle ó consumidor o que
pide". E así vai sendo. Por toda a montaña oriental de
Lugo, que de aí lle ven o nome ó mel, dispoñen de colme-
as. En ocasións van recuperando as antigas alvarizas,
moitas veces alugadas, co que tamén fan un labor de
rehabilitación destes valiosos elementos etnográficos típi-
cos destas zonas. Máis tamén producen noutros lugares,
dado que realizan con parte dos seus enxames a chama-
da transhumancia, aproveitando as diferentes condicións
de ámbitos climáticos diferentes.

As intencións son chegar ás oito mil colmeas nuns dous
anos e, non estaría mal, posiblemente situar unha planta
de envasado en Samos. 

Para David o mel galego non ten límite. "Non se consegue
en ningún sitio, en color, sabor, propiedades...". Podería
ser unha boa oportunidade, coa necesaria profesionaliza-
ción, para moitas zonas do rural galego grazas ás calida-
des naturais do medio e á súa riqueza en vexetación. Xa
o está sendo; algúns provedores desta empresa, que
tamén os ten, incrementaron significativamente a súa
produción nos últimos anos debido ó seu incentivo, con-
verténdose os do mel nuns ingresos importantes para a
economía destas familias.

A expansión tradúcese tamén en números, e esta campa-
ña pensaban esmelgar unhas cento vinte toneladas.
Dende logo que moitas gorxas se poderán suavizar. Falta
fai, porque o mercado vai medrando e se comezou sendo
só rexional, agora xa é de ámbito nacional. A expansión
no exterior sería posible, pero cando a capacidade de pro-
visión proporcione garantías dun abastecemento adecua-
do.

Biocoop S.C.L

Parroquia: Verín 
Concello: Verín
Provincia: Ourense
Descrición: Cooperativa de gandeiros
de vacún de leite e carne con iniciativas
de produción e comercialización de
carne e leite ecolóxico

"Aproveitar a tradición e a

tecnoloxía actual"

37 Teoría, práctica e carne saudable a domicilio

Aínda que nos seus inicios ningunha das ganderías que
integraron esta cooperativa producían en ecolóxico, as
súas pretensións foron dende o principio reconverter e
orientar no posible as súas explotacións cara á producións
respectuosas co medio ambiente e de gran calidade. E
non foi unha simple declaración de intencións. Nun sector
aínda moi complicado, no que resulta difícil abrirse cami-
ño, xa un total de doce explotacións de vacún de carne
estanse a reconverter ou xa o fixeron, e catro explota-
cións de leite están a facer outro tanto.  Os estatutos mar-
caron a dirección, o seu empeño fai o camiño.

O primeiro selo do Consello Regulador de Agricultura
Ecolóxica de Galicia chegou aínda no ano 2003. E o paso
non é doado. Significa o cambio das razas, abandono das
anteriores instalacións, aumento da superficie dispoñible,
supera-los trámites administrativos, adquirir novos coñe-
cementos e asumir un esforzo económico significativo no
periodo de transición no que se fai fronte ós custos pero
non se xeran ingresos. Pero a primeira satisfacción é pro-
ducir de acordo cos propios principios, respectando e
aproveitando o medio natural e escapando das técnicas
agroalimentarias prexudiciais para o noso entorno e
tamén, en numerosas ocasións, para o consumidor.

"Nós reproducimos o esquema tradicional, conseguindo
algo especial" resume José Luís, o primeiro convencido e
gandeiro impulsor do proxecto. Anabel, bióloga emprega-
da na cooperativa, puntualiza que se trata de "aproveitar
a tradición e a tecnoloxía actual". Porque por unha banda
son innovadores na súa aposta por este xeito de criar os
animais, pero tamén no xeito no que tratan de comercia-
lizar. Fálase de trazabilidade dos alimentos? Aquí é ben
doada. Evitan a intermediación e fan chegar os seus pro-
dutos directamente ó consumidor, aplicando as últimas
tecnoloxías en conservación de carne. Actualmente máis
de cen persoas ou colectivos mercan de xeito directo, non
só dende Galicia, tamén doutros puntos alongados da
península, coma o centro e o levante. Conséguese
aumenta-la confianza, proporcionar prezos accesibles e
incluso establecer unha relación entre gandeiro e cliente
doutro xeito inexistente. En todo este proceso o traballo
cooperativo é fundamental.

Cren que están apostando polo xeito lóxico de producir
nesta zona, e en tantas outras de Galicia. Son ganderías
sostibles no tempo, que lonxe de esquilma-los recursos
colaboran na súa conservación. Comezando polas razas
autóctonas, base fundamental das súas ganderías, que
para algo están perfectamente adaptadas ó medio. Na
gandería de Jose Luís son vianesas, pero outros socios
teñen caldelás, cachenas, frieiresas ou limiás, ademais da
rubia. Poderíamos dicir que aglutinan grande parte da
riqueza xenética do gando vacún en Galicia. E parece que
iso se nota no prato. As calidades de sabor, aroma e cor
diferencian a súa carne con nitidez.
Sostibilidade, innovación, calidade.... todo iso e algo máis
profundo. Desenvolvemento. Unha vía para manter as
explotacións gandeiras da zona, orientando a súa produ-
ción cara o futuro, fixando así a poboación e xestionando
o medio dun xeito racional.



OrvisaHouse S.L.

Parroquia: Lucí (Santa Mariña)
Concello: Teo
Provincia: A Coruña
Descrición: Viveiro de produción
de frondosas ornamentais, co
desenvolvemento dun plan de
expansión do cultivo a través de
colaboradores

38 Un plan de xermolos

"Vendo as posibilidades que

había vaise xerando unha

gran ansiedade ata que te

decides a facelo ti".



Cando volveu para a súa terra, a moitos quilómetros da
súa casa os anteriores once anos, houbo algo que non
mudou moito. Decidiu poñer en práctica aquí en Teo aqui-
lo que viña realizando nos Estados Unidos, converténdose
nun pioneiro no cultivo de numerosas frondosas ornamen-
tais en Galicia. Trouxo consigo os coñecementos e as
especies que aínda hoxe non son frecuentes nestas terras,
vinte anos despois. "Ó vir para aquí tratei de reproducir o
que facía alí. Empezamos co produto que traballabamos
en Tenneesse, sendo totalmente innovadores, con cousas
que aquí non se coñecían".

Os primeiros anos empezou nas leiras familiares, transfor-
mando terras de monte e xuntando unha superficie dun-
has tres hectáreas, nas que iniciou a produción. A evolu-
ción foi progresiva, ata chegar ás dezasete actuais.
Demostrouse que o avalaban once anos de estudos e tra-
ballo neste ámbito nun importante viveiro estadouniden-
se. Unha vez consolidados no mercado, a través dunha
comercializadora que engloba outros seis produtores,
chegou ó punto de non poder facer fronte á demanda cre-
ada, fundamentalmente cara os mercados do norte de
Europa.

E é que a vistosidade das cores que agora salpican as par-
celas que xestiona este viveiro agochan moitas posibilida-
des... de desenvolvemento. Flores e follas que represen-
tan unha oportunidade, como así o cre firmemente José.
Xa dende os comezos considerou que as producións con-
xuntas de frondosas ornamentais e forestais eran intere-
santes para o campo galego. Foi así como xurdiu o plan
Estela, deseñado por el, e que establece un modelo de
expansión deste tipo de cultivos polo agro galego. Unha
auténtica aposta estratéxica que permitiría a creación de
moitos postos de traballo dando unha alternativa ó aban-
dono agrario do rural. Do mesmo xeito que os
Liquidambar do seu viveiro dan boa sombra, el converteu-
se no paraugas protector de novos xermolos.

Un plan que, aínda sendo presentado hai dúas décadas á
Administración, no espertou ata hai ben pouco un intere-
se real, pero polo que el decidiu apostar dun xeito indivi-
dual no ano 2000. "Vendo as posibilidades que había vaise
xerando unha gran ansiedade ata que te decides a facelo
ti". A facer que?. A buscar colaboradores de produción ós
que eles forman, proporcionan o material vexetal e outras 

materias primas necesarias e canalizan a comercializa-
ción. Co axuda dun axente do Servizo de Extensión
Agraria que se ofreceu para impartir cursos sobre a mate-
ria iniciaron os contactos coas persoas interesadas e dis-
postas. O altruísmo nesta iniciativa é un concepto que
case se queda corto. Agora son dezanove as persoas, na
súa maioría xente nova da zona, que están baixo o mece-
nado de José Sánchez. Xuntan vinte e cinco hectáreas de
incipiente produción e seguen as palabras expertas do seu
"mentor". Poderían ser moitos máis, pensando no gran
mercado que podería ser abastecido. "Ademais está pen-
sado para as zonas de interior, máis frías, que son as máis
desfavorecidas en Galicia, porque son as que máis se
parecen ós países de destino das plantas que se produci-
rían". É unha cuestión de posterior adaptación.

O que se necesita: formación e mellora de determinadas
infraestruturas de cultivo, coma o regadío. E vontade,
coma a que pon José, dado que o proceso debería repe-
tirse a medida que aparecesen explotacións o suficiente-
mente grandes para facerse cargo do impulso doutras
novas.

83Un plan de xermolos



Cruceros Costa Viva

Parroquia: Muros 
Concello: Muros
Provincia: A Coruña
Descrición: Catamarán con
visión submarina e capacidade
para cento cincuenta persoas,
que realiza cruceiros pola ría de
Muros

"Todo se fai funcionar se

tes ilusión"

39 Unha ría máis transparente

Esta é unha de tantas. Aínda que tal vez sexa a volta ás
orixes, a unha opción querida de vello. Unha de tantas ini-
ciativas, dicíamos, que este veciño de Muros leva empren-
didas na súa terra. Aínda que comezou a estudar máqui-
nas navais, xa dende moi novo se encamiñou no mundo
da hostalería, no que singraría numerosas accións con
recoñecido éxito. "Aquí poderíanse facer moitas cousas"
mantén, e sendo coherente el puxo en marcha algunhas. 

Eran frecuentes as preguntas dos comensais no seu res-
taurante que indagaban o xeito de gozar dun modo máis
directo da espléndida ría. Quico, como así o coñecen os
seus veciños, quixo darlles unha boa resposta. Paseando
un día polo Grove decidiu mercar un pequeno barco que
estaba á venda e comezar a realizar rutas mariñas. Aínda
que os principios non ían como deberan, en ningún
momento deixou o temón. Ó contrario, analizou a situa-
ción e cambiou de roteiro. Decidiu apostar por unha
embarcación de maior tamaño para aumenta-la comodi-
dade, o servizo e a competitividade en prezo. Así foi como
mandou construír este catamarán de vinte metros de
eslora e sete de manga, deseñado por el mesmo, con
capacidade para cento cincuenta persoas e habilitado para
visión submarina. Talvez así se poidan descubri-los segre-
dos da ría de Muros, aqueles que fan inigualable o mexi-
llón das súas bateas, punto obrigado de visita. Todo men-
tres se degusta un bo viño e un anaco de empanada e é
que durante as rotas que Quico patronea non se pasa
fame, nin sede.

O cambio de aires funcionou, tal e como prevía o seu artí-
fice, e agora uns catro ou cinco milleiros de persoas se
achegan ata a dársena deste porto para embarcar cada
ano, dende abril a outubro. Non por arte de maxia. Pola
constancia na promoción, o bo servizo e o convencemen-
to de que tiña que funcionar. "Un investimento moi impor-
tante, pero valente; eu sempre aposto polo futuro, pero
sen baixa-la garda". Agora, ademais de por sacar adiante
unha iniciativa propia, síntese orgulloso de que dea un
servizo ó pobo. " É un aliciente máis para o turismo, a
xente ven ata aquí polo barco". E para que siga vindo
pensa que os aspectos claves son as infraestruturas,
sobre todo de aloxamentos e viarias. Non só para que
veñan os de fóra, tamén para que se queden os de aquí.
Cre que hai que aproveita-lo porto natural que posúen e
desenvolver un club náutico que lle daría un bo impulso ó
concello. "Todo se fai funcionar se tes ilusión".



Joypa S.L.

Parroquia: Ribeira 
Concello: Ribeira
Provincia: A Coruña
Descrición: Diversificación de
actividades no sector naval e de
seguridade e  protección  laboral.

"Non nos podemos quedar só

no que temos".

40 Entre auga e lume, moitas cousas en Ribeira

O lume sempre se apagou con auga, máis non é iso o que
levan os extintores que vemos pendurados das paredes.
Pero nesta empresa que se ocupa do seu mantemento,
con todo, auga e lume seguen a ter moito que ver. Será
porque esta iniciativa de Ribeira, na costa coruñesa, cre-
ada por José e a súa dona hai uns oito anos ven, en parte,
do mar. Despois de moitos anos coma mecánico naval,
José decide buscar unha alternativa para ancorar en terra
e comeza a subministrar moitos dos elementos que el
antes utilizara: navais e industriais. El con outro empre-
gado máis.

E da auga, ó lume. A través dalgúns dos barcos que eran
clientes advertiron a demanda existente na zona para o
control e recarga de extintores. Foi así como cinco anos
despois dos inicios, no 2001, comezaron con este servizo,
que non parou de medrar ata o día de hoxe e que se
expandiu, coma o gas que levan dentro estas bombonas
vermellas, á execución de instalacións de protección con-
tra incendios completas. E agora son el e outras nove per-
soas. Necesarias, porque as actividades se diversificaron
aínda máis.

No mesmo ano no que comezaron cos extintores iniciaron
a comercialización de roupa laboral e equipos de protec-
ción individual, dirixida a diversos sectores, froito, igual
que antes, da súa atención á evolución dos mercados
potenciais no mundo no que se desenvolven. Do mesmo
xeito que eles estiveron atentos, unha importante empre-
sa produtora de balsas de salvamento non foi allea á súa
traxectoria no sector de subministración naval e protec-
ción laboral, cuestións claves para o mantemento destas
pequenas illas de aire no mar. Encargoulles ese servizo e
responsabilidade, completando as actuais ramas de acti-
vidade desta empresa familiar. 

E tan familiar; cando se lle pregunta ó neto maior de José
que quere ser de maior contesta convencido "vou se-lo
xefe de Joypa". Algo máis que suficiente para que o seu
avó xa faga proxectos; dos dous que ten, un deberá ser
enxeñeiro e o outro economista. Futuro a longo prazo.
Coma Susy, unha das fillas, que ó remata-la carreira de
empresariais se incorporou directamente a unhas prácti-
cas moi reais, a actividade diaria aquí. Non é a única, a
súa irmá e cuñado forman tamén parte da tripulación.

A medida que diversificaron o seu campo de acción, a for-
mación e adquisición de capacidades foi importante, feito
a través de diversos cursos en diferentes lugares. Falando
de lugares, ter tantas seccións significou ir dispoñendo
demasiadas localizacións para as súas actividades, algo
que reduce a súa eficiencia. Agora resolverán isto coas
novas instalacións, unha nave de novecentos metros
cadrados no polígono de Xaras; cunhas vistas envexables:
as coñecidas dunas de Corrubedo. Aínda que estas dunas
cambian co vento, e isto non aconteceu con esta empre-
sa, con roteiro seguro cara á bo porto; coma o de Ribeira,
o máis importante de baixura. 

E aínda así, Susy aposta pola potenciación da industria,
orientada a outro tipo de iniciativas. "Non nos podemos
quedar só no que temos". Non resultan extranas estas
palabras pensando na súa evolución.



Cogaproca S. Coop

Parroquia: Valga 
Concello: Valga
Provincia: Pontevedra
Descrición: Cooperativa de produtores de
caracol  á comercialización, con parque-
escola de investigación e formación.

"N
ecesita

 capacidade de observación, método e

constancia, pero non moito
 esforzo fís

ico". 

41 A experiencia do caracol

Isto vai parecer un paradoxo, pero que Guillermo diga que
"o noso defecto foi correr moito" non é unha contradición
aínda sabendo que producen caracois. Porque el refírese
a que cando alguén aprende a camiñar non lle convén
apurar demasiado... máis o que está claro é que, igual
que o caracol, agora xa levan unha boa bagaxe ó lombo,
neste caso de coñecementos, e que o camiño que se
andou feito está, incluso para os que veñan detrás, se
están dispostos a seguir a "sinalización".

Cando no 1997 uns cantos produtores asistiran a un curso
de helicicultura na facultade de Bioloxía en Santiago, coin-
cidiron en que o gran problema era a comercialización
pola pouca produción e a estacionalidade, que se xuntaba
ademais coa pouca investigación práctica existente. Foi
así como xurdía a idea no seo do grupo de crear unha
empresa que tratase de garantir a venda destes molus-
cos. Esa inquedanza, non obstante, materializárona só
tres persoas, fundadores desta cooperativa galega de pro-
dutores de caracol un ano despois. Actualmente son uns
oitenta socios espallados por toda a xeografía galega. En
breve algúns deles pasarán a dedicarse exclusivamente a
esta actividade, que polo de agora viña sendo unha fonte
de rendas complementarias.

Dende o primeiro momento perseguiron uns prezos
garantidos, cun escenario coñecido en todo o momento
para o agricultor. Conseguiron manter os prezos nun nivel
asumible encamiñando toda a produción existente, inclu-
so informando ó produtor do importe esperado para o mes
seguinte. Os destinos estiveron sempre fóra de Galicia.
Pero paralelamente a cooperativa tivo que facerse cargo
das experiencias, da investigación, dado "que non había
outro xeito, o método de laboratorio non nos servía...
nosoutros fomos adaptando o que hai na natureza, de
xeito que non tivésemos que gastar en enerxía". Hoxe en
día acadaron un sistema de produción práctico, aínda que
sempre coa intención de seguir a mellorar cousas.

Guillermo sabe que se non axustas os custos non podes
competir no mercado. Por iso utilizan no posible caracol
autóctono da zona, coma mínimo o 50% inicial é recollido
no lugar. Canto mellor adaptado está, mellor é.  "Os eco-
tipos teñen menor mortaldade, menores custos, etc."

A cooperativa ten un parque-escola no que ademais de
facerse investigación, para buscar solucións ós problemas
que vaian xurdindo, proporcionan formación personaliza-
da ós socios, de tal xeito que poidan coñecer que se está
a facer en cada momento. O socio traballará directamen-
te coas novas técnicas nesta granxa de Valga, para que a
práctica sexa o xeito de asimilar as novas cousas. Porque
se algo aprenderon neste tempo é que, aínda sendo un
factor importante, "medio e climatoloxía non son os ele-
mentos que garanten o éxito, éste garantíao o individuo".
Por iso Guillermo aposta pola profesionalización do sector
e destaca a importancia da implicación da persoa, e da
súa familia no proxecto. É importante, considera, que se
conciba coma unha empresa familiar, de tal xeito que
existan apoios para determinadas tarefas ou en momen-
tos puntuais. 

E dende logo, non ser alleo ó mundo agrario representa
unha vantaxe clara. Coa dedicación necesaria pode ser
unha alternativa interesante: "Necesita capacidade de
observación, método e constancia, pero non moito esfor-
zo físico". 



Joyería Luis Blanco

Parroquia: Noia
Concello: Noia
Provincia: A Coruña
Descrición: Taller artesán ourive
xunto con xoiería.

"Sempre está pensando en cambiar algo"

42 Prata con moito sentimento

A nosa Terra, montaña e mar nun só dedo, coma funda de
prata. Grazas ás sortellas que deseña e elabora este rapaz
de Lousame.

O pai pensou que era unha actividade apropiada para
Luís, que podía ser boa para o futuro. Por iso foi a estu-
dar a Salamanca o oficio de xoieiro. Despois trasladaríase
á Coruña a traballar nunha fábrica do sector, ó que segui-
rían numerosos talleres por toda Galicia, sempre coa
intención e inquedanza de ver se podía segui-lo camiño
pola súa conta. E iniciouse finalmente en solitario, primei-
ramente facendo reparacións para outras xoierías.
Despois abrindo xunto coa súa muller, María, esta xoiería
na vila de Noia na que  traballa con prata e ouro. 

Foron anos de esforzo e dedicación, paso a paso, chanzo
a chanzo. Moito máis do habitual, porque os dous son xor-
domudos. Pero iso non impide nin limita o continuo afán
de superación e mellora de Luís, "sempre está pensando
en cambiar algo" comenta María. Empezando polo seu
traballo. "Deseño, deseño, deseño" é a teima principal
deste artesán ourive. E non é doado cando as vías de ins-
piración se limitan ó que se ve. Na creatividade, o acceso
á información, á cultura... é moi importante e para iso
precisa colaboración, difícil de atopar ás veces na xente,
pero sempre dispoñible nalgúns amigos e na familia. Por
iso agudiza a vista e a natureza é unha das súas princi-
pais fontes de inspiración, en tódalas formas e matices, a
través dunha particular interpretación. Sempre leva enri-
ba un papel e un lapis do que constantemente fai uso para
plasmar novas ideas, novos bosquexos. "O xeito de loitar
e de mellorar é crear os teus propios deseños, orixi-
nais...". O dinamismo mantense durante todo o proceso
de elaboración dunha nova peza, que pode evolucionar da
súa concepción primixenia a medida que a percepción de
Luís cambia. Non se limita.

Nos seus deseños priman o volume e a austeridade en
pedras preciosas. Elementos máis puros, sinceros, sen
camuflaxes de brillo. Máis complicados,  cunha maior esi-
xencia de innovación. Xusto o que el persegue. Comunicar
moito cun pequeno anel; el sabe que o son non é impres-
cindible para transmitir.

Poida que alguén pense que un establecemento así bus-
caría emprazarse nunha cidade, mais prefire un lugar
máis tranquilo... coma este. O cambio e a rapidez están
na súa mente. O seu obxectivo a medio prazo é elaborar
tódolos elementos que abastezan a xoiería. De seguro que

o conseguirá .



Andrés Bello Torrado

Parroquia: Vilar (San Pedro)
Concello: Pontedeume
Provincia: A Coruña
Descrición: Taller artesán de
fabricación de instrumentos
musicais de percusión coma
pandeiretas e tambores.

"Seguramente dentro de trinta anos

seguirei facendo pandeiretas"

43 Que non pare o ritmo

"A pandeireta que fago eu é moi cantareira". O traballo de
Andrés comeza no próximo serradoiro, onde busca á per-
soa que máis tempo leva entre a madeira, aquela que
coñece os segredos das lúas. Seleccionar as táboas ade-
cuadas é importante; non todas se deixan dobregar do
mesmo xeito sen que as fendas percorran o seu corpo. E
aínda que isto é importante, son a pelexa e as ferreñas ás
que lle dan o son. Feitas de materiais tradicionais, coma
sempre. De pel de ovella ou cabra a primeira e de folla de
lata as segundas. Polo de agora, que ata conseguir algun-
ha destas cousas se está a poñer complicado co paso do
tempo.

Isto non é unha produción en serie, se non que esixe
moita manualidade. Dende torce-la madeira ata secar e
pela-las peles, e aínda que non queda moita xente que o
faga, aquí, neste pequeno taller de Campo Longo, as
horas dedícanse a iso. Ata case tres días para facer un
tambor!

Leva seis anos co seu taller artesán, no que fai instrumen-
tos tradicionais de percusión. Antes estivera outros dez
noutro, ó que chegou "case de casualidade". Despois de
pecha-lo primeiro decidiu continuar el coa actividade. De
feito, recoñece que moitos dos clientes que ten actual-
mente son os que daquela se iniciaban no mundo da
música e é que por desgraza a cousa non pasa precisa-
mante polos momentos de maior auxe. Os seus tambores
e pandeiretas van  parar a diferentes puntos de Galicia, ou
de Euskadi, Cantabria... "O problema é que non hai a sufi-
ciente renovación no de tocar", e claro, iso nótao el. E
aínda así di que "seguramente dentro de trinta anos
seguirei facendo pandeiretas". Gústalle o traballo e ten
liberdade; en coherencia co entorno.

Como en tódolos lugares e vilas pequenas o día pasa con
outro tempo. De portas abertas, de conversa con éste ou
aquel. Aínda que o taller sexa pequeno o espazo vital é
moito máis grande. Coas súas particularidades e proble-
máticas, si. Pero o que ten claro Andrés é que "non se
pode facer clons de tódalas vilas e pobos, que é ó que

conduce a actual globalización". 



Cooperativa Santa María do Val

Parroquia: O Val (Santa María a Maior)
Concello: Narón
Provincia: A Coruña
Descrición: Cooperativa con seccións
de crédito, comercial, de maquinaria e
de horta.

"E do mesmo xeito que hai que cultivar

as terras, tamén o hai que facer coa

xente"

44 Unión no Val, polo Val, para o Val.

Non hai cooperativa sen Val nin Val sen cooperativa. Hoxe
en día non se entenderían un sen o outro. Como di
Marcelino "é que hai que vivilo para entendelo", e el viviu-
no, foi a súa vida.

Todo comezou hai pouco máis de trinta anos, inicialmen-
te pensando na agrupación da produción leiteira da parro-
quia. Había xa un grupo de inquedos con interese no aso-
ciacionismo e con certa tradición nalgunhas accións nesa
dirección na gandería. Algo máis de corenta gandeiros
aglutinaron o seu leite e fixéronse socios de Leyma.

Despois, paso a paso. Primeiro un almacén para subminis-
tración agrícola, logo unha ampliación... no camiño a cre-
ación da sección de crédito, posiblemente a máis signifi-
cativa. "A sección de crédito puxo a cooperativa en pé".
Empezou sobre o 1976 con seiscentas mil das antigas
pesetas e hoxe conta con quince millóns dos euros e cuns
tres mil douscentos socios. Porque "aquí son persoas, non
coma nun banco que son números. A cooperativa é social,
nobre; coma unha familia, para axudarte...". Marcelino, o
xerente, ten que explicalo ben, porque un non está habi-
tuado a estas cousas! Cada neno que nace na parroquia
ben cunha cartilla debaixo do brazo; aquí a sabia nova
entra cada pouco.

A sección comercial empezou con artigos de cerrallería,
droguería, etc. , pero ó pouco os socios demandaron o
servizo completo. Agora contan cunha área comercial
totalmente diversificada á súa disposición sen nada que
envexar a un supermercado dunha cidade. É o mercado
de toda a parroquia do Val.

O aspecto produtivo non se abandonou. Ó contrario, esi-
xiu un forte cambio ante a regresión acusada do sector
lácteo na zona. "Había que buscar alternativas ás vacas"
e aínda que existía pouca tradición, Marcelino veu na
horta unha boa posibilidade. Despois de certo tempo pro-
poñéndoo a uns produtores, aproveitou un momento de
saturación no mercado de leituga para levar adiante a

idea. "Eu cría que era un problema de organización e de
planificación da produción". E así foi. Comezaron cinco
agricultores co compromiso de entrega-lo cincuenta por
cento da hortaliza á cooperativa para a súa comercializa-
ción e ós tres meses xa se trataba do total. Era o ano 95.
Actualmente son corenta e sete os socios da sección de
horta, e hai lista de espera para incorporarse. Non é de
estrañar. Asegúranlles por completo a saída do seu produ-
to. Leitugas, tomates, pementos do couto... así ata vinte
vexetais diferentes. Dende o Val, ou dende Valdomiño,
Moeche, Cedeira, Ferrol. A maioría non eran produtores, e
algúns son xente nova que viron a viabilidade da activida-
de e instaláronse na agricultura. A cooperativa proporcio-
na a idea, anima, facilita o financiamento, asesora tecni-
camente e comercializa o produto. Pódese pedir algo
máis?. "Que bonito é dicirlle a un matrimonio novo que
coa súa explotación, ó pé da casa e na natureza, pode
vivir igual ou mellor que traballando fóra nunha industria".
Marcelino sínteo con emoción, esta é a súa casa.

Pero aínda queda por contar algo máis. A sección de
maquinaria, cos tractores e aparellos precisos para face-
los labores que demandan os socios. Esta sección é case
a máis "social". Como se entende?. É o xeito de que moita
xente maior siga cultivando as súas terras, que doutra
forma quedarían abandonadas. 

"E do mesmo xeito que hai que cultivar as terras, tamén
o hai que facer coa xente" di Marcelino. Para manter vivo
ese espírito do Val. "Aquí hai un vivir, un sentimento". De
unión, de identidade, de traballo conxunto para a conse-
cución duns obxectivos de desenvolvemento. Non só coas
súas actividades dun xeito directo, tamén co dinamismo
que imprime, co compromiso recíproco co seu territorio. A
escola, o local social, o polideportivo, o médico... da
parroquia, pero tamén da cooperativa. Todo para que se
poida dicir que "hoxe en día é unha parroquia moi atrac-
tiva, e así é como a xente moza se queda. E a cooperati-
va foi o motor!". Como pretende se-lo de interesantes
proxectos de futuro, pensados para os novos e para os

menos novos. 



Arqueixal - José Luis Carreira

Parroquia: Albá (Santiago)
Concello: Palas de Rei.
Provincia: Lugo
Descrición: Produción de leite, queixo e
iogurt ecolóxicos.

Arqueixal é hoxe unha explo-

tación de gandería bovina

para produción láctea en eco-

lóxico, e unha queixería para

a súa transformación.

45 Leite e queixo como os de antes.

A produción de leite foi un dos sectores que máis prexu-
dicados se viu nos últimos tempos na comarca de A Ulloa,
o mesmo que en toda Galicia. Os gandeiros tiñan que
modernizarse ou pechar. José Luís Carreira coñecía de
preto os problemas do sector, pero a modernización para
maximiza-la produción en xeral conlevaba unhas prácticas
que non se axustaban ós seus criterios. As viaxes por
zonas moi parecidas a Galicia, como a Cornisa Cantábrica
e outras zonas de Europa, diversas lecturas e cursos, a
inquietude persoal por aprender e mellorar, etc. ensiná-
ronlle outras posibilidades. 

A transformación das materias primas do campo en pro-
dutos máis elaborados conleva un valor engadido impor-
tante. Por outra parte, a elaboración de queixos de forma
artesanal era unha actividade tradicional na comarca, que
se estaba perdendo. A primeira idea xurdiu desta obser-
vación: transforma-lo leite producido fabricando queixos.
Foi así como naceu Arqueixal, unha das primeiras queixe-
rías de carácter comercial na comarca. 

Pero José Luís buscaba algo máis. Sen ter títulos que
acreditasen unha formación en temas especializados, che-
gou a adquirir un amplo coñecemento de base en produ-
ción ecolóxica, consumo responsable co medio ambiente
e outros temas relacionados. Estaba convencido de que a
produción gandeira tradicional galega (sen inputs estra-
ños, con abonos naturais, diversificación, sen pestici-
das,…) que se estaba perdendo coa modernización do
sector, tiña moito potencial para adaptarse á produción en
ecolóxico. Isto, xunto coa súa conciencia de respecto ó
medio  levárono a  que decidira cambia-la explotación que
lle deixaran seus pais: especializouna en agricultura eco-
lóxica.

Arqueixal é hoxe unha explotación de gandería bovina
para produción láctea en ecolóxico, e unha queixería para
a súa transformación. Vende fundamentalmente queixos
graxos, pero introduce novos produtos. Comezou, por
exemplo, a fabricación de queixo de "nabiza", un tipo de
queixo tradicional na zona que require un proceso de
curado moi esixente. Comezou tamén a elaboración arte-
sanal de iogurt ecolóxico. Vende tamén leite cru. En todos
eles, o proceso de produción e a comercialización s e desen-
volven baixo criterios ecolóxicos. Así, por exemplo, o leite
véndese en frasco de cristal, que recupera e reutiliza tras
un tratamento de esterilización; e o iogurt se vende
tamén en tarro de cristal, de tamaño superior ó normal,
co obxectivo de non abusar dos envases. Ademais, divul-
ga os seus coñecementos, e fomenta o consumo ecolóxi-
co e responsable entre clientes, nenos que asisten de
excursión coa escola, centros de formación especializa-
dos, etc. 



Luís Maquiera Quiroga

Parroquia: Boebre (Santiago)
Concello: Pontedeume
Provincia: A Coruña
Descrición: Artesán de xoguetes de madeira

"A xente busca rodearse de cousas

que teñan vida".

46 Cabalos de madeira e mar

Coma un barco no mar, así se abalan os nenos nos xogue-
tes de Luís. E aínda que non sexa dun xeito premeditado
teñen bastante relación coas ondas, non en van é o mar
a paixón deste artesán da madeira. Aínda posúe o barco
no que se pode dicir que pasou catorce anos da súa vida.
E agora divísase dende a que é a súa casa dende fai cinco
anos, marcando o fin do verde dos prados que a circun-
dan, aquí na parroquia de Boebre, en Pontedeume. Pero
posiblemente non sexa a definitiva. Se algo quere, é non
alongarse do mar.

El criouse no rural e sempre lle gustara traballar coas
mans e coa madeira. Xa de pequeno facía cousas para si
e para os amigos. Moitos foron os lugares de todo o
mundo nos que estivo, pero aínda non contando con iso
nin el mesmo, acabou volvendo á terra de orixe. As nece-
sidades económicas fixeron que se plantexara esta activi-
dade que conciliaba algunha das súas afeccións. De feito,
tamén fai moble rústico, cun logrado deseño e unha cali-
dade contrastada. Como di el "os meus cabalos están pre-
parados para ir á guerra". Diríxese fundamentalmente ós
colexios, onde están os seus "clientes" máis agradecidos,
os nenos. 

Agora integra a directiva da asociación de artesáns do
Eume e ten claro que "hai que sementar para recoller". Os
inicios consistiron en saber o máis rápido posible cales
eran as accións a desenvolver; "saber que nos ofrecen e
que imos a ofrecer nós". Cre que a artesanía é unha acti-
vidade que pode reter xente no rural, "é unha boa saída,
incluso para aquelas persoas nas que algo rompeu na súa
vida",  pero hai que proporciona-los medios adecuados.
Fala a voz da experiencia.

Nos dous aspectos que considera claves, formación e
mercado, refírese ó antigo e á vangarda para propoñer os
modelos adecuados. Na primeira tratar de aprender das
figuras gremiais. "Para facer novos artesáns hai que for-
malos nun taller de artesanía, no rural, ó pé dunha per-
soa con oficio que poida ensinarlles sen que lle supoña un
custo...". E  por outra banda "moverse moi ben no mer-
cado". Adaptarse ás modernas técnicas de márketing e
promoción, algo no que as asociacións deberían xogar un
papel importante.

Todo mentres se é orixinal para progresar e que o resul-
tado do traballo "se defenda". Para que aquilo que defen-
de a artesanía fronte ós procesos industriais, "o selo da
man do home nas cousas", quede patente. "A xente busca
rodearse de cousas que teñan vida". Por iso talvez, e só
talvez, Luís decidise vivir no rural...



Guadalupe Mesías Rodríguez

Parroquia: Laraxe (San Mamede)
Concello: Cabanas
Provincia: A Coruña
Descrición: Vidrería artesanal con desenvolvemento de diversas técnicas

"Para o meu traballo

estase aquí xenial, 
a

inspiración non se ve

interrompida".

47 Moito aprendido

Posiblemente se cando comezou co curso de tallado d e vidro
no 86 lle din que a día de hoxe ese ía se-lo protag onista do
seu traballo, non o tería moi claro. Foron novecent as horas,
programadas polo INEM, e que xa ó rematar fixeron q ue
Guadalupe comezase a actividade. Gustáballe, dábase lle ben
e viu que podía ser unha saída profesional, un camb io na súa
situación de desemprego.

O afán pola aprendizaxe continua e a adquisición de  novas
capacidades en relación ás prácticas que van aparec endo foron
constantes. "Eu fago diferentes técnicas no que é o  vidro". Por
exemplo, hai uns oito anos marchou a Barcelona a co ñecer de
primeira man, no Centro do Vidro, o “saber facer“ e n vidreiras
chumbadas e tamén a técnica tiffany. Avanzaba dende  o sim-
ple tallado, de decoración en frío, con destino fun damental
para almacenistas e fábricas de portas, á elaboraci ón de gran
variedade de elementos para particulares, tendas ou  outras
cristalerías. A cousa seguiu. "Entran outras técnic as e hai que
poñerse ó día". No ano 2000 un curso de vidro fundi do, no
Centro Galego do Vidro en Santiago; o ano seguinte de res-
tauración de vidreiras... Coma en parte dos element os que
elabora; unha capa sobre outra, neste caso de coñec ementos,
para obter o resultado desexado. A curva correcta d e tempe-
ratura e... listo. Lista, neste caso, para poder pa sar de ser
alumna a ser mestra, como así aconteceu xa nalgunha  oca-
sión, cando foi requirida para transmiti-los seus c oñecemen-
tos e experiencia decorando no vidro.

Foi hai uns cinco anos cando se mudou á parroquia d e Laraxe,
procedencia do seu home, e onde fixeron a súa casa e taller,
partes non só do mesmo edificio, tamén da mesma vid a.
Comenta que "para o meu traballo estase aquí xenial , a ins-
piración non se ve interrompida". Nunha ollada ó en torno non
é de estrañar. Aínda que tiveron que investir en ac ondicionar
algúns dos servizos, coma o da acometida eléctrica,  e é que
o forno que utiliza para darlle calor ó vidro preci sa unha boa
potencia. Ou que este non é o mellor punto de venda  compa-
rativamente cun local comercial nunha cidade. Pero compén-
sase con visitas persoais, exposicións en diferente s concellos
e o sempre eficaz traballo ben feito. Promóvese el mesmo.
Cre que a comercialización é un ámbito no que queda n cou-
sas por mellorar, para defender a propia obra, "o q ue che
gusta facer sen ter que entrar nas liñas puramente comer-
ciais". Poder dedicar máis tempo a crear e menos a vender.

Tódolos deseños os fai ela e son pezas únicas, na m aioría das
ocasións pensadas para quen as vai gozar, para onde  van diri-
xidas. Este debe ser un dos segredos. "Eu son optim ista por-
que teño fe en min; vexo que a xente vai contenta c o meu
traballo...". Confianza con fundamento, nunha traxe ctoria de
continua formación e renovación, de novas cousas...  sempre
en vidro.



Picapinos - Alicia Fernández

Parroquia: Pontedeume
Concello: Pontedeume
Provincia: A Coruña
Descrición: Taller de restauración e decoración de mobles,
de pintura e tenda de artesanía.

"É tamén unha opor-

tunidade de relacionarse

cos veciños, a parte de

que lles guste o que se

fai"

48 Dando cor, dando vida

Destaca o rechamante das cores. A realidade marcada de
cerca polo vermello, o azul, o amarelo. Juan Manuel é do
sur e talvez iso inflúa na súa obra. Aínda que agora está
máis ben ó norte, na terra de Alicia, a súa muller, que é
de Miño. Os dous estudaron belas artes fóra de Galicia e
agora desenvolven a súa actividade no mundo da restau-
ración, ela, e da pintura, el. Chegaron a Pontedeume
dende a cidade, onde non se sentían a gusto, hai uns
catro anos. Sabían que querían facer algo así, aínda que
non tiñan claro onde. Chegaron ata aquí e gustoulles a
tranquilidade e a comodidade do pobo, así como a facili-
dade de coñecer xente, algo que foi bo para o traballo que
realizan.

Primeiramente abriron o taller onde ademais de restaurar
e pintar ensinan tamén a facelo a pequenos e grandes. A
restauración é normalmente de mobles de casas da zona,
cando os donos deciden conservar no posible o antigo
mobiliario. Se ademais a dispoñibilidade de tempo llelo
permite e a actividade resulta atractiva, prefiren acudir ós
cursos de Alicia e aprender eles mesmos. Ou xente maior
que tendo moito tempo libre quere facer cousas, manter-
se activa. "É tamén unha oportunidade de relacionarse
cos veciños, a parte de que lles guste o que se fai". Pola
contra, nos cursos de Juan hai máis variedade, empezan-
do polos cativos, aínda que parece ser que o sexo femini-
no acaba por ser maioría. Os cadros actualmente fainos
case por encarga, defendendo sempre a súa interpreta-
ción. Aí está o valor.

Aínda que inicialmente organizaban os cursos a través de
concellos,  agora asumen eles toda a responsabilidade.
Tódolos comezos van lentos, pero "ir como imos está moi
ben. Porque estamos traballando no que nos gusta". Iso
di Alicia. Estar nun lugar pequeno non está a supoñer
impedimento e a acollida por parte da xente é intensa. Os
pinceis comezan a ser ferramentas frecuentes entre os
veciños de Pontedeume e tampouco é habitual poder
gozar deste tipo de actividades en vilas do rural. Benvidas
sexan.

Hai dous anos, máis ou menos, abriron a tenda de arte-
sanía complementando así as súas outras actividades.
Acolledora e variada. Recoñecen que moitas veces é pre-
ciso explicar o auténtico valor das pezas que alí teñen, do
traballo que agochan... ou máis ben que ensinan. E eles,
que agora teñen a práctica, pensan que hai que avanzar
no aspecto comercial dese produto artesán. Na súa pre-
sentación de cara ó cliente. Aínda que o importante sexa
o de dentro, ben se sabe que o envoltorio conta máis do
que parece...

Do mesmo xeito que é clave presentar unha peza de arte-
sanía, tamén o é a aparencia dun lugar para que nos  sexa
confortable. Por iso unha das súas recentes actividades, a
pintura decorativa. Algo que cren pode ter futuro e que xa
están a levar a cabo nalgún local do Cocello.



Metal Ferrol S.A.L.

Parroquia: Narón
Concello: Narón
Provincia: A Coruña
Descrición:  Empresa con actividade no
campo do mecanizado e do mantemento
industrial buscando diversificación secto-
rial e innovación técnica.

"Dúbidas sempre hai, pero se

queres progresar... 
tamén

cando empezamos partía
mos de

cero"

49 Ó aceiro non o leva o vento... ou si?

"Dúbidas sempre hai, pero se queres progresar... tamén
cando empezamos partíamos de cero". Fernando fala do
momento no que decidiron abordar un novo proxecto no
sector eólico, posiblemente dunha envergadura maior á
dos que antes acometeran. "O que se ocupa da parte téc-
nica sempre di para adiante...". Así foi.

Todo comeza no 93 cando cinco traballadores dunha
empresa do sector dos mecanizados se viron na rúa polo
seu peche. Decidiron investir a indemnización na creación
da súa propia industria. Un par de anos despois incorpo-
rouse outro socio máis. Primeiro de aluguer, aproveitando
parte da maquinaria que quedara sen finalidade e uso
polo cese da actividade, e despois nunha nova nave cons-
truída por eles no daquela pouco ocupado polígono de
Narón. Isto foi xa hai uns seis anos, cando vían que a
cousa ía por bo camiño. "Pensabamos que con esta nave
tiñamos para toda a vida, e agora xa se nos queda peque-
na". De feito xa teñen outra a piques de ser estreada na
parcela contigua. Só agardan a ter un momento de menos
traballo para facer o reacondicionamento.

Inicialmente dirixidos ó sector naval evitaron especializar-
se e traballaron para outros coma téxtil, madeira... en
xeral facendo mantemento no ámbito industrial da comar-
ca. Mecanizados en xeral, soldadura, forxa, fundición...
ramas dunha mesma árbore de metal. Pero o vento trou-
xo un novo nicho de mercado. En sentido estrito.
Comezaron a facer traballos para a industria de aeroxene-
radores que chegado un momento e vendo a súa eficien-
cia deciden plantexarlles unha proposta de máis calado. A
construción de equipos para a fabricación das aspas des-
tes muíños da nova era. Colleron aire e accederon. E o
volume de traballo é agora elevado. Tanto que nalgúns
casos recorren a outras empresas da mesma rama de
actividade, coas que existe unha boa relación, para facer
fronte a picos puntuais de demanda. A colaboración
esténdese a outras noutros ámbitos, que é o que permite
abordar encargos de maior complexidade.

Serán iniciativas coma esta as que fixeron que non só
consolidasen a empresa, senón que hoxe en día sexan
dezanove as persoas que traballan, moitas delas forma-
das por eles. Por iso prestan especial atención ás persoas
que fan prácticas nas súas instalacións; atopar man de
obra cualificada non é tarefa doada.

Son de alí, pero tamén de Cedeira, Ortigueira... incluído
un fillo dun dos socios. Outro deles deseñoulles a páxina
web, aproveitando que diso sabe bastante. Nela celébra-
se aínda o décimo aniversario da empresa.

Esta evolución fai que aparezan novas necesidades, coma
a implantación dun sistema de xestión da calidade, algo
no que xa andan a pensar. Ou a incorporación de nova
maquinaria, que xa está algo máis que pensado, tratando
de incorporar tecnoloxía non existente na zona e que
aumente a eficiencia e capacidade de traballo. "Tes que
coller algo para diversificar do que xa hai; nosoutros
debemos ter algo co que poidamos defendernos doutro

xeito diferente ós demais..."



Centro Recuperación Cultura Popular Castelo de Vila Sobroso

Parroquia: Ponteareas
Concello: Ponteareas
Provincia: Pontevedra
Descrición: Museo etnográfico e tenda-taller de artesanía

"Que esteamos aquí ven de

moito atrás e débese á nosa

paixón pola cultura popular"

50 Tecendo e destecendo a historia

"Que esteamos aquí ven de moito atrás e débese á nosa
paixón pola cultura popular". Esta explicación de Ilda
axuda a comprender os inicios deste Centro de
Recuperación da Cultura Popular do Castelo de Vila
Sobroso.

Rafa e máis Ilda coñecéronse nun curso de animación
sociocultural que ela impartía. Como traballo fin de curso
fixeron un obradoiro de antigos oficios. Rapidamente se
decataron das súas inquedanzas comúns.

"Tratamos de recuperar todo aquilo que nós esperabamos
atopar cando voltabamos á nosa terra. Amabámolo do
xeito que os nosos pais nos ensinaron na emigración".

Por exemplo, dende que volveu de Portugal, e durante
máis de vinte anos, Rafa explorou en moitas aldeas da
comarca na memoria dos máis vellos na procura de ofi-
cios, folclore, costumes... Rescatando todos aqueles ele-
mentos que podían manter viva esa memoria, evitando a
súa morte no esquecemento. 

Do mesmo xeito, Ilda, sempre estivo involucrada en acti-
vidades relacionadas. 

Decidiron intentar implantar unha exposición permanente
do todo aquilo que posuían e proporcionar ó resto da
sociedade os coñecementos que ó longo do tempo viñe-
ron adquirindo. Propuxéronlle ó concello a súa idea que, ó
ter inquedanzas na mesma dirección, accedeu a empren-
der conxuntamente un enxeñoso proxecto.

Foi así como xurde este centro. Primeiramente sito nunha
antiga vivenda do casco urbano de Ponteareas dende
1998, trasladouse finalmente ó castelo.

Nel visten a tradición da zona con coidado e agarim o. No
sentido literal, dado que é a través da exposición de vesti-
menta que manteñen eles, como lembran parte dos mod os
de vida da galicia campesiña. Como eramos a través de
como era a nosa roupa. É esta colección, froito da súa per-
manente procura deste tipo de elementos etnográfico s,
unha das máis valiosas  deste tipo que se conservan .

No desenvolvemento da súa idea foron incluíndo outros
elementos. Coma o tear que empregan na súa tenda de
artesanía. Tenda e taller simultaneamente. Igual que os
tecidos que eles fan, tódolos produtos e elementos que
teñen son artesanais. Aínda que o seu desexo sería dedi-
carse exclusivamente á recuperación e difusión desa cul-
tura que tanto aman. Porque para eles o realmente inte-
resante é o centro de conservación. É aí onde pode saír á
luz aquilo do que se senten orgullosos, "ter sabido apro-
veitar aquilo que sabían os outros..." Luz ós coñecemen-
tos, e escuridade para a roupa. Estas prendas de dous
séculos de historia precisan de condicións especiais para
a súa conservación. Sabendo que máis de vinte milleiros
de persoas se achegan ata aquí cada ano, compréndese a
preocupación e o coidado de Ilda e Rafa. Pero máis gran-
de aínda é a súa xenerosidade. Comparten con todos un
cacho ben grande da súa vida, e a de tantos avós.



Centro Comarcal A Paradanta

Parroquia: Varias
Concello: Crecente, Arbo, As Neves
Provincia: Pontevedra
Descrición: Itinerario que, parello ó curso do Miño, vai unindo diversas adegas da comarca

E non é auga o que se quere

ver; é viño. 

51 Camiño do viño

Aínda que é unha ruta ó carón do Miño, vaise cos pé s ben fir-
mes na terra. “E non é auga o que se quere ver; é v iño”.
Avanzar augas abaixo do río, pero visitando diversa s adegas,
neste caso, da Paradanta. Porque a diversidade fai outras
posibles en Galicia. Natureza e viticultura no mesm o camiño.

Un total de sete compoñen o lado galego desta ruta,  dispos-
tas a abri-las portas a tódolos visitantes que por alí se ache-
guen. Convértense non só en elaboradoras de viño, t amén en
museos vivos e atractivo turístico da comarca. De f eito algun-
has delas emprázanse en lugares privilexiados con e lementos
arquitectónicos de gran valor.  Coma o Pazo de A Mo reira, do
século XVIII, emprazado no corazón das viñas de Mar iano
Peláez. Con pombal, capela e ciprés, necesarios seg undo el
lembra para que sexa un auténtico pazo. Na súa leir a sempre
hai un oco para facer partícipe ó visitante da hist oria que,
igual que as paredes deste monumento, sustenta os t res
viños que nela se producen. Historia de traballo e constancia.

Son tres os concellos que se percorrerían antes de pasar ó
país veciño. Antes de cruza-lo Miño o visitante pod ería facer
algo de memoria, máis aló do recentemente visto, no  museo
do viño en Arbo.

Existe a posibilidade de facer o camiño guiado, aín da que a
maioría da xente prefire perderse polas estreitas e stradas que
discorren por estas paraxes, descubrindo por si mes ma os
diferentes recunchos.

Un xeito de atraer ós visitantes cunha alternativa diferente. E
porque non, de promociona-los produtos propios dunh a
forma contraria á convencional. O que se despraza a quí non
é o produto, é o potencial consumidor...



Aula  da natureza do Castelo de Vila Sobroso

Parroquia: Vilasobroso (San Martiño) (Mondariz)
Concello: Ponteareas (xestión)
Provincia: Pontevedra
Descrición: Aula da Natureza na leira do Castelo de  Vila Sobroso

Onde se vai conseguir mellor esa

sensibilización medioambiental

que no entorno natural?.

52 Un servizo natural

Aló polos anos setenta o concello de Ponteareas adquiriu
o castelo de Sobroso xunto coa finca que o circunda.
Dende entón iniciou un proceso de recuperación e mante-
mento do rico parque forestal atlántico situado en ditas
terras. Gran número de especies arbóreas se distribúen
nunhas trinta hectáreas de terreo, nas ladeiras do outeiro
no que se ergue esta magnífica fortaleza. Así o certifica o
recentemente elaborado inventario.

Hai uns oito anos decídese aproveitar este patrimonio
natural poñendo en funcionamento unha aula da nature-
za. Era preciso darlle unha utilidade pública ante unha
demanda social crecente. E se ademais se conta cun vixía
desta talla histórico-artística, pois mellor que mellor.

Dende entón uns tres milleiros de persoas cada ano, sobre
todo cativos e rapaces de toda Galicia, se achegan ata
aquí para aprender algo máis dos segredos do medio
natural. E dun xeito práctico, cun contacto directo, nun
entorno no que só hai que abrir ben os ollos e prestar
atención para aprender algo máis. De feito, instalados
entre a arboreda tamén se poden observa-los moradores
do núcleo zoolóxico que integra este microcosmos de
natureza. Ademais das ensinanzas proporcionadas polos
monitores encargados da aula, que guian as preguntas
dos alumnos cara a resposta adecuada.

Actualmente trátase da única deste tipo en Galicia manti-
da exclusivamente polo concello, sen ningún tipo de apoio
doutras institucións ou organismos. A súa pervivencia no
tempo débese ó esforzo local e ó aproveitamento social
feito, que mantivo vivo o interese.

O medio natural é igualmente o protagonista doutro pro-
xecto de futuro deste concello. No discurrir do río Tea,
incluído na candidatura galega de Lugares de Interese
Comunitario (LICs), nunha antiga central eléctrica está en
plans a implantación dun centro de interpretación.
Complementar, nun ecosistema diferente, a oferta en
materia medioambiental do concello. Onde se vai conse-
guir mellor esa sensibilización medioambiental que no
entorno natural?. E onde se está máis preto del que no
rural?.

Non é outra cousa que un servizo por e para a sociedade.



Bica de Trives S.L.

Parroquia: Pobra de Trives (Sto. Cristo da Misericordia)
Concello: Pobra de Trives
Provincia: Ourense
Descrición: Fábrica familiar e artesanal de bica e outros
doces coma amendoados, tortas, etc.

"A que non sabedes que imos facer bica!"

53 A bica en camiño

"A que non sabedes que imos facer bica!" dixo un dí a o mari-
do de Elena ó xantar. E aínda que dita afirmación t omouse a
broma nun primeiro momento polo resto da familia, a  cousa
non ficou aí. A sorpresa estaba xustificada. Ata da quela a súa
actividade estaba ben lonxe diso; vendían electrodo mésticos.
Pero detrás había boas razóns. A principal foi inte ntar manter
e potenciar a elaboración dun produto típico e de c alidade,
vendo que a súa promoción debía leva-lo máis aló de stas
terras. Aproveitando unhas instalacións existentes decidiron
darlle impulso a esta iniciativa e comezaron a fabr icar algo
que dende sempre se fixera na casa. Na deles e na d e tantas
outras da zona. É por iso que só tiveron que cambia r de esca-
la de traballo e aumenta-las cantidades de ovos, az ucre, man-
teiga e tódolos outros ingredientes necesarios. O p rincipal é a
calidade dos mesmos. 

O xeito artesanal de facela non cambia, igual que n a cociña
da casa. E tamén aquí se mantén a dedicación, e lev antarse
cedo para prepara-la masa. Con isto, un forno máis grande,
esmero e paciencia na elaboración,  botáronse a and ar por
Galicia adiante levando a bica a tódolos recunchos.  

E atopámolos en Ourense, ou en Sober, pode coincidi r en
Pontevedra, talvez no Bierzo ou en Segovia. Así ata  chegar a
máis de trinta feiras de artesanía e festas gastron ómicas.
Elena é unha viaxeira intrépida, aínda que rapidame nte lle
entra a morriña por Trives. Pero istos acontecement os son
puntos clave de venda e de promoción, aínda que rep resen-
tan un forte esforzo. Que a bica se coñeza fóra par a mantela
viva dentro, na propia orixe. Porque "a filosofía e n realidade é
esa..". E por que non?, para coñecer lugares e xent es, que
segundo recoñece Elena, sempre enriquece. 

Séntese orgullosa de que saíndo dunha idea así, a e mpresa
se manteña e de que á xente lle guste o produto. Al go que lle
fan saber en frecuentes ocasións.

É preciso aproveitar istos recursos que poidan comp lementar
e dar alternativas ó valor asociado á neve, element o clave na
economía da comarca. Por iso o apoio á pequena empr esa,
coma esta familiar, é unha das claves para ela. Tod o para
facer cousas por Trives, onde "se vive moi ben". 



Aventurocio de Galicia S.L.

Parroquia: Varias
Concello: Varios
Provincia: Ourense
Descrición: Empresa de turismo
activo, que deseña e planifica acti-
vidades multiaventura no entorno
natural do rural

"A base está no rural e a

viabilid
ade existe mantendo o

dinamismo e a flexibilid
ade

asociadados ó mercado"

54 Quen dixo que o rural é aburrido?

Esta empresa parte dun dobre coñecemento do rural.
Primeiro dos seus recursos, despois de que Jesús traballa-
ra coa mancomunidade da Ribeira Sacra dende os seus
inicios, e logo de identificar algunha das súas carencias.
Unha vez coñecidas as grandes potencialidades da zona
fíxose un importante traballo preliminar que trataba de
identificar o mellor xeito de poñelas en valor. Notaban que
as estancias nos aloxamentos turísticos da zona eran moi
breves, descubrindo que a falta de ofertas complementa-
rias era o motivo principal. O estudo de mercado posterior
destacaba a necesidade de combater dalgún xeito a forte
estacionalidade. Tiñan as dúas caras da moeda que anda-
ban buscando.

Todo isto foi configurando o deseño novedoso desta
empresa de turismo activo. Detectaron a pouca oferta de
campamentos para nenos e adultos e tamén o nulo de-
senvolvemento de actividades para grupos de empresas.
Pouco a pouco configurouse a súa oferta. Agora progra-
man e levan a cabo eventos turísticos e todo tipo de acti-
vidades de aventura. Para iso contan con instalacións,
incluído o aloxamento, en lugares tan singulares coma a
Ribeira Sacra, a Serra do Eixe ou o Xurés, así coma con
todo o material preciso e persoal cualificado para levalas
a cabo. Piragüismo, escalada, orientación, ciclismo... xa
de por si atractivo, incomparable nos escenarios seleccio-
nados. A estratexia de cada campamento é pensada para
o colectivo que participa, pero tamén se adaptan ós des-
exos dos usuarios. Coma os departamentos de recursos
humanos de moitas compañías, que ven nestes progra-
mas unha vía para mellora-las relacións e a capacidade
dos seus empregados. Participación, esforzo e confort son
obxectivos dos promotores.

A diversidade e calidade do servizo e a busca de novos
nichos de mercado permítelles facer fronte ó principal
escollo: a temporalidade. O outro inconveniente asociado,
a dificultade para contar con monitores capaces con esa
periodicidade, afrontárono de igual xeito. Creando a súa
propia escola de ocio e tempo libre, este mesmo ano, para
garantir a formación dun equipo profesional. E a forma-
ción aparece tamén noutros ámbitos, xa que unha das
actividades ofertadas permite obter o título homologado
de buzo. Diversión e formación somérxense da man.

"A base está no rural e a viabilidade existe mantendo o
dinamismo e a flexibilidade asociada ó mercado" afirma
Jesús. O que non admiten é diminuí-la calidade para ser
competitivos. 

O entorno no que se desenvolven e a súa estratexia de
acción definen algunhas das súas premisas, como son
autenticidade, singularidade e calidade. E do mesmo xeito
establécese outra das condicións: o respecto continuo ó
entorno natural. Para algo é parte fundamental dos seus

recursos.



Equal S.C.G

Parroquia: Barra, A (Santa María)
Concello: Coles
Provincia: Ourense
Descrición: Centro de educación
ambiental, do tipo equipamento
fixo, con homologación tamén de
albergue e de centro ocupacional.

"A idea é o que vale, os medios non importan".

55 Educar cun xeito natural

"A idea é o que vale, os medios non importan". Nestas
palabras de Amparo vese, coma mínimo, decisión.
Despois de varios anos na ensinanza coma profesora de
inglés decidiu darlle un xiro á súa vida. E tanto. Durante
un tempo traballou coma intérprete no programa NOW
(New Oportunity for Woman) no concello de Coles ond e
tivo a oportunidade de viaxar a outros lugares e coñecer
como outros grupos de mulleres do rural facían de peque-
nas ideas un negocio e se convertían en elementos dina-
mizadores. "Xuntei todo nun saco e decidín facer algo".

E tal e como vira partiu do que sabía facer e dos recursos
dos que dispoñía no lugar. Ensinanza e natureza son dúas
pezas importantes. Así foi como lles propuxo a outras
dúas compañeiras crear un centro de educación ambien-
tal emprazado no corazón dese concello. Unhas completas
instalacións con comedor, cociña, aula, obradoiro, habita-
cións... Supéranse as corenta prazas. Todo para pasar uns
días en contacto coa Natureza, aprendendo a respectala;
e claro está, a respectarnos.

Unha iniciativa innovadora, incluso única en Galicia, máis
considerando que para ela ata o de agora aquí só houbo
actuacións de carácter ambiental, pero non educación
nese ámbito. Por iso a autoformación foi fundamental
para poñer en marcha este proxecto. Iso e coñecer o que
se fixo e fai noutros lugares.

Pero queda moito por andar. Elas tratan de chegar a tódo-
los colectivos posibles; todos nós necesitamos deses
coñecementos. Non é outra cousa que saber vivir, porque
de conserva-la vida se trata. "Como é posible que unha
bolsa de lixo do rural conteña as mesmas cousas que
nunha cidade?" se pregunta Amparo. Hai que recuperar e
potenciar moitos valores. E é que para ela a educación
ambiental é algo moi sinxelo. "Baséase en facer entender
que un acto ten consecuencias, e que se se coñecen e

entenden, pódese cambiar de actitude". Tratan de trans-
mitirlle a cada persoa que se faga responsable da xestión
do residuo que xera, cada un na parte da cadea que
ocupa.

Neste centro, habilitado tamén como albergue, realizan
varias actividades adaptadas a cada grupo, buscando
sempre a participación e o debate. Dar a coñecer a
influencia das actividades do home no medio ambiente,
partindo do noso día a día; explicar como se xestionan os
residuos e acercarnos dun xeito directo á natureza son
partes fundamentais dun día neste lugar de Santa María
da Barra. E aquí é moito máis doado. Na cidade educar en
materia ambiental sería moito máis custoso.

Para Amparo o "reto persoal é que este centro sexa un
punto dinamizador do entorno e en particular das mulle-
res". De feito, aínda que tamén por motivos de viabilida-
de económica, son un centro homologado de formación
ocupacional, impartindo o curso de auxiliar de axuda a
domicilio. E teñen solicitado para abrir como comedor
social.



Albergue Os Biocos

Parroquia: San Xoán de Río (San Xoán)
Concello: San Xoán de Río
Provincia: Ourense
Descrición: Centro permanente de for-
mación e goce ambiental, con aloxa-
mento e organización de múltiples acti-
vidades.

"É incrible ó que lles gustan

ós rapaces o mini-golf...
 e

as cancións de Nino Bravo!".

56 Dende Río ata Saturno

Os biocos son antigas minas romanas de ouro. Por alí hai
unhas poucas, e parece ser que aínda queda algo... Pero
como non debe resultar moi doado atopar o que aínda
permaneza deste metal precioso, Jaime propón outras
actividades para que ir ata San Xoán de Río sexa igual-
mente emocionante e proveitoso. Claro está que se pode-
rían visitar esas minas romanas, pero tamén ó seu deus
da agricultura. É dicir, a Saturno. Porque este albergue
que toma o nome deses xacementos ofrece auténticas
veladas de astronomía. Esta é algunha das múltiples acti-
vidades de formación e goce ambiental ás que podería-
mos optar nas súas dotadas instalacións.

Non hai moito eran unha antiga estación de radiofaros
(DECCA), para a navegación marítima, ata que fora doada
ó concello. Nese intre rehabilitáronse e adecuáronse para
unha nova finalidade. A "navegación" no tempo de ocio
non no medio mariño, senon no medio natural.

Normalmente nas fins de semana e nos períodos vacacio-
nais diversos grupos de persoas e colectivos aproveitan o
seu tempo participando nos programas deseñados por
Jaime. Monitor de esquí durante moitos anos, agora non
só é a neve a protagonista do seu traballo. Tiro con arco,
xogos tradicionais, estudo da fauna e flora autóctonas,
visitas turísticas pola Ribeira Sacra e as Terras de Trives,
iniciación ó golf,... E outras moitas cousas: iniciación á
meteoroloxía, introdución á maxia, sendeirismo e mesmo
"karaoke"... "É incrible ó que lles gustan ós rapaces o
mini-golf... e as cancións de Nino Bravo!". Neste lugar
téñense os recursos naturais e tamén os tecnolóxicos que
permitan sacarlles o máximo proveito. Sala de ordenado-
res con acceso a internet, microscopios, anteollos, obser-
vatorio astrofísico cun potente telescopio e mesmo equi-
po audiovisual preparado para proxeccións. "Menos mal
que nos bota un cable un informático", comenta Jaime
cando fai o repaso de tódolos aparatos dispoñibles.

Tódalas instalacións están pensadas para a súa adecua-
ción ás persoas minusválidas, e incluso Jaime pensa na
organización de campamentos específicos para istos
colectivos.

Polo de agora, a aínda que resulta difícil darse a coñecer,
xa viñeron grupos do resto da provincia, doutras zonas de
Galicia e tamén algún de máis alá de Pedrafita. Teñen
capacidade para ata oitenta persoas sendo rapaces novos
os que se achegan ata aquí máis habitualmente. Un hora-
rio cheo dende que chegan ata que marchan é o que
caracteriza unha fin de semana neste lugar. Para tanta
actividade non resulta doado ás veces atopar monitores,
especializados cada un na tarefa que dirixan.



Mancomunidade das Terras do Navea-Bibei

Parroquia: Pobra de Trives, A (Sto. Cristo da Misericordia)
Concello: Pobra de Trives, A
Provincia: Ourense
Descrición: Servizo de proximidade - centro de atención á
primeira infancia.

"Ós pais gustaríalles que

fose unha gardería"

57 Un servizo próximo

"Ós pais gustaríalles que fose unha gardería", di unha das
rapazas que coidan dos cativos. Pero este servizo de pro-
ximidade e atención á primeira infancia é para cubrir
necesidades máis ou menos puntuais. No rural as presta-
cións deste tipo non son frecuentes, pero hai cativos, e
pais que nalgún momento non os poden atender igual que
no urbano. Por iso a mesma necesidade dun servizo coma
este.  Se se quere que haxa nenos, hai que tratar de crea-
las condicións propicias, como por exemplo esta.

E aínda que nos comezos existía certo escepticismo por
parte dos proxenitores, no tocante á utilidade real do cen-
tro, agora moitos nenos e nenas de tres ou menos anos
da zona de Trives, na mancomunidade do Navea Bibei,
pasan por aquí algunha vez. Para ir ó médico, algunha
xestión... cunha simple solicitude que especifique os días
e a necesidade, os pais poden deixar os fillos e fillas con
toda confianza. Os desprazamentos a outros lugares
teñen así menos impedimentos nestas situacións.

E aínda que comezaron hai pouco tempo, xa se deron
conta que as estancias que fan aquí os rapaces axudan
moito na súa socialización. Os outros que van coñecendo
serán os seus futuros compañeiros de pupitre cando cam-
bien de aula para o colexio. Non será moi diferente. As
instalacións deste centro, perfectamente adaptadas a esta
fin, situanse nunha ala do centro de ensinanza primaria
de Trives. 

Na actualidade máis de vinte nenas e nenos veñen por
aquí con frecuencia. O que é un "respiro" para os pais é
un momento de lecer para as fillas e fillos. A atención das
dúas coidadoras, Andrea e Mónica, baséase sobre todo no
xogo e na aprendizaxe.

Agardan que o número de "visitas" non vaia a menos e
que tralos nenos que deixan de ir por supera-los tres anos
aparezan caras novas. Que os recados dos veciños de
Trives os fagan pasar antes por este lugar. Iso sería bo
sinal. E se iso axuda a que poñan unha gardería...



O Bodegón - Blandina Blanco 

Parroquia: Pobra de Trives, A (Sto. Cristo da Misericordia)
Concello: Pobra de Trives, A
Provincia: Ourense
Descrición: Colección de pezas de etnografía da zona nun
mesón tradicional

Pretendía ser unha cafetería

"moderna".

58 A tomar un viño no museo

Pretendía ser unha cafetería "moderna". Pero o señor
Alfredo non estivo de acordo, e apostou por un mesón
integrado no medio, no núcleo da vila, respectando a anti-
güidade da casa onde se localiza. As paredes de pedra á
vista e a barra sustentada por rodas de carro. Pero o resto
non quedou fóra, agora pódese ver o carro enteiro dentro.

E foi un éxito cando abriu as súas portas ó público.
Seguindo esa inquedanza persoal comezou a coleccionar
todo tipo de elementos: embudes, mazas do viño, candís,
fitoiras, tecedeiras, garlopas, quinqués... ata un proxector
de cine ou un arado totalmente de madeira. Un traballo de
recompilación de vinte e cinco anos no que foi participan-
do toda a familia, porque este mesón leva servindo viños
dende o 77.

Chegou un momento no que era conveniente reordenar
tódalas pezas, para xestionar mellor o espazo. Foi así
como as colocaron en vitrinas, emulando unha sala de
exposición. E mentres se toma un viño o señor Alfredo e
outros veciños explican de onde veu cada cousa e que uso
tivo máis alá dos cristais que agora o albergan.

Non pasa desapercibido para os visitantes que sobre todo
con neve chegan ata Trives. "Moitas fotos levan sacado, e
comigo tamén..." 

É unha iniciativa ben sinxela, froito dunha afección perso-
al, que diferenza a este establecemento e que o fai máis
atractivo a todo o que se pasa por aquí. E parellamente
mantén viva parte da historia popular dos arredores res-
catando moitos aparellos e pezas que doutro xeito terían
desaparecido. Non só fisicamente, tamén en espírito.

O mantemento da memoria, tan rica e diversa no rural,
non depende só das institucións. Cada persoa pode facer
algo, por pouco que sexa, pola súa conta. Este mesón da

Pobra de Trives é un exemplo.



Olería Gundivós - Elías González

Parroquia: Gundivós (Santiago)
Concello: Sober
Provincia: Lugo
Descrición: Taller artesanal de olería con torno baixo e recupe-
ración de antiga reitoral.

"Se a xente ve o que se fai non

tes ningún problema en valora-

la peza. Telo se a pós ó pé dou-

tra de produción industria
l"

59 A terra xira, no torno

Non é doado domestica-la terra. Hai que emborrachala
con auga e mareala convenientemente impedindo que
pare de xirar. Todo mentres non se lle perde ollo e as
mans deciden o camiño que debe seguir, a forma que
debe tomar... Pero para chegar a ter un bo dominio haise
que facer amigo do tempo. As posibilidades son maiores
se se é de Gundivós. Nesta parroquia a tradición oleira
remóntase ata o xa esquecido. Hai uns corenta ou cin-
cuenta anos podía haber dez ou quince oleiros. A emigra-
ción e o paso do tempo fixeron que foran desaparecendo.
Case...

Dende novo Elías viviu esa cultura. Cos anos convertén-
dose en bastante máis que un oficio bonito dos veciños
máis vellos do lugar. "Estiven durante tres ou catro anos
baixo a batuta destes homes". Unha auténtica licenciatu-
ra no mundo da olería. "Cada palabra deles son vinte anos
de experiencia..."

Dende hai tres dedícase dun xeito íntegro a esta activida-
de, conservando un xeito de elaboración que se pode dicir
único: as súas mans dánlle vida á peza, pero tamén ó
torno baixo que el utiliza.

Pero a iniciativa de Elías, xa de por si valiosa, quere che-
gar máis aló do obradoiro artesanal. Quere que o cliente
coñeza o proceso, cómo está feita e para qué servía a
peza. Para iso, un ambicioso proxecto actual e de inme-
diato futuro. A rehabilitación dunha antiga reitoral, de
principios do século XVIII, para dotar dun ambiente acor-
de ó seu traballo e para situar no entorno primixenio cada
elemento. Aquel que delate a súa funcionalidade. Un
museo vivo no que se poidan ve-las olas e demais e no
que a súa xestación sexa vista por quen o desexe. "Se a
xente ve o que se fai non tes ningún problema en valora-
la peza. Telo se a pos ó pé doutra de produción industrial".
Hai que diferenciar o que é a artesanía da produción en
serie.

Porque é un labor dos tres elementos: terra, auga e lume.
O barro extráese dunhas zonas especiais e "na mestura
vaino todo". Logo o moldeado, no que os dedos dirixen as
curvas sen capricho facendo compañeiras firmeza e sua-
vidade... sen esquecer darlle pulo ó movemento sen fin do
torno. Logo da cocción, o acabado, de existir, precisa da
lapa. Feita con leña decidida a desprenderse rápidamente
da súa enerxía, coma a carqueixa. 

Ademais, durante o labor, propón facer un percorrido cul-
tural por esta tradición para que a xente participe e se
involucre. Ese roteiro non deixa de ser un de vagar pola
historia da zona. E aí atopamos outra das súas arelas. 

Que a súa iniciativa se converte nun elemento de atracti-
vo, promoción e dinamización da parroquia, mesturando
etnografía, tradición e artesanía; elementos que aquí van
da man. A comarca sae beneficiada ó ser unha experien-
cia única. El teno claro: "Se vendes a comarca é benefi-
cioso para todos". Debe ser un labor en conxunto e non
en competencia.



Adega Ponte da Boga S.L.

Parroquia: San Paio de Abeleda (San Paio)
Concello: Castro Caldelas
Provincia: Ourense
Descrición: Cooperativa de viticultores e
adega con produción de tres caldos nas
ladeiras do Sil

"onde hai leite, leite; onde hai

carne, carne... 
pero sempre

seleccionando, sempre antes a

calidade que a cantidade"

60 Xuntos na uva, xuntos no viño

Coas raíces na terra. Ben presas nos socalcos que e scapan do
Sil. Tanto as dos viñedos coma as dos máis de oiten ta socios
que crearon esta adega. Agora espallados por toda a  penín-
sula, pero cunha orixe e un proxecto comúns. 

Todo comezou a raíz duns cursos que os viticultores  da zona
recibiran para buscar mellores solucións á comercia lización da
uva. Un grupo deles, animados por Jorge Domínguez e
Ramón Devesa, planificaron unha alternativa para au menta-
lo valor engadido do produto. Por dúas vías ben uni das:
dunha, crear unha cooperativa de produtores, e dout ra unha
adega. Adega e cooperativa son destino e orixe da u va, dado
que a súa relación é contractual, ofrecendo garantí as ás dúas
partes. Partes que por outro lado ó son dun mesmo t odo.
Realmente a razón de ser da adega é comprar e trans formar
a uva ós agricultores de aquí, xerando valor engadi do. O
orgullo de Ramón é que "teñan a quen vendérlle-la u va sen
ser explotados, e que as viñas sigan para adiante".  As dúas
cousas se están a cumprir, e os prezos acadados mul tiplicá-
ronse. Todo un revulsivo. Unión na uva, e unión no viño.

Foi por iso que hai uns cinco anos se creou esta ad ega con
máis de oitenta socios. E fixérono nun lugar especi al.
Compraron e reconstruíron unha adega con moita hist oria,
edificada a fins do século XIX en San Paio de Abele da. A
"adega da Pascasia", como así se coñecía, sería a s egunda
mais antiga de Galicia. Agora é a máis grande da zo na. 

Toda a uva dos case trinta cooperativistas van a pa rar a estas
cubas, pero aínda non é suficiente. O éxito dos seu s viños
medrou rápidamente, sobre todo o do seu godello, am parado
como non, pola D.O. Ribeira Sacra. 

De feito, tanto os cooperativistas coma directament e a adega,
que xa ten unhas seis hectáreas de viñedo propio, e stán a
recuperar e incrementa-la superficie con novas cepa s.
Intentan especializarse, potenciando a homoxeneizac ión das
castas. Aínda que só levan cinco anos, están supera ndo a pro-
gramación inicial. Se ó principio andaban sobre as trescentas
toneladas de procesado, agora xa superan as catroce ntas. E
as previsións son aumentar. Para manter toda a plan tación
actual e de futuro no estado adecuado crearon unha empre-
sa de servizos agrovitícolas na que traballan catro  persoas.

Todo para que a revitalización da zona non pare. "A  xente
nova aínda non se convenceu de que o medio rural é un punto
novo, un punto de desenvolvemento". Aínda que aquí a cousa
comeza a calar e varias familias deciden cultivar n estas ladei-
ras o futuro. Para Ramón o segredo é potenciar cada  cousa no
seu lugar: "Onde hai leite, leite; onde hai carne, carne... pero
sempre seleccionando, sempre antes a calidade que a  canti-
dade". Por exemplo, aquí, ademais de viño, castañas . Por iso
un dos proxectos de futuro para istos viticultores e adeguei-
ros é recuperar e potenciar, igual que fixeron cos viñedos, os

numerosos soutos da zona.



"Hai que ir 
un paso por

diante dos demais... 
se te

quedas parado dous ou tres

anos atropélante..."
.

Norti S.L.

Parroquia: Trasmonte (Santo Estevo)
Concello: Oroso
Provincia: A Coruña
Descrición: Fábrica de portas de madeira

61 Unhas pechan e outras abren



129Unhas pechan e outras abren

Pecháronse unhas portas e abríronse outras. Nunca mellor
dito.  A fábrica na que traballaba Jaime deixou de produ-
cir hai xa anos e foron os propios clientes os que, man-
tendo a súa demanda, o animaron a tratar de cubri-lo oco
deixado. E un oco tápase por exemplo cunha porta.
Porque precisamente é iso o que producen.

Comezando nunha pequena carpintería, no 1993 implan-
táronse nunha nova nave en O Cano, Oroso, el e outros
tres socios. Foron auténticos colonizadores dunha zona
que dista moito de ser un polígono industrial. Non hai que
despistarse para descubri-las súas instalacións no medio
das árbores.

Moita xente que antes traballaba na outra industria estao
a facer agora nesta. Sobre dúas ducias de empregados da
zona, dende Ordes ata Santiago. De feito esta é a única
empresa que coñecen algúns dos rapaces que aquí se ato-
pan. Polo de agora o primeiro e único emprego. E que
dure moito máis.

"Hai que ir un paso por diante dos demais... se te quedas
parado dous ou tres anos atropélante...". E non resulta
moi doado cumprir con esta premisa de Jaime. Unha pro-
dución de máis de trinta mil unidades no ano, unhas cen
ó día, precisa unha auténtica organización. Porque non se
trata dunha simple produción en cadea. Traballan sobre
pedido, coa variabilidade que iso implica e a flexibilidade
que require. Todo tipo de madeiras coma carballo, casti-
ñeiro ou faia, e para todo tipo de deseños. Propios ou non,
dado que coma con todo, hai que adaptarse ás modas e
cada cliente pode pedir unha porta propia. Que o de abrir
e pechar ten máis ciencia do que parece. E o que é unha
produción de grandes cantidades require en moitos casos
dunha atención personalizada, tratando individualmente
algúns dos produtos. 

Na procura dunha xestión eficaz implantaron a ISO 9001
na empresa. E continuamente foron introducindo nova
maquinaria para mellora-la eficiencia.

Dende que chegaron aquí foron incrementando paulatina-
mente as instalacións, e a dedicación á empresa foi cons-
tante. Ás veces Jaime pregúntase cara onde conduce este
proceso de crecemento e adaptación da competitividade,
asumindo cada vez máis carga de responsabilidade.
Posiblemente moitos dos empregados teñan algunha res-
posta.

Agora, neste recuncho, rodeados de eucaliptos que deben
estar tranquilos dado que a súa madeira non ten atracti-
vo para esta fábrica, piden un acondicionamento acorde
coa empresa, de servizos tan básicos coma alumado
público ou abastecemento de auga. Levan o suficiente
tempo aquí para facerse merecedores.



Artaval S.L.

Parroquia: Tomiño (Santa María)
Concello: Tomiño
Provincia: Pontevedra
Descrición: Empresa artesán con dedicación á fabricación e
venda de cerámica artística.

"Un non ten porque ser máis

competitiv
o por 

estar 
na

cidade..."
.

62 Cerámica con moita "química"

"Interésanos traballar a gusto máis que facturar, e  para iso a
paisaxe é imprescindible". Enrique teno doado consi derando o
lugar no que se localiza o seu taller. Nunha das la deiras de
Vilachán, custodiado por viñedos. "Non se pode pens ar que
unha ruta turística te vaia visitar a un polígono, por exemplo".
E este é un dos proxectos de futuro desta empresa a rtesá
dedicada á fabricación e venda de cerámica artístic a. "Un non
ten porque ser máis competitivo por estar na cidade ...". E
acabou hai uns anos por virse a vivir alí, dende Vi go.

Tres son as liñas de traballo. Unha marca de cerámi ca propia,
de primeira calidade, buscando deseños orixinais e pezas
exclusivas; a realización de murais cerámicos, tota lmente
artesanais, de dureza e permanencia asegurada e, fi nalmen-
te, regalos de empresa. Polo de agora.

Os seus primeiros contactos con este tipo de artesa nía come-
zaron hai uns dez anos nun taller contiguo, no que rematou
por facerse cargo da produción. No 1999 viu a posib ilidade de
comezar a facer outro tipo de produto, algo que aca bou por
concretarse na creación desta empresa. 

A análise de mercado é unha cuestión importante. Ad aptarse
ás novas condicións é fundamental para sobrevivir e  por iso
que "un barquiño pequeno é máis doado de endereitar ". Eles
teñen alternativas dentro da súa gama para orientar se a un
sector de clientes ou outro.

E outra das vías é a innovación. A tecnoloxía na ce rámica ten,
segundo Enrique, moito de alquimia. As cores, as te mperatu-
ras. Moitos factores da química que interveñen ante s de que
a peza sexa totalmente concluída. As numerosas prob as que
realizan dan os seus froitos acadando novas tonalid ades, aca-
bados e calidades.

A ampliación prevista ten pensado incluír unha sala  de expo-
sición para que os visitantes da zona se acheguen a ta aquí.
Un atractivo máis dos xa numerosos do entorno. Tamé n el se
achega ata outros moitos lugares. Viaxando observa as ten-
dencias noutras zonas e países e o xeito de procede r doutras
iniciativas similares nun entorno diferente. É un x eito directo

de obter información. Outro xeito, que podía ser un ha caren-
cia no medio rural, non o é neste caso tanto "se un  non se
autolimita". Internet cunha conexión aceptable xa c hegou ata
alí. "Como todas as cousas, tardou algo máis, pero chegou
igual, e para min é básica". É unha ferramenta fund amental
para coñecer en que mundo se move. Un mundo que lle  inte-
resa, entre outras cousas porque lle "chama moito o  comer-
cio internacional". Será tamén polo que está pensan do no
programa PIPE, un servizo que asesora ás empresas q ue deci-
den levar a súa actividade e produtos máis alá das nosas fron-
teiras. Está decidido a abrirse camiño no exterior.  Dende
Vilachán. O outro apoio clave é para el o asociacio nismo. A
colaboración con outras iniciativas empresariais qu e permitan

unha adecuada fluidez de ideas e de estímulos.



Enredos Xogoteca S.C.G.

Parroquia: Tui (O Sagrario)
Concello: Tui
Provincia: Pontevedra
Descrición: Centro de atención á infancia homologado para nenos de 0 a 8 anos.

"O que máis reconforta é que

chegue alguén a informarse

porque sabe doutra persoa

que trae o neno aquí e está

contentísimo..."

63 Espazo para nenos

Hai lista de espera, e aínda que isto é un contrate mpo, póde-
se ver un aspecto positivo neste caso. Porque unha lista de
espera nun centro de atención á infancia significa polo menos
que hai nenos. Máis dos que corren por estas aulas,  que xa
son uns poucos. Ó longo da semana pasan por elas ca se
noventa cativos de Tui e parroquias veciñas. Un núm ero que
nalgúns momentos sería superior. A demanda supera n este
caso a oferta de prazas.

Esta cooperativa de tres socias ten moita lóxica. A s tres teñen
unha formación relacionada co mundo educativo e os nenos
e cando hai uns cinco anos quixeron escapulírselle ó paro pen-
saron que esa podía se-la base dunha iniciativa int eresante
aquí en Tui. E deron no cravo. Nas primeiras pescud as que
fixeron déronse conta que a única gardería existent e estaba
saturada e que ademais só ofertaba prazas para neno s ata
tres anos. Foi entón cando se decidiron a ofertar e ste servizo. 

Este lugar "é un espazo de xogo para o neno, pero t ratamos
de educalo a través del. Organizamos actividades de  ocio pero
sempre primando a educación". Propoñen actos para t oda a
familia en diversos momentos ó longo do ano, porque  buscan
a implicación directa dos pais. De feito programan mensual-
mente charlas sobre diversos temas de interese para  eles, de
asistencia libre e gratuíta, e que están tendo moit a aceptación
e participación. Servizos para os pequenos e para o s maiores.

Cando buscaban o lugar adecuado para abri-lo seu ce ntro
querían algo como o que agora teñen. Unha casa con xardín
nun entorno tranquilo e aberto. Hortas, pequenas ca sas e
árbores configuran un escenario de tranquilidade. B en, sobre
todo nos arredores. No interior posiblemente non se xa a
mellor definición. Porque unhas ducias de nenos de tres, catro
ou cinco anos non son sinónimo habitualmente de tra nquili-
dade, senón de bulir, alegría e movemento!.

Son peculiares por ter nenos ata os oito anos, cand o non é
habitual recoller un rango tan amplo collendo rapac es en
idade escolar avanzada. De feito isto tráelles algú n problemi-
ña á hora de acceder a determinadas axudas. Saírse da fila,
aínda que sexa para ben, escapa ás veces do "establ ecido".

E da fila non se saen ós nenos de Tui cando saen da  aula para
o xardín, momento de gran ledicia. Ou cando os leva n á pis-
cina. Proporcionan diversidade de actividades para os nenos,
algo de gran importancia para mellora-la calidade d e vida no
rural. Por riba con grande satisfacción. "O que mái s reconfor-
ta é que chegue alguén a informarse porque sabe dou tra per-
soa que trae o neno aquí e está contentísimo..." re coñece
Emilia.

Así non estraña que dende hai pouco teñan a concesi ón da
escola infantil municipal do veciño Tomiño. Que esp alle o

exemplo.



Abóbriga

Parroquia: Camposancos (Santa Isabel)
Concello: A Guarda
Provincia: Pontevedra
Descrición: Taller artesanal cerámico

"Traballamos sobre seguro;

cando se lanza o prototipo,

rara é a vez que non vai a

tiro
 fixo..."

64 Esixencia... e vontade.

"Eu son utópico, e esixente, primeiro comigo mesmo". Iso
significa unha coherencia clara no día a día. O pasado de
Manolo e Celso dista do actual taller de artesanía cerámi-
ca que manteñen na Guarda. Algo que era unha afección
pasou a ser hai uns sete anos, unha profesión. De gran
esforzo e dedicación. Traballan con gres facendo elemen-
tos de todo tipo de simboloxía celta, aínda que tamén
poden aparecer no seu forno outro tipo de pezas. Son
totalmente autodidactas, e moito do coñecemento acu-
mulado naceu en fonte portuguesa, que do outro lado do
Miño é un mestre cerámico portugués que os guiou en
parte do camiño

Comezaron, despois de facer fronte a uns custos iniciais
elevados, facendo patróns únicos que gustaron no merca-
do. "Traballamos sobre seguro; cando se lanza o prototi-
po, rara é a vez que non vai a tiro fixo...". Esixencia... e
vontade. Porque dista de ser doado. Actualmente advirten
como nalgúns casos se desvirtúa o termo artesán, e
mesmo coma produtos autenticamente desa orixe compi-
ten en igualdade de condicións cos industriais. Pero a
orixe é ben diferente, o mesmo que os modelos que os
sustentan.

O empeño por manter este tipo de actividade, sen mudar
por exemplo cara unha produción industrial, está moi liga-
do ó proxecto de vida plantexado e ó medio escollido.
Satisfácelles o medio rural no que viven e tratan d e seguir
algunhas das pautas de respecto que o conserve. A c reación
de postos de traballo, a loita polo medio ambiente, o man-
temento do acervo cultural... desenvolvemento rural.
Unhas "externalidades" deste tipo deben ser tidas en
conta á hora de trata-las actividades que se desenvolven
no medio. E tamén na procura de alternativas. Segundo
Manolo, cuestións coma o fomento da mentalidade coope-
rativa están lonxe de acada-las cotas necesarias.

Esixencia... e vontade.



Obradoiro Acebo

Parroquia: Rosal, O (Santa Mariña)
Concello: Rosal, O
Provincia: Pontevedra
Descrición: Taller artesán de elaboración de xogos en madeira

"Poder vivir o traballo, nun

ambiente agradable"

65 Matemáticas de madeira

Ramón está de obras. A súa nova vivenda, co taller ó lado,
xa vai cobrando forma. Persegue "poder vivir o traballo,
nun ambiente agradable". O entorno axuda bastante no
sitio seleccionado, neste lugar da parroquia de Tomiño. En
consonancia co mesmo e coa súa boa sintonía coas pos-
turas defendidas polo ecoloxismo, utilizou técnicas e
materiais da arquitectura biolóxica. Madeiras, cortizas,
ladrillos... seleccionados en función do seu comportamen-
to en relación co medio ambiente. A idea é que se trate
dun lugar autosustentable, no que a enerxía sexa xerada
a partir do sol, en forma eléctrica e calórica. Aquí o con-
tacto cos recursos necesarios é máis próximo e por iso
existen maiores posibilidades para o seu aproveitamento.
Un exemplo: a partir dun invernadoiro próximo ó taller
obte-lo aire quente preciso para ambientalo mesmo. 

O fin é "que o benestar repercuta no que facemos". E no
que fan el e máis Rafa tamén ten en conta estas premi-
sas. Tratan de que as materias primas que utilizan no seu
taller artesán de xogos e complementos de madeira, non
teñan unha historia ou procedencia prexudicial para a
natureza. Os vernices, as tinturas, etc. son respetuosos co
medio ambiente e agora agarda poder conseguir madeira
certificada, algo complicado actualmente a tan pequena
escala. Segundo el, isto forma parte tamén da aprendiza-
xe, "a través dos xogos ensinar de onde veñen os mate-
riais e cal é a súa filosofía". "Incluso se poderían facer
visitas á orixe da madeira ou similar...", co fin de aumen-
ta-la sensibilización.

O seu facer significa materializar gran cantidade de xogos,
de tódolos tempos e culturas. Así, detrás de moitos deles,
hai un considerable tempo adicado á documentación e
investigación para atopalos máis interesantes, entretidos
e estimulantes. Hoxe en día, coas videoconsolas, Ramón
cre que a persoa se involucra menos cando xoga e que o
grado de satisfacción acadado nunca poderá ser tan com-
pleto.  

Despois de máis de vinte anos "xogando" coa madeira,
este cambio de taller quere ser tamén un cambio de forma
e contido no traballo. Para ir a máis. Nese sentido tenta-
rá afondar na liña que máis lle atrae: na didáctica.
Tratando de elaborar xogos baseados na lóxica matemáti-
ca que axuden a desenvolve-las capacidades racionais do
alumno, pero dun xeito ameno e estimulante. Un dos seus
proxectos de futuro son as "maletas de xogos", un com-
pendio de enredos de madeira pensados sobre todo para
a realización de talleres de matemáticas, coma ferramen-
ta de apoio durante a formación nesa materia. Nesa liña
pretende escapar das correntes puramente comerciais e
"sacar cousas novas para darlle máis sentido ó taller".



Concello de O Rosal

Parroquia: Rosal, O (Santa Mariña)
Concello: Rosal, O
Provincia: Pontevedra
Descrición: Rehabilitación do complexo e entorno dos muíños de auga
do Folón e do Picón. 

Protexidos ó longo dos anos

nas inclinadas ladeiras des-

tes outeiros, agora recuperan

o fluxo de persoas; e o cami-

ño do pan cambia de sentido.

66 Volta o pan ós muíños



139Volta o pan ós muíños

Non hai que ser moi destro en matemáticas para darse
conta de que aquí se leva moído moito millo. Xa espalla-
dos por todo o concello do Rosal, perseguindo os sinuosos
regatos, hai un bo número deles. Pero son istos, pola súa
particularidade, os que sen dúbida algunha merecen
maior atención. Non só a nivel local ou rexional: os muí-
ños do Folón e do Picón son un dos complexos deste tipo
máis importantes de toda a Península Ibérica. Nas caídas
do Folón buscan acomodo un total de trinta e seis, men-
tres que son vinte e un os muíños que se sitúan na zona
do Picón.

Aínda que moitos deles xa non cumpren hoxe en día coa
súa función primixenia, outras diferentes e importantes
foron asumindo co paso do tempo, que por certo xa é para
algúns superior a tres séculos, tal e como se pode coñe-
cer nalgunhas das inscricións que se atopan nas súas
pedras. 

Nese novo papel ten moito que ver o continuado empeño
por parte do concello do Rosal por proceder á súa restau-
ración. Comezando no 91 cos accesos, tratouse de ir com-
binando formación coa realización das obras, de tal xeito
que durante o proceso se desenvolveron no complexo
escolas obradoiro. Adecuación do entorno, consolidación
de muros e recuperación dos tellados foron algunhas das
tarefas desenvolvidas para recuperar unhas construcións
nalgúns casos totalmente abandonadas. O impulso final
chegou para a serie do Folón no 96, e para a do Picón no
2001. Xa no 1998 foron declarados Bens de Interese
Cultural pola Consellería de Cultura, recoñecemento
expreso do seu valor non só arquitectónico e etnográfico,
senón tamén paisaxístico. As vistas do Rosal, do Miño ou
mesmo do veciño Portugal son, dende os puntos máis ele-
vados desta ruta, dunha gran calidade e beleza. 

Protexidos ó longo dos anos nas inclinadas ladeiras destes
outeiros, agora recuperan o fluxo de persoas; e o camiño
do pan cambia de sentido. Se antes eran orixe, dado que
moían a fariña, agora son final do mesmo. Porque despois
de pasear por esta ruta de seguro que se comen con boa
gana o bolo e o chourizo, que non hai mellor cousa que o
contacto coa natureza nun paseo pola historia para abrir
o apetito. E nada coma un bocadillo para sacia-lo apetito,
como de seguro ben saben a multitude de visitantes que
cada ano pasan por aquí.



Eliseo Fernández Gómez y Otros S.C.

Parroquia: Pereiro de Aguiar
Concello: Pereiro de Aguiar
Provincia: Ourense
Descrición: Empresa familiar con máis de
trinta anos de historia adicada á produción
siderometal.

Un "barco" adicado á siderometa-

lurxia no que se fabrican con

aceiro, zinc, cobre e outros metais

diversos, elementos coma condutos

de extracción, chemineas, cale-

xas... 
E para dobregar tan firm

es

materias prim
as: tecnoloxía. 

67 Relevo firme coma o aceiro

Na dilatada historia desta empresa, máis de trinta anos,
foron varios xa os lugares nos que estivo radicada; para
finalmente asentarse nunha nave industrial hai uns seis
anos no concello de Pereiro de Aguiar. A orixe dos seus
dous socios fundadores. O crecemento da empresa levou-
nos ó novo e en expansión parque empresarial.

Xa coñeceron o que é estar na cidade e pensan que a
comodidade é maior no rural. Para a súa actividade o
emprazamento actual é adecuado, algo posibilitado polas
boas comunicacións. Realmente sitúanse na área de
influencia dunha urbe, polo que poden ter as vantaxes dos
dous ámbitos. 

E se o treito camiñado xa é longo, uns cantos pasos máis
están garantidos. O futuro desta sociedade parece ser,
igual que os seus produtos, sólido coma o aceiro en canto
a continuidade xeracional. Inicialmente dous irmáns,
agora a familia que participa é máis numerosa. Incluídos
os fillos dos promotores: Mónica e Genma dun lado, e
Manolo e Jose Antonio por outro. Os catro subiron ó barco
que singraron os pais para darlle á empresa un carácter
marcadamente familiar. Un "barco" adicado á siderometa-
lurxia no que se fabrican con aceiro, zinc, cobre e outros
metais diversos, elementos coma condutos de extracción,
chemineas, calexas... E para dobregar tan firmes mate-
rias primas: tecnoloxía. 

Na empresa traballan unhas vinte persoas, na súa maio-
ría mozos da zona, ós mandos de maquinaria adquirida
por toda Europa, buscando a mellora da elaboración de
cada produto. 

A medida que xorden as necesidades ou as preocupacións
por algún aspecto do proceso produtivo búscanse os auto-
matismos que poden ofrecer unha solución atractiva. Logo
ven a adecuación das novidades adquiridas, polo que se
trata dunha aprendizaxe continua para buscar aumenta-la
eficiencia.



Gumersindo Espiña

Parroquia: Forcarei (San Martiño)
Concello: Forcarei
Provincia: Pontevedra
Descrición: Casa de turismo rural e cerería
nun antigo complexo rehabilitado no que
aínda se conserva un antigo lagar de cera.

"Para min isto é coma un

xogo e non quería que se per-

dese ó vir de tan de vello na

familia
".

68 Mantendo a vela acesa



143Mantendo a vela acesa

A tradición deste oficio vén de vello e os bisavós de Sindo
formaban parte do nutrido grupo de tratantes e elabora-
dores de cera que houbo nestas terras de montes.  Agora
o lagar que aínda conserva e que contempla varios sécu-
los de historia é unha excelente lembranza de cando aínda
se utilizaban ás colmeas coma fonte de materia prima. A
outra, un oficio que Sindo trata de manter vivo e que
aprendeu diariamente dende pequeno. "Para min isto é
coma un xogo e non quería que se perdese ó vir de tan de
vello na familia".

A casa da Casanova que rehabilitou pertencía á familia e
estaba abandonada. Despois dun primeiro intento no ano
92 foi no 1999 cando obtivo o financiamento preciso para
habilita-la para turismo rural co fin de "darlle vida e unha
nova función, dado que estaba encamiñada a desapare-
cer". Simultaneamente decidiu proporcionarlle un novo
pulo á cerería, existente dende os antepasados, pero
intentando diversifica-lo produto e saírse do tradicional.

Por exemplo a través das velas especiais ou decorativas.
É un proceso de investigación de mercado na procura de
elementos diferenciadores e de cambio. Iso mentres dá
servizo ós clientes de toda a vida, numerosas tendas e
parroquias espalladas por diversos puntos. En Galicia xa
quedan pouco máis de media ducia de cererías coma esta,
cando hai trescentos anos había máis dun cento de per-
soas relacionadas con este oficio só nesta comarca.

Segundo afirma, é un dos poucos oficios nos que a tecno-
loxía non acabou por reemprazar totalmente ós métodos
artesanais, xeitos de elaborar as velas que el conserva.
Non obstante, xa non se utiliza cera virxe, razón de ser do
antigo lagar, dado que foron reemprazadas por derivados
do petróleo. Coma noutros moitos casos, isto significou
unha peor calidade, pero de menor custo. Cousas do mer-
cado. 

Cumprir con eses encargos representa un cambio no d ía a día
e unha visita a outro lugar, algo que Sindo valora.  Ademais de
aportar uns ingresos complementarios á casa de turi smo
rural, de oito prazas, que por si soa non lle resul ta rendible,
aínda que a atenden entre el e máis a súa nai. Nest e sector
considera que existen erros de plantexamento e que debería
ser maior a profesionalización e especialización. P osiblemente
menor número de casas, pero máis seleccionadas, par a facer
fronte os baixos niveis de ocupación presentes.

E do mesmo xeito que el mantén viva esta tradición,  tamén
se alegra de que xente nova permaneza na zona e se faga
cargo das explotacións gandeiras, redimensionándoas  e
coméndolle terreo ó monte. Tampouco el descarta rec uperar
unha actividade agraria que nalgún tempo tiveron na  casa e
para a cal dispoñen de recursos actualmente xestion ados por
veciños. Pero como todo, require un tempo de dedica ción que
actualmente non ten. Quen sabe se nun futuro.



Vidriomos S.L.

Parroquia: A Estrada (San Paio)
Concello: A Estrada
Provincia: Pontevedra
Descrición: Empresa de traballo do vidro
con forte aposta pola incorporación de
tecnoloxía ó proceso produtivo.

"Onde se poida poñer vidro,

alí estamos nós".

69 Innovar, unha clave transparente

"Onde se poida poñer vidro, alí estamos nós". Isto dá
unha idea do diversificado desta empresa da Estrada. A
exploración de mercados sen restrinxirse de inicio e a
aplicación tecnolóxica son os factores que orixinan tal
variedade de produtos: dende vidros curvados, ou vidros
laminados, ata elementos decorativos ou bixutería.
"Sempre facemos cousas raras, por iso tamén nos aven-
turamos...". Ese posicionamento fíxoos pioneiros nalgun-
has facetas, e únicos en Galicia noutras.

Juan Carlos, socio e xerente da empresa, iniciouse nesta
actividade cos seus tíos en Madrid, pero viu a posibilida-
de de levar adiante o seu propio proxecto no seu concello
de orixe. Os primeiros pasos déunos nun pequeno taller
de vidrería que emprazou no garaxe da súa casa. Pouco a
pouco foise ampliando na medida das posibilidades e no
camiño incorporáronse tres irmáns seus para constituír a
actual sociedade de catro socios.

Agora contan cun cadro de persoal de dezasete persoas,
dándolle funcións e destinos do máis diverso ás pranchas
de vidro que manipulan. Pode que en breve tempo un
cachiño o levemos pendurado dunha orella, ou que reflec-
te a nosa imaxe mentres nos peiteamos; pode que sexa
un lavabo transparente de orixinal deseño ou que nos pro-
texa das salpicaduras do mar cando vaiamos no noso
iate... ben, non ten porque ser noso. O caso é que poden
fabricar vidros laminados e curvados o que lles permite
orientarse a esta clase de elementos, coma vidros de
seguridade, tipo dos parabrisas dos nosos coches.

Non é que poidan, é que xa o fan. Niso ten moito que ver
a aposta innovadora no proceso produtivo, cun forte e
continuo investimento para a introdución paulatina de
nova maquinaria. Os fornos para curvado son requiridos
por outros moitos cristaleiros do país. A recente adquisi-
ción, o autoclave, permitiralles facer laminados de calida-
de e nunha cantidade aínda non asumible. Neste aspecto
son un referente en todo o noroeste peninsular e dos pou-
cos de toda España. De feito, para aproveitar tódalas súas
capacidades terían que facer novos cambios no resto do
proceso. E a exploración de novos mercados está a come-
zar. Agora xa teñen a posibilidade, queda por materiali-
zarse en traballos concretos, que poden acadar unha gran
diversidade e destinos. Na mente xa están novas adquisi-
cións para aumenta-la precisión de elaboración, coma
unha mesa de corte con control numérico. Esta é unha
inquedanza que marca un xeito de mirar cara ó futuro.
"Se queres progresar no mercado tes que adaptarte. Non
evolucionar significa estar limitadísimo". 

Con esas capacidades compréndese que a carteira de
clientes cubra un amplo rango de sectores. A principal é a
industria do moble, pero tamén se poden citar crist alerías,
interiorismo, industria naval, ou mesmo de maquinaria. E
claro está, tamén lles permite chegar máis lonxe; a toda
Galicia e outros puntos da península.



Pycflorga S.A.T.

Parroquia: Tomiño 
Concello: Tomiño
Provincia: Pontevedra
Descrición: Empresa dedicada á comer-
cialización de flor e planta ornamental,
con asesoramento integral ó produtor e
ó cliente.

"Dedicación, dedicación, dedicación... 
e

cultura emprendedora"

70 Algo máis que flor



147Algo máis que flor

Aínda que Fernando fala de que "o importante é ser un bo
corredor de fondo", no caso da súa traxectoria isto  non influ-
íu moito no ritmo, máis ben de "sprint", a xulgar p ola impor-
tante progresión das actividades que leva emprendid as. Hai
uns vinte anos, alá polo 1984, comezou a compaxinar  os seus
estudos coa reorientación da pequena explotación ag rícola
dos seus pais en Tomiño. No marco de actividades pr omovi-
das polo daquela Servizo de Extensión Agraria, come zou a
produción de flor. Tres anos máis tarde, e vendo co mo a
comercialización da mesma tiña problemas, decidiu a sumir el
esa tarefa contando con outros oito agricultores.

Iso representou os xermolos dunha empresa líder, qu e agora
leva colorido e frescor a multitude de lugares de t oda a penín-
sula e resto de Europa. Milleiros de flores e plant as ornamen-
tais diferentes son distribuídas dun xeito eficaz e  dilixente gra-
zas á súa punteira organización, baseada na aposta pola
loxística e a informatización da xestión. Istos son  dous dos
piares que permiten, mantendo unha estrutura empres arial
sinxela, competir dun xeito eficaz nun mercado glob alizado.

Actualmente son algo máis de noventa os agricultore s da
zona que abastecen esta empresa co seu produto. Ade mais,
dende hai dez anos son importadores dunha ducia de países
de todo o mundo, co que a variedade e gama do seu " verxel"
se adapta perfectamente ás cambiantes demandas. No pro-
ceso de expansión desembarcan dun xeito claro en Eu ropa no
1999 a través da venda directa e o apoio telefónico . Todo sen
perder en calidade e servizo, dúas marcas de identi dade. 

Aínda que a súa continuidade non está supeditada á submi-
nistración galega, "non queren perder eses principi os" e por
iso loitan porque se manteñan o maior numero posibl e deles.
Saben que a continuidade xeracional de moitas das f amilias
coas que traballan non está garantida e por iso pre tenden
potenciar e promover este tipo de producións. Pensa ndo niso
deseñan proxectos adaptados cun asesoramento global  técni-
co e financeiro, así coma con políticas de prezos m ínimos
garantidos e compromisos de comercialización. Para el "os
agricultores non son simplemente provedores" e de a í a filo-
sofía da empresa en defensa da súa continuidade. Qu eren dar
a coñecer as posibilidades destas producións e a sú a atracti-
va rendibilidade se o dimensionamento é o adecuado.  "Imos
facer unha campaña forte por toda Galicia para capt ar ese
tipo de proxectos... teñen futuro". O seu respaldo está garan-
tido na procura da profesionalización e a especiali zación dos
novos agricultores. 

Como exemplo a súa explotación que, contando cunhas
modernas instalacións, ven de inicia-la comercializ ación
dunha variedade de camelia de pequeno tamaño conseg uida
tras dez anos de investigación e probas. As expecta tivas de
aceptación son todo o contrario á planta; é dicir, ben grandes. 

Este xeito de actuar aplícano tamén cara adiante. É  dicir, o
seu asesoramento e fomento da mellora, prolóngase a ta os
seus clientes, sendo pioneiros na organización de c ursos de
formación para floristas a través de colaboracións con múlti-
ples escolas de toda España.

"Dedicación, dedicación, dedicación... e cultura em prendedo-
ra", palabras de Fernando que guiaron a súa andadur a. E non
só no mundo da flor no que comezou; co tempo o seu espíri-
to levouno a iniciar experiencias no sector da cons trución, ou
da carpintería metálica, ou... Esta bagaxe dá garan tías para a
consecución dun dos seus actuais plantexamentos de futuro:
a creación e aplicación dunha estratexia conxunta p ara dúas
ducias de empresas da flor, planta ornamental e hor ta. Un
modelo, unha marca e unha acción común. "Iso si ser ía un
proxecto de envergadura que dinamizaría toda a coma rca".



Adegas Moure S.A.

Parroquia: Cova, A (San Martiño)
Concello: Saviñao, O
Provincia: Lugo
Descrición: Adega con elaboración de viños baixo a D.O.
Ribeira Sacra,  augardentes e licores, así como destilería.

"Foi unha aposta clara por

potenciar esta zona, e dende

logo é o que máis me gusta.

Nacín aquí e gustaríame

que a xente seguise vindo"

71 Elaborando viño... facendo comarca 

"Foi unha aposta clara por potenciar esta zona, e dende
logo é o que máis me gusta. Nacín aquí e gustaríame que
a xente seguise vindo". Claridade de ideas dende o inicio;
dende que Evaristo se incorporou á adega, el e máis seu
cuñado, José Manuel, tiñan clara a orientación que querí-
an seguir. Un cambio cara á calidade desta adega familiar
que levaba producindo viño e licores dende o ano 1958.
Deciden centrarse na viticultura e aplica-las tecnoloxías
para elaborar segundo a tradición. "Non é facer produtos
tecnolóxicos, é aproveita-la tecnoloxía para sacar o mellor
partido do viñedo da zona"; e así o fixeron no deseño das
súas instalacións. Para perder o mínimo posible desa cali-
dade no proceso de elaboración. Porque a hai, e moita. E
todo ese potencial está no campo, nesta terra que xa os
romanos souberon valorar e aproveitar. Actualmente con-
tan cunhas dez hectáreas de viñedo propio, fundamental-
mente con mencía e albariño, aplicando técnicas de culti-
vo da produción integrada para buscar ese obxectivo pri-
mixenio. Todo, nunha situación privilexiada, onde unhas
instalacións pensadas para uns trinta mil litros, agora
evolucionaron para obter sete veces máis. A recompensa
do traballo ben feito é que aínda así os seus viños non
cobren a demanda, sen esquecer os case cen premios que
o longo destes anos foron recibindo en diferentes certa-
mes.

Non obstante, cando comezaron grande parte do viñedo
destas ladeiras que escoltan ó Miño estaba abandonado.
Iniciaron a súa recuperación e a esperimentar con peque-
nas cantidades, facendo fronte á disparidades existentes
nas uvas colectadas. Querían o tinto tradicional, con
corpo, con estrutura, con cor... aquel que lle dera sona a
esta comarca. Promotores da denominación de orixe
Ribeira Sacra, foron tamén pioneiros en Galicia na crian-
za do mencía, coidando que a madeira non mande moito
nun viño con abonda personalidade propia.

Augardentes e licores son a outra rama desta mesma
árbore, coa branca e a envellecida, baixo o selo Orujo de
Galicia. Dende hai dous anos contan con súa propia des-
tilería, coa mesma teima de obter produtos persoais, pro-
pios.

Cando Evaristo pensa no futuro, o seu compromiso lévao
máis alá das barricas, dos socalcos desta adega. Do
mesmo xeito que eles pensan en reacondicionala, dado
que se queda algo pequena para a actual produción, e
seguir evolucionando os seus viños, cre que o viño é moi
importante para esta terra; sangue de cepas que lle dá e
pode dar máis vida. "Esta denominación é particular, pola
súa ligazón á comarca, á paisaxe, á cultura...".. Para pro-
texelo e incentivalo aposta pola ordenación de cultivos, a
mobilización de terras improdutivas, a creación de empre-
sas de servizos e sobre todo, a información e formación
da xente nova fomentando a súa incorporación.



Granxa o Souto - Manuel Vierna

Parroquia: Mera (Santiago)
Concello: Ortigueira
Provincia: A Coruña
Descrición:  Reconversión de explotación de vacún de
leite para a cría de cabalos de deporte, recría de navelas
e oferta de actividades da natureza.

"Temos que aproveitar o que temos".

72 Aproveitando o que hai. Mantendo o que se fixo.

As cousas non son por casualidade. Polo menos na Granxa
O Souto. E aínda que cambia a escala de análise, o
mesmo plantexa Manuel Vierna para a súa explotación
que para a zona na que se localiza. Un cambio de activi-
dade aproveitando no posible todo o que hai. Porque son
as condicións naturais as que farían e fixeron deste con-
cello un magnífico lugar para a produción gandeira, pero
tamén as que lle dan un forte atractivo turístico. E son as
instalacións da súa antiga explotación leiteira nas que
agora se crían cabalos de deporte, ou dende as que se
ofertan actividades da natureza.

Moito ten cambiado dende que desembarcara no 79, do
mar á terra. De oficial de mariña mercante a gandeiro. Da
auga ó leite. Fíxose cargo da explotación dos avós coa
intención clara de darlle un novo aire á explotación.
Intentando tomar exemplo, con seis meses de contactos
coas mellores ganderías da zona, pero simultaneamente
promovendo avances. Con tradición familiar no asociacio-
nismo agrario, esas relacións establecidas con outras
granxas callaron na fundación dunha cooperativa. "Dende
sempre pequena, pero punteira en Galicia en manexo,
xenética, técnica...". Sería punta de lanza dunha peza
clave no sector lácteo galego, a Asociación de Frisona de
Galicia, xunto con, segundo Manuel, a antiga Axencia de
Desenvolvemento Gandeiro. Pero ademais de ser un refe-
rente no aspecto produtivo, sendo pioneira en diversos
aspectos, coma os servizos de substitución ó gandeiro, a
cooperativa foi o berce dunha puxante empresa de submi-
nistracións agrarias e rurais. Continua adaptación. Na
cooperativa, na empresa e na súa explotación.

"A clave é a produción propia; non hai vacas sen herba,
nin herba sen ordenación territorial. E sen isto, nin renta-
bilidade, nin gandería". A evolución nos usos da terra na
súa zona fixo que hai catro anos se plantexase o cambio.
Unha nova reorientación. Atlántico e Cantábrico encaixan
nestas costas de azul, verde e chuvia; coma un quebraca-
bezas líquido. E así artellou Manuel unha alternativa nas
condicións presentes. 

Hai catro anos creouse na zona unha entidade privada
para fomenta-lo turismo rural na zona de Ortegal. Debido

á crise do sector lácteo e do crecemento do turismo.
Como apoio e enriquecemento das iniciativas que se pre-
tendían poñer en marcha, plantexouse a posibilidade de
que as explotacións gandeiras se involucrasen na mesma
estratexia, comezando a ofrecer unha serie de servizos
complementarios. Que os visitantes tivesen a posibilidade
de, ademais de gozar das condicións naturais, paisaxísti-
cas e das ofertas turísticas máis convencionais, inserirse
na vida e traballo cotiá dunha granxa. Pensando tamén en
dar a coñecer a realidade dun sector profesional e moder-
no, para superar moitos dos tópicos que aínda hoxe se
conservan.

El plantexouno na súa granxa. Ademais de seguir coa
recría de navelas, comezou a criar cabalos de deporte e a
ofrecer actividades na natureza, aproveitando tanto as
instalacións existentes coma o entorno no que se atopan.
E tamén o ciclo formativo sobre ecoturismo Ortigueira.
"Aproveitando o ciclo teño unha cousa das máis importan-
tes, xente preparada". Por outra banda, o centro é un
lugar idóneo onde desenvolver parte das clases prácticas.

En todo momento inténtase utiliza-los puntos de encontro
cos establecementos de turismo rural e as outras empre-
sas involucradas no sector. Agora, na granxa O Souto
impártense clases de equitación así como de iniciación ó
salto, fanse rutas ecuestres, cicloturismo ou piragüismo...
"Temos que aproveitar o que temos". Pois teñen o río
Mera e a ría de Ortigueira ó pé. A filosofía da Axencia de
Desenvolvemento Gandeiro posta ó servizo de iniciativas
ben diferentes. Claro, por iso, unha vez que se teñen
cabalos, procuran diversificar no posible. Están comezan-
do con aulas de hipoterapia, nas que xa participa un neno
parapléxico, nenos hiperactivos...

"O único que pretendo é manter o traballo dos últimos
vinte e cinco anos, dos meus avós e bisavós; que meus
fillos sigan mantendo contacto coa natureza e a gandería
e que as granxas da cooperativa vaian intervindo no inci-
piente turismo de natureza". Un bo resumo.



Asociación de Productores de Espárragos de la comarca de A Ulloa

Parroquia: Varias 
Concello: Palas de Rei, Monterroso e Antas da Ulloa.
Provincia: Lugo
Descrición: Asociación de produtores de espárragos.

Hoxe teñen un convenio fir-

mado coa comercializadora,

polo que os produtores  teñen

unha seguridade de vende-lo

produto a un prezo prefixado,

e a empresa ten unha produ-

ción mínima asegurada.

73 Espárragos da Ulloa

Hai unhas décadas, a zona da comarca de A Ulloa e pro-
ximidades era moi produtora de setas. A empresa AROTZ
instalouse na comarca para podelas comercializar. Co
paso do tempo, esa produción de cogomelos descendeu;
aínda que tamén comercializaba castañas, esta empresa
debía buscar novos produtos. As vías de comercialización
abertas no mercado da alimentación de gama alta, orien-
taban esa busca de novos produtos. 

José Luís Losada é un veciño da comarca que herdou dos
seus pais unha explotación, que se vía que non resultaría
rendible, polo que se puxo a buscar que  producir. Da rela-
ción coa comercializadora xurdiu a idea dos espárragos; a
empresa xa tiña experiencia no seu cultivo, ó provir esta
de Navarra, onde si se cultivaban dende hai tempo. Pero
se precisaba máis superficie da que tiña J.L.Losada para
que fóra rendible procesalos e comercializalos. Parecía ó
principio moi complicado animar a outros agricultores a
que sumaran as súas terras para a produción de espárra-
gos, porque era un cultivo totalmente descoñecido na
zona. 

A colaboración entre a empresa comercializadora, a
Oficina Agraria Comarcal e a Fundación Comarcal de A
Ulloa, fixo posible unha convocatoria de chamamento ós
agricultores para ver cantos se sumarían á iniciativa.
Fóronse animando ata hoxe un total hoxe de 17 produto-
res da comarca, e producen un espárrago con marca iden-
tificativa da súa orixe. 

Istos agricultores tiveron que aprender moito sobre o cul-
tivo dos espárragos. E ter paciencia, porque só é a partir
do terceiro ano dende que se prantan as cepas, cando
empezan a dar unha produción boa. Iso si, a cepa dura
ata dez anos na terra. O estaren unidos na asociación ser-
viulles para intercambiar opinións sobre o cultivo, facer
excursións a sitios produtores de espárragos e informarse
xuntos a través dos mellores expertos na materia.

Hoxe teñen un convenio firmado coa comercializadora,
polo que os produtores  teñen unha seguridade de vende-
lo produto e un prezo prefixado, e a empresa ten unha
produción mínima asegurada.

As posibilidades que ten o espárrago son moi variadas.
Comercialízase fresco ou conxelado, clasificado pol o
tamaño. O que si saben de certo na asociación é que ten
unha calidade e gusto exquisito, cocíñese como se cociñe.
Recomendación do día: á prancha ou en tortilla.



Conservas La Pureza S.L.

Parroquia: Cariño (San Bartolomeu)
Concello: Cariño
Provincia: A Coruña
Descrición:  Fábrica de conservas artesanais

"Para o Xapón ten que ir todo impecable".

74 Conservas de tradición

"Para o Xapón ten que ir todo impecable". Ata esta con-
serveira chegaron interesados do país do sol nacente cun
encargo moi particular. Porque aínda que levan moitos
anos dándolle casa de metal a multitude de peixes, nunca
fixeran conservas de fígado de rape, que isto foi o que lles
pediron. Pois non ía quedar por eles, e sumárono á lista
das sardiñas, atún, bonito, chicharros, anchoas, bacallau,
polbo, congro, agullas... Son tres xeracións adicadas á
empresa e xa viron como evolucionaron os produtos
estrela. Nunca se sabe o que depararán os gustos futuros.
Así, o atún, peza fundamental hoxe en día, é algo de
agora, sendo nos sesenta unha curmá moito máis peque-
na, a sardiña, a conserva de maior aceptación e deman-
da.

A vida de Jesús Manuel é parella á da empresa, para algo
o pai a creara case co seu nacemento. Alá no 1923, pri-
meiro no porto e agora no mesmo corazón da vila de
Cariño. Despois de dedicarlle os seus esforzos, son os
seus fillos os que tomaron a alternativa. Os catro, estan-
do á fronte o menor, Carlos. Dende logo non é habitual
que isto aconteza, e que tódolos fillos se incorporaran á
actividade. E diversificando, nunha estancia das mesmas
instalacións, a filla empeza con outra iniciativa da conser-
va, pero non de produtos do mar, senón da terra. Elabora
conservas artesanías de todo tipo de froitas.  "Xa hai que
estar satisfeito con iso; están traballando os catro aquí e
creo que aprenderon máis comigo que noutro lugar“, fala
con perspectiva Jesús, que aínda estando xubilado pasea
pola que é a súa casa, da que sabe tódolos segredos. 

En todos istos anos non quixeron perder o xeito de face-
las cousas, o coidado en todo o proceso. "Esta fábrica é
practicamente artesanal", e así que crean que tampouco
se poida medrar dun xeito excesivo. Aínda así traballan
vinte persoas, case todas mulleres, que con esmero e coi-
dado manipulan o peixe en todo o proceso, case como se
fai nas nosas casas. 

Dende Viveiro, Burela, Coruña, Ribeira... depende, hai
moitos portos en Galicia e van a varios deles a busca-la
materia prima. Do mesmo xeito, a súa estratexia de
comercialización é a venda directa, con representantes
comerciais propios por toda a xeografía española. O coñe-
cemento e a defensa do produto está garantido.



Cerrajería Marbe S.L.

Parroquia: Chantada
Concello: Chantada
Provincia: Lugo
Descrición: Taller de cerrallería
dedicado fundamentalmente á
carpintería de portas

"Se o sector gandeiro non está moi

forte
, 

hai que apoiar 
tamén ós

outros".

75 Soldados á terra

Pode ser que comecen a traballar para Barcelona... pero
outra cousa ben diferente é irse a vivir para aló. De feito
nesta empresa recentemente ten acontecido xusto o con-
trario. O último rapaz en incorporarse, hai uns meses,
veuse ata Chantada dende esa cidade mediterránea.
Manuel, un dos dous socios desta cerrallería, ten claro que
prefire vivir aquí, aínda que só sexa por escapar das pare-
des dun piso.

A evolución dende os inicios avanzou cara á unha progre-
siva especialización. Aínda que comezara coma un taller
de mecanizados e incluso de fabricación de apeiros agrí-
colas, foi a demanda na carpintería metálica de portas a
que levou a Manuel a esta empresa. Por algo é técnico en
construcións metálicas e soldadura. Dous anos despois,
no 95, convertiuse en copropietario da mesma, dirixindo
a actividade definitivamente cara á esa rama. "Foi inten-
tar facer algo que os outros non fixeran; como por exem-
plo no tema do aluminio soldado". Traballos que non eran
habituais, para os que están perfectamente formados, e
que outras empresas do sector prefiren externalizar.

Agora están centrados unicamente no deseño, fabricación
e colocación de portas, celosías ou cancelas metálicas. Xa
dende hai seis anos, cando construíron a nave na que se
atopan agora. Pasaron de ser tres persoas ó dobre. Cada
vez máis utilizando o aluminio, pero tamén en forxa ou en
aceiro inoxidable. Manuel plantéxase as vantaxes e os
inconvenientes de continuar nesa especialización. Cre que
é positiva por dúas cuestións fundamentais: a mellor efi-
ciencia na utilización dos recursos e a formación máis
doada da man de obra. Porque este é un dos principais
problemas cos que se atopan agora. "Tal vez reorientan-
do a formación que se imparte aquí... A Formación
Profesional é o futuro". Trátase de pensar dun xeito glo-
bal. "Se o sector gandeiro non está moi forte, hai que
apoiar tamén ós outros". Por exemplo nese aspecto. Pero
tamén noutros, sobre todo no relacionado coa xestión e a
información a nivel Administración, tan importante para a
xente que comeza de novo.



Cedar S.C.G.

Parroquia: Carballiño, O
Concello: Carballiño, O
Provincia: Ourense
Descrición:  Centro de día dirixido á atención de
persoas maiores con perda da autonomía física
ou psíquica.

"Estabamos sen traba-

llo e tiñamos a idea de

traballar con nenos e

adultos con problemas

de linguaxe"

76 No día a día dos maiores, este centro. 

É unha iniciativa pouco frecuente polo de agora, máis
nunha vila do rural, aínda que tampouco abundan na cida-
de. Sobre todo pensando que é privada, levada adiante
por dúas rapazas de Ribadavia, Raquel e Sheila. 

Como tantas outras accións emprendedoras, esta xermo-
lou nun ambiente distendido. "Tomando un café".
"Estabamos sen traballo e tiñamos a idea de traballar con
nenos e adultos con problemas de linguaxe". Raquel é psi-
cólogo logopeda e Sheila terapeuta ocupacional, e decidi-
ron colle-lo camiño do autoemprego, sendo ademais pio-
neiras na súa terra. O principal orgullo "é ter creado o
noso posto de traballo". A idea foi madurando por unha
banda, e axustándose á normativa actual sobre este tipo
de servizos pola outra. Unha cuestión de incompatibilida-
des levounas  á apertura deste Centro de Día, tal e como
elas explican nos seus dípticos, un servizo dirixido á aten-
ción de persoas maiores con perda da súa autonomía físi-
ca ou psíquica, e no que ofrecen coidados e atención de
carácter persoal, terapéutico e social.

Abriron no 2002, despois de buscar o local tanto en
Ribadavia coma no Carballiño. Finalmente optaron por
esta última opción ó ter maior poboación. Compraron o
baixo e adaptárono as súas necesidades específicas, o que
significou unha total remodelación. 

O feito de ser unha empresa creada por dúas rapazas
novas fixo que puidesen acollerse ós programas ILE
(Iniciativa Local de Emprego) e ó EMEGA, para mulleres
emprendedoras. Axudas que nunca veñen mal, pero que
serían estériles de non ser pola súa forza de vontade,
esforzo e dedicación. "Ó ser teu, tes que facer de todo,
ademais das actividades propias do centro". Que xa non
son poucas. A finalidade é mellora-la independencia des-
tas persoas na vida cotiá, ademais de procesos de reha-
bilitación concretos sobre todo no tocante ás capacidades
de linguaxe e comunicación. Realizan actividades de ani-
mación, de lectura, xogos, psicomotricidade, orientación,
ximnasia, coordinación... nas que fan un seguimento de
cerca dos "seus" maiores. Ata alí chegan en autobús; o que
elas contratan para facer máis doados os desprazamentos.

Posiblemente non está moi lonxano o momento de facé-
rense cargo desta tarefa, polo menos é o que andan a
pensar.

Hai que ter moita man para, perseguindo os seus obxec-
tivos de mellora, facer o máis amenas e agradables posi-
bles as estancias no centro. Pero estano a conseguir.
"Unha vez que empezamos, de tódolos que entraron, nin-
guén se foi". O problema é que a evolución é aínda lenta
e, tendo capacidade para trinta persoas, polo de agora
cobren a terceira parte. Tal vez sexa pola pouca implanta-
ción deste tipo de servizos e o descoñecemento dos bene-
ficios que poden proporcionar na mellora da calidade de
vida da xente maior. Pero Raquel mira cara o futuro, no
que penduran novos proxectos, coma o de amplia-la ofer-
ta en ámbitos diferentes: fisioterapia, podoloxía, perru-
quería... Un lugar de atención integral.  E a ilusión de abrir
un centro en Ribadavia sempre estará aí. 



Xogaventura S.C.G.

Parroquia: Carballiño, O
Concello: Carballiño, O
Provincia: Ourense
Descrición: Parque temático
de ocio e aventura para
nenos e empresa de servizos
turísticos.

"Temos unha comarca cun potencial

moi rico; cultural, 
paisaxístico e

gastronómico, que está por explotar

turisticamente".

77 Algo máis que un xogo

Os máis cativos non saben por onde comezar, ou iso amo-
san as súas facianas, porque a decisión indica outra
cousa. As cores dánlle identidade propia ó parque do
tobogán, ó campo de fútbol ou baloncesto, ou mesmo ó
rocódromo. E ó resto de elementos que compoñen este
parque temático de ocio e aventura, multitude deles, pen-
sados para que nenos e non tan nenos pasen un bo cacho,
ó tempo que se potencia a súa psicomotricidade. Porque
o do rocódromo ía en serio. Todo a cuberto, para non
mollarse no inverno... ou non pasar tanta calor no verán,
porque aínda sendo esta unha época non moi boa para
este tipo de iniciativas, a climatización permanente deste
lugar agradécese nunha tarde calorosa do Carballiño,
desas na que o aire quente abraza a un de verdade cando
sae pola porta.

Nesta comarca non existía ningunha empresa destas
características, pensando sobre todo no trato persoal,
cualificación profesional e instalacións. "Isto tamén nace
coma complemento, intentando dinamiza-la vida dos cati-
vos da comarca". Cando comezaron a pensar nesta idea
tiveron claro que non ían renunciar ó trato personalizado
cos nenos, algo que botaron en falta nalgúns dos lugares
que visitaran previamente. "Non queriamos facer o típico
parque infantil; trátase de que os nenos veñan aquí a
gozar de verdade", comenta José Luís. Pero fala en plural,
porque esta empresa é cousa de máis de un. Trátase
dunha cooperativa na que el está en "minoría". De catro,
tres son socias. Todas elas tiñan algún tipo de relación co
mundo dos nenos e do turismo, os dous ámbitos nos que
agora actúan. José Luís, por exemplo, levaba trece anos
no mundo do espectáculo e da animación, sendo monitor
de tempo libre e animador socio-cultural. "Dende o pri-
meiro momento quixen mirar polo rapaz". Agora danse
conta que poden supoñer unha alternativa de ocio para os
non tan pequenos. Non sería a primeira vez que alguén
celebra a maioría de idade con eles, buscando unha alter-
nativa diferente ó habitual, nun ambiente particular.

Se unha das intencións principais nesta actividade da
empresa é fidelizar a pais e nenos, na outra, que é a pres-
tación de servizos turísticos, seguramente sexa facer que
o visitante queira volver á comarca, ou cando menos que 
a súa satisfacción faga que outros veñan a coñecela.

"Temos unha comarca cun potencial moi rico; cultural,
paisaxístico e gastronómico, que está por explotar turisti-
camente". Eles tratan de facer senda, organizando rutas
guiadas e diversos paquetes turísticos. Un deles ben
podería partir de diante da súa sede, onde se localiza o
templo de Veracruz, principal obra arquitectónica da vila.
Podería avanzar cara ó Balneario, ou ó parque municipal...
E para xantar está ben claro: polbo á feira. Algúns dos
grupos que xa aproveitaron os servizos desta empresa
traían como obxectivo principal degustar este prato, o de
mais sona do Carballiño. Pero non terían porque quedar-
se só neste concello. Eles lévanos a descubrir toda esta
comarca, ou limítrofes, chegando mesmo ó corazón da
comarca do Ribeiro.



José Ramón López Alén

Parroquia: Lás (San Cibrao)
Concello: San Amaro
Provincia: Ourense
Descrición:  Taller de meca-
nizados de precisión

"Estou na miña terra
 e isto é para

min un paraíso".

78 Terra só hai unha

Semella o taller dun reloxeiro, ou mesmo un museo, pola
orde e a organización que se ve e se respira.
Sorprendente sabendo o que aquí se fai, pero é o xeito de
concibi-las cousas de José Ramón. Non se fan reloxos, e
no del, as agullas decidiron volver atrás, ou face-lo cami-
ño ó revés. Do estranxeiro á terra, da cidade ó rural.
Despois de vivir vinte anos en Xenebra este ourensán
decidiu volver a Lás, á súa parroquia natal, e comezar
outra vez de cero, ou case. Cos aforros acumulados
durante a diáspora e a bagaxe de tantos anos traballando
nesa actividade. Marchou só e retornou hai uns sete anos,
coa súa muller e dous fillos, Daniel e Estefanía. Do fran-
cés ó galego.

Ó principio, aínda no lugar de orixe, atopouse algo "per-
dido",  porque non sempre un se atopa o que agarda. Pero
non dubida ó dicir que pondo todo nunha balanza non se
arrepinte dese drástico cambio. "Estou na miña terra e
isto é para min un paraíso".

Non só sorprende a coidada disposición de máquinas,
ferramentas e demais cousas deste taller de mecanizados.
Tamén resulta curioso atoparse esta actividade neste
lugar, entre campos e hortos, castiñeiros e maceiras. "O
taller do José Ramón é unha nave grande a man dereita
que xa se vé dende a estrada". Así explica un veciño antes
de chegar ata alí. E ó chegar vese coma un antigo edificio
gandeiro, anteriormente utilizado polo seu pai para gali-
ñas poñedoras, se reconverteu nun lugar no que se crían
cousas ben diferentes: elementos metálicos. Unha tarefa
de precisión na que se atreve con todo. Grande ou peque-
no, de aluminio, aceiro, latón, bronce ou mesmo materiais
plásticos; por citar algúns. "Non tes ningún inconveniente
por traballar aquí; se es profesional e das o servizo dá
igual que sexa aquí... e poder traballar neste entorno é
formidable". Desde esta parroquia de San Amaro recibe
encargos doutros lugares de toda Galicia; esta é a demos-
tración.

A mesa de debuxo vaille deixando cada vez máis prota-
gonismo ós programas de deseño asistido por ordenador,
aínda que dun xeito ou doutro segue sendo protagonista
da historia. E mesa e ordenador marcan dous tempos de
dúas xeracións, pois o seu fillo Daniel, nacido en Suíza,
estuda agora no mesmo instituto no que o fixera o seu
pai, en Ourense, e na mesma rama formativa, coa idea de
incorporarse ó taller aportando, como non, as novidades
tecnolóxicas e técnicas. "O traballo noutros lugares non
sobra e funo encamiñando cara aquí" di José Ramón. Así
serían tres, dado que xa hai outro rapaz en prácticas con
el. Precisamente, pensando niso, quere aumenta-la capa-
cidade de traballo da empresa, introducindo nova maqui-
naria de maior precisión e produtividade, sendo, coma
noutras ocasións, a burocracia un dos principais atrancos.
Ten claro que "cando alguén ten aquí unha iniciativa non
se poden atravesar paus". Para que así, tal e como el pre-
fire, os fillos poidan quedarse alí. "Eu vivín nunha cidade
e a min encántame o rural". E trata de inculcar ós que
veñen a mesma percepción.

A cousa terá que ir paso a paso, coma os que dá cada día
para ir e vir dende a súa casa. E no paseo pode que se
cruce cun raposo, unha das cousas que en Xenebra non
tiña, e ben que lle gusta.



Parroquia: Nullán (San Cosmede)
Concello: Nogais, As
Provincia: Lugo
Descrición:  Iniciativas empresariais
diversas nun pequeno lugar dunha
parroquia de montaña.

O leite provén da propia explo-

tación familia
r, 

que tivo que

aumentar o seu rabaño nestes

anos para abastece-la produ-

ción de queixo.

79 Hai iniciativas, hai ganas, hai Nullán.

Apetece un pouco de queixo do cebreiro cunha boa tora-
da de pan de leña? E comelo sentado nun bo banco de
madeira cos Ancares distraendo os nos nosos ollos? Pois
simplemente hai que chegar ata Nullán, que todo o poñen
os seus veciños. Esta parroquia de As Nogais, na monta-
ña oriental lucense, é todo un paradigma de desenvolve-
mento de iniciativas no medio rural. Nun barrio con menos
dunha ducia de casas diversas accións xeran emprego,
riqueza e futuro nesta zona. "Dende sempre fomos un
pobo con moita conciencia e identidade, a través da rei-
vindicación" afirma Verónica, a "queixeira". Uns trinta
empregos directos no que os veciños coñecen como "par-
que empresarial" da zona, sen perder un chisco da fisio-
nomía típica destas aldeas.

Posiblemente cando estaba a estudar filoloxía galega non
tivese pensado poñerse, uns anos máis tarde, á fronte da
queixería da súa nai. Pero as voltas que da a vida, agora
é unha das dúas queixerías da Denominación de Orixe
Cebreiro. Dende o 97, cando empezou cunha cuba de tan
só cento vinte litros. Un ano antes comezara cos "experi-
mentos", coa tecnoloxía queixeira. Nesa etapa foi funda-
mental o apoio da Aula de Produtos Lácteos de Lugo,  na
que Verónica atopou unha estreita e continua colabora-
ción. Xa se coñecen ben. Tres anos despois mercou unha
nova cuba de cincocentos litros e outra cámara de frío de
maior volume. O leite provén da propia explotación fami-
liar, que tivo que aumentar o seu rabaño nestes anos para
abastece-la produción de queixo. Unha pequena gandería
que se mantén fundamentalmente nos pastos ós que aco-
den diariamente. E parece que o abastecemento de leite
pode ser un dos limitantes que impidan un incremento
futuro das elaboracións. Cada vez quedan menos vacas
por aquí. Non se trata de buscar grandes producións, ó
contrario. Pero, aínda non pretendendo chegar ós grandes
mercados, as potencialidades do produto son grandes e
pouco a pouco son máis os clientes e os lugares ós que
chega, unha vez explicadas as peculiaridades dun sabor
característico con séculos de historia. E seguindo coas
peculiaridades, pero desta volta deste lugar de Nullán,
mellor ir busca-lo pan, que o queixo queda en boas mans.
Só hai que camiñar medio minuto, que pouco lle falta para
senti-la calor do lume, ata chegar á casa que ten ó pé
unha pila ben grande de leña. A que precisan para os for-
nos.

Na casa xa facían pan, como en todas as de por aquí e do
resto do país, dende hai anos. Tiñan unha explotación de
gando vacún de carne que decidiron abandonar despois
dunha campaña de saneamento gandeiro na que tiveron
que sacrificar tódolos animais. E que se pode facer? Pois
en lugar de emigrar cambiar totalmente de actividade e
crear unha pequena empresa familiar, facendo un produ-
to no que o punto de venda non fose aquí. Suso, a súa
muller e sogros. Non só non emigraron; deron traballo a
outras persoas do Concello e doutros próximos. Mesmo se
pode dicir que posibilitaron a inmigración, dende a provin-
cia de A Coruña concretamente. De feito un dos principais
problemas é atopar xente para traballar, pero é un proble-
ma do sector en xeral.

As primeiras fornadas da leña repartíronse pola zona no
automóbil propio que posuían, mais non tardaron moito
en precisar dunha furgoneta maior. Un despacho propio
en Lugo, outro forno, un despacho en Ponferrada, outro
forno máis!, logo Barcelona, Madrid...: os galegos, e os
que non o son, que están alí saben das virtudes do pan
que leva trigo do país. Unha evolución de catorce anos,
moi rápida para istos novos empresarios. Agora son deza-
nove persoas traballando; facendo pan, empanadas, ros-
cón... nunha xornada de vinte e catro horas para amasar
e cocer moitos "tegos" de fariña. Tantos como fagan falta
para xuntar máis de mil cincocentos quilos diarios.
Reparten a toda a comarca e máis alá, para o cal xa con-
tan cunha flota de oito vehículos. "Realmente nunca
fomos buscar clientes", o cal significa que os buscaron a
eles. Como recentemente unha importante firma de dis-
tribución nacional interesada nas súas empanadas.



Parece que vai facer falta

madeira por moito tempo.

A estratexia a seguir resúmea Suso na adaptación á
demanda de mercado, seguir aproximándose ós grandes
centros de consumo e complementar a oferta con produ-
tos externos á panadería, por exemplo, a través da cola-
boración con outras empresas de elaboracións afíns. Isto
de portas cara á fóra. En Nullán, na panadería, introducir
nova tecnoloxía para seguir facendo un pan coa calidade
tradicional, que son dúas cousas que non están pelexa-
das. En definitiva seguir abrindo camiños, que tal vez
sexan percorridos tamén polo fillo. "Intentamos inculcar-
lle que ten isto aquí...". Como moitas outras cousas que
se poderían aproveitar, comezando polos recursos natu-
rais. "Calquera iniciativa que apareza aquí, con ganas de
verdade, pode saír para adiante", pensa Suso. Iso é o que
fai falla. Iniciativas propias, novos empresarios... e apoio,
sobre todo formativo, para incentivar tales cuestións por
parte da Administración. Uns oídos ben atentos e ollos
abertos para coñecer autenticamente a realidade do rural.

Falando de escoitar, parece que é un martelo o que peta
do outro lado do camiño. Podería ser unha serra. Hai que
ir busca-lo banco logo, antes de que peche a carpintería
de Alfonso, aínda que para el é outra estancia máis da súa
casa, que está pegada. O pai tiña dende vello o taller, e ó
pouco de comezar a traballar nel Alfonso, deuse un salto
importante. No 93 adquiriron nova maquinaria e constru-
íron unhas novas instalacións para aumenta-la capacida-
de. Unha escola taller que había no concello facilitou che-
gar ás seis persoas, ás veces sete, que están agora traba-
llando todo tipo de madeiras, do país e de importación,
aínda que o castiñeiro segue gañando.  O segredo está no
bo traballo, nun proceso completo e nun produto total-
mente acabado. Ademais dunha gama moi ampla, que fai
que sexan sobre todo particulares os seus clientes habi-
tuais. Traballos á medida para pedidos específicos.

Dende o inicio foron aumentando o número de clientes e
de zonas, nun intervalo xeográfico que vai dende Lugo ata
Ponferrada, intentando axustarse á súa capacidade. Neste
caso o limitante ben marcado do lado da oferta, porque
demanda sóbralles. Mesmo tiveron que pechar a páxina
web! Demasiados pedidos chegaban a Nullán a través da

rede!. E iso que non é de banda ancha... Un paso "ancho"
foi o que tiveron que dar para chegar ata Inglaterra, onde
tiveron que cubrir un pedido que un ancarés emigrado lles
fixo. O boca a boca é máis que suficiente, e parece que
nin o mar impide a súa difusión. Parece que Suso, da
panadería, tiña razón, e se hai ganas as cousas saen
adiante. Tantas como parece que ten Adrián, o fillo maior
de Alfonso. O seu gusto pola carpintería fai que a prefira
á televisión; seu pai di que non a ve. Raro resulta, pero
aínda que é moi novo parece que xa hai outro carpinteiro
máis en Nullán. Ou dous; Ares, o seu irmán de catro anos,
sen amosar tanto entusiasmo xa se quere agarrar á serra.

Parece que vai facer falta madeira por moito tempo. Pero
incluso niso parece non haber problema. En Nullán hai un
viveiro forestal. Unha das fincas está entre a carpintería e
a panadería.



Manuel Paredes Turnes

Parroquia: Cabanas (San Miguel)
Concello: Baña, A
Provincia: Coruña, A
Descrición: Explotación de gando
vacún de leite de produción ecolóxica

"Pensouse que a solución

estaba na cantidade e

resulta que non". 

80 Leite branco... con filosofía verde

"Pensouse que a solución estaba na cantidade e resu lta que non".
Manuel Paredes fala de leite. Na súa explotación as  vacas non dan
moito en relación a outras granxas, pero como di el , non hai que
contar en litros senón en euros. Dende sempre penso u que a pro-
dución ten que basearse nos rendementos da terra. " Habería que
parar de producir industrialmente, co que o gandeir o ten... e nece-
sítase terra, pero a terra haina". 

No ano 89 fíxose cargo da explotación familiar. Daq uela retirába-
se da actividade un dos gandeiros da parroquia, coa  intención de
dedicar á produción forestal as súas fincas. El dec idiu abrir unha
nova vía de desenvolvemento da súa explotación apro veitando tal
circunstancia. Ofreceu unha importante cantidade po lo aluguer
desa propiedade,  ó cal accedeu o dono, que preferi u esa opción
á inicialmente pretendida. Manuel tivo claro que o importe desas
rendas debería aforralo no custo de alimentos compr ados fóra da
explotación. Así foi como partiu de inicio un model o produtivo
totalmente diferente ó que estaba a tomar o resto d o sector. Pero
non por iso este ía ser peor. "Nunca fixen nada por  casualidade,
sen estudar ben as cousas. Eu facía o seguimento da  rendibilida-
de económica da miña explotación en relación as dem ais e vía que
ía acertando". Porque non foi doado ir contra da co rrente estable-
cida. E parou de utilizar pensos, totalmente. As sú as vacas non
coñecen o seu sabor. Sempre mirou por producir co q ue xenera-
ban as súas terras, e todas aquelas que foi alugand o ou lle foron
cedendo, ata xuntar as algo máis de trinta hectárea s de pastos
cos que conta agora. "Hai anos nesta parroquia habí a máis de mil
cincocentas vacas, e saían todas ós prados; agora s ó se ven as
miñas". Un xeito de resumi-lo cambio.

Os servizos de Extensión Agraria déronse conta de q ue, dende un
punto de vista práctico, a explotación de Manuel ti ña unha produ-
ción ecolóxica e que o seu produto non se estaba a diferenciar
dese xeito no mercado. Convencérono para que se pux ese en
contacto co Consello Regulador de Agricultura Ecoló xica e dende
o ano 2003 está en proceso de reconversión. Un perí odo que
neste caso non significou nada, ningún cambio, máis  que agarda-
lo paso dos dous anos regulamentariamente estableci dos.

Agora, nun momento no que o sector non atravesa pol os mello-
res momentos, el asegura acadar os mellores resulta dos econó-
micos da súa historia. Cuns custos de produción por  litro máis que
baixos e uns bos prezos de venda non poden orixinar  outra 

cousa. Unha explotación pequena en produción, pero grande en
rendibilidade. Esta é unha das premisas, segundo Ma nuel, para
que a xente nova se quede nas explotacións. As outr as dúas son
conseguir que a xestión da explotación se profesion alice, indepen-
dizádoo das voltas familiares, e que todo o mundo p oida ter un
sábado ou domingo libres. Dende logo non semellan i mposibles.

Leite branco, pero que podería te-lo verde dos past os dos que pro-
cede. Pastos que se conservan na parroquia en grand e medida
pola aposta polo arrendamento que comezou Manuel ca ndo se
fixo cargo da explotación. Iniciativa que serviu co mo exemplo para
outros gandeiros e propietarios, e que hoxe en día deu nun diná-
mico sistema de xestión de terras. Nesa parroquia f aise con-
centración parcelaria privada, pero non de propieda des, se
non de dereitos de uso. Os propios arrendatarios in tercam-
bian parcelas para mellorar as estruturas das explo tacións.
Sen gastar un só euro.



Portón de Curros - Raquel Fernández

Parroquia: Celanova
Concello: Celanova
Provincia: Ourense
Título-descrición: Taller de deseño e fabricación
artesanal de vidreiras de vidro soprado.

"Quedan alucinados ó ve-lo traballo" 

81 Cor e luz

Os inicios non foron nada doados. A falta de información e
tamén dun lugar onde poder conseguila foron algúns dos
principais atrancos. Como obte-los materiais, con que cali-
dades, cal é o xeito de traballalos... Máis Raquel tiña dúas
cousas xa en propiedade: inquedanza por aprender e deci-
sión por levar adiante a idea. O seu vencellamento dende
moito antes co mundo da arte, a través sobre todo da pin-
tura, dánlle garantías en dúas cousas claves na súa activi-
dade actual: o dominio das formas e das cores.

Aínda que inicialmente só pensaba en facelas para si, a día
de hoxe son tres as persoas que con paciencia e precisión
compoñen os puzzles de cor que Raquel deseña. Xa pasa-
ron uns quince anos dende que compraba vidreiras vellas
en Inglaterra para aproveita-los seus materiais e aprender
da súa arquitectura. Unha afección que se converteu nun
medio de vida, para o que considera que "o fundamental
é ter nivel artístico e que o que fas realmente che guste".

Unha das condicións para os seus clientes é que os de-
seños son propios e únicos, e así o aceptan e desexan
tódo-los que, dende diversos puntos de Galicia, se ache-
gan ata Celanova. Buscan para os seus fogares vidreiras
que xoguen coa luz igual que Raquel o fai co lapis no
papel. Cada lugar é diferente, polo tanto, cada creación
será orixinal.

Algúns clientes "quedan alucinados ó ve-lo traballo "
comenta César, o seu fillo. Esta é unha das maiores satis-
faccións. Sobre todo pensando que o da vidrería non é
unha artesanía coñecida na nosa terra, e que día a día
teñen que ensinarnos onde está a calidade. Porque esa é
outra das súas apostas. A utilización dun vidro cunhas
características que habitualmente non se emprega. O
vidro soprado, tal e como se facía na época gótica, e que
fai unha longa viaxe ata chegar aquí. Nada menos que
dende Alemaña. 

A gama de cores que permite utilizar este vidro é moitísi-
mo máis grande cá dun vidro mecánico normal. E se sabe-
mos que un dos temas que máis inspira a Raquel é a
Natureza, entendemos que queira traballar cuns materiais
que lle permitan recoller toda variedade de tons, de mati-
ces, de intensidades...

Aposta porque se coide moito o nivel da artesanía galega;
así é como a sociedade aumentará a súa valoración das
cousas que se fan. Outro cacho do mesmo camiño, a pro-
moción. E aínda que tal vez sexa lentamente, pouco a
pouco esperta a interese por posuír unha destas crea-

cións.



Queiper Laza

Parroquia: Laza 
Concello: Laza
Provincia: Ourense
Descrición: Taller de deseño
e confección de traxes tra-
dicionais de peliqueiro, típi-
co dos entroidos de Laza

De vinte a vinte e cinco... 
iso é o que

pesa. "E despois a corre
r, que non é para

exporse".

82 A agulla que corre no Entroido

De vinte a vinte e cinco... iso é o que pesa. "E despois a
correr, que non é para exporse". Loli lémbranos o espírito
do Entroido e do que esixe levar un traxe de peliqueiro.
Un traxe, que non un disfrace. Os zapatos de cordóns
negros, as medias calcetadas á man, as faixas, a camisa,
os tirantes, garabata, chaquetilla, pantalón... e máis. Sen
esquece-los chocos e a careta.

Pois resulta que no taller de Loli se fan tódolos elementos
téxtiles do traxe e dun xeito totalmente artesanal.
Dedicación e paciencia son condicións para elaborar unhas
prendas que só se van a poñer tres días no ano. Pero a
tradición vívese cunha intensidade inimaxinable aquí en
Laza.

Todo comezou hai uns doce anos, grazas ós coñecemen-
tos que adquiriu dun xastre velliño dunha parroquia veci-
ña. Considerou que existía esa necesidade, dado que cada
vez quedaban menos persoas dedicadas a facer tódolos
elementos. Sempre lle gustou a costura e agora xa algún
dos seus traxes chegou ata Nova York e moitas outras
zonas da península. E doutras zonas da península teñen
que vir tamén os materiais, cada vez máis difíciles de con-
seguir, e é que iso estase a converter nun problema.

Pero detrás deste pequeno taller, no que cada ano dende
fins do verán as mans de tres mulleres comezan a confec-
cionar uns quince ou vinte traxes por encarga, hai outra
historia máis. Con anterioridade Loli estaba á fronte dun
taller de confección con máis de trinta empregadas, pro-
ducindo para importantes cadeas textís. O inicio do seu
abandono da súa zona na procura de man de obra máis
barata fixo que Loli tivese que reorientar a súa actividade.
Estando en Laza e gustándolle o traballo cos tecidos, o
seguinte paso do camiño non sorprende. Sobrevivir onde
moitas iniciativas similares tiveron que desaparece r.
Aproveitar un acontecemento autóctono e tan singular
coma o Entroido de Laza permitiulle continuar con algo
polo que apostou de vello.

"O que máis me gusta é tira-las formigas" di Pablo, o fillo
máis novo, mentres mira para a careta que lle fixo o
Ricardo, cun gato debuxado na mitra. Sete anos e xa é
peliqueiro. O mesmo que o seu irmán maior. E o resto dos
veciños de Laza. A praza do Concello quédase pequena
para tal acontecemento.

E como parece que o entroido "está indo a máis tódolos
anos",  o traballo non parece que vaia a menos para Loli.



Pazo do Castro

Parroquia: Castro, O (Santa María)
Concello: Barco de Valdeorras
Provincia: Ourense
Descrición: Rehabilitación dun pazo do século XVII e
posta en funcionamento dun aloxamento de turismo
rural

"Para deleite dos sentidos". 

83 Aloxamento con historia... e futuro

Proximamente xa se poderá gozar dunha sala de "spa".
Súmase á piscina, pistas de tenis e outros moitos servizos
existentes, posibles algúns deles polo enclave. Pero pode-
ríase dicir que non se precisaría nada diso para que mere-
cese ben a pena visitar este lugar. De feito, a primeira liña
do menú do restaurante é prometedora: "Para deleite dos
sentidos".

Vixiante do Barco, no alto do Castro, o tempo de seguro
se transforma nas estancias deste pazo. Un tempo que xa
ten experiencia entre esas paredes, de máis de tres sécu-
los, e que sustentan unha construción declarada edificio
histórico da provincia de Ourense.

Cando a empresa da familia de Montse, adicada á cons-
trución, se fixou no pazo dos Flórez, moito quedaba por
facer. Segundo di ela, foi precisamente o proceso de reha-
bilitación un dos principais retos e das maiores satisfac-
cións do seu pai. Cuestión de afinidade profesional.
Durante algo máis de dous anos, distintos obradoiros de
restauración de mobiliario, tapices, albanelería, entre
outros, déronlle ás súas estancias un novo alento, un
novo brillo. Falamos da conservación dun patrimonio de
todos, pero intentando xerar riqueza. Esta é unha das vías
de recuperar e poñer en valor moitos dos valores arqui-
tectónicos e históricos do rural galego.

Ó igual que eles fixeron co pazo, Montse pensa que hai
que facer atractivo o rural, ofertando servizos adecuados
e diversidade de actividades. Para a súa zona pasaría por
desenvolver alternativas ó sector louseiro, que aínda que
fundamental non debe se-lo único. E predica co exemplo
no ámbito que lle toca. Neste pazo-hospedería xa traba-
llan catorce empregados e ademais das ofertas xa ditas
está en plans un futuro campo de golf e a loita pola poten-
ciación e recoñecemento do paso da chamada Vía Nova ou
a variante local do Camiño de Santiago. 

Buscar o persoal cualificado necesario non resulta tarefa
doada e convértese no principal problema, pero é cuestión
imprescindible para presta-la coidadosa atención ós visi-
tantes que dende toda Galicia e resto da península se
achegan ata estas terras. Pensando niso Montse propón a
creación na zona de oferta formativa en materia turística.
De seguro que isto aliviaría esas dificultades.

Podemos pensar que se moita xente fai grandes despra-
zamentos para vir ata aquí, existen cousas que merecen
a pena. Ela apunta unha: unha vida máis tranquila. "Os

fillos críanse nun ambiente relaxado". 



Concello de A Veiga

Parroquia: Varias
Concello: A Veiga
Provincia: Ourense
Descrición: Rehabilitación de
edificios tradicionais adicados
con anterioridade a albergar
diferentes oficios.

Os tempos cambian,

e con eles os xeitos

de tra
ballar, 

de

face-las cousas.

Os tempos cambian, e con eles os xeitos de traballar, de
face-las cousas. Outras novas chegan, e por iso existe o
risco de que o esquecemento se apodere das anteriores.
Máis no concello da Veiga hai intentos por manter ese
valor etnográfico vivo. Valor que no seu ámbito é rico e
diverso, manténdose ata os nosos días moitos dos lugares
e elementos propios de oficios e labores agora desapare-
cidos: teares, forxas, muíños, fornos... As accións enca-
miñadas á súa conservación e revitalización englóbanse
na concepción turística que este concello se pretende dar.

Declarado no 2002 Municipio Turístico Sostible, a partir do
ano 2003, despois de acada-lo financiamento preciso, ini-
cia un proceso de recuperación de edificios, tanto comu-
nais como de particulares. Edificios que por outra banda
foran seleccionados nos tres anos anteriores, por partici-
pación tanto do concello como dos veciños. Ata un total
de sete pobos chegaron as iniciativas, afectando tanto a
construcións particulares como comunais. Si, particulares
tamén. Cando existe vontade nun proxecto común, a
colaboración resulta máis doada e sempre aparecen solu-
cións satisfactorias para todos.

Pero as accións non paran só nesa recuperación, que xa
non é pouco considerando o valor da nosa memoria rural;
buscan tamén a volta deses lugares á participación na
vida do concello. O obxectivo é crear unha ruta etnográfi-
ca na que o visitante poida coñecer no lugar que realmen-
te lle corresponda, os edificios e elementos empregados
para cada un destes enxebres oficios. 

E non só co acompañamento dunha persoa guía; tamén
coa participación dos propios veciños de cada aldea, en
moitos casos auténticos protagonistas do pasado deses
oficios e inmellorables anfitrións para alguén que queira
comprendelos. "Os rapaces novos sorpréndense de que se
puidese facer así..." comenta Edesio, o alcalde, lembran-
do algúns dos comentarios dos que xa teñen feito e vivi-
do esta ruta. Como a vida dos nosos avós nos pode resul-
tar inverosímil?. Iniciativas como esta farían menos fre-
cuente esta pregunta.

Sen esquecer claro o marco incomparable no que se sitúa:
o de Pena Trevinca. Incluída en parte da súa área na Rede
Natura 2000, de seguro se goza dun espazo natural de
altura, e non só polos 2127 metros de altitude deste pico.
Un dos teitos de Galicia. Unha das claves polas que se
aposta no desenvolvemento do concello é precisamente ó
aproveitamento da montaña, da neve, dos recursos natu-
rais. No futuro está, e posiblemente non moi distante, o
emprazamento dunha estación de montaña nas ladeiras
desta importante elevación. Neve no inverno. E no verán,
auga. Porque o núcleo da Veiga ten que mirar de non
"pisar-lla" cola ó encoro de Prada, que se estende ós seus
pés e avanza dez quilómetros pedíndolle paciencia ó río
Xares. Un bo escenario para actividades acuáticas.



C.D.R. O Viso

Parroquia: Lodoselo (Santa María)
Concello: Sarreaus
Provincia: Ourense
Descrición: Centro de Desenvolvemento
Rural O Viso, como proxecto integral, cunha
evolución de acordo co rural, coas súas
necesidades e demandas.

A experiencia do Centro de

Desenvolvemento Rural do

Viso, máis que escoitala ou

lela, habería que vivila e

sentila
.

A experiencia do Centro de Desenvolvemento Rural do
Viso, máis que escoitala ou lela, habería que vivila e sen-
tila. Todo comeza no 1985, cando se creou a asociación
cultural O Cruceiro, coa súa sede na escola de Lodoselo e
que integraba a numerosos veciños da zona. "Ó comezar
coa asociación, cada veciño veu e picou un cacho da pedra
da parede..." lembra Carmen, a coordinadora. Indicios do
que despois significaría O Viso. Porque resulta difícil cata-
logar este proxecto, máis ben cómpre definilo como inte-
gral na procura de transformacións daquelo que se consi-
dera que ten que ser mellorado no rural. É por iso que din
"vaise dando resposta ás necesidades que van xurdindo".
Necesidades que mudaron nos últimos anos. 

Inicialmente recuperando festas tradicionais coma o
entroido e o magosto a través da asociación. Logo inicia-
ron actividades educativas, tanto para os novos como
apoio ás súas aulas, coma a escola para adultos. Tamén
cursos de formación, relacionados co medio natural ou os
servizos sociais entre outros. No camiño, no 1990, créase
o CDR O Viso, para dar un paso máis. E sempre buscando
sinerxías con outras potencialidades de desenvolvemento
no entorno. Desenvolvemento económico e social. 

Recuperaron a antiga reitoral igualmente en Lodoselo coa
idea de facer un centro de actividades de tempo libre, per-
seguindo a idea dun pobo escola na que os veciños son os
mestres. Dende os seus inicios infinidade de grupos de
rapaces de tódolos lugares se achegaron ata aquí para,
dun xeito directo e práctico, coñecer a vida no rural; a
economía, a cultura, o medio ambiente. No albergue do
que dispoñen poden durmir ata corenta persoas. Agora
resulta máis difícil facelo. Van quedando menos veciños.
Un oco que a xente do Viso trata de encher con vontade e
creatividade. Vontade con maiúsculas. E con isto se van
adaptando á realidade noutros ámbitos.

Co progresivo envellecemento do seu entorno, e de tantos
outros do rural galego, percibiron novas problemáticas.
Para facerlles fronte crearon hai uns cinco anos o comedor
social que cada día utilizan case trinta persoas, na súa
maioría maiores, despois de seren recollidos polas aldeas
veciñas. Aínda que tivo uns comezos dubitativos debido a
prexuízos sociais implantados, hoxe en día ten o recoñe-
cemento aberto de tódolos usuarios que lentamente,
superando os seus medos, se foron incorporando. E como
continuidade a esta acción, escoitando peticións dos seus
maiores, está a última iniciativa, que non a derradeira: a
vivenda tutelada para maiores. Un proxecto absorbente,
tal e como recoñece Carmen, que lles permite ás doce
persoas que alí viven manter unha gran calidade de vida,
nun entorno inigualable, no máis parecido a unha familia.
Realmente, unha casa do rural.

E non esquezámo-la oficina de información xuvenil.
Seguindo coa súa filosofía de adaptación situárona en
Xinzo. En Lodoselo só quedan tres rapaces dos vinte e
cinco que había nos inicios da andadura. Novas formas
para novos tempos!

Por certo, o Centro de Desenvolvemento Rural do Viso é
unha asociación sen ánimo de lucro, autónoma, que xera
coas súas actividades moitos dos fondos precisos para
manterse vivo e seguir dando vida ó seu rural. Como di
Carmen "o importante realmente é que exista calidade nos
servizos sociais", servizos que para estaren garantidos

prefería que non tivese que existir O Viso...



Rudecas S.L.

Parroquia: Larouco (Santa María)
Concello: Larouco
Provincia: Ourense
Descrición: Empresa de transfor-
mación e comercialización de
cogomelos e castañas, así como
viveiro de castiñeiro enxertado e
micorrizado.

"O que temos que coidar é o

agricultor... 
e diversific

ar

e planific
a-la produción" 

86 O futuro nos soutos

Un recurso como a castaña non nos pode resultar moi
alleo. Polo menos ós que teñen algunha raíz nas provincias
de Ourense e Lugo. Para moitos dos nosos avós foron as
mellores patacas. Máis realmente poderíamos atopar indi-
cios de que xa só coñecemos o magosto do que antes era
o alicerce de moitas dietas. Por iso, entre outras cousas, o
interesante desta empresa de Larouco. Luís leva toda a
vida comprando, tratando e vendendo castañas e cogome-
los. E non unhas poucas; o ano pasado roldaron as seis mil
toneladas, tanto para consumo en fresco coma destinadas
á súa industrialización. O secadoiro do que dispoñen é
punteiro, non só na península, e permite reutilizar toda a
materia que ten algún problema para a xeración de calor.
Aínda que é unha pena que a boca que a coma sexa de
lume, e non de carne...

Do mesmo xeito que os inicios desta empresa foron froito
dunha renovación, tamén a súa estratexia vai nesa direc-
ción. Na dunha renovación dos nosos soutos, ameazados
por asexantes enfermidades. De feito, nos últimos anos
adquiren maiores cantidades fóra do noso país para man-
tela subministración. Mercan castañas por Galicia, baixo
Bierzo e norte de Portugal. Máis diversos son os destinos:
para aquí, outros países comunitarios como Francia ou
Portugal ou incluso América. 

Hai trinta anos a castaña era a base e agora.... agora
queda moito por facer, pero con posibilidades de futuro e
alternativas viables e interesantes asegura Luís. Europa é
moi deficitaria neste produto. "O que temos que coidar é
o agricultor... e diversificar e planifica-la produción" sen-
tencia. Para que ós nosos agricultores lles resulte intere-
sante e rendible dedicarse á produción de castaña. Que se
profesionalice e tecnifique a actividade para facela sostible
no tempo. 

No intento de asegurar esa sostibilidade iniciaron hai catro
anos unha nova liña de traballo. Implantaron un viveiro de
castiñeiros coa finalidade de producir unha planta resis-
tente ás actuais doenzas. Castiñeiro micorrizado, que non
é outra cousa que asociado cun fungo que o fai máis resis-
tente. Investigación aplicada coa colaboración de biólogos
de Pontevedra. Tratan de explicarlles ós seus provedores
a necesidade de utilizar castiñeiros con garantías de futu-
ro, idénticas ás que esta empresa asegura a quen decide
mercar plantas no seu viveiro. Sen esquecer o asesora-
mento técnico, tan valioso ou máis. De feito, segundo
Luís, deberíase controlar o tipo de castiñeiro que se plan-
ta, para non hipoteca-lo porvir.

Pero aínda que a castaña é a estrela, os cogomelos están
tamén presentes nestas instalacións de Larouco. Non só
nas raíces dos castiñeiros. Dende aquí viaxan cogomelos
ata Italia, Suíza, Bélxica ou Alemaña. E tamén neste tema
ten propostas Luís. Como a de ordena-la produción.



Xuntoira S.L.

Parroquia: Berrande ( San Bartolomeu)
Concello: Vilardevós
Provincia: Ourense
Descrición: Empresa de fabricación de
diversos compoñentes para mobles de
cociña, dormitorio, etc. polo xeral en
madeiras nobres macizas.

" O que tiñamos claro é onde queriamos traballar,

aquí."

87 Volver a comezar

En Berrande estamos nunha das catro puntas do país. Na
suroriental. Ata alí chega unha pequena estrada, que
repta sinuosa pola  Serra das Penas Libres. Noutro tempo
lugar de gandería, castañas e viño, posiblemente non
represente a idoneidade para o emprazamento industrial.
Pero como di Isaac, " o que tiñamos claro é onde queria-
mos traballar, aquí." Cando comezou a andadura, hai xa
uns quince anos, esta empresa integrárona cinco socios
en réxime cooperativo. Tres deles vivían na diáspora e
volveron para crear futuro no lugar de orixe. Primeiro con
actividades relacionadas coa carpintería, para logo espe-
cializarse como auxiliar da fabricación de moble. A evolu-
ción é contundente. Na actualidade xeran máis de seten-
ta postos de traballo directos. E claro está, numerosos
indirectos.

Hoxe en día constitúese nunha sociedade de trece socios,
todos eles traballando, dos que grande parte, máis da
metade, fixeron tamén o camiño de retorno para investir
na propia terra. Investir e xerar riqueza. A expansión rea-
lizouse en varias etapas a base de sucesivas ampliacións
das instalacións e apertura de novos mercados. O desen-
volvemento de novos produtos e a continua mellora tec-
nolóxica foron pautas permanentes, e é que nas súas ins-
talacións de sete mil metros cadrados disponse dunha
maquinaria de última xeración.

A súa competitividade sitúaos no grupo de cabeza do sec-
tor en España, polo que non estraña que os seus produ-
tos leven as certificacións de xestión de calidade e de xes-
tión medioambiental. "O proceso de mellora ten que ser
constante e diversificar é imprescindible para adaptarse
ás esixencias do mercado". Escoitando isto compréndese
o devir da sociedade. Un devir para o que nunca plante-
xaron un teito; non lle poñen límites as súas expectativas.
Será por iso que piden que tampouco lles poñan lindeiros
á hora de querer medrar na súa localización actual.

E a maior satisfacción que proporciona formar parte
dunha empresa punteira na súa actividade, que non parou
de aumentar dende os seus inicios, é para Isaac "que a
xente deixase de emigrar e puidese traballar na súa
zona". E aí está o esforzo de reconverter profesional e for-
mativamente a xente cunha tradición e coñecementos
fundamentalmente agrarios, para dotalos de capacidades
adaptadas a un proceso produtivo ben diferente. Todo o
cadro de persoal son homes e mulleres da zona, e de
tódalas idades.

Hai certamente máis espírito que o meramente empresa-
rial. Porque significa un auténtico polo de desenvolvemen-
to. Ademais dos empregos xerados tamén incentivan a
creación doutras empresas, como un serradoiro veciño, ou
o aproveitamento doutros recursos. Por exemplo a recu-
peración dos soutos, incluso dos socalcos de viñedo, ou a
dinamización do turismo coa futura inauguración dun
hotel rural na parroquia.



Asociación Palilleiras Nosa Señora da Barca

Parroquia: Muxía (Santa María)
Concello: Muxía
Provincia: A Coruña
Descrición: Asociación de palilleiras A Nosa Señora da
Barca de Muxía. Elaboración de encaixe de bolillos.

88 En pares, as palillas e as palilleiras

De seguro que existen posibili-

dades de que iso chegue a bo

porto, 
coma o que teñen

enfronte.

"O mellor para palillar é o corenta. Ou o cincuenta..."
comenta Felicitas. Canto máis alto sexa o número menor
é o grosor do fío. E dun lado para o outro, non paran de
moverse os pares, mentres o encaixe vai medrando. No
local da Asociación de palilleiras de A Nosa Señora da
Barca de Muxía sempre hai actividade. Coma nunha far-
macia aquí tamén se fan gardas. Sempre poderemos ver
alí un mínimo de dúas palilleiras prolongando este arte no
tempo. Durante todo o día, toda a semana, as palillas
póñenlle puntos e comas ó son do mar.

O encaixe na Costa da Morte pérdese no tempo e nas
memorias. E na historia colectiva. A fins do século XIX
había en Muxía unhas dez tendas de encaixe, e as rela-
cións comerciais co continente americano eran moi impor-
tantes, sobre todo con Cuba e Arxentina. Ata no naufra-
xio do Titanic se perdeu encaixe de Muxía, tal e como
recentemente se ven de descubrir.

As mulleres formaban a chamada compaña polo día e
tamén polas noites, xuntándose a palillar en grupos de
ata vinte persoas. Non hai aínda moito tempo que se pali-
llaba durante toda a xornada co fin de, despois de ir
vende-lo resultado pola noite, ter cartos para merca-lo
pan ó día seguinte. E así durante anos e anos. Todo para
a obtención dos necesarios ingresos complementarios
nunha vila que vive case exclusivamente do mar.

No 1991, apoiadas e animadas por Antonia Quintana,
máis coñecida coma Dona Tucha, fúndase a asociación de
palilleiras. Agora cunhas cento dez integrantes, fan quen-
das quincenais para manter aberto o seu local de Muxía.
Pero tamén se desprazan coa súa almofada ata outros
lugares, coma Vimianzo ou o Santuario da Barca, en
época estival. Ou a feiras e certames de toda a península
e máis aló! Coma Francia e Italia. 

É no local onde tamén se atopa a súa mostra para a
venda, o seu punto principal de comercialización; alí cada
asociada coloca o seu pano, bandexa, mantel... Ademais,
esta asociación desenvolve unha indiscutible funció n
social e de dinamización, mantendo a unión e favorecen-
do os encontros.

Dende rapazas de dezaseis ou dezasete anos ata
Azucena, experta palilleira que aínda case quintuplicando
esa idade segue dirixindo os fíos por enriba da palla de
trigo. Que deste material fan a almofada. O relevo está
garantido e as cativas de catro e cinco anos xa asisten a
cursos de aprendizaxe.

Mirando con orgullo ó pasado, pero buscando un futuro
mellor, Socorro, unhas das presidentas da asociación,
explica algún dos proxectos e arelas do porvir. Tratar de
conseguir o recoñecemento que este traballo merece é o
mais ambicioso e xusto. Un recoñecemento económico,
que retribúa o esforzo e o tempo adicado ás palilleiras.
Para iso pretenden agrupar baixo un mesmo selo a tóda-
la palilleiras da Costa da Morte, buscando a distribución e
venda conxunta, e defendendo dende a unión uns mes-
mos intereses.

De seguro que existen posibilidades de que iso chegue a
bo porto, coma o que teñen enfronte.



Hotel O Semáforo - Doble Ele S.L.

Parroquia: Fisterra 
Concello: Fisterra
Provincia: A Coruña
Descrición: Establecemento hoteleiro en antigo semáforo
da mariña de guerra no cabo de Fisterra. 

89 Algo especial

"Vir 
ata aquí tense que

converter en algo especial”



187

Do mesmo xeito que un cumpreanos ou un aniversario de
voda. "Vir ata aquí tense que converter en algo especial,
en momentos coma eses". Iso é o que afirma Desiderio.
Pero non só chegar ata aquí, continúa, teno que ser para
toda a Costa da Morte.

O enclave non desmerece e xa é único por si mesmo.
Estamos a falar da fin da terra, o punto das vangardas
occidentais europeas. O cabo Fisterra. 

O edificio no que agora se localiza o hotel da natureza que
rexenta funcionou ata hai 40 anos como servizo de vixila
para a mariña de guerra; de aí o nome de semáforo. Un
semáforo nunha única rúa, infinita e de cor cambiante,
tranquilizante e irascible. Comparte co faro unha atalaia
de excepción para penetrar a nosa ollada no Mare
Tenebrosum, como así era coñecido o Atlántico na antigüi-
dade.

No 1999 foi rehabilitado pola Administración, pasando a
ofertarse a súa explotación en réxime de concesión muni-
cipal. Foi cando Desiderio se veu dende A Coruña para
Finisterre. Vaia cambio!

A xente achégase ata aquí na busca de tranquilidade, pai-
saxe e gastronomía; ás veces sendo esta unha escala
máis dun roteiro por toda a zona ou país. As tres cousas
hainas de xeito farturento. Non se trata de competir co
chamado turismo de sol, trátase de aproveitar e valorizar
os aspectos diferenciadores que alí hai. Dende logo, por
poñer un exemplo, nada máis espectacular que contem-
plar dende as acolledoras estancias deste edificio a bravu-
ra do mar nun día de tempestade, a súa furia bater con-
tra o rochedo. Síntese de todo menos indiferenza. 

E indiferente tampouco é o padal ós peixes e mariscos que
directamente dende a lonxa, do día, con toda a frescura,
se serven no comedor. Navallas, percebes, robalizas, sar-
gos... do mar ó mar.

Aquí tratan de ofrecer un servizo de calidade nun ambien-
te familiar. Que os visitantes se sintan coma na súa casa,
que marchen pensando na volta. E a iso adecúanse mellor 

os pequenos establecementos, con entre cinco e dez habi-
tacións, coma neste caso. Isto é o que poñería como
exemplo para o resto do sector quen o dirixe.

Calidade fronte a cantidade. Desiderio teno claro; na súa
opinión ese debe ser o obxectivo a conseguir, e os recur-
sos da zona adecúanse a esa estratexia. Esa cre que é
tamén a forma de loitar contra a famosa estacionalidade.
Promover o que realmente temos. 

Aquí e alén das nosas fronteiras. Ve no turismo europeo
un gran potencial e unha boa e coordinada promoción
externa debería facer xurdir os efectos oportunos. Aínda
que ó final o que realmente funciona é o "boca a boca".
Por iso o esmero no día a día, no contacto directo cos
clientes, no servizo ofrecido.

Algo especial



Antonio Fidalgo Domínguez

Parroquia: Vimianzo 
Concello: Vimianzo
Provincia: A Coruña
Descrición: Tinturería e lavandería

90 Cuestión de química

Conta co maior máquina de seco do mer-

cado, novedosa entre outras cousas polo

seu respecto medioambiental: ó ir 
pro-

vista de filtr
os ecolóxicos, destila

 os

fluídos empregados que son reutiliz
ados

unha e outra vez

Nieves e Antonio teñen sobrados criterios para comparar
a vida no urbano e no rural. Ningún dos dous chega ós
trinta pero xa viviron nunha cidade coma Vigo, de máis de
douscentos mil habitantes, e na vila de Vimianzo, cunha
centésima parte. Aínda que resulte a priori estraño, a
decisión de virse para esta última, na que residen actual-
mente, foi tomada coas arelas de forxarse un medio de
sustento creando o seu propio negocio. De feito, viron
aquí un futuro laboral máis estable e prometedor, con
maiores posibilidades de mellora. As oportunidades na
cidade non teñen por que ser maiores. Incluso para xente
formada coma eles.

Unha vez que decidiron crear unha empresa na súa vila,
o que inicialmente ía ser unha tasca acabou sendo algo
ben diferente. Advertiron que a lavandería existente tiña
unha forte saturación de traballo e pensaron que podería
haber mercado para outra. Pero ademais decidiron darlle
unha nova orientación, dirixíndose a unha maior gama
potencial de clientes. Conscientes de que no futuro da
zona pode xogar un papel importante o desenvolvemento
do turismo, e con iso o da hostalería, plantexaron unhas
instalacións adecuadas ás posibles demandas deste sec-
tor.

A fins do ano 2003 abriron as portas da súa lavandería e
tinturería, que por poñer un exemplo, conta co maior
máquina de seco do mercado, novedosa entre outras cou-
sas polo seu respecto medioambiental: ó ir provista de fil-
tros ecolóxicos, destila os fluídos empregados que son
reutilizados unha e outra vez. 

Resulta que cada prenda que chega ás súas mans é un
mundo, ó igual que quen a leva. O máis importante é
coñece-la orixe da mancha, a substancia que a constitúe.
A combinación de tecidos e impurezas é case ilimitado.
Para Nieves, que ademais de Maxisterio estudou análise
química, estas cousas adquiren maior sentido. 

Tratan de diferenciarse no servizo, na profesionalidade e
no coidado do proceso.

Aínda que houbo un tempo no que prefería vivir na cida-
de, Nieves agora escolle criar a Antía, a súa filla de dous
anos, en Vimianzo. Na cidade, paradoxos da vida, víase
soa. Será polas présas, polo ritmo frenético, polo apuro
diario que moitas veces non se sabe a onde leva e que
impera e se pode apoderar dun nas urbes.  Aquí, pola con-
tra, o trato coa xente é máis próximo. A tranquilidade non
é unha utopía e os días teñen outra cadencia. Pero claro
está, tamén hai xustas demandas, coma a dunha garde-
ría. Non é necesario explica-los porqués.

Mentres Antía medra, os seus pais agardan que a súa
estratexia non fose errada e que a evolución da zona lles
dea a razón. Piden das Administracións o que cren nece-
sario: o apoio firme e decidido á xente nova que empeza
por primeira vez na súa terra.

Cuestión de química



Concello de Cee

Parroquia: Toba (Santo Adrán)
Concello: Cee
Provincia: A Coruña
Descrición: Rehabilitación de
cinco antigos muíños no curso
do río de Toba

91 Voltará a roda a dar voltas

A finalidade últim
a persegue

que os habitantes da zona

conten cun entorno agradable

de esparexemento

Á fin do seu curso, antes de lle ceder a alma ó mar, os ríos
da Costa da Morte aínda regalan parte dos seus folgos ós
veciños das súas terras. E fano nos puntos acordados,
onde o home decidiu poñe-la pedra a xirar. A roda de roe-
lo grao do pan. 

Algo que co tempo se vai perdendo inténtase afianzar na
memoria, pero tamén na realidade. Tanto é así que se vai
consolida-la chamada ruta dos muíños da Costa da Morte,
que vai incluír uns trinta e sete conxuntos espallados por
toda esa área. Recuperación non só de arquitectura,
senón tamén de etnografía, para proporcionar algo máis
que zonas de lecer ou esparexemento. 

Cinco deses muíños están en San Adrán de Toba. As ori-
xes desta arquitectura popular pérdense no século pasa-
do, ou incluso no anterior. O Concello de Cee comezou a
súa rehabilitación arquitectónica no 1998, para finalizala
no 2000, tratando de volvelos á súa situación orixinal. A
rehabilitación foi acompañada de actuacións na pavimen-
tación de paseos, zonas de descanso e aparcadoiros, así
como dotacións de mobiliario urbano e pasarelas para o
cruce do río, e iso sabendo que non son municipais. 

Como en moitos outros lugares, cada un destes muíños
ten varios donos que na época na que estaban a pleno
funcionamento tiñan as súas correspondentes quendas.
Máis non houbo atranco algún en poñer de acordo ós pro-
pietarios con ese obxectivo común.

A terceira fase, en proceso de desenvolvemento, preten-
de dotar da maquinaria correspondente a algún dos muí-
ños, así como dos necesarios medios de interpretación,
para achegar ó visitante algo máis desta fermosa cultura
da auga. No mesmo concello, pero na parroquia de
Ameixenda, aínda traballan na actualidade uns tres dun
total de oito.

A finalidade última persegue que os habitantes da zona
conten cun entorno agradable de esparexemento, con
outros valores culturais engadidos, así como conservar a
riqueza patrimonial e facela accesible a todas e todos.
Sobre todo nos días de folgar, cando o bo tempo anima a 

saír da casa, a área dos muíños de Toba convértese nun
destino moi apetecible. Non digamos no verán, se quere-
mos fuxir dos agobios da calor. E se por riba nos pasamos
o día do patrón de Toba, poderemos participar na festa
que naquel lugar celebran os seus veciños.

O que non sabemos é se dentro dun tempo a capa ou moa
volverá a "bailar" paseniñamente co seu compañeiro de
sempre, o pé. Ou se o rodicio terá de novo que negociar
coas augas que impulsan o seu corpo. Peneirará alguén
máis fariña nos muíños de Toba?



José Manuel Vélez López

Parroquia: Ribeiras de Lea (San Xoán)
Concello: Castro de Rei
Provincia: Lugo
Descrición: Restauración de moble antigo
e creación de moble clásico coa utiliza-
ción de madeira maciza, preferentemen-
te de castiñeiro do país.

92 Gozando coa madeira

Facer o deseño das súas propias obras,

afronta-la creación de todo tipo de mobles e

que xurdan traballos diferentes e compli-

cados alim
enta a súa afección



José Manuel ten claro que é o que máis lle gusta. Debe
levalo no sangue, que para algo xa o seu avó tiña unha
carpintería. Aínda que os pais posúen unha explotación
gandeira, este emprendedor nacido en Cospeito, tíñao
claro e decidiu seguir coa tradición xa iniciada. Despois de
dez anos traballando por conta allea e colléndolle ben a
medida á madeira, decide comezar por si mesmo unha
aventura sólida coma o castiñeiro que utiliza. Á bagaxe
técnica acumulada sumou capacidade de xestión empre-
sarial a través de formación proporcionada polo Igape.

Primeiro na propia casa, pero igual que unha árbore, pre-
cisa espazo para medrar. Por iso a fins do 2003 implánta-
se en Castro Ribeiras de Lea, cunhas instalacións moito
máis espazosas e equipamentos máis axeitados e cómo-
dos para o traballo (coma a recollida centralizada de
serradura e labra, que diminúe a presenza de po e mello-
ra substancialmente a calidade do aire).

Facer o deseño das súas propias obras, afronta-la crea-
ción de todo tipo de mobles e que xurdan traballos dife-
rentes e complicados alimenta a súa afección. Coma os
confesionarios que recentemente fixo para a Igrexa de
Castro Ribeiras, de madeira de xatoba, e que o levaron a
percorrer, xunto co cura da parroquia, unha ducia de tem-
plos máis na busca de ideas e comparativas. 

Escapa da produción industrial e en serie. Moble de
madeira maciza, mellor de castiñeiro do país. De feito, o
pasado ano comezou a facer amoreamento da súa propia
madeira para dentro duns anos, conservándoa nas condi-
cións axeitadas, coma se dun bo viño de reserva se trata-
se, e poder sacar dela tódalas súas calidades.

Di que se está a perder o saber traballar manualmente a
madeira, sobre todo o tallado, que personaliza cada peza.
Algo que convive nel co dominio das novas máquinas de
manipulación. Será por iso que ten dificultades para facer
fronte á demanda. E é que en tan só catro meses de acti-
vidade nas novas instalacións, el e máis o rapaz que
emprega din non pasar frío nin nos días máis xélidos...
polo intenso do traballo.

Tanto é así que a súa pequena iniciativa xa require de
máis man de obra. Aínda que o traballo demanda uns
coñecementos específicos que actualmente non son doa-
dos de obter a través de formación regulada, José Manuel
está disposto a transmitir os seus, e actualmente xa o fai
cun segundo rapaz en prácticas. 

Quen sabe se dentro duns anos algún dos seus dous fillos
comeza a camiñar pola mesma senda?. É cedo para sabe-
lo, pero polos desexos do pai non quedará. Será normal
que el así o vexa, pero parece ser que o máis vello xa ten
unha arte especial, e boa ansia! Serán cousas de pais?

Hostelsa Castro S.L.

Parroquia: Ribeiras de Lea (San Xoán)
Concello: Castro de Rei
Provincia: Lugo
Descrición: Establecemento de lavandería
industrial orientada a dar servizo a hostalería,
comedores públicos, hospitais (mantelería,etc)
que pretendan externalizar ese servizo e con
gran capacidade de procesado. 

93 Cada vez máis claro

"Xa non ten que preocuparse da lim
pe-

za dos seus manteis, panos de mesa...

encargámonos nós".



¿Como se pasa de rexentar un pub a implantar unha
lavandería industrial? Falando con Fina non parece tan
estraño. Hai un claro paralelismo entre o seu perfeccionis-
mo e o branco dos manteis despois de pasar polas súas
"mans". Menos estraño aínda se nos fixamos no seu ímpe-
to, nas súas ganas de progresar, de mellorar... O equilibrio
do tándem está, segundo ela, en Javier, o outro coman-
dante da nave, que aporta a calma, maior serenidade no
compás.

A transición foi un negocio máis pequeno de tinturería-
lavandería tradicional en Vilalba, onde durante tres anos
gañaron experiencia e coñeceron o difícil equilibrio exis-
tente entre as posibilidades reais do servizo e a satisfac-
ción do cliente... ás veces descoñecedor de que unha
cousa é limpar e outra ben diferente renovar.

Despois a procura de alternativas de expansión, a explo-
ración a través da rede de redes, a visita a feiras de fran-
quías, as viaxes.... en fin, ata que viron unha boa oportu-
nidade. Cren na especialización do traballo para mellora-
la eficiencia e por iso decidiron montar unha lavandería
sen igual na provincia de Lugo e das únicas dese tipo en
Galicia. Estar no medio rural non foi ningún impedimento
para apostar por algo novo. De feito, o acceso ó solo
industrial resultou bastante máis doado. Eles en persoa se
achegaron ata Italia para a compra da maquinaria.

Propóñenlle ó hostaleiro: "xa non ten que preocuparse da
limpeza dos seus manteis, panos de mesa... encargámo-
nos nós".

Neste caso xa non falamos de prendas, falamos de quilo-
gramos de roupa. Case 200 kg por hora son capaces de
lavar, pasa-lo ferro e dobrar. Catro empregadas ós man-
dos de tres lavadoras industriais (unha delas de 100 kg),
unha secadora e un tren de pranchado son o equipo que
o fai posible. Polo sistema o que máis flúe é o vapor, o ele-
mento limpador, que en grande parte é reutilizado.

As instalacións non teñen menor desenvolvemento tecno-
lóxico que as de calquera outro proceso que poidamos
citar. Non estraña que dispoñan dun servizo diario de
mantemento.

Como demostración da busca da calidade está o proceso
de implantación do selo ISO 9001 no que está inmersa a
empresa.

¿A localización en Castro? Non a cambiarían. Boas comu-
nicacións (con expectativas de mellora) e unha boa situa-
ción estratéxica con respecto ós potenciais clientes expli-
can o porqué.

Pouco despois da botadura o "barco" xa se lle queda
pequeno a Fina, que ademais de ir abrindo novas rutas de
negocio xa pensa en que a parcela que teñen lles permi-
te aumentar o tamaño das instalacións. Por tempo non
será, ningún dos dous pasa dos trinta!

Luisa Tojo López

Parroquia: Ribeiras de Lea (San Xoán)
Concello: Castro de Rei
Provincia: Lugo
Descrición: Servizo de comida tradicional
galega a domicilio, coa utilización de pro-
dutos de primeira calidade da Terra Chá.

94 Tradición a domicilio

Como se dun guisado se tra-

tase, eses foron os ingredien-

tes que Luisa xuntou para

crear esta empresa nova na

concepción e tradicional na

elaboración.



Igual que o caldo que pasa toda a mañá facéndose na
pota, como acostumaban as nosas avoas, a idea de Luisa
coceuse lentamente durante o ano que durou o curso de
cociña ó que asistiu. Deuse conta de que lle gustaba a ela-
boración das comidas, e sendo a maior de dez irmáns, as
grandes cantidades xa non impoñían tanto respecto.

Xa sabemos que no rural as xuntanzas numerosas arredor
dunha mesa ben abastecida para xantar, cear e demais
ágapes, están á orde do día. Os que podemos apuntámo-
nos sempre que é posible! Luisa sabíao mellor que nin-
guén. E tamén sabía que nos últimos tempos e no seu
concello, as mulleres se foron incorporando amplamente
ós mercados laborais locais. O tempo da cociña redúcese
ás veces aquí igual que na cidade. 

Como se dun guisado se tratase, eses foron os ingredien-
tes que Luisa xuntou para crear esta empresa nova na
concepción e tradicional na elaboración.

Resulta que como nos di, o caldo que fan ela e as outras
cociñeiras está ó lume durante toda a mañá. E con pata-
cas, grelos e soá da terra chá, que produtos da calidade e
sona máis contrastada non se atopan. O porco, as troitas,
o xato...; comprado en confianza para a satisfacción dos
comensais. Case dez anos traballando nunha carnicería
despexan calquera dúbida sobre o seu coñecemento
dunha importante materia prima.  Vaise abrindo o apeti-
to?

Iso si, aínda que lle gusta o vagar entre os fogóns, quei-
xouse do vagar dos papeis. Reclama máis celeridade
administrativa, para un rural máis dinámico; que xa se di
que as cousas de palacio...

Vese nos seus ollos a satisfacción, porque aínda que a
andadura é recente, as loanzas que vai recibindo dos
clientes calan fondo. O mesmo que o apoio dos veciños e
coñecidos. Quen vive no rural sabe, coma ela que as rela-
cións son máis estreitas e iso nótase. E parece que os
seus dous fillos tamén. O máis novo, de dezaoito anos, xa
bota unha man cando pode, e polo menos sabe que quere
ficar no seu concello, no que non bota de menos nada.
Ben, unha piscina non viña mal, comenta. Cociñando ou
non, xa se verá. 

Se algunha vez queren un xantar feito con agarimo e non
teñen tempo, xa non hai escusas. Bo proveito!

Parroquia: San Simón da Costa (San Simón)
Concello: Vilalba
Provincia: Lugo
Descrición: Produción de queixo de leite de
vaca con Denominación de Orixe San Simón en
queixería semi-industrial

95 Un queixo con fume e nome

Pero sen quitarlle
 importancia á visita vir-

tual que xa podemos facer, dende logo nada

comparable con achegarnos en persoa ata

San Simón.



Leite de vaca, madeira de bidueiro ou ameneiro e saber
facer. O resultado, un queixo que dende as mans de Suso
chegou con éxito ata Australia, os Estados Unidos o u
Xapón. O queixo de San Simón é dos mellores de leite
puro de vaca de pasta prensada da península. E dos máis
antigos.

A historia comeza alá polo 1989 cando, despois de visitar
outras iniciativas similares noutras zonas de Galicia,
empeza cunha pequena cuba de 500 litros a súa produ-
ción. Pequena en relación á actualidade, que "...daquela
era grande dabondo", nos di lembrando os comezos. As
primeiras probas, guiadas por un mestre queixeiro, tive-
ron éxito de inmediato, o que fixo que a idea se puidese
abrir camiño con paso firme.

Agora, ó pé do castro de Vilamaior, en San Simón da
Costa, nunha paraxe de gran fermosura, esta queixería
produce uns 300 kg de queixo diarios baixo a
Denominación de Orixe de San Simón. Tamén ten capaci-
dade para producir outros tantos coa denominación de
tetilla.

Dando unha volta por alí dámonos conta de que non lle
debe resultar moi complicado atopa-la leña de bidueiro ou
ameneiro necesaria para darlle o afumado característico
ós queixos. Ese fume, que despois de dous meses de
maduración, lle vai dar ás pezas a súa cor, sabor e aroma
característicos; eses mesmos que nos fan a boca auga.
Hai madeira para el, e para o resto dos queixeiros de San
Simón.

Pero obter un produto de calidade con tódalas garantías
esixe un control estrito das materias primas e do proceso
de elaboración. Un laboratorio externo realiza un segui-
mento continuo das características das primeiras. Unhas
adecuadas instalacións e maquinaria aseguran as correc-
tas condicións de temperatura e humidade en todo
momento. Hai que fiar moi fino nisto do queixo. 

As satisfaccións de Suso son proporcionais ás distancias
que percorren os seus queixos. A chegada ós mercados
exteriores foi todo un reto. No camiño, unha continua loita
por mante-la calidade e adaptarse á normativa europea

en tódolos aspectos, incluído o da trazabilidade. Esta está
garantida para tódalas vías de comercialización utilizadas,
que non son poucas: venda directa na propia queixería,
distribución a pequenas tendas, grandes superficies
comerciais, exportadores e incluso on-line. Aínda que este
camiño ten que desenvolverse, xa podemos adquirir un
queixo de San Simón dende a nosa propia casa, con total
facilidade e fiabilidade. 

Pero sen quitarlle importancia á visita virtual que xa pode-
mos facer, dende logo nada comparable con achegarnos
en persoa ata San Simón. Respirar un aire cargado de
esencias e de tranquilidade e escoitar o canto dos paxa-
ros co que se ergue Suso cada mañá, razón suficiente,
segundo afirma convencido, para vivir alí.

E claro, marchar cun queixo de San Simón debaixo do
brazo!!. Máis iso xa sucede de xeito natural...

Maderas Goiriz S.L.

Parroquia: Vilalba
Concello: Vilalba
Provincia: Lugo
Descrición: Industria de serrado de
madeira con importante investimento
en tecnoloxía

96 Madeira e tecnoloxía

Mira que marabilla de nó! De

seguro que nunca viras un

semellante.



Mira que marabilla de nó! De seguro que nunca viras un
semellante. Para este vilalbés de 45 anos de idade a
madeira non ten segredos, pero si sorpresas. O recubri-
mento interior de piñeiro das oficinas foi seleccionado
táboa a táboa, unha a unha; todas teñen algunha particu-
laridade que observar con atención, só lle hai que botar
un chisco de imaxinación.

Detrás deste minimalismo, un moderno serradoiro cun
cadro de persoal duns corenta empregados. Luís repre-
senta a terceira xeración dunha empresa familiar decidida
a manter a súa competitividade a través da continua
mellora tecnolóxica. "Tódolos anos tes que investir se non
queres quedar estancado...".

A planta actual de Vilalba comezou a funcionar no 1990,
ocupando un total de 80.000 metros cadrados. E aínda
quedan outros 70.000 dispoñibles para futuros proxectos,
que os hai. Nela, tres liñas de serrado procesan uns
25.000 metros cúbicos de madeira ó ano. Dise rápido. A
maioría de piñeiro, en parte do país, pero tamén de luga-
res tan diferentes e distantes coma Suecia ou Chile. Ata
alí se foi Luís a seleccionar el mesmo os pés adecuados.

O constante investimento en equipamento permite unha
gran eficiencia do traballo: só tres persoas poden proce-
sar 60 metros cúbicos de materia prima nunha xornada
laboral, grazas a dúas liñas de serrado automáticas.
Carros bicorte, clasificador, apilador.... Ata un robot de
carga pioneiro en España, que mellora considerablemente
as condicións de traballo dos empregados. Por certo,
moita cara nova, normal se sabemos que a media de
idade do cadro de persoal é de 25 anos. De aquí e dun
pouco máis lonxe, que dende Romanía chegaron recente-
mente tres rapaces para incorporarse ó equipo. 

A metade da produción diríxese ó sector do moble, a outra
en grande medida á construción. Aínda que non nos estra-
ñe se tamén é responsable de partes do noso calzado ou
do noso coche: tamén producen para esas industrias
(tacóns en calzado de muller ou coma illante acústico en
automóbiles).

Agardando pola cuarta xeración, Luís desexa que a súa
filla de quince anos tome algún día o relevo. Mentres tanto
na súa mente desenvolve un proxecto ambicioso: a fabri-
cación de moble. Dar un paso máis na cadea de valor. O
seu amplo coñecemento do sector avala as súas propos-
tas. Modelos cooperativos apoiados na súa empresa e
experiencia son a alternativa que formula.

Esperamos ver esas ideas materializadas.

Marta Diaz Blanco

Parroquia: Boizán (Santiago)
Concello: Vilalba
Provincia: Lugo
Descrición: Taller de afiado de todo tipo de
ferramentas agrícolas e industriais e
outros elementos metálicos

97 Un taller de afiado ó pé dun galiñeiro

Aquí realízase unha tarefa

personalizada e axustada



¿Como se chamará? Faltaban menos de tres semanas e
Marta aínda non estaba nerviosa, ou iso dicía, ante o
inminente parto. O futuro avó, Paco, propoñía como non,
Francisco. Pero polo escoitado non parece que o pequeno
vilalbés acabe levando ese nome.

Xa o saberemos cando pasemos de novo polo seu taller de
afiado. Para daquela con tres xeracións. Dixemos ben, un
taller de afiado. Parece que nos transporta a outros tem-
pos, pero estando alí, a maquinaria e a especialización
déixanos ben claro que estamos no século XXI. Polas súas
mans pasan todo tipo de ferramentas agrícolas e indus-
triais. Trabállase dende unha fouce, serras de serradoiro,
discos, rodamentos, etc. Cando se quere un resultado de
precisión as garantías están neste taller de Boizán. Non
hai un taller similar na zona; por iso Marta e Paco detec-
taron a necesidade dese servizo. Esta foi a oportunidade
que intentan aproveitar, e polo de agora vailles bastante
ben.

Aquí realízase unha tarefa personalizada e axustada,
tanto que para cada elemento imaxinable teñen unha
máquina específica: para afiar cintas de serra, outra para
discos, para coitelas, etc.

Agricultores, carpinteiros, serradoiros... todos poden ser
potenciais clientes; de feito xa o son. Cren que no futuro
desta comarca da Terra Chá aínda ten moito que dicir o
sector primario, tradicionalmente tan significativo, e por
iso miran con optimismo o porvir. Se quedan menos
explotacións, as que permanezan serán máis profesiona-
lizadas e externalizarán máis determinadas tarefas.

E nas inmediacións do taller un grupo de galiñas de Mós,
raza autóctona en fase de recuperación, come os graos de
millo e as verzas que Paco lles tira. Resulta ser tamén un
dos primeiros criadores en comezar. É o bo de estar en
Boizán; ter a posibilidade de compaxinar unhas activida-
des coas outras, ben diferentes, por certo.

Complexo Turístico Campo da Cruz - José Luis Lodos

Parroquia: Baltar (San Pedro Fiz)
Concello: Pastoriza, A
Provincia: Lugo
Descrición: Complexo de apartamentos turísticos en antigas
instalacións agrícolas. 

98 Turismo con enerxía, naturalmente

Natureza. Unha palabra clave en todo

o rural galego. E central no Campo da

Cruz, en Baltar



Natureza. Unha palabra clave en todo o rural galego. E
central no Campo da Cruz, en Baltar. A mesma que forne-
ceu de recursos á antiga explotación gandeira existente
hai uns anos na casa de José Luís, é tamén agora punto
de partida da súa nova iniciativa.

As vellas instalacións agrarias reconvertéronse para ofre-
cer actualmente sete apartamentos turísticos e outros
tres que veñen en camiño. Ofértase unha segunda resi-
dencia para aqueles que desexen manter un contacto
máis estreito co medio natural.

E como José Luís ten clara a importancia dese medio,
aposta decididamente pola innovación e as enerxías reno-
vables. No seu complexo de turismo rural existe total
autosuficiencia enerxética. Corenta paneis solares e un
aeroxerador producen electricidade diariamente e no caso
de que iso non ocorra, o sistema de acumulación instala-
do asegura a independencia da rede durante sete días. É
o sistema instalado nun lugar deste tipo de maior poten-
cia en Galicia, cun total de 15 Kw de potencia. 

Os visitantes chegados de toda a península e de máis aló,
saben apreciar os valores que este pastoricense se empe-
ña en conservar e rescatar. Quere adaptarse ás novas
demandas e tratar de integrar tódalas posibilidades que
ofrece o seu territorio para xerar riqueza.

Observa como despois de rehabilita-las súas edificacións
tradicionais, outras iniciativas similares aparecen espon-
taneamente na súa parroquia. Efecto dominó! O principal,
asegura, é comezar cun proxecto. Este é o primeiro paso
da dinamización. Apetece máis aínda vivir aquí unha vez
que o entorno se vai facendo tan acolledor. Tanto para os
do lugar como para os que deciden que aquel é un bo des-
tino para cambiar de residencia, que tamén hai alguén.

En que máis pensa este inquedo emprendedor? En cousas
que pode ver dende a súa casa.

Na praia fluvial próxima, con barca incluída, que dende
que se acondicionou hai uns anos, vai gañando sona e
visitantes. A praia de Baltar, pero ollo, a fluvial. Praia con
herba en lugar de area, e carballos en lugar de parasoles.
Todo un remanso de paz para os que escapan do atafego
da xente e da calor no verán. Se ademais dicimos que as
augas son as do Miño cando aínda é un acabado de nacer,
poderemos intuír a riqueza piscícola do curso.

No castro celta de Saa, recentemente recuperado. Oculto
nos últimos anos por un manto de mato e árbores, agora
érguese claro no alto da parroquia. Dende o mesmo con-
témplanse unhas espléndidas paisaxes agrarias típicas da
Pastoriza.

Saber aproveitar isto é o que José Luís chama integración
dos recursos. Por aí debe pasar o futuro, mellor se é con
proxectos colectivos, dirixidos ós de aquí e ós de fóra.

Dispravia S.L.

Parroquia: Vilalba
Concello: Vilalba
Provincia: Lugo
Descrición: Elaboración semi-artesanal
de roscón de Vilalba e doutros produtos
coma a Tarta de Santiago

99 Algo redondo

De feito, é a demanda dos

clientes a que fai que se vaia

decidindo a elaborar 
máis

tortas, madalenas, roscas,

etc.



O que máis lle gusta é mercar e vender. De pequeno xa
tiña algún problema cos seus pais porque vendía na esco-
la cousas que levaba da casa. Un comerciante nato, que
finalmente acabou tendo a súa propia distribuidora de
produtos alimentarios. Foi no contacto cos clientes cando
viu que istos mostraban cada vez maior interese por
novos produtos artesáns e típicos dalgún lugar. Vaia, nós
temos o roscón!, debeu pensar Celestino. En moitas das
casas das parroquias de Vilalba poderiámolo atopar nos
días de festa feito de améndoas, ovos, fariña e azucre.

Pouco máis precisou para comezar a desenvolve-la súa
idea. A produción dun xeito profesionalizado de roscón de
Vilalba, algo que non se viña facendo. E aínda que, como
di, el non era panadeiro nin reposteiro, todo se pode
aprender e o seu produto foise afianzando no mercado.
Mellor dito, produtos. A gama comezou e segue a medrar.
Outro apetecible doce tan noso coma a tarta de Santiago
cócese tamén nestes fornos chairegos antes de partir cara
ós expositores das áreas comerciais de toda España.

De feito, é a demanda dos clientes a que fai que se vaia
decidindo a elaborar máis tortas, madalenas, roscas, etc.
De seguir así, o cadro de persoal de catro empregadas
que traballan con el vaise facer pequeno. E o mesmo a
maquinaria utilizada. Explica que pretende encargar unha
nova "bañadora" especial, que non existe no mercado,
para as súas roscas, co fin de adaptala á temperatura que
o xarope de azucre require.

Síntese orgulloso de recibir chamadas despois do verán
de persoas que, tras visitar Galicia e probar algún dos
seus produtos, preguntan onde poden adquirilos na súa
cidade. Algo que é posible cada vez máis.

A estratexia de Celestino adáptase ás tendencias de mer-
cado, e establece como clave a introdución nas grandes
áreas comerciais, que por outra banda abren as portas a
unha maior difusión xeográfica. Non se trata de abando-
nar os lugares tradicionais, pero si adaptarse no posible
ás novas realidades. As pequenas producións, pola vía da
diferenciación, poden facerse un oco entre grandes multi-
nacionais, e iso é algo que trata de aproveitar este veciño
da parroquia de Lanzós.

E no seo dun doce arrecendo, Celestino pensa en proxec-
tos de futuro. Coma novas elaboracións ou a incorpora-
ción dun novo forno. Ou tamén a creación dunha
Identificación Xeográfica Protexida para a tarta de
Santiago, algo que xa se comezou a cociñar, nunca mellor
dito, o ano pasado.

Jual Maquinaria S.L.

Parroquia: Vilalba
Concello: Vilalba
Provincia: Lugo
Descrición: Fabricación de apeiros de
labranza e de fornos artesanais de pan

100 De aceiro e de ladrillo

Dende algo tan tradicional

coma un bolo, ata algo tan

contemporáneo para nós coma

unha pizza.



En plena mudanza, así atopamos esta empresa de Vilalba
cando chegamos. E a dunha empresa que se dedica á ela-
boración de maquinaria agrícola non é unha mudanza cal-
quera. Novas instalacións para unha sociedade familiar
que xa fixo as súas vodas de prata cos clientes dado que
comezou a súa actividade no 1967. E en todos istos anos
tivo que facer fronte ás profundas transformacións do sec-
tor agrario, que foron de vertixe, sobre todo pensando
que nos atopamos na Terra Chá. Adaptación e férrea mar-
caxe ós cambios da demanda, para ofrecer un produto
apropiado en cada momento. 

As novas dependencias organízanse en diferentes estan-
cias adicadas a cada fase do proceso produtivo. Divídense
así para que unhas fases non interfiran nas outras en
canto a materiais, ruídos, etc. Mellórase a calidade e a
seguridade e saúde no traballo.

Toda a elaboración faise aquí. Partindo do metal utilizado
como materia prima e cun deseño propio, que se vai
modificando para mellora-la eficiencia da máquina, vanse
creando arrincadores de patacas, manipuladores de forra-
xe... 

Tamén utilizan ladrillo cerámico. Para que, nos podemos
preguntar. A resposta: para a produción artesanal de for-
nos de pan. De fornos para pan, ou para o que o usuario
queira. Dende algo tan tradicional coma un bolo, ata algo
tan contemporáneo para nós coma unha pizza. Ladrillo a
ladrillo se van levantando coma iglús de barro, que en
lugar de saber de frío, van saber moito de calor.

E de xeografía, porque os fornos artesáns desta empresa
comercialízanse en toda España, xa sexa directamente ou
a través de distribuidores. Aínda que cambia o seu desti-
no e a súa funcionalidade, tamén aquí houbo adaptación
ás peticións dos clientes, para construír fornos dun xeito
ou doutro, dun tamaño maior ou menor, pero sempre
dunha maneira artesanal e individualizada. Parece menti-
ra que sendo un elemento imprescindible nas casas dos
nosos pais e avós, sexa só esta empresa de Vilalba o refe-
rente galego na produción de fornos. 

Non estraña que Victoria pida un apoio coidadoso ás
explotacións agrarias, e para o rural en xeral. Dun xeito
directo, a súa evolución está intimamente ligada ás mes-
mas. Da súa parte, continuar coa dinámica de acomodo ás
novas tendencias e a exploración de novos mercados. Polo
de agora, introducirse no mercado dos apeiros de xardi-
nería, unha actividade en auxe. Antes relegada ós medios
urbanos, agora cobra tamén sentido no rural. E dende
logo as posibilidades son moito maiores, por razóns que
non é preciso explicar!

Patatotas S.L.

Parroquia: Ribeiras de Lea (San Xoán)
Concello: Castro de Rei
Provincia: Lugo
Descrición: Produción de pataca fritida
en tixola tradicional 

101 Da terra á tixola

Actualmente procesan unhas 500 Tm

de produto natural ó ano, na súa

maioría producida en Galicia.



O máis importante antes de iniciar unha aventura empre-
sarial é ter un bo plan de empresa; imprescindible, ase-
vera Javier. E fala dende a experiencia. El e máis os seus
dous socios, Jacobo e Diego, guiaron a súa prometedora
idea, ata facela realidade, a través dun coidadoso camiño
de planificación e estudo. 

Presentaron a súa iniciativa de elaboración de pataca fri-
tida de xeito tradicional ó antigo programa LANZA do
Igape. Dito programa apostou por istos emprendedores e
a través do mesmo recibiron formación e asesoramento.
Posteriormente complementárona na Escola de
Organización Industrial, para finalmente comezar a anda-
dura ó abeiro dos viveiros de empresas da CEL. Ben, sen
esquecer pasar antes pola ineludible fase de busca de
financiamento por medio de subvencións e entidades de
crédito. 

Considera este proceso fundamental para saír adiante. E
réstalle valor á idea. Mais dende logo non se queda atrás.
Demostra capacidade para aproveitar unha oportunidade,
aquela que xurde ó detectar que un recurso coma a pata-
ca de Galicia estaba ben valorada, pero aínda sen indus-
trializar, sen dar un paso máis na cadea de valor. Por outra
banda, a pataca fritida que se podía atopar nas tendas
estaba elaborada nos denominados "trens de fritido"
resultando un produto máis industrial e alterado en rela-
ción á que todos facemos nas nosas casas. A que sae da
súa tixola conserva máis aceite e por iso ten un sabor
totalmente diferente.

Istos tres mozos lucenses non dubidaron en implantarse
fóra da súa cidade para crea-la súa empresa. Posibilidades
concretas de financiamento e acceso a solo industrial
foron dous factores clave, ademais da relativa proximida-
de co núcleo urbano que garante unha boa posición en
relación ós mercados potenciais.

Actualmente procesan unhas 500 Tm de produto natural
ó ano, na súa maioría producido en Galicia. Un dos prin-
cipais obstáculos é atopar as patacas apropiadas para o
proceso de fritido, dado que esixe unha manipulación moi
coidadosa. Problemático nos inicios, agora está sendo

superado. Adecuada materia prima, esmero e control no
proceso, todo para obter unha pataca fritida de calidade,
que hoxe en día se pode atopar en tódolos recunchos de
Lugo e en moitos da Coruña. Proceso, por outra banda,
avalado polo selo ISO 9001.

Comenta que ver a alguén comendo pola rúa unha das
súas bolsas de patacas produce gran satisfacción.
Esperemos que os novos produtos que teñen en mente,
buscando un maior valor engadido e diferenciación, se
vexan rapidamente nas mans de todos.... e das mans
para o bandullo!.

Cabana S.A.T.

Parroquia: Crecente, (O Salvador)
Concello: Pastoriza, A
Provincia: Lugo
Descrición: Sociedade Agraria de Transformación dedicada á produción leiteira, integrada por
catro rapaces novos veciños da mesma parroquia

102 Todos para un e un para todos

E é despois da muxidura cando

algúns días polas noites se

pasan pola taberna de Pepe,

en Pastoriza, a tomar unhas

racións de cogomelos.



O nome do concello non engana a ninguén. A Pastoriza.
Que se pode intuír?.Tal vez terra de pastos. Será ou non
casualidade, pero o caso é que hoxe en día represent a un
referente no sector gandeiro galego, e incluso español. É
dos concellos co tamaño medio de explotación leiteira
máis grande de Galicia, cunha cabana total de case trinta
mil vacas de leite.

Todo un desenvolvemento debido ás, entre outras cousas,
condicións favorables do medio, e sobre todo ó grao de
profesionalización acadado polos seus gandeiros e gandei-
ras. Un exemplo paradigmático son istos catro rapaces da
parroquia de Crecente. Alberto, Antonio, Celso e Oscar
decidiron, no ano 2000, continua-la aventura xuntos. Nun
momento das súas vidas no que tiñan que acometer unha
remodelación das súas explotacións deciden facelo en
equipo. Xa se di que a unión fai a forza. A partir de agora
serían catro socios para unha única granxa.

Dous foron os motivos principais. Por unha banda asegu-
ra-la dispoñibilidade de man de obra que doutro xeito tiña
un futuro comprometido. Por separado, os esforzos multi-
plícanse. E por outra, non menos importante, cambia-las
estruturas de traballo para poder dar un salto cualitativo
importante na calidade de vida. O novo xeito de organiza-
las labores, coas novas instalacións implantadas, fai que
ademais de facelas tarefas en equipo teñan máis tempo
de lecer para gozar... en equipo, ou non!.

Pero ademais, e dun xeito paralelo, a nova dimensión e
estrutura fainos máis competitivos, podendo mellora-la
súa eficiencia. Agora xa contan con máis de cento vinte e
cinco animais en produción e traballan unhas noventa
hectáreas de superficie. O seu esforzo por incrementa-la
cuota láctea inclúeos no centro das explotacións mellor
dimensionadas en Galicia en relación a ese aspecto.
Nunca mellor dito, no centro. Porque aí é onde se sitúan
na súa sala de muxidura cada mañá e noite. É tamén das
poucas existentes deste tipo. Trátase dunha estrutura cir-
cular rotativa, con vinte e catro prazas, onde o que se
desprazan son os animais e non eles!.

E é despois da muxidura cando algúns días polas noites se
pasan pola taberna de Pepe, en Pastoriza, a tomar unhas
racións de cogomelos. Sentados a unha mesa, co traballo
feito, e ben feito, é onde mellor din que se poden solucio-
nar as discrepancias. Non hai por que te-las mesmas
ideas, o que hai que saber é como dialogar.

Vendo a evolución do sector, co progresivo incremento da
competitividade e das esixencias do mercado, a decisión
de fusiona-las súas explotacións é a aposta que fan para
supera-las carencias que ven tendo tradicionalmente o
traballo nas explotacións gandeiras, especialmente nas
lácteas. Algo froito da súa visión e tamén da dos seus pro-
xenitores, que non dubidaron en cede-lo "testigo" no
momento clave.

Mármoles Caamaño S.L.

Parroquia: Baíñas (Santo Antoíño)
Concello: Vimianzo
Provincia: A Coruña
Descrición: Deseño e elaboración de
elementos ornamentais, construtivos e
mobiliario en pedra.

103 Unha obra moi consistente

Esta tempada dánlle forma a

unha pedra máis porosa, a do

país, que lles ven de Arcade,

dado que é a que máis lle está

gustando á xente.



Se ti fas o deseño é como víve-la obra! Isto é o que pensa
Manuel Caamaño, e por iso lle gustan moito máis os tra-
ballos nos que o cliente lle di que faga segundo el vexa.
Non se imaxinaba na súa época de diáspora en Suíza que
durante unhas vacacións ía atopar un oficio que ademais
de gustarlle tiña potencialidade para progresar e a capa-
cidade para saír adiante. Dende sempre a súa intención
era volver á súa terra, a Vimianzo, a Baíñas. E esta foi a
oportunidade que aproveitou dun xeito exitoso, creando a
súa propia empresa no seu lugar de orixe.

O camiño ata o actual taller de artesanía da pedra foi
como todos: pasiño a pasiño, ou máis apropiado, chanzo
a chanzo.

Agora "libera" de enormes fragmentos de granito diversos
elementos ornamentais, construtivos e mobiliario, tanto
por petición dos clientes como por iniciativa propia, bus-
cando unha nova creación. Coma unha mesa de pedra de
Porriño con incrustacións de aceiro que recentemente
deseñou  e construíu. Dende que expuxo a primeira, xa
tivo varios encargos de xente que se quixo facer con unha
igual.

E de granito sabe moito Galicia, que para algo as súas
entrañas o albergan en cantidade. 

O principal problema, se se pode dicir así, é que ten
demasiado traballo. Exactamente iso. Ten dificultades
para satisfacer tódolos pedidos. Será por iso que quere
mellora-la eficiencia do seu traballo e a dos seus catro
empregados, actualizando a maquinaria do taller.
Maquinaria que ten, en certa medida, moita historia. Polo
menos algunha. Aínda conserva útil e funcionando unha
serra da pedra, co seu correspondente carro. Foi a que
adquiriu nos inicios, en Melide, a outro artesán que se
retirara, e aínda lembra que só lle custara 25.000 das
antigas pesetas, 150 euros dos de agora. Unha máquina
non só de taller, agora tamén de museo, dado que segun-
do asegura supera posiblemente os 40 anos.

E pouco ten que ver o soto no que ó principio instalou esa
máquina coas novas instalacións de máis de 600 m2 coas
que conta agora. Instalacións que xa quere ampliar. Será
para poder moverse con maior liberdade entre esas pran-
chas de granito, agrupadas coma follas de papel de dife-
rentes cores e texturas. Follas de papel dunha tonelada de
peso, pero que move igualmente cun só dedo, aquel que
preme o mando de control da ponte grúa que recente-
mente incorporou ó taller. Quen mellor reparou nesta
nova fichaxe seguro que foron os seus lombos!

Esta tempada dánlle forma a unha pedra máis porosa, a
do país, que lles ven de Arcade, dado que é a que máis lle
está gustando á xente. Que nesto, coma nas outras cou-
sas, tamén hai modas e tendencias. Para Manuel mellor
que dure esta: é unha pedra propia, próxima para atopar
e doada de "domesticar".

Castro Espasandín, J.R. Y Otros S.C

Parroquia: Coucieiro (San Pedro)
Concello: Muxía
Provincia: A Coruña
Descrición: Fábrica de nasas, mangos
para ferramentas e outros elementos de
madeira.

104 Hai por onde agarrar

Agora producen todo tipo de

mangos feitos con madeira de

eucalipto, destinados a diver-

sas ferra
mentas.



Unha empresa familiar. Ramón Castro e os seu fillos
Rafael e José Ramón. Hai xa 32 anos que Ramón fixo a
primeira compra de madeira no monte, de piñeiro e euca-
lipto. Aínda lembra que foran dúas mil catrocentas das
antigas pesetas, que agora non dan nin para chegar á
leira. Aínda que os novos xa dende pequenos chegaban da
escola querendo ir co pai, foi no 2001 cando se incorpo-
raron á empresa. Pero xa con moito aprendido. "O monte
gustounos dende sempre...", e agora séntense orgullosos
de chegar ata aquí en catro anos, superando os atrancos
que foron xurdindo.

E non foron fáciles os inicios. A idea inicial da fabricación
de nasas tivo que ser reorientada tralo tristemente céle-
bre accidente do Prestige, e polo menos polo de agora a
produción está en suspenso. Agardan tanto como os mari-
ñeiros a que a cousa volva por onde debe. Pero da madei-
ra pódense facer moitas outras cousas, e iso é o que
saben eles. Se implantaron esta fábrica de transformación
non foi para que estivese parada. 

Nada máis lonxe da realidade. Actualmente traballan nela
outras sete persoas elaborando produtos para empresas
do resto da provincia da Coruña ou incluso para outras
rexións da península. Renovarse ou morrer sentencia o
dito.

E agarraron a tixola polo mango. En sentido literal. Agora
producen todo tipo de mangos feitos con madeira de
eucalipto, destinados a diversas ferramentas. Din que é
moi resistente; para que ninguén se quede sen traballar
por unha rotura! Non importa o complexa que sexa a
peza, as réplicas serán exactas. Para chegar a esta preci-
sión seica botaron abondas horas facendo probas. E reco-
ñecen que tampouco do primeiro toro sacaron unha obra
mestra. Pero están para traballar, e aprender, que xa
teñen experiencia en adaptarse ás circunstancias.

Materia prima haina, e cren que a riqueza forestal da zona
debe ser aproveitada. Eles, que se ocupan directamente
de quitala do monte, para o cal teñen a maquinaria e o
persoal necesario, traena de toda a Costa da Morte e
tamén doutras provincias coma Lugo. 

Agora mesmo, cando xa teñen plans de ampliación en
mente, falan da mellora da estrada que chega ás súas ins-
talacións. Pero da virtual, da liña ADSL que agardan con
impaciencia; para poder manter un contacto cos clientes
máis inmediato e dinámico. Hoxe en día valórano máis
que o acceso rodado. É o xeito de, aínda estando en
Coucieiro, chegar a todo o mundo. Pero ollo! Non se
moverían de aquí, que para algo esta é a súa casa. E case,
que a súa residencia está a poucos metros da fábrica.
Ramón acaba por dicir " ... como non imos tirar nós polo
noso concello?...".

Trans-Gra-Mur S.L.

Parroquia: Muras
Concello: Muras
Provincia: Lugo
Descrición: Empresa de servizos
loxísticos de transporte, almacenaxe
e xestión de mercadorías en xeral.

105 Un bo servizo en movemento, e en repouso

Un acreditado recoñecemento

por parte dos clientes e unha

posición estratéxica.



"Unhas empresas atraen ás outras" advirte Tomás. A
experiencia dá peso a estas palabras. A sociedade da que
é integrante nace en Muras para darlle servizo a unha
fábrica de elementos plásticos. E progresivamente faise
coa confianza doutras de moi diversa índole. Actualmente
encárganse do transporte de mercadorías tan distintas
coma tubos, leite ou caixas de peixe.

Inicialmente unha cooperativa, no 1997 transformouse en
sociedade limitada para poder redimensionarse e aumen-
ta-la flota de camións que agora suman un total de nove.
Cos mesmos percorren as estradas de Galicia, península e
máis aló, contando ademais cunha delegación en
Granada.

Crendo que o futuro pasa pola progresiva especialización
e a externalización de tarefas, están a poñer en marcha
un novidoso proxecto na zona. Trátase da creación dun
almacén loxístico en Xermade. Co mesmo, o servizo de
transporte pode transformarse se o cliente o desexa
nunha xestión integral dos fluxos de materiais e produtos.
Eles ocuparanse de recoller, almacenar e distribuír todo
aquelo que se lles encargue, facendo un seguimento por-
menorizado e mellorando a eficiencia do tempo e do espa-
zo.

Contan como puntos de partida que os avalan, con pro-
longada experiencia no transporte por estrada, un acredi-
tado recoñecemento por parte dos clientes e unha posi-
ción estratéxica. A situación de Xermade é boa en relación
á Mariña, Santiago e A Coruña e tamén con respecto ás
vías que levan a Vigo, Portugal ou a Meseta Norte.

Para a atracción de tecido industrial e a mellora da súa
competitividade é necesario tamén o desenvolvemento
dos servizos, coma este, xerando simultaneamente
emprego. É un proceso que se retroalimenta. Tamén no
rural, e segundo Tomás, o futuro pasa por ser capaces de
mellorar a oferta do sector terciario.

Aldeas artesáns de galicia. Turismo rural e artesanía. S.L.

Parroquia: Cazás (San Xulián)
Concello: Xermade
Provincia: Lugo
Descrición: Proxecto integral de taller artesán e restaurador, máis conxunto de turismo rural.

106 Algo máis que turismo rural; algo máis que artesanía

Mantiveron no posible o espírito
 dos

materiais, gobernados pola pedra e a

madeira, sen esquecer proporcionar as

comodidades buscadas polo visitante.



" O da Fraga é un proxecto vital..." comenta Vicente. E
refírese con iso á aposta por unha forma de vida en con-
tacto coa natureza, co traballo que lle gusta e no posible
coa xente dunha mesma sensibilidade e desexos. Isto
buscouno no rural. E falando con el non hai dúbida da cer-
teza desas palabras; da paixón coa que sente esta aven-
tura, que segundo deixa entrever sempre estivo no seu
maxín.

Nacido no concello das Pontes, viu como os edificios desta
entidade da parroquia de Cazás corrían o perigo de que-
dar abandoados primeiro, e acabar por derruírse máis
tarde.

No 1997 comezaron a rehabilitación dese antigo lugar
propiedade da familia, coa finalidade de implantar no
mesmo un conxunto de turismo rural e artesanía.
Mantiveron no posible o espírito dos materiais, goberna-
dos pola pedra e a madeira, sen esquecer proporcionar as
comodidades buscadas polo visitante. 

Máis o cerne, o que fai diferenciador este enclave, é a súa
conxunción coa artesanía da madeira. Madeira que se fai
virar e virar, para descubrir na mesma todo tipo de obxec-
tos. Porque aquí pódese aprender o que significa o oficio
de tornear. Oficio que coma tantos outros pode desembo-
car en arte, cunha fronteira ás veces pouco nidia. As posi-
bilidades de creación veñen marcadas pola técnica e sen-
sibilidade do torneiro e a docilidade da madeira. Os seus
produtos levan, como non, o selo de Artesanía de Galicia.
E non só crean novos elementos; gran parte da activida-
de no taller da Fraga diríxese a restaurar pezas de antigo
mobiliario.

Facer e ensinar. Polas mans de Vicente pasan ademais de
toros para esculpir, alumnos para formar. Organizan cur-
sos de torneado e de restauración de mobles. Para aque-
les que ven no traballo da madeira unha actividade de
satisfaccións, sexan do tipo que sexan. Como os torneiros
que chegados dende tódalas partes do mundo asistiron
recentemente ós encontros aquí organizados.

Se ademais poden ofrece-la visita a un lugar acolledor
coma este, gozando dunhas estancias que  transportan a
outros tempos e coa posibilidade de degustar a gastrono-
mía máis enxebre, a oferta convértese, dende logo, en
orixinal e pioneira.

Do mesmo xeito que Vicente trata de buscar o seu nicho
de mercado, asegura que o rural ten que ter unha estra-
texia clara e global, tratando de identificar e aproveitar
tódolos recursos que posúe, que son moitos . El aplícase
o conto e xa anda a pensar nun "paquete turístico" no que
se oferte dende gandería ecolóxica ata augas termais.
¿Como pode ser? Haberá que achegarse a preguntarlle
ata a Fraga, e ir con tempo, que a conversa alí sábese
cando  comeza,  pero prolóngase todo o que un pode.
Será o lugar, que fai que un non queira marchar, e claro
está, tamén a xente. Ou a influencia dos torneiros, por iso
de dar voltas e voltas...

Asociación Cultural Libro Vivo de San Claudio

Parroquia: San Claudio (Santa María)
Concello: Ortigueira
Provincia: A Coruña
Descrición:  Rehabilitación e acondicionamento dun antigo
Escolar para creación de local social, museo e biblioteca.

107 Volta a cultura ó Escolar

Aquel que "pretende recupe-

rar unha función digna para

ese edific
io sen desvirtu

ar a

filo
sofía dos seus fundado-

res",



Dise que en calquera parte do mundo se pode atopar un
galego. A emigración foi un xeito de vida durante moitos
anos que lle quitou fronteiras ó noso país, pero tamén o
foi en parte o retorno. Aquí en San Claudio queren que
ese esforzo feito por tantos veciños na diáspora, voltasen
ou non, non se reduza á lembranza do que as chamadas
"remesas dos emigrantes" supuxeron hai anos. Saben que
esa riqueza segue en pé en moitos lugares, e esta zona é
un dos máis representativos de Galicia. En forma das cha-
madas casas indianas, aquelas que os que regresaron
construíron nos seus pobos de orixe.

Pero aquí hai algo máis. Vai para un século que se fundou
a Sociedade Pro-instrución, Recreo e Auxilio Mutuo dos
emigrados dende aquí a Cuba, coas pretensións, entre
outras, de difundi-la cultura entre as familias dos asocia-
dos. Promoveron a construción do Escolar en San Claudio,
centro que se convertería dende 1924 no colexio de nenas
e nenos desta parroquia ata cincuenta anos despois, no
que ficou abandoado. 

Foi hai vinte e cinco cando se funda, esta vez aquí, a
Asociación Cultural Libro Vivo de San Claudio, co intento
de darlle un corpo organizativo a diversas actividades que
xa se viñan facendo, co fin último de dinamizar esta
pequena parroquia rural e que toma como sede o antigo
Escolar construído pola diáspora. Despois de ir perdendo
folgos, é hai un lustro cando nova sabia entra na directi-
va, co interese de reiniciar ese movemento inquedo.
Pensando en involucrar a todos, maiores e novos, a tra-
vés de actos gastronómicos e culturais, coma obras de
teatro, festas... 

Aínda supoñendo desgaste para os seus integrantes é
moito maior a ilusión. Esa que lles fixo albiscar un proxec-
to de máis calado e implicacións. Aquel que "pretende
recuperar unha función digna para ese edificio sen desvir-
tuar a filosofía dos seus fundadores", segundo palabras de
Carlos e Andrés, membros da actual cabeza da asociación
Libro Vivo. Tendo claro que o xeito de actuar será o res-
pecto e a preservación da forma e o entorno, a asociación
quere dotar ó antigo Escolar de San Claudio dun moderno
salón social, dun museo e dunha biblioteca. 

Despois de contar co apoio da sociedade de emigrantes,
que para a súa sorpresa aínda existe e ten máis dun cento
de integrantes alá na Habana, o convencemento e os
argumentos destes veciños foron capaces de poñer de
acordo a tres institucións diferentes nun obxectivo común.
Ten mérito. "Somos conscientes de que se non facemos
nós algo, ninguén vai vir facelo; tratamos de implicar a
tódalas forzas vivas". Concello, Grupo de Acción Local e
Deputación colaborarán no "revivir" deste lugar. O nome
da asociación é toda unha declaración de intencións.

Este edificio, que conserva a memoria da viaxe cara ás
Américas debaixo do seu tellado, en forma de casco inver-
tido, pode converterse en algo máis que un núcleo de
impulso cultural e social da parroquia e o seu entorno. E
non navegar na inmediata ría de Ortigueira, facelo en
terra cun roteiro claro. As intencións son incluílo nos cir-
cuítos de cultura e ocio de calidade, aproveitando a diná-
mica turística crecente. "Se queremos que os que veñan
paren, temos que ofrecerlles algo" comenta Carlos, e
están convencidos de que aquí hai moitas cousas.
Empezando por unha riqueza patrimonial e histórica
amplísima. Ou unha paisaxe que fai rete-lo alento. "A cali-
dade de vida no rural é algo que moita xente ansía, e os
grupos municipais e as asociacións deberíano ter moi
claro". Igual que o teñen eles; por iso o seu empeño por-
que isto non se quede nunha anécdota e as súas enerxí-
as para que esta iniciativa saia para adiante. "Calquera
terra pode ser rica ou pobre... que sexa unha cousa ou
outra vai depender das ideas".

A Capilla S.A.T.

Parroquia: Folgueiras (Sta. Eufemia) 
Concello: Navia de Suarna
Provincia: Lugo
Descrición: Explotación extensiva de gando vacún de carne, froito da unión doutras seis.

108 Os camiños dun futuro mellor

"Sempre foi no trato que había

que axudar, 
colaborar cada un

no que puidera. E vaise colabo-

rando"



Villaverde non é sempre desa cor, porque un verán capri-
choso trae o amarelo ós prados. E nese intre as rubias sal-
pican esa alfombra como manchiñas máis escuras nun
lombo de guepardo. Dende Silvouta, un pouco máis arri-
ba, tense boa panorámica dese manto de pasto de máis
de 140 ha. Nun pequeno alto está a capela, que lle da
nome á explotación de vacún. Se esa dimensión sorpren-
de en toda Galicia, tal vez o faga máis sabendo que esta-
mos en Navia de Suarna, nos Ancares lucenses. Tomando
exemplo destes veciños poderíase lograr que isto fose
máis norma que anécdota.

Esta iniciativa intégrana desde o inicio seis pequenas gan-
derías deste lugar, cunha media de pouco máis de dez
vacas de aptitude cárnica. No 1999, cando unha delas
pensa en abandona-la actividade, formúlase unha alter-
nativa de futuro, ambiciosa e poida que revolucionaria na
zona e en todo o país. Fusionalas explotacións, cambia-lo
sistema produtivo cara un en total liberdade dos animais
e xunta-las terras.

A decisión foi rápida. Primeiro os novos, logo a consulta
cos maiores, unha asemblea xeral e adiante. Así se fixe-
ron as cousas en Villaverde. "Sempre foi no trato que
había que axudar, colaborar cada un no que puidera. E
vaise colaborando" conta Antonio. O seguinte paso foi
recorrer ó asesoramento técnico, que xa tiñan da man.
Fernando, o xerente da cooperativa de comercialización
na que se integran acompañounos a visitar iniciativas con
algunha similitude noutros lugares e das que sacar algo
de interese. Eloi e máis Víctor, técnicos da Consellería,
elaboraron o proxecto e fixeron o seguimento adecuado
con tanto interese como os propios promotores. 

Ás quince hectáreas que cada explotación aportou de
media, sumáronse outras setenta do Monte Veciñal en
Man Común, recurso fundamental non só deste pobo,
tamén doutros moitos sitios. Aquí quérenlle tirar bo pro-
veito. Pero ademais das granxas existentes, os promoto-
res quixeron non excluír a ninguén e deron a posibilidade
ás casas sen gando de incorporarse ó proxecto como
socios, a través da achega de terras e de capital. Así foi
como nove familias veciñas, a través da concentración de 

dereitos de uso das terras, superaron de xeito innovador
as tradicionais carencias estruturais das explotacións
galegas.

Pasouse de máis dun cento de parcelas de case un tercio
de hectárea, a unhas poucas que superan de media as
vinte. Construíron novas instalacións de manexo adapta-
das ás novas necesidades, sendo as cercas as auténticas
protagonistas; eles mesmos dispuxeron 16 quilómetros
de estacas e arame. A manga e o curro completan o nece-
sario para substituír as antigas cortes. Agora os animais
permanecen sempre no exterior. Os xatos están durante
toda a cría coa nai nos pastos, dende o nacemento ata a
venda, ininterrompidamente. E, aínda que os comezos
non foron doados, as cousas, e as contas, comezan a saír.
Non falta moito para as duascentas vacas adultas e
pouco, nalgún momento do ano, para os trescentos ani-
mais en total. O mellor de todo é que, aínda que o núme-
ro de animais totais se multiplicou por catro, as necesida-
des en man de obra evolucionaron ó contrario.
Practicamente á cuarta parte. Cunhas condicións ben dife-
rentes, cunha calidade do traballo moito maior.

Palloza Baltasar

Parroquia: Donís
Concello: Cervantes
Provincia: Lugo
Descrición: Rehabilitación e acondiciona-
mento dunha palloza para aloxamento de
turismo rural.

109 A cuberto dun teito con moita esencia

Hai uns anos utiliz
ábase

para gardar algún gando,

pero o nivel de deterioro íase

incrementando co paso do

tempo, e das choivas, e da

neve, e do sol... 
"e caía".



De madeira, pedra e palla. Istos eran os tres ingredientes
principais das vivendas da montaña oriental de Lugo, as
pallozas. E nalgúns casos continúan a ser, coma na Palloza
Baltasar. Mantendo a estrutura e formas orixinais recibiu
unha nova dimensión no seu espazo interior, no que aínda
se pode respirar a esencia do colmo. E da montaña, nesta
pequena aldea de Donís chamada Castelo.

Hai uns anos utilizábase para gardar algún gando, pero o
nivel de deterioro íase incrementando co paso do tempo,
e das choivas, e da neve, e do sol... "e caía". Neses intres
Marisol estaba na casa e pensaron en buscar unha alter-
nativa conxunta. Rehabilita-la palloza da familia d e
Rafael, o seu home, xerando ó mesmo tempo un posto de
traballo, uns complementos de renda. Inicialmente pre-
tendían habilitar unha pequena taberna, aproveitando o
ambiente familiar e rústico que o fume da antiga lareira
deixara debaixo deste teito amarelo. No canto diso, dende
a Fundación Comarcal, e tamén o arquitecto, propuxéron-
lles construír un apartamento de turismo rural, o que lles
mudou a idea orixinal. Durante o ano 2001 déuselle unha
nova vida a esta antiga construción, de indubidable valor
arquitectónico e etnográfico. Ó coidado respecto polos
trazos identificadores da palloza, sumouse a introdución
dos elementos de máximo confort e habitabilidade. Non
sabe Maikel; seu fillo, como cambia o conto da palloza de
agora á palloza na que viviu a súa avoa, e tantas outras
avoas e avós. Ou tal vez si sabe, que se non é a palloza
xa haberá quen llo conte dentro dela. A gramalleira, ó
guindastre... déronlle paso á vitrocerámica, á lareira, á
calefacción radiante distribuída por todo o solo... mais o
que non cambia é o privilexio de poder pasar uns días na
única palloza de turismo rural de Galicia, no auténtico
corazón dos Ancares, no concello de Cervantes. Vivir un
pouco na historia destas zonas de montaña dun xeito
directo, buscando tranquilidade, natureza... "Os clientes
de aquí saben para que zona veñen, e moitos chegan aquí
e queren falar, iso si é o que buscan" di Marisol. Atópase
todo con creces.

E se os camiños para chegar ata aquí son ben sinuosos,
que aínda merece a pena ir de vagar para gozar das pai-
saxes e da natureza, hai outro xeito de visitar este apar-
tamento e o seu entorno dende ben lonxe... a través da
súa páxina web, vehículo polo que segundo Marisol máis
xente os coñeceu e decidiu achegarse ata alí en persoa.
Este foi o principal mecanismo de promoción, máis curio-
so aínda pensando que alí non teñen o adecuado acceso
á rede, algo que agardan se solucione canto antes. Que as
reservas que se fan dende A Coruña, Pontevedra ou
Valladolid e Madrid poidan chegar tamén por correo elec-
trónico non estaría mal... 

En breve poderase gozar tamén dun xantar ou dunha cea
caseira, que parece ser que as xentes que se achegan ata
aquí así comezaron a demandalo. Pois por Marisol non vai
quedar, o pote xa está ó lume... da lareira?.

Museo Etnográfico Nosa Señora dos Milagres
Parroquia: Vide (San Xoán)
Concello: Baños de Molgas.
Provincia: Ourense 
Descrición: Museo etnográfico

110 Un recuncho de recordos

Todo este material é o froito da

recompilación durante moitos

anos, iniciada por don Elixio .



D. Elixio Rivas Quintás, recoñecido escritor galego sobre
temas da nosa cultura tradicional, foi quen o ideou e o
puxo a funcionar, pero hoxe abríuno-las portas don José,
membro do mosteiro do Santuario de Nosa Señora dos
Milagres. E descubrimos un recuncho cheo de historia e
recordos. No museo do santuario hai miles e miles de ele-
mentos da nosa cultura popular. En tódalas seccións orga-
nízanse: útiles, cacharros, trebellos de todo tipo, para
recordar a uns e ensinar a outros a forma de vida nos
tempos pasados. 

D. José vainos explicando todo, transpórtanos ó pasado,
cando se usaban no campo aqueles arados, xugos, carros,
forcadas, fouces e fouciños, corozas de palla,…  Ensínanos
tamén como funcionaban os teares, a forxa, o torno de
oleiro, como se facían as zocas e as cestas. Son moitos
recordos os que lle traen istos aparellos, que nos transmi-
te, sobre aqueles tempos en que se traballaba xuntos no
campo. 

Tamén garda o museo representacións da nosa cultura
doutra natureza. Algunhas están feitas polos alumnos e
profesores do colexio do santuario, como un mapa en
relevo de Galicia e maquetas de diversas construcións.
Outras proveñen doutras fontes, como a preciosa loba
morta polos cazadores defendendo ós seus cachorros, que
se atopa desecada no museo, ou diversos libros de esco-
la, ou unha colección de bastóns de moitos lugares, ou
referencias romanas de zonas próximas, roupas e obxec-
tos de culto relixioso... 

Todo este material é o froito da recompilación durante
moitos anos, iniciada por don Elixio case por afección,
para que non se perdera co esquecemento. Ó adquirir as
proporcións que ten hoxe, mereceu a súa exposición no
museo para compartilo co sociedade. Esta recompilación
prosegue hoxe, ampliándose continuamente o número de
obxectos expostos, moitos traídos por coñecidos e amigos
dende lugares moi diversos. 

Antes a exposición estaba no mosteiro, pero trasladouse
hai dous anos aproximadamente a onde está hoxe, unha
sala acondicionada nas antigas cortes, nun entorno tamén
cargado de historia, ó pé da igrexa do santuario. 

En fin, hai moito que ver e aprender no museo de Nosa
Señora dos Milagres: símbolos dunha identidade cultural,
recordos doutros tempos sen televisión nin ordenadores
nin teléfonos.

Agustín Vázquez Ferreiro

Parroquia: Niñodaguia (Santa María)
Concello: Xunqueira de Espadañedo.
Provincia: Ourense
Descrición: Empresa dedicada á produción de diversos
obxectos de cerámica

111 Os "cacharreiros" de Niñodaguia

Ó principio facía pequenos cacharriñ
os: xerra

s,

olas,…
, e cando podía, pequenas figuriñas.



Agustín fixo o seu primeiro cacharriño ós once anos.
Daquela toda a súa familia eran oleiros ou, máis ben,
cacharreiros, como lles chaman alí. El aprendeu moito do
seu tío, e do seu pai… e de todo Niñodaguia, sobre ese ofi-
cio perdurado durante séculos, aprendido polos máis
novos das experiencias dos vellos artesáns. 

O seu pai quería que seguise estudando e non se adicara
ó oficio, que é moi sacrificado. Pero a Agustín xa lle gus-
taba demasiado. Ó principio facía pequenos cacharriños:
xerras, olas… e cando podía, pequenas figuriñas. Isto era
o seu, sobre todo o das figuriñas. 

Adicado dende entón ó oficio que lle gustaba, viu como
corenta anos de evolución cambiaban a forma de traballar
o barro, como aparecían posibilidades con novos mate-
riais, como se melloraba o transporte coas novas estra-
das. Pero tamén sufriu a era do plástico e as potas de
metal: a demanda dos traballos feitos con barro desapa-
recía. Nos anos 60 comezaron a desaparecer a maioría
das olerías de Niñodaguia. Quedan hoxe só cinco olerías
funcionando e unha iniciándose, aprendendo. 

Agustín continuou na olería do seu tío, na que traballa
hoxe, xunto coa súa muller e co seu fillo. E igual que tódo-
los que decidiron seguir, tivo que modernizarse para poder
producir máis. Do torno movido a pé pasouse ó eléctrico,
o forno pasou de ser un forno "árabe aberto" de leña, a
un de gas ou eléctrico… Os deseños modernos, o gres,
novos vernices… ampliaron tamén as posibilidades desta
profesión tan antiga. En resumo, todo cambiou agás a
pericia dos artesáns modelando o material, e a orixe do
mesmo, que provén do propio monte de Niñodaguia, com-
prado polos veciños hai uns cento vinte anos, para o
poderen explotar eles mesmos. 

Hoxe en día os oleiros artesáns compiten máis que nada
contra as máquinas que modelan elas solas o barro, e en
tempo récord, aínda que eles mesmos as usan para
algúns pedidos. Estas máquinas producen en grandes
cantidades, pero as súas pezas non teñen aquel carácter
das feitas polas mans expertas dun cacharreiro. Serven
para cumprir cos pedidos. A Agustín o que máis lle gusta 

é facer figuriñas, relevos, etc., pezas nas que pon máis
imaxinación e na que se amosan máis claramente as cali-
dades como modelador. Pero, claro, leva moito tempo
facelas e non teñen mercado seguro; hai que facer pri-
meiro os pedidos de cacharriños, que son moitos e xeral-
mente con présas.

Niñodaguia non se entende sen a cacharrería, nin a olería
galega se entende sen Niñodaguia. Un oficio, un símbolo
cultural vivo, mantido dende hai máis de catrocentos
anos, transmitíndose de xeración en xeración. É máis que
un modo de vida.

Embutidos Villabol S.L.

Parroquia: Quintá (San Pedro)
Concello: Nogais, As
Provincia: Lugo
Descrición: Fábrica de embutidos de
porco, cunha elevada proporción de
produción propia.

112 Coma os da casa, de fume de carballo.

"A idea de facer un produto con

carne máis especial é porque con

todo é difíc

"Eu non sei baixa-la calidade": son as verbas convencidas
de Ana e neste lugar sería baixar dende un nivel moi alto,
así que tampouco tiña que significar deixar de estar arri-
ba nese aspecto. Pero antes de continuar, se alguén ten
fame que espere a comer algo antes de seguir a ler...

É posible que moita xente non tivese oportunidade de pro-
bar auténticos chourizos caseiros, de porco criado na casa,
comendo remolachas, patacas ou millo e mesmo saíndo
fóra cando o tempo o permite. Para logo elaborarllo  do xeito
máis coidadoso, intentando sacar o máximo partido desa
calidade inicial. Un manxar, nin máis nin menos. Pois que
non se apure, que se veña ata Villabol e saberá o que é
bo. Pode volver tamén cun salchichón, que a tentación
será demasiado forte. Ou se vai no inverno, algo intelixen-
te, terá oportunidade de arrincar cun botelo ou cunha
androlla. ¿Auga na boca?

Comezaron alá polo 93, sabendo que ían traballar na
casa, pero que querían facer algo diferente. Despois duns
meses nos que Ana, a través dun traballo de campo como
enquisadora, coñeceu este tipo de actividade, pensou que
podía ser unha alternativa viable. De tódolos xeitos,
dende sempre fixera a matanza na casa. Prepararon o
proxecto e puxéronse a producir chourizo, primeiramente
comprando a carne. Pero aínda así, do xeito máis seme-
llante ó tradicional. Fuxindo da utilización de aditivos,
atando a man, afumando coma sempre...

"Foi duro porque en ventas non tiña experiencia; agora
non teño problema e ademais é un reto, gústame".
Primeiro en tendas en Lugo e despois abriron mercado na
Coruña. Sabían que os produtos galegos tiñan moito éxito
en Barcelona e buscaron un distribuidor que acabou por
absorber unha parte importante da produción, e despois
pasou o mesmo con Bilbao. Pero tamén chegan a algunha
cadea de nome nacional. Mesmo por teléfono chaman
novos clientes interesados... de moitos lugares.

"A idea de facer un produto con carne máis especial é por-
que con todo é difícil conseguir un produto da máxima
calidade coa carne convencional". Por iso uns anos des-
pois decidiron comezar a criar os seus propios porcos, que
serían o aval dos novos produtos caseiros. Querían garan-
tías na materia prima. Chegan á súa explotación de
pequenos e alí mantéñense pensando na idoneidade dos
alimentos, intentando que a maior proporción sexan o
máis naturais posibles.

Moito esmero e traballo; tanto que tivo que ser Raúl, o
fillo, quen recentemente calculase o seu xusto valor para
que a produción fose sostible. Parece ser que é quen
introduce a perspectiva empresarial necesaria. Aínda que
iso representou unha suba nos prezos, o mercado nin se
inmutou. Xa se sabe, se se quere que algo siga existindo
tense que valorar o que custa facelo. Agora atópanse co
problema de abastece-la demanda, dado que criar os ani-
mais ten a súa dificultade, sobre todo pretendendo un sis-
tema de semi-liberdade, pola carencia de superficie, a
parcelación e a pendente. Non esquezamos que estamos
nas Nogais, na entrada ós Ancares.

Aínda con iso, a intención é seguir potenciando a liña tra-
dicional, para a que Ana considera hai moito mercado.
Posibilidades que se dan, segundo ela, en moitas outras
cousas. "Recursos hai moitos: pequenas industrias, inver-
nadoiros, producións ecolóxicas, mel..." O que acontece é
que "a xente nova ten que ve-las cousas moi claras e
estar ben formada". Iso é o que hai que conseguir e "o
futuro está nas mulleres, que están desexando facer cou-
sas". Dito queda. Ana fai dabondo.

Adegas Vía Romana S.L.

Parroquia: Belesar (San Bartolomeu)
Concello: Chantada
Provincia: Lugo
Descrición: Viñedos e adega de elaboración de viño tinto mencía D.O. Ribeira Sacra.

113 A calzada do viño

"Eu volvín coa idea de facer algo

diferente, que rompera e que se pui-

dese vender cara a fóra"



"Eu volvín coa idea de facer algo diferente, que rompera
e que se puidese vender cara á fóra". Logo de licenciarse
en económicas, Juan Miguel retorna a Chantada con
intención de darlle unha nova vía a unha actividade tradi-
cional na familia: a viticultura. Nova vía, segundo como se
mire, porque o nome desta aventura empresarial esco-
lleuno a súa nai a partir da calzada romana que escapa do
Miño, aquí en Belesar. Dende o balcón da adega que esta
familia adquiriu e restaurou para elabora-los seus caldos,
vese aínda hoxe con total nitidez. Despois de dous millei-
ros de anos, dun xeito ou doutro, segue a ser camiño de
viño.

Ese desexo de elaborar un tinto galego de calidade, con
maior valor engadido e dirixido ós mercados nacionais e
internacionais, plasmouse na adquisición dunha antiga
bodega do século XVI e os seus viñedos abandonados,
dos que, despois da introdución das cepas, obtiveron a
primeira colleita no 1997. Dende a implantación do viñe-
do ata o deseño da adega, tódolos detalles foron mima-
dos con esmero. Comezando polo pai, enólogo, que
comanda a parte técnica da elaboración, ata outra xente
cualificada que interveu na definición dos diferentes ele-
mentos. Algo máis que unha tradición cunha nova pers-
pectiva.

As primeiras botellas deste tinto mencía monovarietal saí-
ron, logo de case un ano de xestación e acougo, no 1998.
O intento de entrar no mercado nacional foi moi compli-
cado, segundo recoñece Juan, incluso coa estrutura e
expresión que con ese obxectivo lle deran ó caldo. Mais
sentaron raíces en Galicia, establecendo unha boa distri-
bución. "Se non tes unha boa rede comercial, esquécete". 
Case a metade do viño provén de cepas propias, sendo a
produción restante moi fiel ó longo dos anos, o que garan-
te un control similar en orixe, necesario para garanti-la
perseguida excelencia.

Actualmente, aínda tendo infraestrutura para o triplo, pro-
ducen algo máis de 100.000 botellas ó ano, non aumen-
tando para non perder calidade. Todo para "facer unha
marca, e que a xente crea nela". Por iso coidan ós seus
clientes, tratando de que se involucren no proxecto e que
o sintan coma seu. O contacto directo é a estratexia. "Hai
que compensa-la pouca capacidade publicitaria que 

temos, estando na rúa” cunha botella debaixo do brazo".
Ou no aire, viaxando ó estranxeiro en misións comerciais,
asistindo a feiras... O corpo a corpo dáse tamén nos socal-
cos, único xeito de traballar aquí na Ribeira Sacra. A poda
das cepas, a escolma manual dos mellores acios, a alegría
da vendima... A man e a uva. Uns coidados que se man-
teñen despois durante a elaboración. "A estratexia non é
outra que mimar ó máximo a produción e ensinar o que
hai detrás". Ten claro que a Ribeira Sacra é un respaldo
comercial fundamental e por iso, cando a xente se ache-
ga ata alí, a súa percepción do viño revalorízase. Porque
pasa a se-lo irmán inseparable da paisaxe, traballo, histo-
ria...

"Hai que facer vende-las marcas, pero dende a unión
empresarial". Por iso eles potencian a súa ó mesmo tempo
que propoñen estratexias conxuntas para a zona.

Juan Bautista de Álvaro Errazo

Parroquia: Castro de Amarante
Concello: Antas de Ulla
Provincia: Lugo
Descrición:  Dinamización da vida cultural
a través da produción escultórica e a busca
doutras sinerxías artísticas.

114 Dentro e fóra da pedra

"Sempre hai unha cons-

a circunferencia

"É unha chamada natural, xa de pequeno me atraían
moito as artes plásticas". Unha atracción que posiblemen-
te se repetiu con esta terra, cando chegou a ela hai aínda
poucos anos. Pero ó que se refire Juan é á escultura.

Unhas cores e o papel no que viña envolto o peixe que
mercaba a súa nai, eran materiais máis que suficientes
para que mans e mente se soltasen. Dende a adolescen-
cia ata os días de hoxe as obras mudaron de forma, pero
non tanto de fondo. Preguntas e respostas á preocupación
da orixe desenvolvéronse tal e como o fan os traballos
máis recentes. Medrando. "Sempre hai unha constante...
a circunferencia e a espiral". Dende a busca da orixe da
vida, do porqué de nós mesmos, á unha percepción cós-
mica, máis global. Non deixa de ser unha pregunta en
espiral.

Nacido en Soria, artisticamente criado no mediterráneo,
en Valencia, agora no centro xeográfico de Galicia.

Chegou a Antas por motivos profesionais, no mundo da
arquitectura, e quedou sorprendido pola zona. Ó pouco
decidía instalarse aquí. "Primeiro namoroume a paisaxe e
logo quedei hipnotizado pola paisanaxe". Parece ser que
os veciños sempre foron xenerosos e cordiais. Nega ser
unha persoa urbana, precisando moita tranquilidade e
convivencia coa xente, aspectos ós que aquí pode acce-
der. De feito, a escultura non se adapta ben, segundo el,
ás urbes.

E agora pódese atopar a súa obra en diferentes exposi-
cións na comarca, sexan permanentes ou non: enriquece-
mento da oferta cultural no rural, tan importante para o
seu desenvolvemento. Para Juan a colaboración entre
tódolos implicados debe se-lo camiño, sobre todo os dife-
rentes autores. Aportar a un territorio rico xa por si
mesmo, de maiores contidos, para goce de propios e alle-
os. Algo que axudará tamén a "vende-la beleza da paisa-
xe, a gastronomía e o benestar", que considera pezas cla-
ves para a dinamización económica da zona. "Hai que
move-lo diñeiro" di. Trátase de evitar que os espazos que-
den baldeiros.

Miguel Areán e Hijos S.L.

Parroquia: Chantada
Concello: Chantada
Provincia: Lugo
Descrición: Empresa de comercialización de castaña e elaboración de produtos derivados.

115 A cousa non para na castaña

Un par de voltas no ano, toma castaña! Serían as que
daría Miguel á terra se empregase os quilómetros que fai
en avión niso; e despois os de coche... A traxectoria da
empresa, é contraria, porque dende os inicios e sobre
todo na última década, a evolución segue unha firme liña
ascendente, sen voltas, baseada nun continuo investi-
mento que posibilitou a innovación tecnolóxica e que
amosa unha aposta clara pola xeración de valor engadido.
Porque "as viaxes amosaban que se non se apostaba pola
industrialización para engadirlle valor á materia prima, os
mercados externos acabarían por prescindir de nós. Non
habería viabilidade como simples vendedores dunha mer-
cadoría".

Se no 72 comezou sendo un axente comercial adicado
fundamentalmente á castaña, na actualidade esta empre-
sa familiar, tras numerosos pasos adiante na cadea de
transformación deste froito típico, produce castaña pela-
da, conxelada, en fariña ou mesmo marrón en almíbar,
puré e crema de castaña. No 89 abriron a primeira fase da
actual nave industrial, aquí en Chantada, que contaba con
850 metros cadrados, menos da terceira parte das actuais
instalacións. Comezaron xa coa estratexia da diferencia-
ción da competencia, segundo Miguel "base do noso cre-
cemento", cos envasados en pequenos formatos, primei-
ro de cinco quilos e despois de un. Todo isto grazas á súa
atención á evolución das pautas de consumo no sector da
alimentación, no que cada vez máis dominaba o concepto
de autoservizo de proximidade. Foi "unha adaptación ás
novas canles de comercialización".

Nos últimos anos teñen realizado os maiores esforzos eco-
nómicos na diversificación de produtos e mellora do pro-
ceso produtivo, reinvestindo unha parte moi elevada dos
beneficios, para obter melloras tanto na eficiencia das
liñas de procesado, por exemplo coa conxelación IQF,
coma na calidade do resultado final.

Aínda que a día de hoxe a castaña fresca segue ocupan-
do a principal parte do volume de facturación, cunha
exportación fóra de España do cincuenta por cento, as
intencións son que os elaborados representen, nun prazo
de dez anos, a metade da mesma. As súas accións reflic-
ten con fidelidade este obxectivo.

Todos istos anos dedicados á castaña dánlle a Miguel unha
bagaxe de coñecementos difícil de atopar e restrinxida a
unhas poucas persoas; e dende esa perspectiva asegura
que "se queremos ser competitivos é fundamental que
exista un bo nivel produtivo aquí, con castañas óptimas
para as diferentes vías; fresca, deshidratada, transforma-
da, etc". E iso deféndeo tamén en xuntanzas cos axentes
implicados no sector,  dirixidas a formular un plan secto-
rial que dinamice e planifique este cultivo dun xeito racio-
nal, con tanta historia no país.

E un traballo pendente queda definido: "Hai que fomenta-
lo consumo; é absurdo ser un dos maiores produtores
europeos e non ter conciencia do magnífico produto nutri-
cional e culinario que é a castaña".

Cárnicas A Fonsagrada S.L.

Parroquia: Padrón, O (San Xoán)
Concello: A Fonsagrada
Provincia: Lugo
Descrición: Industria cárnica especializada en produtos típicos
galegos, fundamentalmente botelo, chourizo e longaínza.

116 Aquí cúranse ben curados

cando a crise das

"vacas tolas" 
non axudaba

"Os inicios foron difíciles, polo momento que coincidiu,
pero cando un produto é bo acaba por asentarse no mer-
cado". Rubén fala de hai uns catro anos, cando a crise das
"vacas tolas" non axudaba moito ós comezos dunha
industria cárnica como esta. Sobre todo pensando en que
a concepción orixinal do proxecto, na súa definición,
orientábase en boa medida ó vacún. "Pero fixéronse moi-
tos cambios".

Non estraña, coñecendo algo esta comarca da
Fonsagrada, que o equipo técnico do concello tratara de
impulsar a creación dalgunha actividade deste tipo. A
importancia cuantitativa e cualitativa da produción gan-
deira de carne na rexión así o avalaban. A materia prima
estaba e os promotores foron aparecendo. As metas eran,
como non, crear postos de traballo, sacar uns produtos de
calidade e promove-la Fonsagrada a través dos mesmos.
Máis este obradoiro renunciou, polo menos polo de agora,
á utilización dos produtos das granxas de bovino circun-
dantes para especializarse tamén nun produto ben típico
da zona oriental da montaña lucense como é o botelo.
Acompañado de chourizo e longaínzas galegos.

Os cambios non se deron só nos principios. A adaptación
ó mercado, moi complicado de abordar e con moita satu-
ración, levoulles a amplia-la súa gama a outros embutidos
curados de porco como o salchichón ou algúns salazóns,
como o lacón que producen baixo a denominación de orixe
Lacón Galego. Todo apostando pola máxima calidade e a
atención personalizada. "Sobre todo destacaría que dende
os comezos mantivemos unha liña de calidade á cal os
clientes responderon... e que situamos os nosos produtos
non por prezo, se non por traballo e calidade". Do m esmo
xeito as canles de comercialización foron cambiando, ata
atopar unha con resultados aceptables, "que da experien-
cia tamén vai aprendendo un", postula Rubén lembrando
a busca de mercados. Dando a coñecer un embutido aínda
non moi gozado nalgúns lugares de Galicia. Quen sabe se
nun futuro se puidera acadar unha Identificación
Xeográfica Protexida para este tipo de "marisco de corte-
llo".

Agora o que queren é manter unha ampla carteira de clien-
tes. En cantidade, claro está, pero tamén en divers idade.
Dende pequenas tendas tradicionais ás grandes empre sas
distribuidoras. Para eles teñen a mesma importancia , e co
mesmo coidado os atenden, empezando pola elaboració n,
que se apoia moito nas tradicións caseiras ,utilizando car-
nes frescas, con aditivos naturais e con moitas das tare-
fas manuais como o atado dos chourizos ou o tallado da
costela do botelo. E falando de botelo, que ninguén pense
no inverno. Ou iso é o que pretende Rubén, desestaciona-
liza-lo seu consumo. "O botelo é para comer unha fin de
semana nun xantar cos amigos, en calquera época do
ano".

Estar na Fonsagrada axuda, non só a nivel produtivo, que
facer un embutido con estas particularidade climáticas ten
as súas vantaxes, ben o saben os chacineiros; tamén
polas importantes cuestións de "márketing". E se algún
día consideran oportuno retomar a liña de vacún sacara-
se maior proveito aínda dos pastos da Fonsagrada.

Madefon S.C.G.

Parroquia: A Fonsagrada 
Concello: A Fonsagrada
Provincia: Lugo
Descrición: Serradoiro de madeira de castiñeiro

117 Aquí hai madeira

"O que se necesita é investir

en tecnoloxía; o que fixa

emprego son as segundas

transformacións".



Neste caso non resulta estraño, polo menos en parte. A
riqueza forestal do concello é evidente, con milleiros de
hectáreas arboradas, moitas delas de especies autóctonas
como o castiñeiro, e na familia tiñan xa de antigo un
pequeno serradoiro. Un día José Manuel decidiu "que che-
gara o momento de poñerse a funcionar", o que viña a
significar darlle unha nova dimensión e eficiencia a esa
empresa. Levaba dez anos vencellado ó mundo da madei-
ra, pero "tes que adaptarte porque as cousas cambian".
Aínda que inicialmente pensaba en transformar el só o
existente, a busca de recursos levouno a formularse a
creación dunha sociedade. O esforzo, entre varios, faise
moito máis asumible e viable. Foi así como xurde, apro-
veitando tamén as axudas do programa LEADER, esta
cooperativa de cinco socios na que se rodeou doutros
familiares e amigos. Un paso que deu no 1998 e do que
se atopa ben satisfeito. Primeiro só co serradoiro e logo
cos dous secadoiros.

Unhas catro mil toneladas de madeira son procesadas
anualmente nunhas instalacións que están funcionando ó
máximo rendemento xa dende hai uns tres anos. É  por
iso que están acometendo un novo investimento en
maquinaria que lles permitirá aumenta-la transformación
nun vinte por cen. O traballo destas nove persoas está
especializado en castiñeiro, única especie que pasa polas
súas serras e que procede sempre da área de influencia,
duns oitenta quilómetros á redonda. Pola contra, na súa
maioría a materia transformada viaxa bastante máis ata o
seu destino. Nunha elevada porcentaxe dedícase á fabri-
cación de moble, que aínda que teñen os principais con-
sumidores en Galicia,  realízase en grande parte fóra do
noso país. Paradoxal. Materia prima e consumidor final
atópanse aquí, pero non así a produción de moble. Por iso
José Manuel non descarta facer unha segunda transfor-
mación da madeira nun futuro. "O que se necesita é
investir en tecnoloxía; o que fixa emprego son as segun-
das transformacións". Polo de agora considera que nun
futuro inmediato a madeira producida nesta zona será de
maior calidade, polo incremento no coidado dos montes,
algo que é ben necesario para sacar proveito da potencia-
lidade real das nosas masas arboradas.

Corefs S.C.G

Parroquia: Trobo, O (Santa María)
Concello: A Fonsagrada
Provincia: Lugo
Descrición: Cooperativa de servizos forestais

118 Coidando do monte

"Todo o que haxa que facer no

monte o fai a cooperativa"

afirm
a Raúl.



"Da cinza non se ve nada". Para alguén que leva traballa-
do tantos anos no monte, o lume representa a calcinación
de moitos esforzos. Moitos. Porque aínda que algunhas
cousas  foron cambiando, os traballos forestais teñen sido
de gran dureza e, nalgúns casos, seguen a selo. 

Esta cooperativa da Fonsagrada xurde dun xeito oficial hai
menos dun lustro, pero os seus integrantes levan cóbado
con cóbado moito máis. Foi o consello dos técnicos do
Distrito Forestal os que os empuxaron a formalizar xuridi-
camente algo que acontecía día a día no campo. Veciños
de toda a vida aceptaron crear esta sociedade, inicialmen-
te con cinco integrantes, convencidos de que poderían
acceder deste xeito a mellores axudas e conseguir maior
eficiencia e capacidade de traballo.

Limpezas e rozas, plantacións, podas... un servizo com-
pleto de mantemento. "Todo o que haxa que facer no
monte o fai a cooperativa" afirma Raúl. Aínda que o seu
ámbito xeográfico de actuación pode abranguer toda
Galicia, a riqueza forestal da zona oriental de Lugo resul-

ta máis que suficiente para proporcionarlles ocupación.
Sexan montes individuais ou comunais, grandes ou
pequenos, de coníferas ou frondosas, a cooperativa fai
fronte a diversos tipos de tarefas que repercutirán non só
na calidade e cantidade de madeira producida, senón
tamén na prevención de incendios. 

A mecanización foi tamén chegando a estas actividades,
aumentando os rendementos. Aínda así, contando que
para face-lo mesmo traballo agora se precisan menos per-
soas que hai anos, as incorporacións non son moitas e a
busca de novo persoal non é doada a maioría das veces. 

Non obstante, é un chanzo fundamental, que non se pode
saltar dado que é dos primeiros da cadea. Aquí é onde se
obtén a materia prima que abastece outras moitas indus-
trias, pero tamén onde se ten moito que dicir na conser-
vación do medio ambiente.

Porco Celta Fonsagrada S.L.

Parroquia: Veiga de Logares, A (Santa Mariña)
Concello: A Fonsagrada
Provincia: Lugo
Descrición: Explotación extensiva de porco celta orientada ó xamón de calidade con venda direc-
ta a través de internet da súa produción.

119 De pata celta

"O único que nos preocu-

pa e consegui-lo
 seu

óptim
o de calidade"

.



"É un proxecto de fe". E que aglutina diversas vivencias
do seu promotor principal. Alguén pode sorprenderse
sabendo que hai uns anos, non máis de catro décadas, os
xamóns producidos en Galicia eran os de mellor sona nos
mercados do interior peninsular. Si, sen nada que envexar
ós agora cobizados "pata negra". Eran aqueles que nas
casas de moitos dos nosos avós, se lle sacaban ó porco
para obter uns poucos ingresos complementarios coa súa
venda. O pai de Pablo Valledor xuntaba fogar por fogar
lotes de xamóns por toda a montaña lucense e exportá-
baos cara á Meseta. Estas lembranzas do pasado nunca
morreron no seu maxín, ó contrario, alimentaron un pro-
xecto de futuro.

Os anos pasaron e no desenvolvemento da súa actividade
profesional Pablo volveu a ter contacto coa raza que pro-
porcionaba aquel produto de tanta aceptación. Como
veterinario descubriu que o porco celta non desaparecera
totalmente, aínda que a cabana quedara reducida a uns
poucos exemplares espallados por Galicia. E aquel coñe-
cemento de infancia transformouse en sorpresa ó recoñe-
cer directamente a calidade da súa carne.

Agora trátase de desandar o perdido, pensando en que o
mercado hoxe en día pode asumir de novo un produto
coma aquel.

Comezou a facer probas con este tipo de animais hai xa
uns once anos, tratando de reproduci-lo sistema que se
aplicaba antano, no que os porcos permanecían no exte-
rior alimentándose co que lles proporcionaba o monte.
Así xurde esta sociedade na Fonsagrada, con once socios
vencellados dun xeito ou doutro ó sector. Adquiriron as
porcas nais por todo o país e iniciaron a cría. "O único que
nos preocupa e consegui-lo seu óptimo de calidade".
Parten de cero, e o primeiro é saber ata onde chega a
potencialidade desta raza e cales son as técnicas a utilizar
para que esta se manifeste na súa máxima expresión. A
explotación de cebo extensivo de Liñares de Vilafurada
conta con dez hectáreas de terreo, onde se mesturan
zonas de pasto con carballeiras e soutos, tan importantes
para a alimentación de outono. O obxectivo e que aloxe
uns trescentos animais, que verán complementada a
ración que obteñen do medio cunha mestura de cereais.

Non hai présa: irase todo o lento que sexa preciso para
non compromete-lo resultado final. De feito, os cebos
serán prolongados pensando en obter unha boa madurez
a través da alimentación e do exercicio físico. "Polo de
agora aínda é un banco de probas para defini-lo produto".

Un produto do que se poderá facer seguimento dende o
primeiro día, dado que a comercialización farase dun xeito
directo a través de internet. O consumidor adquirirá un
porco en concreto, e poderá seguir "on line" a evolución
da súa cría, asumindo dende o primeiro día parte da "res-
ponsabilidade" polo sistema de leasing. Cando chegue ó
punto adecuado, decidirá que tipo de elaboración quere
para as súas carnes sobre unha serie de modelos estable-
cidos, polo que se pode dicir que será un produto feito
totalmente ó gusto do consumidor.

Mª Lourdes Matalobos González

Parroquia:Cacheiras (San Simón de Ons)
Concello: Teo
Provincia: Santiago
Descrición: Centro artesanal con tenda e taller,
fundamentalmente adicado a elementos de gres.

120 Creación Propia

"Inicialmente tiñamos pensado utiliz
ar

bastante os moldes, pero polo de agora

estamos a facer tódalas pezas á man,

unha a unha"



Empezou de pequena e bastante lonxe de aquí. Os pais
comezaran por afección e acabaron por converter a súa
casa nun taller. Medrou rodeada de arxila, moldes e
calor... o preciso para darlle curación ás pezas que as
mans decidiron facer. Acabou por cursar estudos superio-
res de deseño alá en Venezuela. Hai uns once anos veu
para a terra dos seus pais onde pouco a pouco se foi
abrindo camiño, aínda que non sería ata hai uns meses
cando abriu as portas do seu centro artesanal. 

"Son artista de corazón", revela. Por iso toda a vida tivo a
intención de iniciar algo así, e a nivel decoración sempre
se mantivo facendo cousas. Por fin chegou o momento
adecuado no que foi posible, despois de acumular expe-
riencia noutras actividades diferentes, pero moi útiles
tamén nesta, como son os aspectos relacionados co már-
keting ou o comercio.

"Inicialmente tiñamos pensado utilizar bastante os mol-
des, pero polo de agora estamos a facer tódalas pezas á
man, unha a unha" di María. Igual que fixeron coa tenda-
taller, que deseñaron, habilitaron e decoraron eles mes-
mos, incluído o mobiliario, de manufactura propia. Nótase
que hai habilidade e criterio na utilización dos materiais. 

Como tódolos inicios, istos son tamén duros, con moitas
horas de dedicación. Pero como "eu quería gozar, dado
que ía traballar tanto, pois quería facer algo que me gus-
tase de verdade". E así é. Pódese dicir que o taller está
sendo a súa casa.

Antes desta aventura estivo xa relacionada dun xeito ou
doutro co mundo do deseño dende un punto de vista pro-
fesional, incluso como profesora en diversos cursos que
foron impartidos no veciño concello de Ames. Agora con-
tinúa con algúns alumnos, tal e como demostran os tra-
ballos que deixan no seu escaparate.

"A idea foi sempre facer cousas diferentes buscando máis
o artístico que a manualidade". Realmente fan traballos
de todo tipo relacionados coa decoración, sen restrinxirse,
dende pezas orixinais propias ata personalización de
enxoval. "En función do que máis se demande, así evolu-
cionaremos". O que si é común é o afán de renovació n;
tódalas semanas hai novos elementos, novas creación s para
ofrecer ós seus clientes, algo que tamén saben valorar. 

Para que ó pouco de camiñar xa teñan unha pequena car-
teira de fieis que os visitan con frecuencia aquí en
Cacheiras.

Gardería Miudiños - Manuela Lestón

Parroquia: Muros 
Concello: Muros
Provincia: A Coruña
Descrición: Gardería para nenos de 0 a 3 anos

"Eu nacín aquí, son de aquí... 
os

meus catro irmáns emigraron e a

min dáme pena que isto morra... É

case por orgullo"

121 Co futuro de Muros



251Co futuro de Muros

Estudou maxisterio, na orientación de educación infantil e
xa tiña algunha experiencia cos nenos ademais de gustá-
renlle: como non podía ser doutro xeito, se se atende á
súa formación. Era unha saída natural para Manola
Lestón, ou non tanto... A actividade parece que si, e o
lugar? Non había garderías en Muros e boa falta que fací-
an. Segundo iso parece que tamén. Máis se nos guiamos
polo feito de que os seus catro irmáns emigraron a outros
lugares, de todo o mundo, xa semellaba menos probable.
"Eu nacín aquí, son de aquí... os meus catro irmáns emi-
graron e a min dáme pena que isto morra... É case por
orgullo". Dúbidas despexadas, hai razóns de peso para
que decidise crear aquí a primeira gardería.

Decidiu abrila e agora "a acollida por parte das nais está
sendo moi boa", incluso antes de que polas súas tres
aulas comecen a xogar os cativos. Cuestión de burocracia,
pouco antes do verán estaba agardando pola inspección
de rigor.

Ata un máximo de corenta e cinco nenos e nenas poderán
vir ata aquí, simultaneamente se entende, cun local para
cada ano de idade. Ata un, dous ou tres. Pero de seguro
que todos preferirán non estar dentro. Porque o mellor
está detrás da casa, no xardín, onde terán un parque de
recreo, no seo das hortas de Muros, onde o verde desta
terra lle gana a partida ó do mar. A poucos metros acon-
tece ó contrario.

É un orgullo para ela "facer isto sen axuda de ninguén;
empezando de cero, totalmente de cero, e espero saír
adiante..." De seguro que si. Non deixa de ser significati-
vo que ela traballará co futuro, que iso son estes cativos,
un futuro co que se sinte comprometida unha vez que
aposta por quedarse. Ofrecendo un servizo novo e nece-
sario e xerando emprego. E as dúas cousas as extrapola
cando se fala do concello, ou da zona. Para que siga
habendo nenos, para que sigan existindo pais, considera
moi importante a mellora no mercado de traballo, pero
non só cuantitativamente, tamén nas condicións do
mesmo. Por outra banda o incremento nalgúns dos servi-
zos e atractivos, coma as ofertas lúdicas para a xente
nova. Ou para a menos nova. Comenta medio en broma,
medio en serio, como a xente maior que pasea pola rúa,
ó pasar por diante da casa lle pregunta cando é que abre
un local de "recreo" para os maiores. En xeral pensa que
"hai que valora-lo que temos e aproveitalo ó maximo", e
ela comeza por apostar pola súa terra.



Enredo do Abelleiro S.L.

Parroquia: Dombodán (San Cristovo)
Concello: Arzúa
Provincia: A Coruña
Descrición: Museo da apicultura

122 Un sorriso coas abellas

Un pequeno "mar de mel" 
ó

carón dun pequeno "mar de

auga".



Un pequeno "mar de mel" ó carón dun pequeno "mar de
auga". Iso foi o que lle pareceron a Isidro os tres quilos
que esmelgou da produción do seu primeiro enxame. Ó pé
do encoro de Portodemouros, no concello coruñés de
Arzúa. E pensar que ó principio as abellas lle metían bo
medo. No 1963 chegou a este lugar para traballar no
encoro e, aínda que lonxe de ser un dos seus cometidos,
tivo que facerlle fronte a estas peculiares invasoras nal-
gunhas das fiestras das oficinas. Inicialmente non eran
ben recibidas ata que un home de Chantada mudou algo
a súa percepción. "As seguintes non as matamos" dixo, e
así foi. O primeiro trobo, a primeira colmea, o primeiro
libro de apicultura... A curiosidade picou forte en Isidro,
nunca mellor dito.

A partir de aí xuntouse con outros apicultores que come-
zaron a formarse asistindo a cursos, visitando outros
lugares, moitas veces no exterior, e establecendo distin-
tos contactos. E tal como fai o auténtico mel, todo isto
acabaría por cristalizar na creación da Asociación Galega
de Apicultura, e en tres décadas de dedicación ó mundo
das abellas e á súa divulgación. "Está enredando coas
abellas" lle dicía a súa muller á filla cando Isidro faltaba.
Esa frase acabaría por converterse en algo máis que habi-
tual.
"Cando saía por aí e entraba en museos saía moi triste,
polo parados que me parecían". Foi así como decidiu facer
aquí algo do que a xente saíse rindo, "e do que polo
menos se saíse sabendo unha cousa máis sobre as abe-
llas e o mel".

Pretendía facer algo diferente e hai pouco máis de dez
anos inaugurábase o Museo Vivinte do Mel, cunha filoso-
fía fundamentalmente formativa e didáctica. "Que a xente
puidese aprender vendo cos seus propios ollos". Pero por
outra banda non abandona o seu afán curioso e convérte-
se nun punto de referencia na innovación da tecnoloxía
alimentaria do mel. Tanto estudando ás súas propiedades
como novos produtos. Diferentes proxectos de investiga-
ción e colaboración con universidades profundaron en
numerosos aspectos e serviron para darlle maior capaci-
dade ó laboratorio do museo. Ese que comezara a xestar-
se coa compra dun microscopio para estuda-las ás destes
insectos, cando Isidro empezaba. Así foron xurdindo
novos produtos, novos coñecementos, e todos ó noso
alcance.

Todo coa maior divulgación posible, intención que se
manifesta na súa máxima expresión no deseño das súas
instalacións, pensadas para que o visitante poida coñecer
ata o último segredo da apicultura. Claro, segredos que
deixan de selos unha vez remata a visita. E se queremos
máis, podemos asistir ós cursos impartidos.

Aquí contan con punteiros e coidadosos sistemas de
extracción, decantación e envasado do mel. O selo que
acredita a denominación de Produto Galego de Calidade
leva anos aquí; de feito aquí naceu, porque aínda lembra
Isidro en que mesa se aprobou a súa etiqueta, nas estan-
cias deste museo, cando aínda facía poucos anos que era
unha cantina. Porque iso foi o que comprou este promo-
tor, para comezar a materializa-la súa idea, á que segui-
ron numerosas parcelas limítrofes. Así, hoxe conta cunha
zona exterior no que en tres áreas se percorre a apicultu-
ra moderna, a antiga e un compendio botánico de flora
medicinal, aromática e melífera.

A flor, a abella, a colmea, o mel... e o ecosistema. "O que
eu quero é que a xente saiba a importancia que as abe-
llas teñen no ecosistema, e non só polo mel e as picadu-
ras". Por iso trata de respectar os procesos naturais en
tódolos ámbitos. Mesmo ó paxaro carpinteiro que cada
ano se alimenta nalgúns dos trobos que circundan ó
museo.

Guarnicionería Hnos. Gómez S.L.

Parroquia: Arzúa
Concello: Arzúa
Provincia: A Coruña
Descrición: Empresa adicada á artesanía do coiro en
guarnicionería e talabartería

123 Ó paso, ó trote ou a galope

As bridas conducen o trote da

empresa cara á renovación.



A pesar de tódalas mudanzas que teñen ocorrido no rural
seguen existindo antigas artesanías que se manteñen e
renovan co paso dos anos. Así acontece por exemplo coa
talabartería, que bebe da albardería e guarnicionería.
Aqueles ós que lle guste o mundo do cabalo saben perfec-
tamente de que se está a falar. É por iso que esta empre-
sa, que nace hai máis de oito décadas, está hoxe en día
nos seus máximos de facturación, despois de atravesar
por diferentes momentos ó longo da súa dilatada historia.
Como aquel no que comezaron a chegar ó mercado nacio-
nal os produtos de importación, no que aumentaron a súa
dimensión para ser máis competitivos. Pasaron de dirixir-
se exclusivamente ó tecido de feiras galegas a expandir-
se ó resto de España, aínda que o bo paso levoullos a
implantarse tamén noutros países europeos como
Alemaña, Francia ou Portugal.  Mesmo diversificaran a súa
actividade cara a fabricación de toldos. Por certo, isto
sería o xermolo da aparición dunha nova empresa que
hoxe en día ten industrias en varias vilas e cidades gale-
gas. A familia Gómez fixo máis que manter o negocio dos
avós.

Cabezadas e selas, e outros complementos para o mundo
da equitación, saen destes talleres de tradición fonda-
mente familiar da artesanía do coiro, aínda que incorpo-
rando progresivamente as novas tendencias noutros
materiais. Tanto é así que xa algúns dos elementos elabo-
rados teñen partes de fibra de vidro. As bridas conducen
o trote da empresa cara a renovación. Cada dous ou tres
anos introdúcense novas modificacións no deseño das
selas, sen que iso desvirtúe a súa historia, o mesmo espí-
rito con aires renovados, para mante-la fidelidade da
clientela, en moitos casos case tan antiga como a empre-
sa, e respaldar co día a día a fama que, despois de tantos
anos no mercado, a empresa foi collendo. Manter un com-
prador dende primeiros de século pasado non parece
doado, mais eles téñeno logrado. "Se queres seguir no
mercado tes que adaptarte" di Miguel, un dos dous irmáns
que representan a máis nova das tres xeracións que
actualmente están a traballar aquí. 

Iso fixo posible a transmisión de coñecementos, a adqui-
sición da destreza do oficio. "Eu aprendín co meu pai".
Será por iso polo que Miguel prefire  estar no taller e non
nas oficinas. O traballo resúltalle bastante máis ameno e
interesante. E as mans cualificadas no dominio do coiro
non sobran. Aquí aportan a formación para cada persoa
que entra no obradoiro, habitualmente do Concello, igual
que fixeron de pais a fillos. Porque a maioría dos socios
son artesáns. 

Ó ser unha casa con tantos anos de andadura foron reco-
llendo apeiros e aparellos de época, cos que agora, nas
súas novas instalacións, ofrecen un completo museo ó
visitante de xeito totalmente gratuíto. Non tódolos días se
pode ver unha sela de montar do século XVI.

255A paso, ó trote ou a galope



Arquega S.C.

Parroquia: Muniferral (San Cristovo)
Concello: Aranga
Provincia: A Coruña
Descrición: Cooperativa integrada por gandeiros de vacún
de leite para a produción de queixo fresco

124 Fresco, non só por estar frío

"O obxectivo non é converterse

nun fabricante masivo"; 
só o

que permita o modelo actual.



Decidiron transforma-lo leite que producían. Un pouco.
Agora poñen a disposición do consumidor leite sólido,
muxido o día anterior, en forma de queixo fresco. Máis
imposible. Aquel, feito de hoxe, pódese mercar para
almorzar mañá pola mañá en tódolos puntos de venda nos
que están implantados, que son cada vez máis. E isto
sabendo que non utilizan na súa elaboración ningún tipo
de aditivo ou conservante, para manter a frescura e a
naturalidade o máximo posible. ”Isto fainos diferentes.”

Todo comeza no 1990 cando catro ganderías de vacún de
leite da provincia da Coruña comezan a producir queixo
fresco e deciden levar adiante a comercialización en con-
xunto. Un produto tradicionalmente elaborado nas casas
do rural galego, pero moito menos implantado a nivel
comercial, sobre todo con relación ó coñecido como quei-
xo do país. 

Foi hai dous anos cando apostaron tamén por facer en
conxunto a produción, para o cal se creou a nova planta,
en Montesalgueiro, no concello de Aranga. Pretendían
homoxeneiza-la produción e conseguir melloras no resul-
tado final. Neste momento apostaron por tratar de man-
ter ó máximo a calidade, dado que aínda que teñen maior
capacidade de procesado que antes, as elaboracións son
de cantidades menores. ¿Como se consegue isto?
Innovando. Grazas ó moderno sistema utilizado de mini-
cubas, pioneiro en España, e que permite realizar peque-
nos volumes de 300 litros sobre os que o control e segui-
mento pode ser moito máis estrito e continuo. Un segui-
mento que non só se efectúa sobre cada unha destas
pequenas cubas durante todo o proceso: os conceptos de
seguridade e calidade alimentaria e mesmo de trazabilida-
de, pódense explicar poñendo como exemplo esta coope-
rativa. Como eles din, todo empeza na terra. Empezando
polos pastos e outros alimentos que constitúen a ración
das vacas que producen o leite, as explotacións gandeiras
seguen programas de mellora dirixidos por equipos técni-
cos externos estando ademais sometidas a auditorías. 

Contan con medios propios de transporte, o que garante
a condución unívoca e diaria desa materia prima ó lugar
de transformación onde un equipo multidisciplinar de
catro técnicos asegura uns rigorosos controis. Pero é que
tamén a comercialización e distribución a fai directamen-
te a cooperativa, proporcionando o mimo suficiente a un 

produto tan delicado, cunha textura e sabor tan caracte-
rísticos. Para que ó día seguinte se poida gozar. E para
que quede reflectido, a implantación do certificado ISO
9001 recollerá exhaustivamente tódalas fases: "audítase
absolutamente todo, dende os pastos ata a venda en
tenda".

É así como están expandindo os seus mercados fóra de
Galicia, sempre tendo en conta as limitacións de transpor-
te que garantan manter a frescura do queixo. "O obxecti-
vo non é converterse nun fabricante masivo"; só o que
permita o modelo actual. Aínda así a evolución é máis que
satisfactoria, con incrementos de case o vinte por cento
anual. Non aumentan só a súa facturación, tamén a súa
gama de produtos. Requeixo, maiores curacións ou
mesmo tortas de requeixo, neste caso en colaboración
con outras empresas, ás que lles aportan as materias pri-
mas.

Agreco Galicia S.A.L. - Hortasana

Parroquia: Varias
Concello: Varios
Provincia: A Coruña
Descrición: Empresa integrada por catro mozos adicada á pro-
dución e comercialización de produtos hortícolas ecolóxicos e
convencionais.

125Horta natural, dos novos

"Aquí pódese ser moi competitiv
o na

horta”



"Aquí pódese ser moi competitivo na horta, pero téñense
que convencer as Administracións de que é unha activida-
de que dá riqueza e moitos postos de traballo". Palabras
de Antón, que xunto cos seus tres socios escolleu esta
actividade como medio de vida. E non é habitual que catro
rapaces novos aposten hoxe en día pola agricultura, aínda
existindo oportunidades.

Hai uns catro anos que Antón, Álvaro e Benito remataron
os seus estudos de enxeñería agrícola. Non dubidaron en
levar adiante a súa empresa nunha rama á que xa se
dedicaba a familia dun deles. Pero xa que encomezaban
decidiron facelo con algo novo, e orientaron a súa explo-
tación cara á produción ecolóxica. Algo que está en boca
de todos, pero nas mans de moi poucos a nivel hortícola,
aquí en Galicia.

Partiron con tres mil cincocentos metros cadrados baixo
invernadoiro en Bergondo e media hectárea ó aire libre.
Nada doado isto de atopar terra accesible, sobre todo
para alguén que comeza. "Nós buscamos... e ó final entre
terras da familia e dos amigos que che van prestando....".
Inscribíronse no CRAEGA e ó pouco incorporouse Ángel,
pasando a ser catro socios.

Logo dun ano en período de reconversión obtiveron o selo
de agricultura ecolóxica. Pouco tempo é o que levan, mais
evolucionaron no ámbito produtor e comercializador. Dous
aspectos que sempre, pero na produción ecolóxica moito
máis, van da man. Crearon a súa propia marca e proba-
ron varios destinos para o seu produto: exportación fóra
de Galicia, venda a grandes cadeas de distribución e a que
agora utilizan. Teñen un posto no mercado de San Agustín
onde ofertan, ademais dos seus, outros produtos ecolóxi-
cos, e dende onde reparten por outros pequenos estable-
cementos da cidade. Tamén abastecen ó mercado central
da Coruña.

Tomates, cabaciña, leitugas, xudías, pementos... que
saen das súas terras, cesta que vai cambiando para ade-
cuarse ás condicións da venda. Porque aínda que en agri-
cultura ecolóxica son proveitosas as rotacións e asocia-
cións de cultivos, o mercado tende a demandar puntual-
mente os mesmos produtos. E igualmente unhas hortali-
zas adáptanse mellor que outras a este sistema de culti-
vo. "No campo tes que ir aprendendo moito, no día a día".

Na actualidade, despois de conseguir o aluguer dunha
nova parcela, xuntan xa dúas hectáreas ó aire libre. O
mesmo fixeron co superficie cuberta, dado que contan con
cinco mil metros máis, polo de agora en produción con-
vencional.

Agora intentan que máis xente da zona se incorpore á
produción, para así lograr unha maior oferta de produtos
tanto en diversidade como en continuidade. Isto daríalle
segundo eles un pulo dinamizador ó mercado, aínda por
explotar. "Nós estamos intentando consegui-los consumi-
dores que están dispostos a paga-la diferenza polo ecoló-
xico". A finalidade sería ir creando unha infraestrutura
comercializadora e produtora que afianzase o sector. O
fomento público da incorporación de xente nova como
eles é unha das premisas. Claro, sempre que exista un
espazo no que poder facelo. Por iso consideran prioritario
defende-la protección do solo agrario aínda existente,
base fundamental do desenvolvemento desta actividade.

Hornos Lamastelle S.A.

Parroquia: Liáns (Santaia)
Concello: Oleiros
Provincia: A Coruña
Descrición: Produción de empanada galega conxelada e refrixerada

126 Redonda e refrixerada, pero con personalidade propia

"A idea da empresa é sempre

avanzar, ten que ser crecer".



Pechadas a man, confinando no interior todo tipo de
ingredientes, porque xa se sabe que empanada galega
haina case de todo. E aquí fan todo o que hai en empana-
das.

Aínda que houbera intentos anteriores, é a partir do 1999
cando esta empresa se asenta con maior estabilidade.
Está especializada na elaboración de empanada galega,
pero sobre todo conxelada, produto principal do seu volu-
me de negocio. Os compradores ós que están orientados
son cadeas de supermercados, pero o obxectivo principal
é ter distribuidores para a súa empanada. Están implan-
tados a nivel península e illas, e en negociacións en paí-
ses coma Francia ou Suíza. A expansión foi complicada,
tan só levan cinco anos, e agora xa pensan en introducir-
se nas grandes áreas comerciais. Para iso prepáranse coa
intención de te-la seguridade de facer fronte a grandes
pedidos, con proxectos de automatización dunha parte
dos procesos.

Con todo, a evolución na creación de emprego foi vertixi-
nosa, partindo dunhas trinta persoas e chegando a supe-
ra-lo medio cento nestes intres. Un ritmo trepidante.
Como o que colle algunhas veces a sociedade moderna,
sempre ás présas. Precisamente pensando niso acaban de
definir e iniciar a comercialización dun novo produto: a
empanada refrixerada. Para os que cada vez teñen menos
tempo en comer. Envasada hermeticamente na atmosfera
adecuada e conservada en frío, mantén o seu sabor e pro-
piedades intactas durante dous meses. "Agora estamos
nos lineais de Madrid ou do Sur ó lado da pizza. A idea é
sacar un produto novidoso e darnos a coñecer". Son pio-
neiros en sacala ó mercado. Polo de agora só de carne e
atún, pero xa están en estudo as de salmón e bacallau.
Nesa liña estratéxica tamén as conxeladas levan un pro-
ceso de cocido o que simplifica a preparación para o seu
consumo.

En palabras de Ramón "está respondendo bastante ben" e
as intencións é seguir potenciando esa gama de produtos.
Coa mesma calidade de sempre, vía de diferenciación que
utilizan. Para o que contan co equipo de calidade preciso
e están en proceso de certificación da ISO 9001, aínda
que "o traballo xa estaba feito, agora é máis cuestión de
papelorio".

"O que máis destacaría é a capacidade de traballo da
xente" di Ramón, algo con maior significado cando se
sabe que este é un centro especial de emprego onde a
práctica totalidade do cadro de persoal ten algún tipo de
discapacidade física ou psíquica. Pero isto non limita "o
gran futuro que pode ter a empresa" aínda dependendo
estreitamente do mercado. "A idea da empresa é sempre
avanzar, ten que ser crecer". Aquilo é o que resalta
Ramón; compiten directamente no mercado e as caracte-
rísticas do cadro de persoal non deben influír nas negocia-
cións cos clientes, nin ser utilizadas como criterio de deci-
sión.

Taller Viola - Carolina Cabrero

Parroquia: Paleo (Santo Estevo)
Concello: Carral
Provincia: A Coruña
Descrición: Taller de artesanía con desenvolvemento da
técnica de flores secas sobre pantallas de lámpadas.

127 Á luz das flores

A luz vólvelles da-la vida,

ou cando menos corre
 a calor

polos seus tecidos.



A luz vólvelles da-la vida, ou cando menos corre a calor
polos seus tecidos. Máis as cores nunca se perderon, por
algo Carolina ten experimentado dabondo para que iso
non ocorra. Aprendeu a técnica das flores secas en
Francia, onde xa levaba anos. Volveu para aquí fará uns
dez, despois de facer unha escala dun par deles en
Navarra.

Ó implantarse en Carral non coidaba que esta fose a ser
unha actividade de futuro. "Cando empecei non pensaba
que puidera dedicar a miña vida a isto, foi o bo resultado
do taller, e ver que ía mellorando o que fixo que continua-
ra". O que se formulaba como unha ocupación transitoria
mentres asentaba a súa vida nesta vila, converteuse en
algo máis. Nunha actividade economicamente viable
dende un punto de vista profesional.

Neste tempo, dende o inicialmente aprendido, foi mello-
rando e adaptando a técnica á evolución do seu propio
traballo. Foi autodidacta nese sentido. Ata especializarse
nas pantallas para lámpadas. Pantallas nas que acaban
repousando as flores ou follas que Carolina recolle polo
campo, coma as palabras no papel, porque resulta que de
pergamiño están feitas as bases. E hai que saber algo de
botánica, a evolución das cores e o seu comportamento ó
ser aplicada esta técnica.

"Cambiei para istos elementos porque me gusta renovar-
me a min mesma e porque é algo que non está moi visto
para o cal hai demanda do público". Un público ó que da
a coñecer o seu traballo fundamentalmente a través das
feiras de artesanía, tanto aquí coma fóra de Galicia. Un
total de tres ou catro certames ó ano para dar luz ás súas
pantallas. "Eu sempre quero que a tenda me vexa, estar
directamente en contacto co cliente". Que coñeza directa-
mente o seu traballo. Ve-lo directamente, dado que non é
doado establecer unha comparación con outro tipo de
lámpadas, coa mesma función, pero dunha orixe ben dife-
rente. Diso se trata, de ofrecer algo funcional, pero que é
diferente do existente..

Unha das incertezas é precisamente a dependencia dese
tipo de eventos e saber o seu resultado, logo de facer o
investimento preciso para acudir á mesma. "Moitas veces
son unha incógnita". Por iso considera que sería intere-
sante que polo menos parte do esforzo económico para a
súa organización estivese asumido pola administración.

Polo de agora está satisfeita, con intencións de seguir
evolucionando.

S.A.T. O Brexeo

Parroquia: Grixalba (San Xiao)
Concello: Sobrado
Provincia: A Coruña
Descrición: Complexo en antiga
explotación gandeira que integra
granxa escola, un zoo de animais
domésticos, un museo do queixo,
una fábrica de queixos,  un restau-
rante e unha tenda

128 A granxa e o queixo

"Eu tamén me meto nestas

cousas por manter o que hai,

porque o levo dentro e por tra-

tar de ensinar que as cousas

antes tamén se facían ben". 



O esforzo das explotacións gandeiras en Galicia por adap-
tarse ós novos tempos e adecua-la súa competitividade
está fóra de toda dúbida. A modernización das estruturas,
o asociacionismo e o incremento do valor engadido son
exemplos que se atopan en diversos lugares. Coma neste
de Sobrado. Primeiro foi a queixería, un paso na cadea de
valor que deron ó tempo tres gandeiros con explotacións
de vacún de leite, para, ó cabo do tempo, xuntarse tamén
a nivel produtivo. Momento este no que se dotaron de
novas instalacións. Pero na casa de Angel, un dos socios
dos que falamos, ademais de polo novo tamén se preoc u-
pan polo de antes, de dar a coñecer moitos dos labores do
agro galego e como foron evolucionando. 

Cando xurde a idea de vencellar alí en Grixalba unha
tenda á queixería pensaron en darlle unha dimensión
maior. Rehabilitar unha pequena palleira utilizada ante-
riormente na explotación para comezar a crea-la "Casa do
Queixo". O que agora se converteu nun complexo que
trata de reproducir a pequena escala a vida nunha explo-
tación coas súas actividades agrícolas e gandeiras.
Incluso algunhas cousas máis.

Para tratar de englobar o que aquí se pode ver, facer e
aprender, Belén, encargada das actividades, resúmeo
nunha frase: "da granxa á mesa". As dúas cousas están
dispoñibles nas súas instalacións. No restaurante, ó carón
da tenda do queixo, resáltase a gastronomía galega, con
menús novos tódolos meses e sempre relacionados a tra-
vés dalgún dos seus pratos co queixo. Queixo que pode-
mos ir facer alí, coas nosas propias mans, nun dos talle-
res que organizan. Pero como para comelo mellor acom-
paña-lo de pan, esta é outra das actividades artesanais
que se poden vivir en primeira persoa: traballar coa fari-
ña de trigo para obter un bo bolo.

Qué comer e en qué mesa xa está claro, máis tamén é
interesante coñece-la orixe das materias primas. Un bo
exemplo pódese atopar no zoo de animais domésticos
deste centro, situado na antiga corte das vacas, e que
achega a nenos e maiores un cachiño de granxa. Ou a
horta, o invernadoiro, os outros cultivos... Todo isto per-
mítelles organizar unha variada gamas de actividades
relacionadas coa agricultura e a natureza. Gama que se
vai incrementando coa interacción que se ten coa xente.

"A

xente faiche ir a pasos axigantados" comenta Belén,
sendo de gran satisfacción que as familias que os visitan
repitan. Din que unha das cousas que máis lles agrada ós
visitantes é o ambiente familiar que se respira, que se
sinte. E non é para menos, para algo todo se desenvolve
nunha auténtica casa de labranza. Realmente "é dar a
coñecer o que fixeron toda a vida". 

Un dos proxectos de futuro é tratar de reproducir dun
xeito fidedigno as antigas tarefas comunais existentes nas
parroquias fai anos, coa participación dos veciños do
lugar, coma a malla, ou a colleita das patacas... Lograr
revivir estas actividades cotiás que se convertían en
auténticos actos sociais, de seguro lembrados con grande
morriña por moitas persoas.  "Eu tamén me meto nestas
cousas por manter o que hai, porque o levo dentro e por
tratar de ensinar que as cousas antes tamén se facían
ben". Diso se trata. Achegar á xente os sistemas agrogan-
deiros; os de antes e os de agora.

Laminados Villapol S.A.

Parroquia: Trabada 
Concello: Trabada
Provincia: Lugo
Descrición: Estudo, deseño e posta en marcha dunha fábrica de laminados de eucalipto glóbulus.

129 Non só pasta

"Consideramos que existía un

produto aquí que tiña que ter

un aproveitamento maior"



Buscar unha nova utilización a unha produción propia de
gran implantación, dándolle un maior valor engadido, sig-
nifica xerar máis riqueza. Neste caso representou ademais
un forte esforzo innovador. 

As raíces desta empresa están no monte galego, ó que
chegou hai unhas catro décadas, coa primixenia das
sociedades do grupo dos irmáns Villapol. Dende a primei-
ra das carrocetas moitas cousas teñen pasado, na súa
dedicación ás explotacións forestais e comercialización de
madeira propia e de importación, ó serrado ou ás planta-
cións e coidados silvícolas de montes propios e alleos. 

Dende sempre, deste tronco saíron pólas innovadoras.
Como aquela que supuxo a ordenación dos montes traba-
denses, incluída a execución dunha concentración parce-
laria privada que afectou a preto de setecentas hectáreas.
Non parece doado coordinar uns douscentos propietarios
de monte, pero as análises de custos de mecanización que
fixera Daniel animaban a facelo. E daban argumentos. "O
plantexamento foi darlles a entender os beneficios de con-
centrar e incluso de explota-lo monte xuntos". Así acon-
teceu, sendo capaces de facelo nunhas condicións dife-
rentes ás habituais en concentración parcelaria, como son
as de superficie forestal. Agora xa se acadou incluso a
repoboación conxunta de parte desa área. As melloras
acadadas na eficiencia son grandes, logo da harmoniza-
ción de obxectivos e de formas de facer. O exemplo a
seguir estaba na propia casa. "O máis importante é a
unión, difícil de ter durante tantos anos". Daniel fala dos
oito irmáns que compoñen a empresa, que dende os anos
sesenta, momento no que se foron incorporando, se man-
tiveron na unidade de acción. 

Os novos brotes recollen esa traxectoria da cerna. Un
núcleo apoiado nas políticas de calidade e medio ambien-
te, avaladas polos selos ISO 9000 e ISO 14000. Para
medrar un pouco máis na cadea de valor, explorando
novas alternativas tecnolóxicas para a madeira de euca-
lipto, buscando e adaptando as técnicas necesarias para
acadalo. Coa experiencia acumulada nestes anos, que
proporciona un importante coñecemento do sector fores-
tal galego e con renovados folgos xurde este proxecto. A
fabricación de laminados de eucalipto foi a solución adop-
tada para desenvolver unha transformación desta abun-
dante madeira en Galicia, que reportase maior valor enga-
dido. Os primeiros en toda España. "Consideramos que
existía un produto aquí que tiña que ter un aprovei tamen-

to maior". Un reto ó que se incorpora a seguinte xeración
familiar; gromos cheos de vigor para unha árbore que xa
acadou a madurez. Outra das claves, "face-la transición
coa segunda xeración sen rupturas". Un proceso de catro
anos de investigación que abrangueu os estudos de mer-
cado, as probas e definicións para a materia prima, o de-
seño do proceso de produción, a busca e selección da
maquinaria necesaria, os controis e ensaios de aplicacións
e valor comercial... Capas dun mesmo camiño, como as
láminas dunha mesma viga das que aquí poden fabricar.

Colaboracións con varias consultoras, recoñecidas empre-
sas, centros de investigación do sector, como o Centro de
Innovación e Servizos Tecnolóxicos da Madeira de Galicia,
foron definindo a idea de partida. Todo para que esta
industria de máis de cinco mil metros cadrados empezase
a fabricación no ano 2001, traballando con madeiras de
trinta e cinco anos de idade. Un destino alternativo para
esa madeira, como o que representa a planta en oferta de
emprego. Case medio cento de postos de traballo direc-
tos, aire fresco para os habitantes desta zona.

Do mesmo xeito que as árbores apropiadas para esta
industria non medran dun día para outro, unha das prin-
cipais dificultades foi facer que o mercado fixese o propio,
dado o descoñecemento e o receo de cara a utilización
nestes ámbitos da madeira de eucalipto. Eles teñen a
firme intención de cambiar esa percepción. "É un traballo
moi duro de comercialización, de fe".

Jesús Pérez Mourelos

Parroquia: Pontenova, A 
Concello: Pontenova, A
Provincia: Lugo
Descrición: Taller de mecanizados orientado ó mantemento
e fabricación para reposición de pezas de vehículos.

130 No lugar escollido

"Estes talleres son unha

aspiración miña, por busca-

la independencia"



"O volume de traballo vaiche en función da valía, indepen-
dentemente de onde esteas. Eu teño clientes de ata cen
quilómetros de distancia". E aínda que Jesús naceu, estu-
dou e mesmo comezou a traballar en Lugo, non se lle
pasou aínda pola cabeza volver para á cidade. Chegou á
Pontenova tras unha oferta de traballo e alí construíu a
súa vida. Logo de traballar para outras empresas, escolli-
das en parte para a adquisición de capacidades que lle
interesaban, complementando a súa formación de tornei-
ro, decide abrir o seu propio taller e iniciar a aventura en
solitario. "Estes talleres son unha aspiración miña, por
busca-la independencia". Que unha empresa xurda nun
lugar ou noutro, pensa, responde a situacións persoais
máis que a outra cousa.

Acaba de celebra-las vodas de prata na mesma, aínda que
non é este o metal que máis abunda nas súas instala-
cións. Que son bastante máis novas, por certo, dado que
a nave na que agora traballa ten tan só un lustro.
Significou multiplicar por seis o espazo dispoñible, e é que
hai que ser moi preciso para traballar nun espazo de
sesenta metros cadrados. Eran os dispoñibles na antiga
localización e aínda así podía chegar a manipular pezas de
case media tonelada, con procesos en diversas máquinas.
Non se trata dunha produción en serie, nin moito menos.
"Nós facemos un traballo no que cada encargo é un pro-
blema". É o que ten un taller de mecanizados deste tipo,
orientado á fabricación de pezas para vehículos. Sobre
todo dedicados ó mantemento da flota de empresas do
sector da madeira, o máis asentado da zona de influencia. 

Por iso que cada día chegar ó traballo representa iniciar
un novo proceso, utilizar unha máquina ou un material
diferente. Algo que lle leva cinco minutos, o de chegar ó
traballo, e é esa unha das claras vantaxes que advirte no
vivir aquí. O poder fuxir dos "eternos" desprazamentos
necesarios nas cidades. Mais desexaría que atopar xente
para traballar non tivese máis dificultades que na cidade,
algo que hoxe por hoxe non acontece.

Artefogo S.L.

Parroquia: Vilaño (Santiago)
Concello:  Laracha
Provincia: A Coruña
Descrición: Implantación dunha industria pirotécnica

131 Ruído e cor agardan ir de festa

Aquí fabrican tanto o que comerciali-

zan eles directamente coma para outras

distrib
uidoras de pirotecnia; ou mesmo

determinados compoñentes dos foguetes.



Moita cor e ruído hai nestes almacéns. Tal vez alguén se
pregunte como se poden gardar estas cousas se non se
lles pode bota-la man. Pero neste caso si. Están agardan-
do para ir de festa, porque outro destino non teñen os
fogos de artificio que aquí se fabrican. Por iso o maior
apuro está no verán, momento no que é imposible atopar
un día no que en ningún recuncho do país non anden de
xolda.

Manuel comezou a traballar nunha pirotécnica ós dezaseis
anos, durante os veráns, onde aprendeu moito do que
sabe. Aínda que para isto de andar coa pólvora de seguro
que non viñeron nada mal os estudos de química.

Levou o seu tempo dar co lugar adecuado para instalar a
súa propia pirotécnica, algo ó que se decidiu hai uns anos.
Precisaba unha parcela ampla, e accesible dende un punto
de vista económico. Finalmente recalou no concello de
Laracha, na parroquia de Vilaño, nunha leira na que dun
xeito disperso se distribúen os edificios da empresa.
Varios e alongados uns dos outros; non hai que esquecer
que se trata de material explosivo, e a "festa" non se "fai"
aquí. As medidas de seguridade son estritas e a adapta-
ción á normativa é rigorosa. Aínda que tan só levan un
lustro, as adaptacións ás regulamentacións son perma-
nentes.

Unha actividade nova neste entorno, tanto que supuxo o
receo inicial dalgúns dos veciños, pero que, co tempo e o
coñecemento directo, foi mudando e desaparecendo.
Ademais sempre se agradece a aparición de novas empre-
sas, concretamente cos cinco empregos fixos xerados e
algún máis nos momentos de apuro. Que son bastantes,
máis co paso do tempo e a medida que o traballo ben feito
xurde os efectos oportunos.

Aquí fabrican tanto o que comercializan eles direct amente
coma para outras distribuidoras de pirotecnia; ou m esmo
determinados compoñentes dos foguetes. 

Manuel deseña e monta as súas propias coleccións, encar-
gándose persoalmente das composicións que lle encargan
as comisións de festas. Quen non sabe da sona da traca
da romaría de Muxía? Esa que enmudece ó son das ondas
nesta vila mariñeira. Pois dela ocupáronse neste último
setembro.

Asociación Oleira de Buño

Parroquia: Buño (Santo Estevo)
Concello:  Malpica de Bergantiños
Provincia: A Coruña
Descrición: Accións da asociación oleira de Buño

132 Tradición de barro

A prim
eiros de século había

en Buño máis dun cento de

talleres de olería, e en cada

un deles ata tres ou catro

artesáns.



"De pequenos tiñamos que pasar para a roda". Os inicios
dunha vida ó carón dunha forma xiratoria, porque a trans-
misión do oficio foi sempre de pais a fillos, durante xera-
cións e xeracións.

A primeiros de século había en Buño máis dun cento de
talleres de olería, e en cada un deles ata tres ou catro
artesáns. Pero os inicios da tradición pérdense en tempos
moi anteriores, tal e como testemuñan os antigos fornos
que aínda se conservan. Algúns parecen ser romanos, con
milenios de antigüidade. O mundo, coma o torno, deu
moitas voltas dende aquela, pero aínda que o número de
obradoiros non é o que era, este mantense coma un dos
centros artesáns de referencia, pola súa importancia, a
nivel peninsular. Son case dúas ducias de homes e mulle-
res que seguen a dar nome e apelidos a esta olería. E
marca. A asociación oleira de Buño ven de rexistrar nome
e imaxe desta artesanía. A futura sinalización promovida
dende a asociación guiará ó visitante polas rúas desta
parroquia, entre fornos e barro. Para acompañar ós dife-
rentes estilos de traballo que hoxe se desenvolven. Algúns
manteñen as liñas tradicionais, en lembranza de cando
Buño era exportador de non poucos artigos de louza de
cociña, sendo vixentes trescentos anos despois, e outros
evolucionaron en formas máis vangardistas que non
esquecen a historia. Ou tamén están os obradoiros nos
que se avanzou noutros campos, coma o deseño e elabo-
ración de murais arquitectónicos ou calquera peza por
encargo. Dar resposta ás peticións máis complicadas é
resultado do dominio da técnica, dos anos de traballo,
experiencia e experimentación. 

Di Antonio, o seu presidente, que un dos maiores proble-
mas ós que ten que facer fronte esta actividade hoxe en
día é a incorporación dos novos, o relevo xeracional.

Trátase dun oficio que leva anos aprender, o cal significa
moitos custos. Demasiados para a persoa que aprende e
para o taller que ensina. Máis non será por falta de
demanda das pezas creadas. Sobre as tres cuartas partes
do produto feito, incluso máis, se comercializan nas ten-
das do propio Buño. "O mercado está por explotar", falan-
do doutros ámbitos xeográficos. Un feito que podería dar
oportunidade real a aquelas novas e novos que quixeran
iniciarse.

Coma plan de futuro, de seguro o máis ambicioso e trans-
cendental, a asociación tratará de establecer algunha vía 
formativa que facilite a incorporación de novos artesáns.
Estúdanse diversas posibilidades para que este oficio cen-
tenario permaneza, levando o nome desta parroquia máis
alá da Costa da Morte.

Marcelle Natureza

Parroquia: Guillar (San Martiño)
Concello:  Outeiro de Rei
Provincia: Lugo
Descrición: Parque da natureza con diferentes especies animais de diferentes
continentes e hábitats, con cafetería-restaurante nas súas instalacións.

133 Un cacho de Natureza nun mundo de Natureza

"Espérase que a xente veña

por aquí e me axude a mante-

los animais"



A decisión de comparti-lo goce de visitar este lugar e de
observa-los seus inquilinos xurde precisamente para faci-
lita-la súa existencia. "Espérase que a xente veña por aquí
e me axude a mante-los animais". Uns animais que dende
sempre foron do seu interese, e que agora, procedentes
de diversos continentes e hábitats, poden contemplarse
nesta leira de 20 hectáreas.

Natureza inmersa en plena Natureza.  Porque foi iso o
que, o primeiro día que ata aquí chegou, sorprendeu máis
ó seu promotor. "Gustoume tanto este lugar que me pare-
ceu un paraíso". As condicións estaban: a súa orientación
sueste, a súa vexetación, o paso do Miño ós seus pés, a
situación en relación a Lugo... xunto co súa forte afección
polos animais e o campo desembocaron na adquisición
deses terreos, que eran inicialmente unhas seis hectáre-
as. Diferentes iniciativas levou a cabo neste eido de
Marcelle, comezando pola explotación caprina á que
seguiron granxas de vacún e mesmo de faisáns e avestru-
ces. Foi a primeira deste tipo en Galicia, chegando a ter
trescentos animais adultos, inicialmente dedicada á venda
de animais. Cando os cambios de mercado obrigaron a
dirixi-la produción para carne optou novamente polo cam-
bio cesando con esa actividade.

Coma pasatempo tiña soltados uns animais. Un gamo do
Veral, uns canguros, cervicapras, un reno... Algo tiña que
facer coa leira e foi aumentando o número de especies.
Realmente era satisfacer ese gusto polo medio natural. Co
paso do tempo diferentes opinións contrastadas encami-
ñábano a formular esta actividade coma unha alternativa
de ocio aberta ó público. Despois de un ou dous anos
Gerardo decidiu levalo adiante. ¿E como facer que iso fun-
cionara? Pois "con ganas de face-las cousas e con xente
que colabora".

O deseño do parque buscou a harmonía co entorno, cos
espazos vitais necesarios para cada especie, buscando
similitudes co seu hábitat de orixe e dispoñendo diferen-
tes construcións en cada parcela interior. Escolleron, na
liña dos que xa tiña, especies que fosen, diferentes da
nosa fauna, que fosen atractivos de cara a xente simple-
mente coa súa actividade autónoma, diaria. Por iso se
rexeitou a idea dos felinos, que non poderían desempeñar
o seu papel de predadores neste parque.

De xeito complementario pensaron na construción dunha
cafetería-restaurante, que acorde co lugar no que se
sitúa, tampouco pasa desapercibida. Alóxase nun edificio 
feito integramente de piñeiro finlandés, que aloxa no seu 
interior orixinais tallas de madeira. Todo buscando un
ambiente diferente, rústico e que esperte a curiosidade
por outros lugares, de tal xeito que os visitantes se sintan
nun sitio diferente. O que persegue Gerardo é que o res-
taurante sexa sostible por si mesmo, algo que de seguro
non tardará en acontecer, vista a corta pero frutífera tra-
xectoria iniciada. "Estou positivamente sorprendido pola
cantidade de xente que acode", e é que unha fin de sema-
na do pasado verán podían achegarse ata alí más de un
milleiro de persoas. Unha cifra máis que satisfactoria
sabendo que tan só levan as portas abertas ó público
dende o verán do 2003. Despois de tantas actividades
vencelladas ós animais, é esta na actualidade a que atrae-
rá xente ata este recuncho de Outeiro de Rei.

Nautilos, S.L.

Parroquia: Raxó (San Gregorio)
Concello:  Poio
Provincia: Pontevedra
Descrición: Establecemento de embarcación para realización de rutas turísticas na ría de Pontevedra.

134 Nesta ría tamén hai barco

"A min sempre me gustou o mar

e esta era unha boa oportuni-

dade"



Por qué se as outras rías o teñen non o vai ter esta. Iso
foi o que debeu pensar Juan antes de interesarse por
adquiri-lo barco. Daquela informouse da adecuación do
proxecto á súa inclusión no programa Proder, obtendo
unha resposta afirmativa. E case de casualidade, nunhas
vacacións en Sevilla, atopou a embarcación que precisa-
ba. Así é como dende o ano 2003 na ría de Pontevedra hai
un atractivo turístico máis, ó son das ondas do mar.

Dende os inicios a planificación estaba pensada para o
cliente tipo pensado, aquel procedente das axencias de
viaxe. Comezando pola capacidade. Unha vez reformado,
o barco pode navegar con algo menos de setenta persoas
a bordo, un aforo que se axusta perfectamente ó dos
autobuses convencionais, medio de transporte máis habi-
tual para a chegada dos visitantes dispostos a botarse á
mar. A iso se acomodaron tamén as duracións das viaxes,
de algo máis de unha hora e polo tanto os itinerarios, que
partindo de Combarro acarician lugares coma a illa de
Tambo, Sanxenxo ou Marín. Lugar este no que, debido a
versatilidade do seu tamaño, poden acceder ó porto. Para
que o encaixe nos programas ofertados polas axencias de
viaxes sexa adecuado. Non obstante, tamén se oferta o
seu aluguer a grupos organizados, ou mesmo a posibilida-
de dun paseo nocturno pola ribeira de Portonovo e
Sanxenxo, con queimada incluída. O coñecemento do sec-
tor venlle a Juan de vello, por algo é promotor dende hai
ben anos dun hotel ó pé da praia e do porto de Raxó. De
feito, o ano pasado e xunto con outro socio, participou na
posta en marcha dunha nova axencia de viaxes.

Polo de pronto Juan di que "a min sempre me gustou o
mar e esta era unha boa oportunidade", para mergullarse
de cheo. E na inmersión apareceu algunha dificultade,
como atopar o persoal adecuado, algo que xa está resol-
to e con éxito, coa conformación dun bo equipo de xente.
Ou as necesarias remodelacións que tivo que sufri-la
embarcación.

Esta foi a segunda temporada da nave que, levando o
nome do célebre submarino de Julio Verne, está a acadar
uns resultados satisfactorios. Concretamente, con máis de
tres mil satisfaccións, se cada "navegante" trae unha a
bordo.

Borda y Punto S.L.

Parroquia: Vilagarcía (Santa Baia)
Concello:  Vilagarcía de Arousa
Provincia: Pontevedra
Descrición: Creación dunha empresa dedicada ó bordado
industrial de prendas.

135 Con punto, pero sen final

"Neste tipo de bordado o segredo non é a máquina,

é o programa informático utiliz
ado".



Non quere dar unha puntada sen nó. Un dito galego que
neste caso colle moito xeito. Na empresa na que traballa-
ba encargaban ás veces este tipo de prendas, e pensou
que podía ser unha estupenda idea para comezar unha
aventura empresarial. Na zona non había ningunha espe-
cializada nese ámbito e nun ano logo do primeiro acordo
xa estaba a funcionar. Partindo da nada. Trátase dunha
empresa dedicada ó bordado industrial. Tanto de prendas
propias como das que poida traer o cliente. As expectati-
vas eran boas e a realidade non está defraudando.

"Neste tipo de bordado o segredo non é a máquina, é o
programa informático utilizado". Un programa que Alberto
non tardou en aprender e que agora domina con destre-
za. Algo que nalgúns dos seus competidores é un servizo
externalizado. Este é un elemento que hoxe en día mello-
ra a súa competitividade e axiliza o servizo que ofrece.

O obxectivo é chegar a toda a comarca do Salnés, pero
sen limitacións de ningún tipo. O certo é que ata
Vilagarcía xa chegan dende as principais cidades de
Galicia a facer encargos. De seguro que a primeira sorpre-
sa son as instalacións, cun deseño vangardista e coidado,
máis propio dun lugar de venda que dun ámbito de pro-
dución. Non obstante este pode ser outro elemento dife-
renciador. Así é. A cuestión é que se ésa foi a preocupa-
ción por algo, neste caso, secundario, o esmero polo prin-
cipal, o traballo realizado, está garantido. Xa dende o pri-
meiro momento, porque realmente só levan dando punta-
das dende finais do 2003 e a primeira máquina xa se lles
quedou pequena. Antes de transcorridos doce meses da
apertura adquiriron outra de maior rendemento. A inten-
ción é medrar, pero medrar aquí. Sobre todo na liña pro-
pia, na venda da prenda co bordado, aspecto de maior
interese para el.

"Hai que collelo con cariño, porque é moi complexo e son
moitas cousas as que che dan a calidade final do traballo".
Para a cal non hai rebaixas aquí. Tódolos días pendentes
de fíos, agullas... de todo o que sae novo no mercado do
bordado. Para que as bases da empresa sexan firmes
coma as puntadas dos seus bordados. E hai que pensar
que poden chegar a ser varios milleiros delas nos borda-
dos de máis complicación...

Hifas da Terra S.L.

Parroquia: Bora (Santa Mariña)
Concello:  Pontevedra
Provincia: Pontevedra
Descrición: Implantación de empresa de produción de bens e servizos no ámbito da micoloxía

136 Descubrindo algún segredo do monte

"É o ecosistema máis rendible

que hai, 
considerando a

relación entre rendemento e

traballo"



Un proxecto fin de carreira que foi recoñecido polo seu
aporte innovador no ámbito do cultivo de cogomelos. Foi
o que fixo de paraugas para esta iniciativa que hoxe en día
é unha empresa de referencia a nivel micolóxico. Ese é o
mundo que tratan de "cultivar", segundo di o seu lema, e
en tódolos ámbitos.

Tal e como acontece nunha das actividades que máis os
diferenza, a micorrización, en todo o seu funcionamento a
simbiose entre tarefas aparece a cotío. A produción coa
investigación, a comercialización coa divulgación... todo
baixo as pautas da sostibilidade do ecosistema e da pro-
dución ecolóxica.

Dende que Catalina fixera ese proxecto bastantes cousas
teñen iniciado. Unha das primeiras novidades foi a expe-
rimentación co cultivo do shiitake, un dos fungos máis
valorados a nivel comercial. Máis "portátil" podía se-lo cul-
tivo dalgúns cogomelos do xénero Pleurotus, dado que
comercializan sacos de compost inoculados dos que o
comprador pode obter a súa propia produción intensiva...
mesmo na cociña da propia casa. Pero non só traballan
con istos fungos que medran en restos de madeiras,
material vexetal, etc, pensando no seu cultivo máis ou
menos intensivo. Tamén o fan, como se dixo antes, con
simbiontes. Aqueles que establecen unha estreita relación
cunha árbore, da que obteñen beneficio mutuo. Realizan
labores de micorrización, que así se chama esa relación,
comezando polo souto que rodea as súas instalacións.
Cogomelos do xénero Russula ou Lactarius, entre outros.
Comercializan o produto, o inóculo e incluso a planta
micorrizada. Neste eido, colaborando cunha empresa de
Larouco, o seu traballo significa fundamentalmente inves-
tigación, non só con castiñeiros, senón con outras plantas
de interese forestal como o piñeiro, sendo totalmente pio-
neiros. Este ámbito ten enorme interese polas melloras
obtidas na produción, por unha banda obtendo un novo
produto, o cogomelo,  e por outra unha árbore de maior
vigor e saúde. É algo vital, por exemplo, na repoboación
de zonas queimadas.

Falábase antes dun souto, antiga leira de experimen tación do
Centro de Investigacións Forestais de Lourizán, do que tamén
aproveitan as súas castañas; pois ó carón do mesmo atópan-
se as dependencias da empresa, en Portamuíños, un l ugar da
parroquia pontevedresa de Bora. Comezando por unha

construción de máis de cincuenta anos de antigüidade que
foi rehabilitada para albergar laboratorio, oficinas, alma-
céns... os invernadoiros e o viveiro non están máis lonxe.
Lugares ben coñecidos polos integrantes da empresa,
entre os que hai dous biólogos e dous enxeñeiros técnicos
forestais. Esta bagaxe técnica avala a calidade dos cursos
que imparten, outra das vías de aproximación á micoloxía.
De identificación, de cociña, de micorrización... diferentes
aspectos que axudan a aumenta-lo coñecemento xeral
deste sector. De feito, é esta actividade formativa e infor-
mativa a que lles permitiu crear os seus clientes locais,
sobre todo no mundo da restauración. Resultaron ser os
de cociña os cursos de maior éxito. 

Pero este sector é moi interesante, en xeral, para Galicia.
Segundo Esteban "é o ecosistema máis rendible que hai,
considerando a relación entre rendemento e traballo".
Sabendo ademais que o noso país é das rexións máis pro-
dutivas de España e posiblemente de Europa, mellor
aínda. Polo de pronto eles poñen o seu empeño en que iso
sexa aproveitado, cóbado con cóbado con particulares,
outras empresas e centros públicos de investigación.

Anidrom S.C.G.

Parroquia: Varias
Concello:  Varios
Provincia: Pontevedra
Descrición: Servizo de asistencia a domicilio e centros hospitalarios

137 Servizo de axuda. Onde?.... no teu domicilio

o termo calidade está, dende

ese momento, humanizado



Non importa onde sexa neste ámbito xeográfico da
Mancomunidade de Vigo, o servizo prestado en axuda a
domicilio será profesional e persoal. Un exemplo de que
hai necesidades que deben ser cubertas exactamente
igual no urbano que no rural. Esta cooperativa de referen-
cia neste ámbito, aínda sendo Vigo, por razóns obvias, a
base fundamental da súa actividade, chega coas súas
atencións a Redondela, Mos ou Nigrán, en núcleos gran-
des ou parroquias pequenas. Neste eido sería mellor non
falar de densidade demográfica. 

Todo comeza fará uns dez anos cando un grupo de mulle-
res da zona realiza un curso fundamentado nesa temáti-
ca. O obxectivo primordial: formarse para desenvolver
unha actividade profesional nunha área por descubrir. Do
nutrido grupo inicial, sete constituíron a cooperativa e na
actualidade son tres as socias que permanecen, xunto con
outras dúas empregadas. É un traballo moi complicado,
no que a afinidade polo que se está a facer é fundamen-
tal, tópico que aquí adquire un significado maior.

Nos inicios tratábase dun servizo totalmente descoñ ecido, que
comprende unha alternativa para o coidado de persoa s en
diferentes situacións por parte de alguén cualificado para
facelo. Anciáns, nenos, discapacitados... colectivos nos
que este tipo de accións mellora a calidade de vida. Deles
e dos seus familiares.

Foron pioneiras e os primeiros esforzos foron dirixidos a
darse a coñecer. Diferentes vías publicitarias, charlas con
asociacións de veciños, en parroquias... e, claro está, o
boca a boca fundamentado no traballo ben feito. E iso que
moitos dos apoios cos que inicialmente contaban non se
materializaron.

Máis o empeño estaba posto. Nun traballo do que, xunto
co equipo humano que o realiza, se sente orgullosa Ana.
Ela coordina a actividade diaria planificando os diferentes
servizos que lles teñen encomendados. "Hai veces que
volvemos dúas ou tres veces ó mesmo domicilio". Non se
refire a diferentes días atendendo a unha persoa, se non
a épocas nas que acoden a visitar a diferentes usuarios na
mesma unidade familiar.

Agora formúlanse seguir na mesma liña, despois de
momentos con maior número de empregadas e volume de
traballo, pero nas que consideraron que, en certa medida,
a filosofía do servizo se podía desvirtuar. A potenciación
da calidade do traballo, tanto para os usuarios como para
elas reorientou a súa estratexia. Porque é fundamental
non perder de vista que se está a falar do trato con per-
soas, e o termo calidade está, dende ese momento,
humanizado. Considera que ese factor deberíase ter en
conta por parte das administracións, que aínda debendo
asumir istos servizos, non deben aplicar exclusivamente
os fríos criterios económicos á hora de executalos. Do
mesmo xeito que elas, que aínda asumindo maiores cus-
tos de transporte, realizan a súa asistencia no rural nas
mesmas condicións.

Acampamento O Courel S.L.

Parroquia: Seoane do Courel (San Xoán)
Concello: Folgoso do Courel
Provincia: Lugo
Descrición: Zona de campamento e apartamentos turísticos

138 Para quedarse no Courel

"Se nos tocaran mil milló
ns na prim

itiv
a,

gastaríamolos no Courel"



Ían bastante polo Courel e acabaron buscando unha casa
para eles. Para aqueles que non o coñezan un dos lugares
con maior riqueza paisaxística e natural de Galicia, por
non ir máis aló. Eles mesmo se sorprenden de que chega-
ra ós nosos días neses niveis de conservación.

Nese momento existía financiamento para proxectos que
se quixesen executar na zona, e substituíron a procura
dunha vivenda pola construción de varias.... para os
demais. Isto hai que explicalo. Decidiron implantar un
campamento, para o cal seleccionaron un lugar no que xa
de vello se viña facendo acampada libre; un recuncho
pouco menos que perfecto, claro que "simplemente" é
unha minúscula fracción do escenario no que se sitúa. Por
exemplo, non moi lonxe de alí atópase a espléndida
Devesa da Rogueira, posiblemente a reserva botánica
máis importante de Galicia.

Ademais da zona de acampada edificaron oito apartamen-
tos. Formulábase coma unha alternativa de futuro, e nela
investiron os seus aforros Manuel e José. Non coma unha
acción especulativa, de obter rendementos económicos
inmediatos. Polo de agora están máis que satisfeitos de
que isto se mantivese por si mesmo. E iso que inicialmen-
te a afluencia de visitantes foi masiva, pola dinámica de
promoción que existía para o Courel. Mais non era unha 

tipoloxía de cliente definitivo. "Nós buscabamos xente que
valorase a paisaxe, a xente..." O Courel en si mesmo.
Aquilo que eles mesmos queren para seus fillos, como
poder coñecer o que era unha lareira nunha casa ou des-
cubri-lo auténtico ambiente da matanza do porco, estar
nun souto centenario ou nunha alvariza, nun muíño...

As cousas foron andando e no transcurso da década que
levan funcionando aumentaron o número de apartamen-
tos dispoñibles, opción cada vez máis maioritaria en canto
a demanda. Nos plans de presente inmediato recóllese
especializarse totalmente nesta oferta e aumenta-los ser-
vizos dispoñibles coma un parque infantil, unha piscina ou
unha pequena granxa de animais domésticos, pensando
nos máis cativos.

Unha iniciativa nun lugar necesitado delas. Eles ven a
regresión da zona, pero tamén as potencialidades existen-
tes. "Se nos tocaran mil millóns na primitiva, gastaríamo-
los no Courel", e talvez non sexa broma. Novas accións
iniciarían un proceso de revitalización, e na zona pode
haber moitas fontes de emprego e riqueza. Igual que fixe-
ron, porque para eles é importante o investimento exter-
no que compense as poucas accións emprendedoras
endóxenas. E unha das premisas sería a de fomenta-la
mobilidade da propiedade, importante para estimula-lo
anterior.

Cárnicos Río S.L.

Parroquia: Riotorto 
Concello: Riotorto
Provincia: Lugo
Descrición: Innovacións de produto en
fábrica de elaboración de embutidos.

139 Para facer hai que querer

"Para unha empresa que elabora produtos

tradicionais é interesante estar nun núcleo

rural"



Esta empresa xorde en resposta a unha crise. "Para
garantir que permanecese a explotación" lembra Juan.
Hai máis de trinta anos que seu pai comezou cunha gran-
xa de porcino, inicialmente só de cebo. Non é descoñeci-
do que este sector sofre fortes flutuacións. Nun momento
complicado, de prezos moi baixos, decidiron poñer a fun-
cionar unha pequena fábrica de elaboración de embutido,
para darlle saída á produción da granxa. Era o ano 1990.
Na actualidade multiplicaron por tres a superficie das ins-
talacións dispoñibles aquí en Riotorto chegando ós preto
de dous mil metros cadrados. Non só absorberon a produ-
ción da súa explotación, tiveron que facer provisión de
materias primas noutras granxas. Agora están ampliando
a produción para chegar ó abastecemento do oitenta por
cento, para o cal duplicarán o número de reprodutoras.

Orientáronse fundamentalmente cara o chourizo galego,
sendo a política de arranque a de facer eles mesmos a dis-
tribución, en contacto directo co cliente. Os mercados
próximos de Lugo, a costa, o centro da provincia da
Coruña son, para Juan, os vitais para que a empresa se
manteña ó longo do tempo. De momento, o perfil do
cliente e máis a tenda especializada. Pero do mesmo xeito
que os comezos foron para adaptarse, ten claro que a
empresa ten que buscar novos mercados. Sempre co seu
selo de garantía; aquilo do que se sente máis satisfeito.
"Da calidade de servizo que ofrecemos, ó cento por cento,
que é o que nos axuda a manternos no tempo".

"Hai que cambia-lo chip para diferenciar que che veñan
comprar de que ti vaias vender". Estando atentos ó devir
da demanda, da que reciben sinais para a reciclaxe. A
comodidade na preparación da comida e na súa compra
fan que se procuren alimentos con "utilidades" engadidas.
Incluso no rural se cambian algunhas pautas de consumo
nesa dirección. Por exemplo, eles xa comezaron cun novo
sistema de envasado individual de chourizos. Se-los pri-
meiros sempre trae algún problema, pero a vangarda é un
factor importante de permanencia. É paradoxal como
unha empresa do rural que buscou o seu nicho en merca-
dos máis "tradicionais", aproveitando precisamente a súa
localización como elemento diferenciador, pode simulta-
neamente tomar como sinais de identidade a incorpora-
ción ó produto doutros valores claramente innovadores.
Pero esa é xa unha liña estratéxica. En poucos meses
estará funcionando un novo proxecto. A elaboración de
comida tradicional preparada, "para poder presentar un
prato de caldo como o que facía a túa nai na casa". Para
Juan está claro, trátase de querer facelo, e de rodearse da
xente cualificada para levalo a cabo. 

Aproveitarán un módulo das actuais instalacións, sen pen-
sar desprazarse para outro lugar. Os inconvenientes de
loxística en canto a transporte que poidan ter aquí na vila
mitíganse polas vantaxes. "Para unha empresa que elabo-
ra produtos tradicionais é interesante estar nun núcleo
rural". Pero ademais, non é a economía o único criterio
que se move. Juan trata de aproveitar as cousas que hai
aquí e non na cidade, sabendo que a maioría das comodi-
dades das urbes tamén foron chegando. E ademais, con-
clúe, "para que os pobos non desaparezan". Non se pode
esquecer que na empresa traballan unhas vinte persoas
da zona.

Carrocerías Hermanos Rega S.L.

Parroquia: San Pedro de Mor (San Pedro)
Concello: Alfoz
Provincia: Lugo
Descrición: Fabricación de carrocerías para vehiculos de transporte así como subministración e
adaptación de equipamentos auxiliares.

140 Coma un moble de moito camiño

"O mercado tampouco é concretamente a propia

Coruña, ou Valencia, etc... 
e por Europa adiante

hai fábricas en ambientes moi rurais".



A actividade da empresa nos seus xermolos determinou a
filosofía de calidade responsable do éxito dos seus produ-
tos. Porque o feito de que inicialmente comezase sendo
unha carpintería na que se facían diferentes mobles e que
esa política de fabricación fose conservada unha vez se
pasou á construción de carrocerías para vehículos de
transporte garante uns acabados finais únicos. Este é un
dos segredos, pero non está só.

Falta menos de un lustro para que se cumpran os cincuen-
ta anos de existencia, aínda que a xeración actual tomou
as rendas no ano 86. Nese momento, coa base existente,
iniciouse unha expansión buscando unha maior penetra-
ción no mercado. As novas instalacións constrúense hai
sete anos, acadando os seis mil metros cadrados.
Triplicáronse, tal e como foi facendo o número de empre-
gados. Uns trinta na entrada do novo milenio. O obxecti-
vo era producir máis; víase como "noutras zonas o produ-
to o quitaban das mans". 

Non podían facer grandes estudos de mercado pero apro-
veitaron a súa proximidade ó mesmo, o contacto directo
cos transportistas para deseñar a súa estratexia. Apostar
pola tara de transporte reducida. Auméntase a capac ida-
de de carga e redúcense os custos enerxéticos. Unha lóxi-
ca que guiou a súa planificación produtiva e os posicionou
no mercado. Aínda hoxe teñen o vehiculo de tara máis
reducida no ámbito nacional, ámbito básico de comercia-
lización. O segredo atópase no taller, no enxeño e na habi-
lidade para resolver problemas concretos. A tradución:
unha carrocería que podería ser un armario, en relación
co mimo e coidado co que foi feito e rematado.

Xa dende os inicios o crecemento sustentouse na deman-
da que chegaba a eles, solicitando o seu produto por ini-
ciativa propia. É a consecuencia da política seguida. Máis
anticipándose á posible caducidade desa situación os
plans inmediatos establecen a implantación dunha rede
comercial con puntos de asistencia e mantemento. De
novo tratando de anticiparse ás necesidades do sector de
transporte. Neste caso aquelas que falan de especializa-
ción e externalización de servizos das empresas que ope-
ran no mesmo. O prazo marcado é de cinco anos.

Se o pai de Eduardo decidiu non emigrar alá polos anos
50, en contra do que facía o seu entorno, o propio decidiu
o relevo. O paso non ten que ser marcado só polos gran-
des núcleos. E o sentimento xogou aquí un papel relevan-
te. Porque aínda que hai factores que proporcionan moi 

boa calidade de vida hai cuestións que é preciso cambiar.
Eles mesmos teñen problemas para atopar man de obra,
sobre todo cualificada, polo reducido da poboación e pola
tendencia á emigración. Non se trata dunha carencia de
traballo, aquí xérano. O nivel inferior de servizos sociais é,
para Eduardo, un aspecto clave do fenómeno. Outros
aspectos, como as infraestruturas, deberían ser tamén
mellorados. De tódolos xeitos, posiblemente a espera pola
liña ADSL, a modo de exemplo, podería ser superada a
longo prazo. O espírito de Eduardo agarda poder seguir
aquí para ofrecer traballo cando a xente decida non ir a
buscalo a outro lugar. "O mercado tampouco é concreta-
mente a propia Coruña, ou Valencia, etc... e por Europa
adiante hai fábricas en ambientes moi rurais".

Casal de Armán S.L.

Parroquia: Campo Redondo (Santo André)
Concello: Ribadavia
Provincia: Ourense
Descrición: Rehabilitación de casa rural do século XVIII para aloxar adega con recuperación de
viñedos, así como dedicación a turismo rural e restaurante.

141 Xuventude dándolle xeito á historia

De videiras propias das que

finalmente sairán dous nomes

diferenciados, 
con apelidos

branco e tinto en cada un

deles.



Estaba oculta pola maleza e cando pasaban por alí i ntuían
que o mato agochaba, talvez, unha oportunidade. A de
reconstruír unha construción con tres séculos de historia,
ó longo da cal a cultura do ribeiro ten impregnado os seus
muros. Mercala significou facer confluír este devir pasado
con outro tamén dilatado. Aquel que dende os bisavós de
Juan, Jaime e Jorge foi transmitindo de xeración en xera-
ción a tradición elaboradora de viño. 

Esta casa maxestosa foi rehabilitada integramente unha
vez adquirida, no 96, e nela foi aloxada a adega. Moito
traballo leva nas súas estancias, que databan de 1727,
procurando respectar as formas e materiais tradicionais,
en harmonía coa arquitectura orixinal e da zona. Unha
adega que, inspirada talvez pola nova localización, ía
comezar a producir un novo viño, de etiqueta, de outras
aspiracións. Ésta pasada foi a sexta colleita. De videiras
propias das que finalmente sairán dous nomes diferencia-
dos, con apelidos branco e tinto en cada un deles.
Separadas na terra, a irmandade entre castes atópase no
caldo. Treixadura e torrontés no branco, caíño longo,
brancellao e sousón no tinto. Son as principais liñas que
lle dan vida, aquí onde o Avia lle cede os seus folgos ó
Miño. Pero mesmo estando nunha pequena zona, Juan
non perde de vista a procedencia de cada uva; o obxecti-
vo é identificar claramente as diferenzas entre parcelas
para predici-lo mellor posible o comportamento da mate-
ria prima. Son os matices a pequena escala. A progresión
está sendo moi boa, sobre todo considerando a curta vida,
e o embotellado incrementouse significativamente na últi-
ma colleita. A demanda medra e, máis que os premios,
que xa os teñen, o que máis agradecen é o boca a boca.
Para que siga sendo así, Juan teno claro; "se hai boa uva
faise viño, do contrario, non".

As características do edificio e do entorno posibilitaban
ademais outras actividades. Despois da prioritaria bode-
ga, e incentivados pola posibilidade de obter financiamen-
to, dedicaron parte das dependencias ó turismo rural, e a
un restaurante complementario. Máis tardíos, que aínda
non levan un ano abertos ó público, pero co mesma filo-
sofía de ofrecer algo apoiado no esmero e coidado dos
detalles. Un total de seis habitacións e salón social, nas
que o interior non envexa nada ás vistas exteriores. Todo
un dato, porque os cristais das fiestras dan paso ás paisa-
xes do Ribeiro.

Todo baixo o amparo do mesmo nome, e da mesma fami-
lia. Actualmente son tres os irmáns que dirixen o proxec-
to, aínda que as irmás "botan un cable" cando é preciso.
Xuventude ó mando dun proxecto asentado en moita his-
toria, aquí en Santo André.

Escola Taller O Obradoiro

Parroquia: Santa Cruz de Grou (Santa Cruz)
Concello: Lobeira
Provincia: Ourense
Descrición: Centro de formación diversa e investigación no cultivo do millo para o incentivo do
desenvolvemento na Baixa Limia

142 Sementes, e non só de millo

O proxecto consiste en ir

sementando ideas que a xente

poida ir 
facendo xermolar.

Arsenio trata de prepara-la

terra
 o máximo posible.



"Son un namorado do campo". Esta é unha das premisas
que levou a Arsenio a tratar de facer algo por aquel lugar
que tanto lle tiraba dende Madrid. Despois de ter outros
destinos ben diferentes na súa profesión de químico nou-
tros momentos da súa vida. Sabendo do despoboamento
deste rural, preguntouse que podía facer. Considérao
como un pago á sociedade que permitiu a súa formación.
Pois xuntar as súas afeccións co "necesidade fisiolóxica de
vivir en contacto co Natureza". Tratando, á súa vez, de
dinamizar no posible algún ámbito da zona. Xuntou un
terreo dunha media hectárea e, pretendendo inicialmente
"facer algo pequeno" cruzouse no camiño o programa
LEADER II que o levou finalmente a este centro de forma-
ción e traballo de uso multidisciplinar. Un apoio ó desen-
volvemento da comarca.

Un taller dedicado á forxa artística, un aula con medios
audiovisuais utilizable coma salón de actos, laboratorios
de análise e de fotografía, zona de exposición... e na par-
cela: cultivo ecolóxico, co correspondente rexistro do
CRAEGA. O proxecto consiste en ir sementando ideas que
a xente poida ir facendo xermolar. Arsenio trata de prepa-
ra-la terra o máximo posible.

No primeiro ano impartiuse un curso de guías informati-
vos da zona, con grande éxito, tanto pola ilusión que
podía significar traballar nese eido coma pola satisfacción
evidente de coñecer mellor a propia terra. Non é de estra-
ñar que nós mesmos descoñezamos algún segredo do
noso berce. No mesmo participaron diferentes entes a
nivel organizativo e recoñecidos persoeiros á hora de
imparti-las aulas. 

Ó ano seguinte comezouse no terreo da artesanía co rea-
lización dun curso de forxa artística. A pretensión era que
algún ou varios dos alumnos continuasen con este oficio,
cedendo Arsenio as súas instalacións gratuitamente
durante o primeiro ano. O taller funcionaba de xeito per-
manente, agora con menos actividade pola evolución
deste diverso obradoiro, máis un antigo alumno que
actualmente traballa con el comezou a doma-lo ferro tal e
como aquí aprendeu pola súa conta.

Un curso de cociña deulle sabor e olor a este obradoiro
con posterioridade, sendo por el asumidos tódolos custos
de organización neste caso. De seguro que en moitos dos
pratos o millo tomaba un novo protagonismo, ou mellor,
recuperaba parte do que algún día tivo. Porque este é o
protagonista na parcela exterior.

O seu cultivo ecolóxico foi tomando cada vez maior prota-
gonismo, colaborando co Misión Biolóxica de Pontevedra
en ensaios de idoneidade de variedades para a Baixa
Limia. Utiliza algunhas autóctonas e outras dos bancos de
xermoplasma de dito organismo. E fóra da terra ó puchei-
ro. Arsenio está tratando de recuperar receitas tradicio-
nais que utilizan o millo, e probándoas. O pan, as empa-
nadas... Búscalle coherencia e complementariedade ás
súas actividades. Algo que demanda para as accións das
administracións e que, por desgraza, aínda non atopa.
Comezando por tratar de aproveitar este centro privado
dun xeito coordinado e explotar tódalas súas potencialida-
des. Incentivar as iniciativas da xente máis que protexela
a través de axudas.

Polo de agora anda pensando como divulgar as experien-
cias e coñecementos adquiridos deste cereal amarelo.

Fernando Dosantos Vázquez

Parroquia: Lobios
Concello: Lobios
Provincia: Ourense
Descrición: Envasadora de esterco de cabra para a súa comercialización como adubo orgánico.

143 Unha produción "alternativa"

"O gando de Fernando percorre

a serra
 que vai marcando o

lindeiro nesta zona: o Xurés.



A cabalo entre Galiza e Portugal, cunha visión privilexiada
entre ámbolos dous territorios. O gando de Fernando per-
corre a serra que vai marcando o lindeiro nesta zona: o
Xurés. Un parque natural, para moitos galegos, de desco-
ñecida beleza. 

Estivera estudando en Ponteareas na escola de capacita-
ción agraria e volveu para Lobios, a súa parroquia no con-
cello de mesmo nome, para dedicarse á gandería. Disto
fai uns quince anos. Os comezos non foron doados, nunha
actividade na que non tiñan experiencia práctica algunha.
Os recursos utilizados: o Monte Veciñal en Man Común.
Centos de hectáreas para dar sustento a esta cabana e un
arrendo por trinta anos da parcela na que dispuxo as ins-
talacións.

Non pasou moito tempo para que a idea que agora está a
desenvolver con éxito comezase a dar voltas no seu
maxín, mentres o rabaño de cabras ía medrando. Sacarlle
partido ás dexeccións dos animais máis aló da fertilización
das propias terras non parece moi doado. Pero con enxe-
ño, perseveranza e decisión lógrase. Aquí hai un exemplo.
Inicialmente xa o vendía a uns produtores de substrato e
foi no 98 cando aproveitando o programa PRODER da
comarca comezou a plasmar o proxecto.

O primeiro paso é deseñar como converter en estable e
uniforme o produto, algo que fixo baseándose na sinxele-
za e no sentido común. Mesmo encargando a fabricación
da planta de procesado adaptada ás súas necesidades.
Isto paralelamente á obtención, coas correspondentes
probas analíticas demostrativas, do rexistro de fertilizan-
te orgánico necesario. Aquel que lle garante ó consumidor
unha composición química establecida e unhas propieda-
des adecuadas. Propiedades que por outra banda se están
a comprobar, e con éxito, unha vez que este abono chega
de novo á terra. Despois de sufrir unha manipulación
baseada na fermentación e a moenda que o fan aplicable
en cultivos de planta ornamental, viveiros, etc. De feito
istos foron os lugares ós que Fernando foi coas primeiras
remesas obtidas. "Metín uns sacos no Land Rover e come-
cei a ir por comerciais e viveiros". A acollida foi inmedia-
ta e ó pouco chegou a un acordo polo que comprometía
practicamente toda a produción para un único cliente,
salvo no seu ámbito xeográfico máis inmediato. Son case
seiscentos metros cúbicos anuais que son comercializados
en sacos de 20, 40 e 80 litros. Realmente non fóra unha
idea desatinada. E así foi recoñecido xa con algún premio
en importantes feiras do sector agropecuario.

Neste caso o valor engadido agóchase detrás dun proce-
so ben sinxelo e dun recurso que é considerado na maio-
ría das ocasións un residuo. Non é esta a única das follas
deste libro que así o recolle. Pero a importancia é maior
considerando o lugar no que se está a desenvolver. Esta
dobre produción axudará a que a rendibilidade se incre-
mente, significativamente, e que se manteña no tempo.
Agora Fernando non dubida en que "podería dicir que
gaño tanto co abono coma cos cabritos". Quen o diría!.

Dende logo un xeito sostenible e ambientalmente respec-
tuoso que produza riqueza nun parque natural, e que fixa
unha familia nun rural con cada vez menos. Non será pola
súa beleza.

144 Non hai obstáculos gustando e cooperando
Acebeda S.Coop.

Parroquia: Castiñeira (San Lourenzo)
Concello: Vilariño de Conso
Provincia: Ourense
Descrición: Explotación gandeira de ovino e caprino con aproveitamento pastoral de Monte
Veciñal en Man Común

"Seguíamos aquí, 
gustába-

nos o campo, e criamos que lle

podiamos sacar rendemento"



O monte veciñal de Castiñeira sitúase a máis de mil tres-
centos metros de altitude. Ata os anos 80 era aproveita-
do de forma colectiva polo rabaño que xuntaban os veci-
ños do pobo. Coma en tantos outros lugares a emigración
e o abandono agrario fixo desaparecer tal actividade.
Anos despois seis persoas desa parroquia, ás que lles
gusta vivir na mesma e apostan polo futuro nela formula-
ron unha alternativa para explotar ese recurso mesturan-
do tradición e innovación. Porque era volver á utilización
pastoril cun rabaño ovino e caprino, pero cunha organiza-
ción que mellorase a eficiencia, con instalacións que per-
mitisen maiores comodidades e resultados e dun xeito
máis profesionalizado. E os principais obstáculos non
foron a altitude, de máis de 1300 metros, ou a calidade
limitada deste terreo de montaña, nin tampouco os fortes
investimentos e traballo necesarios. Foi poñer de acordo ó
pobo, algo que levou o seu tempo. Pero fíxose.

Uns anos despois do primeiro intento e facendo ver a
todos as posibilidades existentes, xunto coa decisión clara
de deixar totalmente aberta a incorporación daqueles
outros veciños que nalgún momento puideran estar inte-
resados, comezou a andadura da cooperativa A Aceveda.

"Seguíamos aquí, gustábanos o campo, e criamos que lle
podiamos sacar rendemento", lembra José, un dos socios.
Chama a atención, recoñece, que nun lugar sen tradición
nese ámbito fose adiante esta iniciativa societaria, man-
tendo ademais os socios outras actividades particulares.
Entre todos foi como aquilo saíu adiante.

Animados e asesorados por un técnico da Consellería de
Política Agroalimentaria, Eloi, comezaron a compra do
gando no 96. Incorporáronse ó programa "Implantación
de pastos fóra de cuberta en Montes Veciñais en Man
Común", co que realizaron a transformación dunhas
corenta hectáreas de praderías e cercaron cerca doutras
cincocentas de monte. Eles persoalmente. Son uns doce
quilómetros perimetrais, e interiormente, co paso dos
anos, foron dispoñendo divisións de maior lonxitude
aínda.

Todo coa finalidade de xestionar eficientemente os recur-
sos pastables dispoñibles, que deixan de ser "pasto do
lume" para converterse en fonte de riqueza e de desen-
volvemento sostible nun área de montaña coma esta.

Esta actividade pecuaria empezou con algo máis dun
cento de ovellas ata acadar o rabaño actual un tamaño
nove veces maior. Neste caso mixto, de ovino e cabrún,
estando incluído neste grupo cabras de caxemira, cun
pelo potencialmente utilizable para a industria téxtil.
Actualmente teñen comprometida toda a produción, que
se fai dun xeito íntegro seguindo o modelo ecolóxico
estando inscritos no Consello Regulador. Aínda que á hora
de comercializar non se traduce en maior valor engadido
na maioría dos casos.

Hoxe en día poden dicir que acadaron un nivel aceptable
de comodidade no traballo, grazas á súa organización e ás
instalacións de manexo. Sen abandona-los seus antigos
traballos e aproveitando un recurso antes infrautilizado
obteñen rendas complementarias que repercuten directa-
mente na súa calidade de vida; e iso que aínda están
comezando. Todo un orgullo "conseguir que isto siga aquí
cando ninguén o esperaba". E sobre todo gozando co que
fan. "Sabemos que estas cinco ou seis familias seguirán
aquí..." e que a cooperativa ten moita culpa...

145 Os segredos da colmea
Casar Vizcaya S.L.

Parroquia: Viana do Bolo
Concello: Viana do Bolo
Provincia: Ourense
Descrición: Investigación e elaboración de
produtos transformados de materias primas
obtidas da colmea

"Cada ano, ás feiras que ía,

tra
ía unha novidade. 

Os

outros apicultores xa agardan

a ver que levo de novo"



"A cuestión é tratar de multiplica-lo valor de todo o que
producimos; en tódolos sectores". Jesús defende a liña da
diversificación e do valor engadido, como contraposición á
produción como único criterio. "Así o minifundio sí pode
ser rendible".

De familia con tradición panadeira a apicultura foi unha
actividade que veu engadirse á súa pastelería. Todo
empezou aí. En principio buscaba ingresos complementa-
rios, máis era complicado dar saída á súa pequena produ-
ción de mel. "E era emigrar de Viana ou facer isto".

Foi entón cando empezou a diversificar. A primeira opción
formulada foi a de elaborar bombóns. Dirixiuse a unha
fábrica coa idea, pero a cousa non foi adiante. Así que
comezou el a facer as súas propias probas. Realmente o
ámbito dos doces non lle podía resultar moi alleo. Durante
medio ano tratou de conciliar na súa pastelería mel e cho-
colate; parece ser que son compañeiros que non se teñen
moito "apego". Á hora de xuntalos, claro. Durante a expe-
rimentación que levou a cabo descubriu que istos ían se-

los primeiros bombóns feitos con mel puro que se coñe-
cen. De aí a patente que actualmente teñen os seus
Vianos®. Fará uns doce anos que se poden gozar istos
particulares manxares. Ó principio en feiras, cando aínda
non tiñan nome, e agora en puntos turísticos estratéxicos,
fundamentalmente en Galicia. 

Eses foron os comezos dun camiño de innovacións. "Cada
ano, ás feiras que ía, traía unha novidade. Os outros api-
cultores xa agardan a ver que levo de novo". Dos seis pro-
dutos que se poderían explotar dunha colmea, el comer-
cializa transformados de cinco deles ata completar unha
gama de máis de vinte. Dúas ducias de elaborados a par-
tir de mel, pole, cera, própole e xelea real. Queda claro
que a estratexia da diversificación que Jesús defende non
é descoñecida para el. Todo a partir do coñecemento e a
investigación continua. Os libros, os contactos, o "buceo"
por internet... claro está: "a colmea é un laboratorio
extraordinario".

Fai tres anos que dispón dun novo edificio con novas ins-
talacións nas que desenvolver a súa actividade. Ademais
das dependencias de procesado dispón dunha zona na
que imparte cursos de apicultura e mesmo outra na que
se está xestando un pequeno museo.

Todo o proceso realízase integramente alí. Dende esmel-
ga-lo mel das súas colmeas ata os resultados finais.
Pódense producir uns catro mil bombóns diarios, aínda
que a súa filosofía non é ir cara a grandes producións.
Prima a calidade e simplemente pretende acadar un míni-
mo de facturación, convertendo os seus produtos en
exclusivos e non en masivos. "Unha vez tes a materia
prima facer cousas é fácil". Máis que quedan a facer. En
breve realizará a explotación de mel virxe, aquel que non
sofre ningún tipo de proceso mecánico, destinado ós
padais máis esixentes e sensibles. E tamén o estudo das
posibilidades potenciais do sexto dos produtos da colmea,
do veleno das abellas, para a súa aplicación en medicina
humana. Considera que esta estratexia debería ser aplica-
da a outros sectores, co que as posibilidades se incremen-
tarían considerablemente. "O que hai é modernizarse, e
non traballar como fai cincuenta anos".

Observatorio Astronómico Coto de Zarragrande

Parroquia: Cruces, As (Nosa Señora da Piedade)
Concello: Vila de Cruces
Provincia: Pontevedra
Descrición: Observatorio astronómico

146 En compaña dos astros

"O que máis chama a atención é

Xúpiter, Saturno e a Lúa" 



"O que máis chama a atención é Xúpiter, Saturno e a Lúa"
di José. Analogamente a este observatorio astronómico do
Coto de Zarragrande froito de anos de afección e teima
deste veciño de Vila de Cruces.

Xa dende moi novo comezou a mira-lo teito da noite dun
xeito especial. "Na batalla de Brunete, no verán, daba
gusto mirar para o ceo" lembra. Aínda nesas circunstan-
cias a curiosidade seguía medrando e, paradoxos da vida,
foron precisamente as feridas de guerra as que lle "deron
o tempo" para achegarse dun xeito teórico á astronomía.
Da man, ou mellor dito, das follas de D. Ramón María Aller
no seu libro Introdución á astronomía. "Dende aquela
entusiasmoume isto". E continuou coa exploración deste
novo universo a través de lecturas, asistencia a cursos,
conferencias, charlas...

Foi despois da xubilación cando plasmaría unha antiga
idea, un desexo que viña de vello. A construción dun
observatorio astronómico. Achegarse ó firmamento dende
a súa vila, ó redor da cal buscou un lugar apropiado. Este
alto reunía as características requiridas pola súa situación
próxima ó núcleo, a súa maior altitude en relación ó
entorno... "isto ten un horizonte moi largo" e foi seleccio-
nado. Xa sen unha lente as vistas xustifican o despraza-
mento ata aquí. Conseguiu os terreos e no ano 93 fíxose
o observatorio. Por iniciativa propia, con criterio propio...
e con cartos propios. Representaría naquel momento o
maior telescopio instalado en Galicia, con 40,6 cm de diá-
metro. Aínda hoxe é o segundo do país. "Quería conseguir
o mellor aparato que puidese" e, de feito, adquiriu un ins-
trumento que aínda estaba en fase de fabricación.

"A idea xa era que a xente se inclinara algo pola astrono-
mía". Que este observatorio dese a coñecer esta ciencia
na zona, e a través do mesmo os que quixesen puidesen
gozar con ela. Todo un privilexio para unha vila pequena,
no rural, ter a posibilidade de descubri-los astros deste
xeito. Unha alternativa máis que atractiva para as noites
de sábado, mellor se están despexadas. Instrutiva e mis-
teriosa, tamén "engancha", pero desta volta non ten
"efectos secundarios" prexudiciais.

Ó final o privilexio foino para toda Galicia. Dous anos des-
pois da súa construción José comezou a admitir socios
que pouco a pouco se foron incorporando de moitos pun-
tos da xeografía galega. Con el coma anfitrión, sempre
disposto a abrirnos as portas do observatorio, moita xente
veu e vén a contemplar estrelas, galaxias, nebulosas,
cometas...De asociacións, universidades, colexios. De
aquí e incluso do estranxeiro. O seu altruísmo non para aí
e en breve a asociación converterase en fundación.

Pero máis cousas naceron ó redor. No 97 a asociación
comezou a publica-la única revista de astronomía de
Galicia. Tamén organiza cursos tódolos anos, na que José
chamou casiña das filloas. Non é preciso explica-lo por-
qué. Todo isto e infinidade de detalles máis contará José
no libro de memorias que está a escribir cando rolda os
noventa anos de idade. Que leva, por certo, en plena
forma. Parece ser que trasnoitar non lle senta mal e que,
como di el, respira-lo aire alí en Zarragrande é o que o
mantén así de ben. Ou será porque falando do Universo o
tempo segue outra escala... 

Taller Artesán O Zoqueiro - Elena Ferro

Parroquia: Merza (Santa María)
Concello: Vila de Cruces
Provincia: Pontevedra
Descrición: Obradoiro familiar de artesanía en coiro

147 Pel de artesán

"Gustábame máis isto, e non

había outras cousas que me

atraeran moito"



É un negocio familiar. Xa o avó facía zocos, oficio co que
seguiría tamén seu pai, axudado tamén pola nai e a irmá.
Fai anos aínda tiñan a gandería. Dende pequena comeza-
ra a facer cousas de coiro e ía con el á feira axudarlle.
Pouco a pouco incrementaba os elementos que elaboraba.
Ós dezaoito decidiu incorporarse dun xeito pleno ó obra-
doiro familiar. "Gustábame máis isto, e non había outras
cousas que me atraeran moito". Por iso xa leva uns dez
imaxinando que poder sacar dunha peza de coiro.

Agora concilian a parte tradicional, dado que o pai segue
a facer zocos, e máis o coiro. Todo o que se poida facer
nese material. O xeito de que a actividade sexa rendible,
sobre todo pensando en que os tempos cambian e que,
por exemplo, a utilidade dos zocos non é a que era.
Actualmente o camiño é tratar de estar á moda, preto dos
gustos dos máis novos e pensando tamén nos seus petos.
Adaptación a como evoluciona o mercado e intentando
cada ano ir ofrecendo cousas novas.

O cambio foi pouco a pouco. Os mercados locais, os máis
próximos a Vila de Cruces, eran o principal punto de
venda con anterioridade. Despois comezaron a ir a algun-
ha feira de artesanía e agora é difícil contar a cantas asis-

ten durante o ano. Por toda Galicia e algunha que outra
fóra. Esa é, para Elena, a parte máis dura. O apuro das
feiras, para as que acumulan xénero durante toda a
semana. "Pero vai ben, poder traballar para un e que che
dea para vivir é unha sorte". Parece ser que xa advertiron
tempos peores para a artesanía; que agora cada vez é
máis apreciada pola xente.

Fai un tempo arranxaron o taller, aquí na súa casa, do
Zoqueiro. Puideron acollerse ó plan EMEGA que axuda ás
iniciativas empresariais comandadas por mulleres. Este é
un centro de traballo máis que de venda, onde reina a
tranquilidade. Normal, atópanse na parroquia de Merza,
entre prados, labradíos e carballeiras. O coiro que traba-
llan de seguro que non procede, ás veces, de moi lonxe.
Nunca se formularon abrir unha tenda. Polo de agora  son
eles os que se desprazan cos seus produtos. 

E para vivir, isto. "A menos de media hora de todo, te-la
vantaxe de vivir na aldea". Salvando o feito de que hai
que utiliza-lo coche para os desprazamentos, Elena sente
que o resto son vantaxes. Algún inconveniente tiña que
haber.

Acquavela

Parroquia: Grove, O (San Martiño)
Concello:  Grove, O
Provincia: Pontevedra
Descripción: Implantación de activida-
des de aproveitamento turístico do
patrimonio ambiental e mariño.

150 Novas singladuras no ecoturismo

"Esta sería unha experiencia

locomotora, detrás da cal viría
n

novas iniciativas similares"



305

"Esta sería unha experiencia locomotora, detrás da cal
virían novas iniciativas similares". Non se trata dun de-
sexo nin dunha hipótese. Será unha acción novedosa que,
do mesmo xeito que outras das levadas a cabo por Alfredo
e o equipo humano no que se integra, actuará de punta
de lanza nun ámbito por explorar. No mar. Este é, foi e de
seguro será, o denominador común das súas botaduras.
Neste caso de barcos de vela. Mais será mellor comezar
polo principio. 

O primeiro exemplo que avala o anterior ten o seu punto
de partida fai un par de décadas. Consistiu na posta en
marcha, xunto con outros dous promotores, da primeira
granxa de cría de rodaballo de Galicia. Un establecemen-
to único, a nivel PEME, en toda Europa, aquí no Grove.
Seguindo o vieiro aberto por eles creáronse media ducia
máis de empresas deste tipo así coma unha cooperativa
comercializadora. Todas acolleron a tecnoloxía propia da
orixinaria, que representou, tal e como di Alfredo, "unha
ínsua en I+D". Este efecto demostrativo é consonante coa
tendencia extensionista que dende sempre tivo, xa cando
con anterioridade traballou en diferentes ámbitos da
administración, normalmente vencellados á investigación.
"... divulgando o coñecemento coa función de crear
emprego, negocios, ideas; pero no mar. Sempre ó redor
de divulga-lo I+D que xurde a nivel do mar". 

Ben diferente, pero nese mesmo escenario, foi o inicio da
súa incursión noutros ámbitos empresariais. Pasar do
ámbito productivo ó "desenvolvemento medioambientalis-
ta" co ofrecemento de servicios turísticos ó abeiro do
patrimonio natural das rías baixas. Foi o primeiro catama-
rán de fondo acristalado do país e do litoral atlántico, con
cincuenta metros cadrados de superficie de ventanal
sumerxido. Coma antes, logo dos primeiros cinco ou seis
anos, atrás viñeron outras moitas empresas. 

Buscando sinerxias ós barcos, plantexaron outras alterna-
tivas coma algo complementario. Contábase co equipo
humano de iniciativas anteriores. Ese é un dos segredos
para Alfredo. "É un traballo en equipo, tanto dende o
punto de vista empresarial coma profesional". Superando
o que para eles representou o principal escollo, as dificul-
tades financieiras. Pensa que sería necesario a existencia
dunha política activa neste eido dirixida, sobre todo, as
pequenas e medianas empresas.

Na liña de seguir a desenvolver as posibilidades do turis-
mo medioambiental, de novo innovando, xurde a máis
recente das accións, a cabalo entre presente e futuro. A
adquisición e adecuación de dúas embarcacións de vela
de dilatada historia, o Nauja e o Black Knight, para o des-
envolvemento de actividades de interpretación ambiental
e turismo da natureza nas Rías Biaxas. Comezando pola
valorización do Parque Nacional das Illas Atlánticas.
Ofrece-la porsibilidade de vivir unha auténtica aventura,
nese entorno natural inigualable, entre mar e vento.

Unha máis destas accións, explorando novos eidos
empresariais que aproveiten e respeten o patrimonio
mariño, e que resultan socialmente rentables, coa xene-
ración de postos de traballo cualificados e específicos.

Innovando o rural

...e ti onde estás?axencia galega de desenvolvemento rural

A BARCALA
Leite branco... con filosofía verde

Manuel Paredes Turnes

A CORUÑA
Rico, rico... con sabor a mar
Porto Muíños - Antonio Muíños e Rosa Mirás
Horta natural, dos novos
Agreco Galicia S.A.L. - Hortasana
Redonda e refrixerada, pero con personalidade propia
Hornos Lamastelle S.A.
A luz das flores
Taller Viola - Carolina Cabrero
Sendo precisos, no rural
Protomeca

A FONSAGRADA
Aquí cúranse ben curados
Cárnicas A Fonsagrada S.L.
Aquí hai madeira
Madefon S.C.G.
Coidando do monte
Corefs S.C.G
De pata celta
Porco Celta Fonsagrada S.L.

A LIMIA
Compromiso no rural e polo rural
C.D.R. O Viso

A MARIÑA CENTRAL
Coma un moble de  moito camiño
Carrocerías Hermanos Rega S.L.

A MARIÑA OCCIDENTAL
Máis luz para novos brillos
Oscar Rodríguez Joyeros S.L.

A MARIÑA ORIENTAL
Novas perspectivas para o eucalipto
Laminados Villapol S.A.
No lugar escollido
Jesús Pérez Mourelos
Adaptación en ferro
Industrial Recense S.L.

A PARADANTA
Sentimento na aldea
Lugar das Devas - Jaime Soeiro
Camiño do viño
Centro Comarcal A Paradanta

A ULLOA
Currais de 7000 galiñas
Pazo de Vilane S.A.
Prantas curativas ó pé do Camiño de Santiago
Milhulloa S.C.G.
Espárragos da Ulloa
Asociación de Productores de Espárragos de A Ulloa
Leite e queixo como os de antes
Arqueixal - José Luis Carreira
Dentro e fóra da pedra  
Juan Bautista de Álvaro Errazo

ALLARIZ-MACEDA
Un rincón de recordos
Museo Etnográfico Nuestra Señora de Los Milagros
Os "cacharreiros" de Niñodaguia

Agustín Vázquez Ferreiro

ARZÚA
Un sorriso coas abellas
O Enredo do Abelleiro S.L.
Ó paso, ó trote ou a galope

Guarnicionería Hnos. Gómez S.L.

BAIXA LIMIA
Sementes, e non só de millo
Escola Taller O Obradoiro
Unha producción "alternativa"

Fernando Dosantos Vázquez

BARBANZA
Entre auga e lume, moitas cousas en Ribeira
Joypa S.L.

BERGANTIÑOS
A tres golpes... e algún limón máis
Golpe Pitch&Putt - Area de Ocio S.C.
Madeira dura, oído fino
Musical J.R.
Ruído e cor agardan ir de festa
Artefogo S.L.
Tradición de barro
Asociación Oleira de Buño

BETANZOS
Fresco, non só por estar frío
Arquega S.C.
Hoxe o boneco está ledo... no rural
Casperle - María Luisa Mosquera e Jordi Alia

CALDAS
Que hai de novo vello?
Tecor de Portas
A experiencia do caracol
Cogaproca S.Coop.

CHANTADA
A calzada do viño
Adegas Vía Romana S.L.
A cousa non para na castaña
Miguel Areán e Hijos S.L.
Hai que tirala dende ben arriba
Sidrería Galega S.L.
Soldados á terra

Cerrajería Marbe S.L.

DEZA
En compaña dos astros
Observatorio Astronómico Coto de Zarragrande
Pel de artesán
Taller Artesán O Zoqueiro - Elena Ferro



EUME
Que non pare o ritmo
Andrés Bello Torrado
Unha granxa moi peculiar
José Mª Vilaboy Vellas
Cabalos de madeira e mar
Luis Maquiera Quiroga
Comer na fraga
Cantinas do Eume - Cantina Pepe
Moito aprendido 
Guadalupe Mesías Rodríguez
Dando cor, dando vida
Picapinos - Alicia Fernández

FERROL
Unión no Val, polo Val, para o Val.
Cooperativa Santa María do Val
Ó aceiro non o leva o vento... ou si?
Metal Ferrol S.A.L.

FISTERRA
Hai por onde agarrar
Castro Espasandín, J.R. Y Otros S.C
Algo especial
Hotel O Semáforo - Doble Ele S.L.
Voltará a roda a dar voltas
Concello de Cee
En pares, as palillas e as palilleiras
Asociación Palilleiras Nosa Señora da Barca
A quen lle toca pasa-lo ferro?
Aspadex

LUGO
Un cacho de Natureza nun mundo de Natureza
Marcelle Natureza
O valor da innovación
Aviporto S.L.

MEIRA
Para facer hai que querer
Cárnicos Río S.L.

MUROS
Unha integración para encher de cousas
As Lombas S.C.L.
Abrindo portas... e facéndoas
Esteirana de Carpintería S.L.
Co futuro de Muros
Gardería Muidiños - Manuela Lestón
Unha ría máis transparente
Cruceros Costa Viva

NOIA
Prata con moito sentimento
Joyería Luis Blanco

O BAIXO MIÑO
Un espacio para os nenos; que eles lle dean cor.
Complexo "O Pelouro Axeito"
Augas abaixo
Arrepións C.B.
Cerámica con moita "química"
Artaval S.L.
Enredando cos nenos
Enredos Xogoteca S.C.G
Cerámica celta con nome romano
Abobriga

Conservar, elaborar, plantar... desenvolver
Productos Valdomiño S.L.
Matemáticas de madeira
Obradoiro Acebo
Volta o pan ós muíños
Concello de O Rosal
Algo máis que flor

Pycflorga S.A.T.

O CARBALLIÑO
No día a día dos maiores, este centro. 
Cedar S.C.G.
Algo máis que un xogo
Xogaventura S.C.G.
Terra só hai unha
José Ramón López Alén

O CONDADO
Antes e tamén despois da vendima
Enovit
Tecendo e destecendo a historia
Centro Recuperación Cultura Popular Castelo de Vila sobroso
Un servizo natural

Aula da Natureza do Castelo de Vilasobroso

O MORRAZO
Solucións reais no rural virtual
Nerade Network Solutions S.L.L

O RIBEIRO
Xuvenude dándolle xeito á historia
Casal de Armán S.L.

O SALNÉS
Quen dá máis... na horta.
Hortalisa S.L.
Con punto, pero sen final 
Borda y Punto S.L.
Novas singladuras no ecoturismo
Acquavela

ORDES
Un final non definitivo
De Paz 2002 S.L.
Unhas pechan e outras abren
Norti S.L.

ORTEGAL
Aproveitando o que hai. Mantendo o que se fixo.
Granxa o Souto - Manuel Vierna
Volta a cultura ó Escolar
Asociación Cultural Libro Vivo de San Claudio
Conservas de tradición
Conservas La Pureza S.L.

OS ANCARES
Coma os da casa, de fume de carballo
Embutidos Villabol S.L.
Hai iniciativas, hai ganas, hai Nullán.
Muebles Freixo S.L.,
Queixería Xan Busto, 
Panadería Nullán S.L.
Os camiños dun futuro mellor
A Capilla S.A.T.
A cuberto dun teito con moita esencia
Palloza Baltasar

OURENSE
Quen dixo que o rural é aburrido?
Aventurocio de Galicia S.L.
Educar cun xeito natural
Equal S.C.G.
Non é da China, é de Pereiro de Aguiar
Porcelanas VP - José Ovidio Montecelo
Novos veciños na casa do lado
Asociación Morea
Relevo firme, coma o aceiro
Eliseo Fernandez Gómez y Otros SC
Pequenas cousas de grandes ideas 
Gainier S.L.

PONTEVEDRA
Nesta ría tamén hai barco
Cruceros Turísticos Nautilus S.L.
Descubrindo algún segredo do monte
Hifas da Terra S.L.
Escola de altura
Escola Voo Baixo Miño - Pablo Santiago

QUIROGA
Para quedarse no Courel

Acampamento O Courel S.L.

SANTIAGO
Creación propia
Mª Lourdes Matalobos González
Un plan de xermolos
OrvisaHouse S.L.
Polo río abaixo
Turnauga S.L.

SARRIA
Un percorrido polas flores de montaña 

Mieles Anta S.L.

TABEIRÓS-TERRA DE MONTES
Mantendo a vela acesa
Gumersindo Espiña
Innovar, unha clave transparente
Vidriomos S.L.

TERRA CHA
Gozando coa madeira
José Manuel Vélez López
Algo redondo
Dispravia S.L.
De aceiro e de ladrillo
Jual Maquinaria S.L.
Da terra á tixola
Patatotas S.L.
Tecnoloxía ó servicio dos gandeiros
FalconTwin S.L.
Todos para un e un para todos
Cabana S.A.T.
Cada vez máis claro
Hostelsa Castro S.L.
Un bo servicio en movemento, e en repouso
Trans-Gra-Mur S.L.
Algo máis que turismo rural; algo máis que artesanía
Aldeas artesáns de galicia. Turismo rural e artesan ía. S.L.
Tradición a domicilio
Luisa Tojo López

Dende a reciclaxe á reutilización
Agroamb S.L.
Un queixo con fume e nome
Queixería O Catadoiro
Madeira e tecnoloxía
Maderas Goiriz S.L.
Un taller de afiado ó pé dun galiñeiro
Marta Diaz Blanco
Turismo con enerxía, naturalmente

Complexo Turístico Campo da Cruz - José Luis Lodos

TERRA DE CALDELAS
Xuntos na uva, xuntos no viño
Adega Ponte da Boga S.L.

TERRA DE CELANOVA
Cor e luz
Portón de Curros - Raquel Fernández

TERRA DE LEMOS
A terra xira, no torno
Olería Gundivós - Elías González
Elaborando viño... facendo comarca 
Adegas Moure S.A.

TERRA DE MELIDE
A granxa e o queixo
S.A.T. O Brexeo

TERRA DE SONEIRA
Unha obra moi consistente
Mármoles Caamaño S.L.
Con moito acento; galego?
Amep - María Vázquez
Cuestión de química

Antonio Fidalgo Domínguez

TERRA DE TRIVES
A bica en camiño
Bica de Trives S.L.
Dende Río ata Saturno
Albergue Os Biocos
Un servicio próximo
Mancomunidade das Terras do Navea-Bibei
A tomar un viño no museo
O Bodegón - Blandina Blanco

VALDEORRAS
Aloxamento con historia... e futuro
Pazo do Castro
Recuperación con moito oficio
Concello da A Veiga
O futuro nos soutos
Rudecas S.L.

VERÍN
A agulla que corre no Entroido
Queiper Laza
Voltar a comezar
Xuntoira S.L.
Teoría, práctica e carne saudable a domicilio
Biocoop S.C.L

localizacións



VIANA
Non hai obstáculos gustando e cooperando
Acebeda S.Coop.
Os segredos da colmea
Casar Vizcaya S.L .

VIGO
Servicio de axuda. Onde?.... no teu domicilio.

Anidrom S.C.G.

XALLAS
Liñas mestras
CPM Studio S.L.
Ler

Agroliber S.L.

